
༢༣༽ བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཡུ་རོབ་འཇར་མན་རྒྱལ་ཁབ་དང་

	 ཅེག་སྤྱི་མཐུན་རྒྱལ་ཁབ་་ནང་བོད་དོན་ཞུ་སྐུལ་གྱི་ལས་རིམ་ཁག་ལེགས་གྲུབ་བྱུང་བ།............................................................................. ༥༨

༢༤༽ དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཁན་པོ་བསོད་ནམས་བསྟན་འཕེལ་མཆོག་དང་། 

	 སྤྱི་འཐུས་མཁན་པོ་འཇམ་དཔལ་བསྟན་འཛིན་མཆོག་རྣམ་གཉིས་ནས་༧སྐྱབས་རྗེ་སྨིན་གླིང་མཁན་ཆེན་རིན་པོ་ཆེ་མཆོག་དང་། 

	 ༧སྐྱབས་རྗེ་མཁོ་ཁྱིམ་རིན་པོ་ཆེ་མཆོག་སོགས་ལ་མཇལ་ཁ་ཞུས་པ།................................................................................................༦༤

༢༥༽ དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཆོག་གིས་འོག་མིན་ཨོ་རྒྱན་སྨིན་གྲོལ་གླིང་གི་ཟངས་མདོག་དཔལ་རི་

	 དགོན་པའི་དབུ་འབྱེད་མཛད་སྒོའི་ཐོག་གསུང་བཤད་གནང་བ།.........................................................................................................༦༥

༢༦༽ བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཡུ་རོབ་བྷལ་ཊིག་རྒྱལ་ཁབ་གསུམ་ནང་

	 བོད་དོན་ཞུ་སྐུལ་གྱི་ལས་རིམ་ཡོངས་སུ་ལེགས་གྲུབ་བྱུང་བ།...........................................................................................................༦༩

༢༧༽ སྤྱི་ནོར་༧གོང་ས་༧སྐྱབས་མགོན་ཆེན་པོ་མཆོག་གི་ཐུགས་བསྐྱེད་དམ་བཅའ་བཞིའི་མཛད་པ་རླབས་ཆེན་དང་འབྲེལ་བའི་ཐོག་

	 ཉམས་ཞིབ་ཀྱི་ལམ་ནས་དཔེ་དེབ་ཕྱོགས་བསྒྲིགས་གནང་བ་ཞིག་དཔལ་ལྡན་ཚོགས་གཙོ་མཆོག་གིས་དབུ་འབྱེད་གནང་བ།............................... ༧༣



4

༢༨༽ བོད་མི་མང་སྤྱི་འཐུས་བསྟན་འཛིན་འཇིགས་མེད་མཆོག་གིས་ཨ་རིའི་གྲོང་ཁྱེར་ཤཱི་ཁ་གྷོ་དང་།  མེ་ཌི་སན་གཉིས་ཀྱི་ནང་

	 གཞུང་འབྲེལ་ཕྱོགས་བསྐྱོད་ལེགས་གྲུབ་བྱུང་བ།..........................................................................................................................༧༩

༢༩༽ “རྒྱ་དཀར་ནག་གི་འབྲེལ་ལམ་དང་བོད་ཀྱི་རང་དབང་ལས་འགུལ།”  ཞེས་པའི་བརྗོད་གཞིའི་ཐོག་རྒྱ་གར་བོད་དོན་རྒྱབ་སྐྱོར་བའི་

	 ཚོགས་འདུར་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་མཉམ་ཞུགས་དང་ཚོགས་འདུ་རྒྱལ་ཁའི་ངང་མཇུག་བསྒྲིལ་བ།..................................༨༠

༣༠༽ བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཡུ་རོབ་ལུག་སཾ་བྷག་རྒྱལ་ཁབ་ཏུ་བོད་དོན་

	 ཞུ་སྐུལ་གྱི་ལས་རིམ་ཁག་ལེགས་པར་གྲུབ་པ།.............................................................................................................................༨༣

༣༡༽ བོད་མི་མང་སྤྱི་འཐུས་དགེ་བཤེས་ལྷ་རམས་པ་ཨ་ཀྲུག་ཚེ་བརྟན་མཆོག་དང་།  སྤྱི་འཐུས་བསྟན་འཛིན་འཇིགས་བྲལ་མཆོག་

	 རྣམ་གཉིས་ནས་རྒྱ་གར་བྱང་ཤར་ཁུལ་དུ་གཞུང་འབྲེལ་ལས་རིམ་ཁག་ཡོངས་སུ་ལེགས་པར་གྲུབ་པ།.......................................................... ༨༧

༣༢༽ “རྟ་དབང་གནས་སྐོར།” ཞེས་པའི་བོད་དོན་གོ་རྟོགས་ལས་འགུལ་ཐེངས་བཅུ་གསུམ་པའི་དབུ་འབྱེད་མཛད་སྒོར་ཕྱོགས་བཞུགས་

	 བོད་མི་མང་སྤྱི་འཐུས་ཚེ་རིང་སྒྲོལ་མ་མཆོག་ཆེད་ཕེབས་ཀྱིས་བོད་དོན་སྐོར་གསུང་བཤད་གནང་བ།.......................................................... ༩༤

༣༣༽ དགའ་ལྡན་ཁྲི་ཐོག་ ༡༠༥ རྗེ་བཙུན་བློ་བཟང་རྡོ་རྗེ་དཔལ་བཟང་པོ་མཆོག་གི་ཁྲི་འདོན་མཛད་སྒོའི་ཐོག་

	 བོད་མི་མང་སྤྱི་འཐུས་ཁག་ཅིག་མཉམ་ཞུགས་དང་། རིན་པོ་ཆེ་མཆོག་ལ་མཇལ་བཅར་ཞུས་པ།.................................................................༩༦

༣༤༽ དཔལ་ལྡན་ཚོགས་གཙོ་མཆོག་གིས་སྣེ་ཁྲིད་པའི་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ཞིག་

	 ཨིན་ཡུལ་དང་སི་ཀོཊ་ལེན་ཌིའི་ནང་གཞུང་འབྲེལ་ཕྱོགས་ཕེབས་ལེགས་གྲུབ་བྱུང་བ།.............................................................................. ༩༨

དཀར་ཆག



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

1

༸གོང་ས་མཆོག་གི་མང་གཙོའི་འཕེལ་རིམ་དང་འབྲེལ་བའི་བཀའ་སློབ། 

འདོན་ཐེངས་སྔོན་མའི་འཕྲོས། 

	 བར་ལམ་བཅའ་ཁྲིམས་གསར་པ་

བཟོས་ཏེ་བཀའ་ཤག་གི་སྒྲིག་འཛུགས་ལ་

བསྒྱུར་བཅོས་ཕྲན་བུ་ཕྱིན་ཡོད་པ་དང་། སྤྱི་

འཐུས་ཚོར་ཡར་འགན་ཆེན་པོ ་སླེབས་

ཡོད།  གདན་ས་ཁག་གི་མཁན་པོ་ཚོར་

ཡང་བརྗོད་རྒྱུ་བྱུང་།  ད་རེས་ཀོ་ལི་གྷལ་ལ་

སེ་ར་ཚོགས་ཆེན་གྱི་དགེ་བསྐོས་གཉིས་

གསར་མཇལ་ལ་སླེབས་བྱུང་།  ངས་ཁོང་

གཉིས་ལ་དགེ ་བསྐོས་ཁ་ཚ་ཙམ་བྱེད་

དགོས།  དགེ ་བསྐོས་གཅིག་གིས་ཟོན་

བྱས།  གཉིས་ཀྱིས་ཟོན་བྱས་ན་ཡག་པོ་མི་

འདུག  ཁ་ཚ་ཙམ་བྱེད་དགོས་བཤད་པ་

ཡིན།  དགེ་བསྐོས་གཅིག་གིས་སྐབས་རེ་

ཕྲན་བུ་ལག་པ་འགྱོགས་དགོས་པ་ཡོང་གི་

འདུག་པ་དེ་ལྟར་བྱས་ན་འགྲིགས་ཀྱི་ཡོད་

དམ་ཞེས་ཟེར་བར་ངས་ཁྱད་པར་ཡོད་པ་མ་

རེད། སོ་སོའི་ངོས་ནས་ལྷག་བསམ་རྣམ་

དག ་དང ་ །   དྲང ་པོ ་ དྲང ་བཞག ་བྱེ ད ་

དགོས།  དེ་ལྟར་བྱས་ཕྱིན་དྲན་ལྐུལ་བྱེད་

མཁན ་མེད ་པ ་ལས ་ཡོད ་པ ་ཡག ་གི ་

རེད།  བར་ལམ་གྱི་ཉམས་མྱོང་ནས་བལྟས་

ན་བློ ་གསལ་གླིང་གི ་མགོན་པོས་དགེ ་

བསྐོས་བྱེད་སྐབས་ཁ་ཚ་པོ་བྱས་པ་དེས་

ཕྲན་བུ་ཕན་འདུག  བཀའ་ཆོས་ཀྱི་ཉིན་

མཐའ་མར་གྲྭ་པ་ཚོར་ཡང་སྒྲིག་ལམ་ཀུན་

སྤྱོད་ཡག་པོ་བྱེད་དགོས།  ད་ལམ་དགེ་

བསྐོས་ལ་ངས་མངགས་ཡོད། དགེ་བསྐོས་

ཀྱིས་ཁ་ཚ་པོ་བྱེད་ཀྱི་འདུག་ན།  དེ་དགེ་

བསྐོས་ཀྱིས་ནོར་འཁྲུལ་མ་རེད།  ངས་ཁ་

ཚ་པོ་བྱེད་དགོས་བཤད་པ་ཡིན། དེ་བཞིན་

དུ་འགོ་བཀའ་བློན་ཚོས་གཤམ་འོག་ལས་

བྱེད་པར་དགའ་མིན་དགའ་མདོག་གིས་

བསུན་པོ་བཟོས་པ་མ་ཡིན་པར།  དངོས་

གནས་ལྷག་བསམ་རྣམ་དག་དང་།  དྲང་པོ་

དྲང་བཞག་རྒྱུ་འབྲས་དཔང་འཕེར་གྱི་ཐོག་

ནས་སྐྱོན་བརྗོད་བྱེད་རྒྱུ་དེ་གལ་ཆེན་པོ་

འདུག  དེ་བཞིན་སྤྱི་འཐུས་ཚོའི་ཐོག་ནས་

ཀྱང་།  འགོ་བཀའ་བློན་ནས་ལས་ཁུངས་ཆེ་

ཕྲ་ཚོའི ་ནང་ལས་བྱེད་པས་འཐུས་ཤོར་

ཡོད་ན།  རྒྱབ་བཤད་མིན་པར།  མདུན་ལ་

གདོང་བསྟན་ནས་ལྷག་བསམ་རྣམ་དག་དང 

དྲང་པོ་དྲང་བཞག་ཤོག་ཤོག་བསྒྲིལ་མ་ཡིན་

པར་ཐད་ཀར་འཛེམས་ཟོན་སྤངས་ནས་

ཤོད་རྒྱུ་གལ་ཆེན་པོ་འདུག  གཙོ་ཆེ་སྒྲིག་

འཛུགས་ལས་ཁུངས་ཁག་གི་ལས་དོན་

རྣམས་ཚགས་ཚུད་ཡག་པོ་ཡོང་བའི་དོན་

ལ་ཚང་མས་རྒྱུ་མཚན་ལྡན་པའི་ཐོག་ནས་

འཛེམས་ཟོན་སྤངས་ཏེ་ཟོལ་མེད་ཀྱི་གཞེན་

སྐུལ་བྱེད་རྒྱུ་སྐབས་སུ་གང་བབས་པ་

རྣམས་ནན་པོ་བྱེད་རྒྱུ་གལ་ཆེན་པོ་འདུག 

ཕྱི་ལོ་ ༡༩༩༣ ཟླ་ ༢ ཚེས་ ༡༠ ཉིན་
བཀའ་བློན་དྲུག་གསར་མཇལ་དམ་
འབུལ་སར་སྩལ་བའི་བཀའ་སློབ། 

བར་ལམ་བཀའ་བློན་གྱི་འོས་གཞི་འདོན་

ཕྱོགས་ལ་བསྒྱུར་བཅོས་བཏང་སྟེ།  འདི་

ནས་གྲོས་གཞི་བཏོན།  དེ་ལ་སྤྱི་འཐུས་ཀྱིི་

ཐོག་ནས་འོས་བསྡུ་བྱེད་དེ་འདེམས་ཐོན་

བྱུང་བའི་བཀའ་བློན་གཏན་འཁེལ་བྱས་པ་

ཐེངས་དང་པོ་རེད།  ཚང་མར་བཀྲ་ཤིས་

བདེ་ལེགས་ཡོད།  ཕྱོགས་གཅིག་ནས་བོད་

བསྟན་སྲིད་སྤྱི་དོན་ཧ་ཅང་གལ་ཆེན་པོ་ཞིག་

གི་དུས་སྐབས་སུ་སླེབས་པ་དང་། དེའི་ལས་

འགན་ང་རང་ཚོ་བོད་མི་སྤྱི་བོ་གནས་བསྟན་

ཡོངས་རྫོགས་ལ་འཁྲི་ཡོད་པ་དང་།  ཡང་

སྒོས་ལྷག་པར་དུ་ཕྱིན་ཆད་བོད་མི་རིགས་

རིག་གཞུང་དང་བཅས་པ་གང་འདྲ་ཆགས་

དང་མ་ཆགས་ཟེར་བ་དེ་ད་ལྟའི་ང་ཚོའི་མི་

རབས་ལ་ལྟོས་ཚབས་ཆེན་པོ་ཞིག་ཆགས་

ཡོད་པ་རེད།  དུས་ཚོད་འདི་འདྲ་ཞིག་གི་

སྐབས་ལ་ང་རང་ཚོ་འགན་འཁྲི་ཡོད་པ་ཚང་

མས་གཅིག་མཇུག་གཉིས་མཐུད་ཀྱིས་

འབད་བརྩོན་བྱེད་རྒྱུ་གལ་ཆེན་པོ ་རེད། 

ཡང ་སྒོས ་ཚང ་མས ་རེ ་བ ་བརྒྱབ ་སྟེ ་

འདེམས་ཐོན་བྱུང་བའི་ཁྱེད་རང་ཚོ་ཚང་

མས་ཧུར་ཐག་གནང་དགོས། 

	 དེ་ནས་དོན་ཚན་གཅིག་ལ། བར་

ལམ་བཀའ་བློན་གསར་པ་གཏན་འཁེལ་

ནས་དམ་བཅའ་འབུལ་རྒྱུའི་ལམ་སྲོལ་ཞིག་

བྱུང་བ་རེད།  དེ་ཡོང་བའི་གནས་སྟངས་

གང ་འདྲ ་ཞིག ་ལ ་ཐུག་ཡོད ་དམ ་ཟེར ་

ན།  འཛམ་གླིང་འདིའི་སྒང་ལ་ལུགས་སྲོལ་

མང་པོ་ཞིག་ཡོད་པའི་ནང་ནས་མང་གཙོ་

ཟེར་བའི་ལུགས་སྲོལ་འདི་མི་མང་གི་ཁེ་

ཕན་དང་། མི་མང་གི་འཚོ་བའི་ཐོག་ལ་དྲག་

ཤོས་ཆགས་བསྡད་ཡོད་པ་རེད།  ང་རང་ཚོ་

བོད་པར་ཆ་བཞག་ནའང་།  མ་འོངས་པར་

བོད་རང་དབང་ཐོབ་མཚམས་སུ་དོན་དམ་

པའི་རང་དབང་ལྡན་པའི་མང་གཙོ་ཞིག་གི་

ཐོག་འགྲོ་རྒྱུར་ང་ཚོས་ཡིག་ཆ་དང་འབྲེལ་

བའི་ཐོག་ནས་གཏན་འཁེལ་བྱས་ཟིན་པ་

རེད།  བོད་ནང་གི་མི་མང་ཚོས་ཀྱང་དེ་སྔའི་

བོད་ཀྱི་ལམ་ལུགས་ལ་དགའ་བསུ་ཞུ་གི་མ་

རེད།  རྒྱ་མིས་གོ་སྐབས་བཟུང་ནས་ཏཱ་

ལའི་བླ་མས་འགོ་ཁྲིད་པའི་བོད་པ་ཚོས་སྤྱི་

ཚོགས་རྙིང་པའི་ལམ་ལུགས་བསྐྱར་གསོ་

བྱེད་ཀྱི་ཡོད་ལུགས་བཤད་ཀྱི་ཡོད་པ་རེད། 

དཔེར་ན། ཆུང་ཙག་ལ་ཆ་བཞག་ན། བལ་

ཡུལ་དང་རྒྱ་གར་སོགས་ལ་སླེབས་སྐབས་

སྐུ་ངོ་སྐུ་ངོ་ཞེས་བརྗོད་དགོས་པ་དང་།  ལྷ་

ལྕམ།  སྐུ་ཞབས་ཞེས་ཟེར་དགོས་ཀྱི་ཡོད་

པ་རེད།  འདི ་ཚོ ་སྤྱི ་ཚོགས་རྙིང་པ་རོ ་

ལངས་རྒྱག་པའི་དཔེ་མཚོན་རེད་ཅེས་འདི་

འདྲ་བཤད་འདུག  ང་རང་ཚོ་བོད་པའི་ངོས་

ནས་བཤད་ན།  བོད་ནང་ལ་ཡོད་པའི་བོད་

མི་ཚོ་དང་།  དེ་བཞིན་བོད་ཀྱི་ཕྱི་ལ་ཡོད་

པའི་བོད་པ་འབུམ་གཅིག་དང་ཉིས་ཁྲི་སུམ་

ཁྲི་ཞིག་ཡོད་པའི་མི་འབོར་འདིའི་ནང་ལ་མ་

འོངས་པའི་བོད་སྤྱི་ཚོགས་རྙིང་པ་བསྐྱར་

གསོ་ཐུབ་ན་སྙམ་པའི་བསམ་བློ་འཁོར་

མཁན་དངོས་ལྟ་ཅི།  ཧ་ལམ་རྨི་ལམ་ལའང་

འཁོར་མཁན་ཡོད་མདོག་ཁ་པོ་མ་རེད།  མ་

འོངས་པར་དངོས་གནས་དྲང་གནས་རང་

དབང་མང་གཙོ་མཚན་ཉིད་ཚང་བ་ཞིག་གི་

ཐོག་འགྲོ་རྒྱུར་ང་ཚོས་འགྱུར་བ་མེད་པའི་

དམ་བཅའ་དང་།  དམིགས་ཡུལ་ཟིན་གྱི་

ཡོད། དམིགས་ཡུལ་དེ་མ་འོངས་པའི་དུས་

སྐབས་སུ་གློ ་བུར་ཐོག་བབ་ཡོང་རྒྱུ་མི ་

སྟབས། སྔ་ས་ནས་གོམ་པ་རིམ་སྤོས་ཀྱིས་

འགྲོ་དགོས་པར་བརྟེན། ༥༩ ལོར་ང་ཚོ་རྒྱ་

གར་ནང་སླེབས་པ་ནས་བཟུང་སྟེ ་མང་

གཙོའི་ལམ་གྱི་ཐོག་གོམ་པ་སྤོས་ཏེ།  ལམ་

ཕྱོགས་དེར་བསྐྱོད་བཞིན་པའི་ཐོག  བར་

ལམ་ནས་བཙན་བྱོལ་བའི་སྒྲིག་འཛུགས་

ཡོད་པ་འདི་དག་ད་དུང་མང་གཙོའི་ངོ་བོར་

ཤུགས་ཆེ་རུ་གཏོང་རྒྱུའི་ཐབས་ཤེས་རིམ་

པ་བྱས་ཡོད།  འདི་འདྲའི་གནས་ཚུལ་དང་

འབྲེལ་ནས་བར་ལམ་བཀའ་བློན ་དམ་

འབུལ་ཡང་ཡང་བྱེད་རྒྱུའི ་རྐྱེན་དེ ་འདྲ་

ཆགས་པ་རེད།  བཀའ་ཤག་གནས་པར་

བཀའ་བློན་རིམ་པ་གསར་པ་ཞིག་སླེབས་

ཡོད་པ་ཁྱེད་རང་ཚོའི་ལས་ཀ་བྱེད་སྟངས་

དེ་ཡང་དངོས་གནས་མང་གཙོའི་ངོ་བོ་ཚང་

བ་དང་། མང་གཙོའི་རང་བཞིན་ལྷན་པ་བྱེད་

རྒྱུ་གལ་ཆེན་པོ་རེད། རྩ་བ་ང་རང་ཚོར་སྒྲིག་

ཁྲིམས་ལྡན་པའིི་སྒྲིག་འཛུགས་ཤིག་དགོས་

བཀའ་སློབ།

ཀྱི་ཡོད་པ་རེད། སྒྲིག་འཛུགས་དེ་ཡང་ཡིག་

ཆའི་ཐོག་གཏན་འབེབས་བྱས་ཏེ་བཟོས་པ་

མ་གཏོགས། མི་གཅིག་གིས་བཀས་བཀོད་

བཏང་ནས་བཟོས་པ་མིན། བཀའ་ཤག་ནང་

ལས་ཀ་བྱེད་ཕྱོཌ་དེ་དག་བཀའ་བློན་ལྷན་

འཛོམས་སྐབས་འདྲ་མཉམ་དང་།  ཁུར་

མཉམ་ལེན།  ཡང་དོན་གལ་ཆེ་རིགས་ལ་

འོས་བསྡུ་ལྟ་བུ་བྱས་ཏེ་ཐག་གཅོད་བྱེད་

འགབ།  མདོ་དོན་ཡང་སྙིང་བཀའ་ཤག་ནང་

ལས་ཀ་ཚགས་ཚུད་ཅིག་དང་།  སྒྲིག་

ཁྲིམས་ཡག་པོ ་ཞིག་དགོས་ཀྱི ་ཡོད་པ་

རེད།  འདི་དག་བཅའ་ཁྲིམས་ཀྱི་ཡིག་ཆ་

གཞིར་བཞག་བྱས་ན་མཚན་ཉིད་ཚང་བ་

ཞིག་ཡོང་ཐུབ། འདི་དོན་ཚན་གཅིག་ཡིན། 

	 དེ་ནས་དོན་ཚན་གཅིག་ལ། ལས་

བསྡོམས་ཚོགས་འདུའི་སྐབས་དང་།  མི་

མང་ལ་གསལ་བཤད་བྱེད་པའི་སྐབས།  དེ་

མིན་དྲིལ་བསྒྲགས་བྱེད་རྒྱུའི་གནད་དོན་

མང་པོ་ཞིག་ལ།  ༸རྒྱལ་བ་རིན་པོ་ཆེའི་

དགོངས་གཞི་ཟེར་བ་འདི་ད་ཕྱིན་མ་བརྗོད་

ན་ལེགས། རིགས་གཅིག་ལ་༸རྒྱལ་བ་རིན་

པོ་ཆེའི་དགོངས་གཞི་རེད་ཅེས་བརྗོད་ན་

ཕན་ཐོགས་ཕྲན་བུ་ཡོད་ན་ཡང་།  ཕྱོགས་

གཅིག་ནས་ང་ཚོས་དངོས་གནས་ཁ་ཞེ་ངོ་

ལྐོག་མེད་པར་མང་གཙོའི་ལམ་དུ་འགྲོ་རྒྱུར་

ཤུགས་སྣོན་རྒྱག་བཞིན་པའི་གནས་ཚུལ་

འདི་དང་མཐུན་གྱི་མི་འདུག  འདི་འདྲ་བྱས་

ན་ཧ་ལམ་རྒྱ་མིའི་སྐད།  དེ་སྔ་མའོ་རྩེ་ཏུང་

དང་། དེང་སང་ཏིན་ཞའོ་ཕིང་ཞེས་རྟག་པར་

ཟེར་བ་ལྟར་ཆགས་གྲབས་བྱེད་ཀྱི་འདུག ང་

ཚོས་༸རྒྱལ་བ་རིན་པོ་ཆེའི་དགོངས་གཞི་

ཟེར་བ་འདི་མ་བརྗོད་ན་ཡག་པོ་འདུག ང་ཚོ་

བཙན་བྱོལ་ལ་གནས་པའི ་རིང་རྩ་བའི ་

མཐར་ཐུག་གི་འགན་ངས་འཁྱེར་གྱི་ཡོད་

སྟབས།  བཀའ་ཤག་ནས་ཐག་གཅོད་བྱས་

པའི་ལས་དོན་གལ་ཆེའི་རིགས་ནང་དོན་

༸རྒྱལ་བ་རིན་པོ་ཆེར་གོ་བསྡུར་བྱས་པ་

དང་། ༸རྒྱལ་བ་རིན་པོ་ཆེའི་རྒྱབ་སྐྱོར་དང་

མོས་མཐུན་ཡོད་པའི་ཐོག་ནས་ཐག་གཅོད་

བྱས་པ་སུས་ཀྱང་ཤེས་ཀྱི ་རེད།  དེར་

༸རྒྱལ་བ་རིན་པོ་ཆེའི་དགོངས་གཞི་རེད་

ཅེས་ཚིག་སྣོན་རྒྱག་དགོས་དོན་མི་འདུག 

༸རྒྱལ་བ་རིན་པོ་ཆེའི་བསམ་ཚུལ་རེད་

ཅེས་བཤད་ན། དཔེར་ན། སྤྱི་འཐུས་ཚོགས་

འདུ་དང་།  ཡང་ན་མང་ཚོགས་ནང་བསམ་

འཆར་བསྡུ་བའི་སྐབས་གལ་སྲིད་མི་གཅིག་

ལ་བསམ་འཆར་སྣོན་པ་ཞིག་དང་།  ཡང་

དགེ་སྐྱོན་ཡོ་བསྲང་བྱེད་རྒྱུའི་བསམ་འཆར་

ཞིག་ཡོད་ན་ཡང་། ༸རྒྱལ་བ་རིན་པོ་ཆེའི་

བསམ་ཚུལ་ལ་སྐྱོན་བརྗོད་དང་། དེ་ལ་སྣོན་

འཕྲི ་བྱེད་པར་སོང་དོགས་ཀྱིས་བསམ་

འཆར་ཤོད་མ་བདེ་བ་ཞིག་དང་། སྐབས་རེ་

དེ ་འདྲ་བྱུང་སྐབས་སྤྱི ་ཚོགས་ནང་ཁོང་

༸རྒྱལ་བ་རིན་པོ་ཆེའི་དགོངས་གཞི་ལ་

བརྩི་ཡི་ཡོད་མ་རེད། ཅེས་ལག་པ་ཕྱི་ས་ལྟ་

བུ་ཆགས་ཡོང་གི་འདུག  མ་འོངས་པར་

༸རྒྱལ་བ་རིན་པོ་ཆེའི་དགོངས་གཞི་ཟེར་བ་

འདི་བརྗོད་མི་དགོས།  ༸རྒྱལ་བ་རིན་པོ་

ཆེས་བཀའ་བློན་ཚོའི་འོས་གཞི་བཏོན། དེར་

སྤྱི་འཐུས་མང་མོས་ཀྱིས་ཐག་གཅོད་བྱས་

ཏེ་བཀོད་པ་ཞིག་རེད།  གནད་དོན་གལ་ཆེ་

འདི་དག་སྤྱི་འཐུས་ཀྱི་མོས་མཐུན་དང་། 

རྒྱབ ་སྐྱོར ་ཡོད ་པའི ་ འོག ་ནས ་གཏན ་

འབེབས་བྱེད་ཀྱི་ཡོད་པའི་རྩ་དོན་འདི་དག་

གཞིར་བཟུང་ང་ཚོ་ཚང་མ་འདྲ་མཉམ་གྱི་

གནས་ཚུལ་འོག་ནས་བསམ་བློ་བཏང་། གོ་

བསྡུར་བྱས། ཐག་གཅོད་བྱས། སྲིད་བྱུས་

འཛིན་གྱི་ཡོད་པར་བརྟེན།  ༸རྒྱལ་བ་རིན་

པོ་ཆེ་མི་ཁེར་རྐྱང་ཞིག་གི་དགོངས་གཞི་

ཡིན་ཟེར་བ་འདི་ད་ཕྱིན་མི་དགོས་པ་བྱས་

ན་བསམ་པ་དྲན་སོང་། འདི་ཁྱེད་རང་ཚོས་

ཐུགས ་ལ ་བཅངས ་དགོས །   གཞན ་

དམིགས་བསལ་ཞུ་རྒྱུ་གང་ཡང་མེད། བཀྲ་

ཤིས་བདེ་ལེགས། ཞེས་བཀའ་སྩལ། །

༼མུ་མཐུད་འགོད་རྒྱུ།༽

ཕེབས་སྐྱེལ་ཇ་སྟོན།

སྐབས་ ༡༧ པའི་སྤྱི་འཐུས་རྒྱུན་ལས་ལས་འཁྱུར་རྣམས་ལ་ཕེབས་སྐྱེལ་ཇ་སྟོན་བཤམས་པ།

༄༅།  །སྐབས་བཅུ་བདུན་པའི་བོད་མི་

མང་སྤྱི་འཐུས་ལོ་དུས་གསུམ་པའི་རྒྱུན་

ལས་སྤྱི་འཐུས་དགེ་བཤེས་རྔ་བ་གངས་རི་

མཆོག་དང་། སྤྱི་འཐུས་རྒྱལ་ལྡོང་ཕུར་པ་རྡོ་

ཕྱི་ལོ་ ༢༠༢༤ ཟླ་ ༡༠ ཚེས་ ༡ ཉིན་སྤྱི་འཐུས་དགེ་བཤེས་རྔ་བ་གངས་རི་མཆོག་དང་། སྤྱི་འཐུས་རྒྱལ་ལྡོང་ཕུར་པ་རྡོ་རྗེ་མཆོག་རྣམ་གཉིས་
རྒྱུན་ལས་ནས་ལས་འཁྱུར་སྐབས་བོད་མི་མང་སྤྱི་འཐུས་ལྷན་ཚོགས་ནས་ཕེབས་སྐྱེལ་ཇ་སྟོན་སྐབས། 

རྗེ་མཆོག་རྣམ་གཉིས་རྒྱུན་ལས་ནས་ལས་

འཁྱུར་གནང་བར།  ཕྱི་ལོ་ ༢༠༢༤ ཟླ་ ༡༠ 

པའི་ཚེས་ ༡ ཉིན་བོད་མི་མང་སྤྱི་འཐུས་

རྒྱུན་ལས་ནས་ཇ་སྟོན་ཞིག་གོ་སྒྲིག་ཞུས་

དཔལ་ལྡན་ཚོགས་གཙོ་སྦྲེལ་པོས་གཙོས་པའི་སྤྱི་འཐུས་རྒྱུན་ལས་རྣམ་པར་སྤོན་ཊ་ཆོལ་གསུམ་གཞིས་ཆགས་ནས་སྣེ་ལེན་

གཟབ་རྒྱས་ཞུས་པ།

༄༅། །ཕྱི་ལོ་ ༢༠༢༤ ཟླ་ ༡༠ པའི་ཚེས་ 

༢  ཉིན་རྒྱབ་དཔལ་ལྡན་བོད་མི་མང་སྤྱི་

འཐུས་ཚོགས་གཙོ་མཁན་པོ་བསོད་ནམས་

བསྟན་འཕེལ་མཆོག་དང་།  དཔལ་ལྡན་

གནང་ཡོད།

	 དེ་ཉིན་ཕྱི་དྲོ་ཆུ་ཚོད་ ༣།༠༠ པའི་

ཐོག་སྤྱི་འཐུས་རྒྱུན་ལས་ཚོགས་ཁང་ནང་

བོད་མི་མང་སྤྱི་འཐུས་རྒྱུན་ལས་རྣམ་པ་

ལྷན་འཛོམས་ཐོག་དཔལ་ལྡན་བོད་མི་མང་

སྤྱི་འཐུས་ཚོགས་གཙོ་མཁན་པོ་བསོད་

ནམས་བསྟན་འཕེལ་མཆོག་གིས་གསུང་

དོན།  སྤྱི་འཐུས་རྣམ་པ་གཉིས་ནས་རྒྱུན་

ལས་གནང་སྐབས་འགན་ཁུར་ལྷག་བསམ་

ཧུར ་བསྐྱེ ད ་གནང ་སོ ང ་བས །   དེ ར ་

དམིགས་བསལ་ཐུགས་རྗེ་ཆེ་ཞུ་རྒྱུ་ཡིན།

	 མ་འོངས་པར་ང་ཚོ་མུ་མཐུད་ལོ་

གཉིས་ཙམ་རིང་ལས་ཀ་མཉམ་དུ་བྱ་རྒྱུའི་

གོ ་སྐབས་ཡོད་རེད་ཅེས་གསུངས་གྲུབ་

མཚམས། རྒྱུན་ལས་ལས་འཁྱུར་རྣམས་ལ་

དགའ་སྐྱེལ་མཇལ་དར་ཕུལ་གནང་ཡོད། །

ཚོགས་གཞོན་སྒྲོལ་མ་ཚེ་རིང་མཆོག་གིས་

གཙོས་པའི་བོད་མི་མང་སྤྱི་འཐུས་རྒྱུན་

ལས་རྣམ་པ་བཞུགས་སྒར་རྡ་ས་ནས་སྡེ་ར་

སྡུན་རཇ་སྤུར་དུ་གཞུང་འབྲེལ་མཛད་འཆར་

སླད་ཕེབས་ཐོན་སྐབས།  སྤོན་ཊ་ཆོལ་

གསུམ་ས་གནས་འགོ་འཛིན་ལས་ཁུངས་

ནས་ཕྱོགས་ཕེབས་ཚོགས་གཙོ་སྦྲེལ་པོས་

དབུས་པའི་སྤྱི་འཐུས་རྣམ་པ་གཞིས་ཆགས་

ཕྱི་ལོ་ ༢༠༢༤ ཟླ་ ༡༠ ཚེས་ ༢  ཉིན་ཚོགས་གཙོ་སྦྲེལ་པོས་དབུས་པའི་སྤྱི་འཐུས་རྒྱུན་ལས་རྣམ་པ་བཞུགས་སྒར་རྡ་ས་ནས་སྡེ་ར་སྡུན་རཇ་
སྤུར་དུ་གཞུང་འབྲེལ་མཛད་འཆར་སླད་ཕེབས་ཐོན་སྐབས་སྤོན་ཊ་ཆོལ་གསུམ་ས་གནས་འགོ་འཛིན་ལས་ཁུངས་ནས་གདན་ཞུ་སྐབས།

སུ་གདན་ཞུས་ཀྱིས་གསོལ་ཇ་ཞལ་ཏོག་

འདེགས་འབུལ་ཞུས་གནང་སོང་།

	 སྐབས་དེར་སྤོན་ཊ་ཆོལ་གསུམ་

ས་གནས་འགོ་འཛིན་དགེ་ལེགས་འཇམ་

དབྱངས་ལགས་དང་།  ས་གནས་འཐུས་

ཚོགས་ཀྱི་ཚོགས་གཙོ་ཤེས་རབ་རྒྱ་མཚོ་

ལགས་སོགས་ས་གནས་ཀྱི་གཞུང་དང་

གཞུང་འབྲེལ་མིན་པའི་ཚོགས་སྡེ་ཁག་གི་

ལས་སྣེ་རྣམ་པ་དང་།  ས་གནས་མི་མང་

བཅས་ནས་ཕེབས་བསུ་གཟབ་རྒྱས་དང་། 

དེ་རྗེས་དཔལ་ལྡན་ཚོགས་གཙོ་སྦྲེལ་པོ་

མཆོག་གིས་གཙོས་པའི་སྤྱི་འཐུས་རྣམ་པ་

ས་གནས་འགོ་འཛིན་ལས་ཁུངས་དང་། ས་

གནས་འཐུས་ཚོགས་ཀྱི ་ཚོགས་ཁང་

བཅས་ལ་གཟིགས་སྐོར་སྣེ་ཁྲིད་གནང་སོང་།

	 གཞི་རྩའི་དཔལ་ལྡན་ཚོགས་གཙོ་

སྦྲེལ་པོ་མཆོག་གིས་དབུས་པའི་སྤྱི་འཐུས་

རྒྱུན་ལས་རྣམ་པ་ཕྱི་ཚེས་  ༣  ཉིན་བྱེས་

ཀྱི་དཔལ་ལྡན་ས་སྐྱའི་གདན་ས་རཇ་སྤུར་

དཔལ་ས་སྐྱའི་ཆོས་སྒར་དུ་༸སྐྱབས་མགོན་

ས་སྐྱ་༸གོང་མ་ཁྲི་ཆེན་རྡོ་རྗེ་འཆང་ཆེན་པོ་

མཆོག་ལ་དཔལ་ལྡན་ས་སྐྱ་པའི་ལྷ་སྡེ་མི་སྡེ་

ཡོངས་ནས་༸སྐུའི་གྱ་སྟོན་བརྟན་བཞུགས་

ཆེན་མོ་བསྟར་འབུལ་ཞུ་རྒྱུའི་ཐོག་གདན་

ཞུས་ལྟར་གཞུང་འབྲེལ་མཉམ་ཞུགས་

གནང་རྒྱུ་ཡིན་འདུག །

༸སྐྱབས་མགོན་ས་སྐྱ་༸གོང་མ་ཁྲི་ཆེན་རྡོ་རྗེ་འཆང་མཆོག་ལ་དཔལ་ལྡན་ས་སྐྱ་པའི་ལྷ་སྡེ་མི་སྡེ་ཡོངས་ནས་༸སྐུའི་གྱ་སྟོན་བརྟན་

བཞུགས་ཆེན་མོ་བསྟར་འབུལ་གྱི་མཛད་སྒོའི་ཐོག་དཔལ་ལྡན་ཚོགས་གཙོ་སྦྲེལ་པོས་གཙོས་པའི་སྤྱི་འཐུས་རྒྱུན་ལས་རྣམ་པ་

གཞུང་འབྲེལ་མཉམ་ཞུགས་དང་།  ཉིན་རྒྱབ་ཕྱི་ལུགས་མཛད་སྒོ་སྲུང་བརྩིའི་ཐོག་དཔལ་ལྡན་ཚོགས་གཙོ་མཆོག་གིས་གསུང་

བཤད་གནང་བ།

༄༅། །ཕྱི་ལོ་ ༢༠༢༤ ཟླ་ ༡༠ པའི་ཚེས་ 

༣  ཉིན་བྱེས་ཀྱི་དཔལ་ལྡན་ས་སྐྱའི་གདན་

ས་རཇ་སྤུར་དཔལ་ས་སྐྱའི་ཆོས་སྒར་དུ་

༸སྐྱབས་མགོན་ས་སྐྱ་༸གོང་མ་ཁྲི་ཆེན་རྡོ་

རྗེ་འཆང་ཆེན་པོ་མཆོག་ལ་དཔལ་ལྡན་ས་

སྐྱ་པའི་ལྷ་སྡེ་མི་སྡེ་ཡོངས་ནས་༸སྐུའི་གྱ་

སྟོན་བརྟན་བཞུགས་ཆེན་མོ་བསྟར་འབུལ་

ཞུས་གནང་སོང ་ །   སྐབས་དེའི ་བརྟན་

བཞུགས་བསྟར་འབུལ་ཞུ་བའི་མཛད་སྒོའི་

ཐོག་༸དཔལ་ས་སྐྱ་ཁྲི་འཛིན་  ༤༢  རཏྣ་

བཛྲ་རིན་པོ་ཆེ་མཆོག་དང་། ༸དཔལ་ས་སྐྱ་

ཁྲི ་འཛིན་  ༤༣  ཛྙ་ན་བཛྲ་རིན་པོ ་ཆེ ་

མཆོག་རྣམ་གཉིས་ཀྱིས་དབུས་པའི་ཕོ་བྲང་

རྣམ་གཉིས་ཀྱི་འཁོན་གདུང་དང་རྗེ་བཙུན་མ་

རྣམ་པ། མཁན་སྤྲུལ་དགེ་བའི་བཤེས་གཉེན་

རྣམ་པ། བོད་མི་མང་སྤྱི་འཐུས་ལྷན་ཚོགས་

ཀྱི་ཚོགས་གཙོ་མཁན་པོ་བསོད་ནམས་

བསྟན་འཕེལ་མཆོག དཔལ་ལྡན་སྲིད་སྐྱོང་

སྤེན་པ་ཚེ་རིང་མཆོག  དཔལ་ལྡན་ཁྲིམས་

ཞིབ་པ་གཞན་བསྟན་འཛིན་ལུང་རྟོགས་

མཆོག  དཔལ་ལྡན་ཚོགས་གཞོན་སྒྲོལ་མ་

ཚེ་རིང་མཆོག སྤྱི་འཐུས་རྒྱུན་ལས་རྣམ་པ་

དང་སྤྱི་འཐུས་ཁག་ཅིག ལས་བྱེད་འདེམས་

བསྐོ་ལྷན་ཁང་གི་ཚོགས་གཙོ་ཀརྨ་ཡེ་ཤེས་

ལགས།  དཔལ་ལྡན་དགའ་ལྡན་ཕོ་བྲང་གི་

དྲུང་ཆེ་བློ་བཟང་སྦྱིན་པ་ལགས། རྒྱལ་ཡུམ་

ཆེན་མོ་མཆོག་དང་བདག་མོ་རྣམ་པ། བཀའ་

ཟུར་དང་། སྤྱི་འཐུས་ཚོགས་ཟུར། ཚོགས་

གཞོན་ཟུར་པ། སྤྱི་ཟུར། ཆོས་རིག་དྲུང་ཆེ། 

དེ་བཞིན་རྒྱ་གར་གྲངས་ཉུང་མི་རིགས་ཀྱི་

ཚོགས་གཙོ་རིན་ཆེན་ལྷ་མོ་ལགས་དང་།  

རྒྱ་གར་གྲོས་ཚོགས་འཐུས་མི ་ཟུར་པ་

འཇམ་དབྱངས་ཚེ་རིང་རྣམ་རྒྱལ་ལགས། 

གཞན་ཡང་དགོན་སྡེ་ཁག་དང་། ཚོགས་པ་

ཁག་གི་སྐུ་ཚབ་དང་གནད་ཡོད་སྐུ་མགྲོན་

རྣམ་པ།  སེར་སྐྱ་མང་ཚོགས་སྟོང་ཕྲག་

བརྒལ་བ་འདུ་འཛོམས་གནང་འདུག  ཉིན་

རྒྱབ་ཆུ་ཚོད་  ༢།༠༠  པའི་ཐོག་༧སྐྱབས་

མགོན་ས་སྐྱ་༧གོང་མ་ཁྲི་ཆེན་རྡོ་རྗེ་འཆང་

ཆེན་པོ་མཆོག་དབུ་བཞུགས་ཐོག་༧སྐུའི་གྱ་

སྟོན་བརྟན་བཞུགས་ཀྱི་ཕྱི་ལུགས་མཛད་སྒོ་

ཞིག་ཚོགས་གནང་བ་དང་།  དེའི་སྐབས་ 

༧སྐྱབས་མགོན་ས་སྐྱ་༧གོང་མ་ཁྲི་ཆེན་རྡོ་

རྗེ་འཆང་ཆེན་པོ་མཆོག་གི་༧སྐུའི་རང་རྣམ་

དང་། རྒྱུད་གསུམ་བཀའ་ཁྲིད་སོགས་ཕྱག་

དེབ་དབུ་འབྱེད་དང་།  ༧སྐྱབས་མགོན་ས་

སྐྱ་༧གོང་མ་ཁྲི་ཆེན་རྡོ་རྗེ་འཆང་ཆེན་པོ་

མཆོག་དང་།  རྒྱལ་ཡུམ་ཆེན་མོ་བཀྲ་ཤིས་

ལྷ་སྐྱིད་མཆོག་རྣམ་གཉིས་ལ།  དཔལ་ས་

སྐྱའི་ལྷ་སྡེ་མི་སྡེ་ཐུན་མོང་གི་བཀའ་དྲིན་

རྗེས་དྲན་གྱི་གཟེངས་བསྟོད་མཚོན་བྱེད་དུ། 

ཆོས་འཁོར་རྩིབས་སྟོང་དང་སྒྲོལ་དཀར་གྱི་

སྐུ་བརྙན་༧སྐྱབས་མགོན་༧གོང་མ་ཁྲི ་

འཛིན་རྣམ་གཉིས་ནས་འདེགས་འབུལ་

ཞུས་སོང་།

	 མཛད་སྒོའི་ཐོག་དམིགས་བསལ་

སྐུ་མགྲོན་དཔལ་ལྡན་བོད་མི་མང་སྤྱི་འཐུས་

ཚོགས་གཙོ་མཆོག་གིས་གསུང་བཤད་

གནང་དོན།  བསྟན་དང་འགྲོ་བའི་གཙུག་

རྒྱན། སྔ གས་འཆང་ཆོས་ཀྱི ་རྒྱལ་པོ ། 

དཔལ་ས་སྐྱ་པ་ཆེན་པོ་༸སྐྱབས་མགོན་

༸གོང ་མ་ཁྲི ་ཆེན ་རྡོ ་རྗེ ་འཆང་ཆེན ་པོ ་

མཆོག་གི་༸སྐུའི་གྱ་སྟོན་གྱི་དུས་བཟང་

ཁྱད་པར་ཅན་གྱི་ཉིན་མོ་འདིར་ཕེབས་པའི་

༸སྐྱབས་མགོན་གོང་མ་ཁྲི་ཆེན་རྡོ་རྗེ་འཆང་

ཆེན་པོ ་མཆོག་གིས་དབུས།  ༸སྐྱབས་

མགོན་གོང་མ་ཁྲི་འཛིན་ཞེ་གཉིས་པ་དང་ཞེ་

གསུམ་པ།  ཕོ་བྲང་གཉིས་ཀྱི་གདུང་སྲས་

དང་རྗེ་བཙུན་མ་རྣམ་པ།  མཁན་སྤྲུལ་དགེ་

བའི་བཤེས་གཉེན་རྣམ་པ།  ཨུཏར་ཁནྜའི་

ཕྱི་ལོ་ ༢༠༢༤ ཟླ་ ༡༠ པའི་ཚེས་ ༣ ཉིན་བྱེས་ཀྱི་དཔལ་ལྡན་ས་སྐྱའི་གདན་ས་རཇ་སྤུར་དཔལ་ས་སྐྱའི་ཆོས་སྒར་དུ་༸སྐྱབས་མགོན་ས་སྐྱ་
༸གོང་མ་ཁྲི་ཆེན་རྡོ་རྗེ་འཆང་ཆེན་པོ་མཆོག་ལ་དཔལ་ལྡན་ས་སྐྱ་པའི་ལྷ་སྡེ་མི་སྡེ་ཡོངས་ནས་༸སྐུའི་གྱ་སྟོན་བརྟན་བཞུགས་ཆེན་མོ་བསྟར་
འབུལ་ཞུ་བའི་མཛད་སྒོའི་སྐབས། 

བརྟན་ཞུགས་བསྟར་འབུལ།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

མངའ་སྡེའི་བློན་ཆེན་སྐུ་ཞབས་སཏྤལ་ཇི་མ་

ཧཱ་རཱཇ་མཆོག  བོད་མིའི་སྒྲིག་འཛུགས་ཀྱི་

མཛད་གཙོ་ལས་ཟུར་རྣམ་པ།  དཔལ་ལྡན་

དགའ་ལྡན་ཕོ་བྲང་གི་དྲུང་ཆེ་སྐུ་ཞབས་བློ་

བཟང་སྦྱིན་པ་ལགས།  རྒྱལ་ཡུམ་ཆེན་མོ་

མཆོག་དང་བདག་མོ་རྣམ་པ།  གཞན་ཡང་

དགོན་སྡེ་ཁག་དང་།  ཚོགས་པ་ཁག་གི་སྐུ་

ཚབ་དང་གནད་ཡོད་སྐུ་མགྲོན་རྣམ་པ། 

འདིར་འདུས་སེར་སྐྱ་མང་ཚོགས་ཡོངས་ལ་

བོད་མི་མང་སྤྱི་འཐུས་ལྷན་ཚོགས་དང་། 

སྒེར་ངོས་ནས་འཚམས་འདྲིའི་བཀྲ་ཤིས་

བདེ་ལེགས་ཞུ་རྒྱུ་ཡིན། དེ་ཡང་བོད་གངས་

ཅན་ལྗོངས་སུ་སངས་རྒྱས་ཀྱི་བསྟན་པ་

བཙན་པོ་ལྷ་ཐོ་ཐོ་རི་གཉན་བཙན་དུས་དབུ་

བརྙེས།  བཙན་པོ་སྲོང་བཙན་དུས་སྲོལ་

གཏོད། བཙན་པོ་ཁྲི་སྲོང་ལྡེའུ་བཙན་དུས་

སུ་མཁན་སློབ་ཆོས་གསུམ་ཞལ་འཛོམས་

ཤིང་བསམ་ཡས་མི་འགྱུར་ལྷུན་གྱིས་གྲུབ་

པའི ་གཙུག་ལག་ཁང་གསར་བཞེངས་

མཛད་ཅིང་།  བཀའ་དང་བསྟན་བཅོས་

རྣམས་པཎྜི་ཏ་དང་ལོ་ཙཱ་བས་བོད་ཀྱི་སྐད་དུ་

བསྒྱུར་ཅིང་། འཆད་ཉན། སྒོམ་སྒྲུབ་ཀྱིས་སྒོ་

ནས་སངས་རྒྱས་ཀྱི་བསྟན་པ་ཉི་མ་ཤར་བ་

བཞིན་དར་རྒྱས་སུ་མཛད།  ཕྱིས་སུ་དུས་

འགྱུར་སྔ་ཕྱིའི་ནང་བོད་དུ་སངས་རྒྱས་ཀྱི་

བསྟན་པར་ཉམས་ཆག་ཅི་ཆེར་བྱུང་ཡོད་

ནའང་སངས་རྒྱས་ཀྱི་ཐུགས་རྗེ་དང་། འགྲོ་

བའི་བསོད་ནམས།  ནང་ཆོས་ཀྱི་ཆེ་བ་

བཅས་ལ་བརྟེན་ད་བར་ལོ ་ངོ ་སྟོང་ཕྲག་

བརྒལ་བའི་རིང་སངས་རྒྱས་ཀྱི་བསྟན་པ་

འཛམ་གླིང་ཀུན་ཏུ་དར་ཁྱབ་བྱུང་བཞིན་

ཡོད།  དེ་དག་གི་ཆུ་མགོ་གངས་ལ་ཐུག་པ་

བཞིན་གཙོ་བོ ་མཁན་སློབ་ཆོས་གསུམ་

གྱིས་རྨད་བྱུང་མཛད་འཕྲིན་དང་འབྲེལ་བ་

ཆགས་ཡོད། དེ་ཡང་དཔལ་ས་སྐྱ་པ་ལྟ་བུར་

མཚོན་ན་བཙན་པོ་ཁྲི་སྲོང་ལྡེའུ་བཙན་གྱི་

ནང་བློན་དུ་གྱུར་པ་འཁོན་དཔའ་བོ་ཆེ་དང་། 

མཁན་ཆེན་ཞི་བ་འཚོ་ལས་རབ་ཏུ་བྱུང་ཞིང་

སད་མི་བདུན་གྱི་ནང་གི་ལོ་ཙཱ་བ་འཁོན་ཀླུ་

དབང་སྲུང་། སློབ་དཔོན་པདྨའི་དངོས་སློབ་

འཁོན་རྡོ་རྗེ་རིན་ཆེན་བཅས་དཔལ་ས་སྐྱ་

པའི་ཡབ་མེས་རིམ་བྱོན་རྣམ་པ་མཁན་སློབ་

ཆོས་གསུམ་དང་དམིགས་བསལ་འབྲེལ་བ་

ཡོད་པའི་གདུང་བརྒྱུད་གང་ན་མེད་པ་ཞིག་

ཆགས་ཡོད་པ་མ་ཟད་བོད་ཀྱི་ཆོས་སྲིད་

ལུགས་གཉིས་ཐད་མཛད་རྗེས་ཧ་ཅང་ཆེ་བ་

བསྐྱངས་ཡོད།

	 ཧོར་སོག་གི་དམག་དཔུང་བོད་དུ་

སླེབས་སྐབས།  དཔལ་ས་སྐྱ་པའི་ཆོས་

བརྒྱུད་ཀྱིས་ཧོར་སོག་གིས་དྲག་ཤུགས་

ཆོས་ཀྱིས་བཏུལ་བར་བྱས་ཏེ། བཙན་པོའི་

རྒྱལ་བརྒྱུད་མངའ་ཐང་མཇུག་རྫོགས་ཤིང་

ལོ་ངོ་བཞི་བརྒྱ་ལྷག་རིང་བོད་སིལ་བུར་

གནས་པ་རྣམས་སླར་ཡང་བོད་ཆོལ་ཁ་

གསུམ་གཅིག་ཏུ་བསྒྲིལ་ནས་བོད་ཀྱི་མངའ་

ཐང་རྒྱས་ཤིང་མི་མང་བདེ་ལ་བཀོད་ཐུབ་པ་

བྱུང་བ་མ་ཟད། ཆེན་པོ་ཧོར་གྱི་རྒྱལ་བརྒྱུད་

རྣམས་རྒྱལ་བསྟན་རིན་པོ་ཆེར་དད་གུས་

དང་།  བོད་སོག་གཉིས་དབར་མཆོད་ཡོན་

བྱེས་ཀྱི་དཔལ་ལྡན་ས་སྐྱའི་གདན་ས་རཇ་སྤུར་དཔལ་ས་སྐྱའི་ཆོས་སྒར་དུ་༸སྐྱབས་མགོན་ས་སྐྱ་༸གོང་མ་ཁྲི་ཆེན་རྡོ་རྗེ་འཆང་ཆེན་པོ་མཆོག་
ལ་དཔལ་ལྡན་ས་སྐྱ་པའི་ལྷ་སྡེ་མི་སྡེ་ཡོངས་ནས་༸སྐུའི་གྱ་སྟོན་བརྟན་བཞུགས་ཆེན་མོ་བསྟར་འབུལ་ཞུ་པའི་མཛད་སྒོར་བོད་མི་མང་སྤྱི་འཐུས་
ཚོགས་གཙོ་སྦྲེལ་པོ་དབུས་པའི་སྤྱི་འཐུས་རྒྱུན་ལས་རྣམ་པ་གཞུང་འབྲེལ་ཕེབས་པ།

གྱི་འབྲེལ་བ་བཙུགས་ནས།  འགྲོ་མགོན་

ཆོས་རྒྱལ་འཕགས་པ་མཆོག་ཧོར་གྱི་རྒྱལ་

པོའི་དབུ་བླ་གནང་བ་སོགས་མཛད་འཕྲིན་

རླབས་ཆེན་བསྐྱངས་གནང་ཡོད་པ་ལོ་རྒྱུས་

དེབ་ཐེར་ཁག་ནང་གསལ་ཡོད།  ༸སྐྱབས་

མགོན་༸གོང་མ་ཁྲི་ཆེན་རྡོ་རྗེ་འཆང་ཆེན་པོ་

མཆོག་ནི་འོད་གསལ་ལྷ། དྲི ་མེད་འཁོན། 

དཔལ་ལྡན་ས་སྐྱ།  ཞེས་མཚན་མཆོག་

གསུམ་དང་ལྡན་པའི་གདུང་བརྒྱུད་རིན་པོ་

ཆེ་སྲིད་གསུམ་མཚུངས་ཟླ་མ་མཆིས་པ་

གང་ཉིད ་ལས་གདུལ་བྱའི ་རྣམ་དཀར་

བསོད་ནམས་ཀྱི་འབྲས་བུ་དུས་སུ་སྨིན་ཅིང་

ཡབ་འཁོན་རིགས་བདག་ཉིད་ཆེན་པོ་ཀུན་

དགའ་རིན་ཆེན་དང་།  ཡུམ་བསོད་ནམས་

སྒྲོལ་དཀར་ཞེས་བྱ་བ་གཉིས་ཀྱི་སྲས་སུ་

རབ་བྱུང་ ༡༦ པའི་ཤིང་བྱ་ཕྱི་ལོ་ ༡༩༤༥ 

ལོར་ངོ་མཚར་རྨད་དུ་བྱུང་བའི་མཚན་ལྟས་

བཟང་པོ་དུ་མ་དང་བཅས་སྐུ་འཁྲུངས་ཤིང་། 

ད་ཆ་དགུང་གྲངས་བརྒྱད་ཅུ་འཁོར་བའི་

དཔལ་ལྡན་བླ་མ། འགྲོ་བའི་མགོན་པོ། སྲིད་

གསུམ་མུན་སེལ།  ངག་དབང་ཀུན་དགའ་

ཐེག་ཆེན་དཔལ་འབར་ཕྲིན་ལས་བསམ་

འཕེལ་དབང་གི་རྒྱལ་པོ་བཀྲ་ཤིས་གྲགས་

པའི་རྒྱལ་མཚན་དཔལ་བཟང་པོ་མཆོག་

ཡོངས་གྲགས་སུ་༸གོང་མ་ཁྲི་ཆེན་རྡོ་རྗེ་

འཆང་ཆེན་པོ་མཆོག་གི་གྱ་སྟོན་སྲུང་བརྩི་

ཞུ་བའི ་ཉིན་མོ ་གལ་ཆེ ་ཞིག་ཡིན་པས་

མགོན་པོ་མཆོག་གི་ཐུགས་རྗེ་བཀའ་དྲིན་

རྗེས་སུ་དྲན་བཞིན་གུས་ཕྱག་སྔོན་དུ་ཕུལ་

ཏེ ་དགའ ་དད ་སྤྲོ ་གསུམ་གྱི ་ངང ་ནས་

འཚམས་འདྲི་བཀྲ་ཤིས་བདེ་ལེགས་ཞུ་རྒྱུ་

ཡིན། གང་ཉིད་སྐུ་ན་གཞོན་ནུའི་དུས་ནས་

མཛད་སྤྱོད་བྱིས་པ་གཞན་དང་མི་འདྲ་བའི་

གཤིས་བརྒྱུད་བཟང་ཞིང་སྔོན་གནས་རྗེས་

དྲན་གྱི་སྐྱེ་བུ་དམ་པའི་རང་རྟགས་དུ་མ་

མངའ་བ་དང་། ཡབ་རྗེ་ཀུན་དགའ་རིན་ཆེན་

དང་།  ངོར་མཁན་ཆེན་ངག་དབང་གཞན་

ཕན་སྙིང་པོ ། བླ ་མ་ངག་བློ ་རིན་པོ ་ཆེ ་

སོགས་ཀྱི་ཞལ་སྔ་ནས་ཡི་གེ་འབྲི་ཀློག་དང་

ས་སྐྱའི་ཐུན་མིན་གྱི་ཆོས་བཀའ་རྣམས་ལ་

གསན་བསམ་སྦྱངས་པའི་ཚུལ་མཛད། དེ་

རྗེས་དཔལ་ལྡན་ས་སྐྱ་པའི་༸གོང་མ་ཁྲི་

འཛིན་གྱི་གསེར་ཁྲིར་མངའ་གསོལ་ཞུས། 

དུས་ཚོད་དེར་བོད་ཀྱི་ཆབ་སྲིད་ཀྱི་གནས་

སྟངས་ཧ་ཅང་ཛ་དྲག་དང་དཀའ་ངལ་ཅན་དུ་

འགྱུར་ཞིང་། མཐར་༸གངས་ལྗོངས་ཆོས་

སྲིད་ལུགས་གཉིས་ཀྱི་བླ་ན་མེད་པའི་དབུ་

ཁྲིད་སྤྱི་ནོར་༸གོང་ས་༸སྐྱབས་མགོན་

ཆེན་པོ་མཆོག་རྒྱ་གར་འཕགས་པའི་ཡུལ་

དུ་བཙན་བྱོལ་ལ་ཕེབས་དགོས་བྱུང་ཞིང་། 

དེ་རྗེས་༸གོང་མ་ཁྲི་ཆེན་རྡོ་རྗེ་འཆང་ཆེན་

པོ་མཆོག་གི་སྟོན་འཁོར་རྣམས་བཙན་བྱོལ་

དུ་ཕེབས་འབྱོར་བྱུང་།  སྐྱེ་བུ་དམ་པའི་

མཛད་སྤྱོད་ནི ་གླང་ཆེན་གྱི ་མིག་གི ་ལྟ་

སྟངས་བཞིན་རང་བཞིན་དྲང་ཞིང་མཐོ ་

དམན་མི ་འགྱུར་བ་ལྟར་ཆོས་བཞིན་དུ་

མཛད་སྤྱོད་བདག་གིར་བཞེས་ཏེ་འཇམ་

དབྱངས་མཁྱེན ་བརྩེ ་ཆོས་ཀྱི ་བློ ་གྲོས་

མཆོག་དང་། བཅོ་བརྒྱད་ཁྲི་ཆེན་རིན་པོ་ཆེ་

ལེགས་བཤད་རྒྱ་མཚོ།  མཁན་པོ་ཨ་པད། 

མཁན་པོ་རིན་ཆེན་སོགས་དགེ་བའི་བཤེས་

༸སྐུའི་གྱ་སྟོན་བརྟན་བཞུགས་ཆེན་མོ་བསྟར་འབུལ་ཞུ་སྐབས་དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཁན་པོ་བསོད་ནམས་བསྟན་
འཕེལ་མཆོག་ནས་གསུང་བཤད་གནང་སྐབས།

བརྟན་ཞུགས་བསྟར་འབུལ།

གཉེན་མང་དུ་བསྟེན་ནས་ཐོས་བསམ་སྒོམ་

གསུམ་དང་།  འཆད་རྩོད་རྩོམ་གསུམ་

སོགས་ཐུན་མོང་དང་ཐུན་མོང་མ་ཡིན་པའི་

ཤེས་བྱའི་གནས་སྤྱི་དང་།  བྱེ་བྲག་དཔལ་

ས་སྐྱའི་ཆོས་བརྒྱུད་ཀྱི་ལམ་འབྲས་སློབ་

བཤད་དང་ཚོགས་བཤད་སོགས་དབང་

ལུང་གདམས་ཁྲིད་མཐའ་དག་ལ་མངའ་

དབང་འབྱོར་ཞིང་གཞན་དྲིང་མི་འཇོག་པའི་

མཁྱེན་པ་མངའ་ཤིང་ས་སྐྱའི་ཆོས་བརྒྱུད་

ཀྱི་ཕྱག་སྲོལ་ཆ་ལག་ཚང་བའི་དགོན་པ་

དང ་སློབ ་གཉེར ་ཁང ་སོགས ་གསར ་

འཛུགས་མཛད་དེ།  ད་ཆ་དཔལ་ས་སྐྱ་པའི་

ཆོས་བརྒྱུད་དེ་བཞིན་མི་ཉམས་གོང་འཕེལ་

གྱིས་འཛམ་གླིང་ཐོག་འགྲན་ཟླ་བྲལ་བའི་ཉི་

ཟེར་ཕོགས་ཐུབ་པ་བྱུང་ཡོད་པ་དེས་རང་

རེའི་སྤྱི་ཚོགས་ཙམ་དུ་མ་ཟད་གླིང་ཆེན་

མང་པོའི་སྐྱེ་འགྲོ་ཀུན་ལ་ཕན་ཐོགས་ཆེན་པོ་

ཡོང་བཞིན་པ་མངོན་སུམ་དུ་གྱུར་ཡོད། 

ཕན་བདེ་མ་ལུས་པའི་འབྱུང་གནས་རྒྱལ་

བའི་བསྟན་པ་རིན་པོ་ཆེའི་ཟབ་ཁྱད་དང་

ཉམས་ལེན་གནང་ཕྱོགས་གཞན་དང་མི་འདྲ་

སྟེ།  ལོ་ངོ་བརྒྱ་ཕྲག་མང་པོའི་སྔོན་ནས་ཕྱི་

རོལ་པའི་ལྟ་གྲུབ་རྟག་པ་དང་བྱེད་པོ་འདོད་

ཅིང་དཀའ་ཐུབ་ཅི་རིགས་བསྟེན་པ་སོགས་

བྱུང་ཡོད ་ཀྱང་།  དེ ་དག་སུས་ཀྱང་མ་

གསུངས་ཤིང་མ་གྲགས་པ་སྟོན་པ་ཐུབ་པའི་

དབང་པོ་འཇིག་རྟེན་འདིར་བྱོན་པ་དང་། 

ཟབ་ཞི་སྤྲོས་པ་ཀུན་དང་བྲལ་བའི་བདུད་རྩི་

ལྟ་བུའི་རྟེན་འབྲེལ་གྱི་ཆོས་ཚུལ་ཇི་སྙེད་

གསུངས་པ་ཐམས་ཅད་ལུང་རྟོགས་ཀྱི ་

བསྟན་པ་གཉིས་སུ་ངེས་ཤིང་དེ་བཤད་སྒྲུབ་

ཟུང་འབྲེལ་གྱིས་ཉམས་ལེན་བྱ་དགོས་ཏེ། 

སློབ་དཔོན་དབྱིགས་གཉེན་ཞབས་ཀྱིས། 

སྟོན་པའི་དམ་ཆོས་རྣམ་གཉིས་ཏེ།།  ལུང་

དང་རྟོགས་པའི་བདག་ཉིད་དོ།།  དེ་འཛིན་

བྱེད་པ་སྨྲ་བྱེད་པ།། སྒྲུབ་པ་བྱེད་པ་ཁོ་ན་འོ།། 

ཞེས་གསུངས་པ་བཞིན་རྒྱལ་བའི ་ལུང་

རྟོགས་ཀྱི་བསྟན་པ་འདི་ཉིད་བཤད་སྒྲུབ་

ཟུང་འབྲེལ་གྱིས་འཛིན་སྐྱོང་སྤེལ་གསུམ་

གནང་དགོས་པ་གང་ཉིད་ཀྱི ་ཐུགས་ལ་

འཆང་ནས་བཤད་གྲྭ་དང་སྒྲུབ་གྲྭའི ་སྡེ ་

བཙུགས་ཤིང་།  དེ་བཞིན་འཛམ་གླིང་ཤར་

ནུབ་མང་པོར་ཞབས་བཅག་མཛད་དེ ་

གདུལ་བྱ་དུ་མར་དབང་ལུང་གདམས་ཁྲིད་

མང་དུ་གནང་ཞིང་།  དཔལ་ཆེན་རྡོ་རྗེ་ཕུར་

པ་དང་།  དཔལ་དགྱེས་པ་རྡོ་རྗེ།  དཔལ་

འཁོར་ལོ་བདེ་མཆོག་ལ་སོགས་པའི་ཕྱག་

ལེན་རྣམས་མ་ཚང་བ་མེད་པ་ཚང་ཤིང་

ཡིད་དུ་འོང་བའི་གཞུང་ལུགས་རྒྱུད་སྡེའི་

དགོངས་དོན་བཞིན་སྒྲུབ་མཆོད་འཛུགས་

པ་སོགས་མདོར་ན་བཤད་སྒྲུབ་ཟུང་འབྲེལ་

གྱིས་རྒྱལ་བའི་བསྟན་པ་རིན་པོ་ཆེ་ཡངས་

པའི་སའི་ཁྱོན་འདིར་དར་བ་མཛད་གནང་

ཡོད།   དུས་ཚོད ་ཀྱི ་འགྱུར་འགྲོས ་ལ་

གཞིགས་ཏེ །   བདེ ་བར ་གཤེགས་པ ་

༸སྐྱབས་མགོན་བདག་ཆེན་རིན་པོ་ཆེ་དང་

ནང་མོལ་བཀའ་བསྡུར་ལྷུག་པོར་གནང་སྟེ་

འབྱུང་འགྱུར་དཔལ་ས་སྐྱའི་ཕོ་བྲང་རྣམ་

པའི་གདུང་སྲས་རྣམས་༸གོང་མ་ཁྲི་འཛིན་

ཕེབས་ཕྱོགས་ལམ་ལུགས་ལ་ལེགས་

བཅོས་མཛད་ཅིང ་༸གོང་ས་༸སྐྱབས་

མགོན་ཆེན་པོ་མཆོག་ལ་སྙན་སེང་ཞུས་ཏེ་

དགོ ངས ་བཞེས ་ཧ ་ཅང ་ལེགས ་པའི ་

བསྔགས་བརྗོད ་མཛད་ཡོད།   དེ ་ལྟར་

༸སྐྱབས་མགོན་༸གོང་མ་ཁྲི་ཆེན་རྡོ ་རྗེ ་

འཆང་ཆེན་པོའི་དགོངས་གཞི་དང་མཛད་པ་

འདི་ནི་དཔལ་ས་སྐྱའི་བསྟན་པར་བཀའ་དྲིན་

ཆེ་བའི་རླབས་ཆེན་གྱི་མཛད་རྗེས་ཤིག་

ཆགས་ཡོད། དེ་བཞིན་དཔལ་ས་སྐྱ་པ་ཆེན་

པོ་༸སྐྱབས་མགོན་༸གོང་མ་ཁྲི་ཆེན་རྡོ་རྗེ་

འཆང་ཆེན་པོ་མཆོག་དང་།  གང་གི་འཁོན་

གདུང་རིགས་སྲས་རྣམ་པས་སྤྱི་ནོར་༸གོང་

ས་༸སྐྱབས་མགོན་ཆེན ་པོ ་མཆོག་གི ་

མཛད་ཕྲིན་ལ་དབུ་འོག་དཔུང་འདེགས་

ཀྱིས་ཞབས་ཏོག་སྒྲུབ་ཅིང་། བོད་དང་བོད་

མི་རྣམས་ཀྱི་ལས་དབང་ཧ་ཅང་གཉན་འཕྲང་

ཆེ་བའི་དུས་ཚོད་ཅིག་ཏུ་གྱུར་བའི་སྐབས་

འདིར་བོད་ཀྱི་ཆོས་བརྒྱུད་ནང་ཕན་ཚུན་

ཐུགས་སྣང་གཤིན་ཅིང་དམ་ཚིག་འོ ་ཆུ་

གཅིག་འདྲེས་ཡོང་ཐབས་མཛད་བཞིན་པ་

ཙམ་མ་ཟད་དངོས་སུ་ཕྱག་བསྟར་གནང་

ཞིང་། དེ་བཞིན་ཆོལ་གསུམ་བོད་མི་ཡོངས་

རྫོགས་མཐུན་བསྒྲིལ་དང་།  བོད་ཀྱི་ཆོས་

དང་།  རིག་གཞུང་།  སྐད་ཡིག་རྣམས་མི་

ཉམས་རྒྱུན་འཛིན་བྱ་དགོས་པའི་བླང་དོར་

གྱི་བཀའ་སློབ་ལམ་སྟོན་གནང་དང་གནང་

བཞིན་པ་བཅས་ནི་བཀའ་དྲིན་ཆེན་པོ་སྐྱོང་

བ་ཞིག་ཆགས་ཡོད།  དེ ་ལྟར་༸སྐྱབས་

མགོན་༸གོང་མ་ཁྲི་ཆེན་རྡོ་རྗེ་འཆང་ཆེན་པོ་

གང་ཉིད་སྐུ་ན་ཕྲ་མོའི་དུས་ནས་ད་ལྟ་བར་

དབུག་འབྱིན་རྔུབ་ཚུན་ཆད་བསྟན་འགྲོ་སྤྱི་

དང་། བྱེ་བྲག་དཔལ་ས་སྐྱ་པའི་ཆོས་བརྒྱུད། 

སྒོས་སུ་བོད ་མི ་ཡོངས་ལ་བཀའ་དྲིན ་

བསམ་མི་ཁྱབ་པ་བསྐྱངས་དང་སྐྱོང་བཞིན་

པར་བོད་མི་མང་སྤྱི་འཐུས་ལྷན་ཚོགས་ཀྱི་

ངོས་ནས་བཀའ་དྲིན་བླ་མེད་དུ་ཆེ་ཞེས་ཞུ་

རྒྱུ་ཡིན།  རྗེས་འཇུག་སློབ་འབངས་དང་

འཁོར་ཚོགས་རྣམ་པས་གང་ཉིད་ཀྱི་དགོང་

གཞི་དང་མཛད་སྤྱོད་ལ་གཞི་བྱས་ནས་

ཞབས་ཏོག་སྒྲུབ་དགོས་པ་ནི་བླ་མ་ཐུགས་

མཉེས་པའི་རྒྱུ་ཁོ་ན་ཡིན།  འཇུ་མི་ཕམ་

པས།  གསེར་དང་བང་བ་མཉམ་པའི ་

འཕགས་མཆོག་ལ།། གླིང་བཞི་ཕུན་ཚོགས་

སྟབས་ཀྱང་ཅི་བགྱི་སྟེ།།  དེའི་ཐུགས་ལ་

བརྣགས་པའི་ཆོས་བཟུང་ན།།  དགོངས་པ་

ཡོངས་སུ་རྫོགས་པ་འགྱུར་ཞེས་གྲགས།། 

ཞེས་གསུངས་པ་བཞིན་དེང་སང་དུས་

འདིར་སྤྱི ་ཚོགས་ཟ་ངེ ་ཟིང་ངེ ་ཆེ ་ནའང་

སངས་རྒྱས་ཀྱི་བསྟན་པ་རིན་པོ་ཆེ་འདི་ཉིད་

ལ་ཐོས་བསམ་སྒོམ་སྒྲུབ་གནང་ཞིང་བླ་མའི་

བཀའ་དྲིན་གསབ་ཐབས་ཞུ་དགོས།  སྔོན་

བྱོན་དམ་པའི་རྣམ་ཐར་རྗེས་འཇུག་གདུལ་

བྱའི་ཉམས་ལེན་ཞེས་བཤད་སྲོལ་ཡོད་པ་

བཞིན།  འཇིག་རྟེན་འདིའི་བླང་དོར་ཙམ་མ་

ཟད་ཐར་པ་དང་ཐམས་ཅད་མཁྱེན་པའི་གོ་

འཕང་ཐོབ་པ་བྱ་བ་ལའང་རིག་པའི་གནས་

རྣམས་ཤེས་དགོས་ཏེ།  མདོ་སྡེ་རྒྱན་ལས། 

རིག་པའི་གནས་ལྔ་དག་ལ་བརྩོན་པར་མ་

བྱས་ན།། འཕགས་མཆོག་གིས་ཀྱང་ཐམས་

ཅད་མཁྱེན་ཉིད་མི་འགྱུར་ཏེ།། དེ་ལྟ་བས་ན་

གཞན་དག་ཚར་གཅོད་རྗེས་བཟུང་དང་།། 

བདག་ཉིད་ཀུན་ཤེས་བྱ་ཕྱིར་དེ་ལ་དེར་

བརྩོན་བྱ།། ཞེས་དང་། ས་སྐྱ་པཎྜི་ཏས། རིག་

པ་ནང་པར་འཆི་ཡང་བསླབ།།  ཚེ་འདིར་

མཁས་པར་མ་གྱུར་ཀྱང་།།  སྐྱེ་བ་ཕྱི་མར་

བཅོལ་བ་ཡི།།  ནོར་ལ་རང་ཉིད་ལེན་དང་

མཚུངས།།  ཞེས་གསུངས་པ་བཞིན་བཅུ་

ཕྲག་རིག་པའི་གནས་རྣམས་དང་། དེང་གི་

ཤེས་བྱ་རྣམས་ལ་སྦྱང་བརྩོན་མི་ལྷོད་པ་

གནང་སྟེ་སངས་རྒྱས་ཀྱི་བསྟན་པ་རིན་པོ་

ཆེ་མི་ཉམས་གོང་འཕེལ་དང་།  ཉམས་པ་

སོར་ཆུད་ཡོང་ཐབས་གནང་དགོས་པ་དང་། 

འཛམ་གླིང་གོ་ལའི་ཁྱིམ་ཚང་འདིར་མི་ཡི་

འགྲོ་བ་རྣམས་ཞི་བདེ་དང་བག་ཕེབས་པའི་

བདེ་སྐྱིད་ཀྱི་འཚོ་བ་རོལ་ཐབས་སུ་ནང་

ཆོས་ནས་འབྱུང་བའི་བྱམས་པ་དང་བརྩེ་བ། 

འཚེ ་བ་མེད་པའི ་ལྟ་གྲུབ་འདི ་དར་ཁྱབ་

གནང་དགོས་པ་གལ་ཆེ་བས་ཞར་བྱུང་དུ་

གསལ་འདེབས་ཞུ་རྒྱུ་ཡིན།མཐའ་དོན། 

བོད་མི་རིགས་དང་༸རྒྱལ་བསྟན་ཆགས་

འཇིག་གི ་དུས་ཚོད་གཉན་ཕྲང་ཆེ ་བའི ་

སྙིགས་དུས་འདིར། བོད་མིའི་འདི་ཕྱི་གཉིས་

ཀྱི ་སྐྱབས ་གནས ་སྤྱི ་ ནོ ར ་༸གོ ང ་ས ་

༸སྐྱབས་མགོན་ཆེན་པོ་མཆོག་༸སྐུ་ཚེ་

ཞབས་པད་བསྐལ་བརྒྱར་བརྟན་པ་དང་། དེ་

བཞིན་༸སྐྱབས་མགོན་༸གོང་མ་ཁྲི་ཆེན་རྡོ་

རྗེ་འཆང་ཆེན་པོ་མཆོག་༸སྐུ་ཚེ་ཞབས་པད་

བསྐལ་བརྒྱར་བརྟན་ཅིང་མཛད་འཕྲིན་ཡར་

ངོའི་ཟླ་ལྟར་རྒྱས་ཤིང་།  བོད་གཞིས་བྱེས་

མཉམ ་འཛོམས ་དགའ ་སྐྱིད ་ཀྱི ་ ཉི ་མ ་

མགྱོགས་ནས་མྱུར་དུ་འཆར་བའི ་སྨོན་

འདུན་ཞུ་རྒྱུ་ཡིན།  ཐུགས་རྗེ་ཆེ།  ཞེས་

གསུངས། 

	 གཞན་ཡང་མཛད་སྒོའི་ཐོག་སྤྱི་

ནོར་༧གོང་ས་༧སྐྱབས་མགོན་ཆེན་པོ ་

མཆོག་གི་གསུང་འཕྲིན་སྒྲོགས་སྦྱང་དང་། 

༧སྐྱབས་མགོན་ས་སྐྱ་༧གོང་མ་ཁྲི་ཆེན་རྡོ་

རྗེ་འཆང་ཆེན་པོ་མཆོག་དང་།  ༧སྐྱབས་

མགོན་གོང་མ་ཁྲི་འཛིན་  ༤༣  ཛྙ་ན་བཛྲ་

རིན་པོ་ཆེ་མཆོག་རྣམ་གཉིས་ཀྱིས་བཀའ་

སློབ་སྩལ་བ།  ༧སྐྱབས་རྗེ་དགའ་ལྡན་ཁྲི་

ཐོག་ ༡༠༤ པ་མཆོག་དང་། རྒྱ་གར་དབུས་

དང་མངའ་སྡེ་ཁག་གི་ཆེས་མཐོའི་དཔོན་

རིགས་ཁག་གི་འཚམས་འཕྲིན་བཅས་སྙན་

སྒྲོན། སྐུ་མགྲོན་གཙོ་བོ་ཨུ་ཏྟར་ཁཎྜའི་མངའ་

སྡེའི་སྤྱི་ལས་བདེ་ཁག་དང་།  རིག་གཞུང་། 

ཡུལ་སྐོར་སྤྲོ་འཆམ་བློན་ཆེན་སཏྤལ་  ཇི་ 

མཧཱ་རཱཇ་ (Shri Satpal Ji Maha-

raj)  མཆོག་དང་།  དམིགས་བསལ་སྐུ་

མགྲོན་བོད་མིའི་སྒྲིག་འཛུགས་ཀྱི་དཔལ་

ལྡན་སྲིད་སྐྱོང་སྤེན་པ་ཚེ་རིང་མཆོག་བཅས་

ནས་མཛད་སྒོ ་དང་འབྲེལ་བའི ་གསུང་

བཤད་གནང་། ། 

བརྟན་བཞུགས་བསྟར་འབུལ།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཡུ་རོབ་སྦེལ་ཇམ་རྒྱལ་ཁབ་ནང་བོད་དོན་ཞུ་སྐུལ་གྱི་ལས་རིམ་

ཁག་ལེགས་གྲུབ་བྱུང་བ།

༄༅། །སྐབས་ ༡༧ པའི་བོད་མི་མང་སྤྱི་

འཐུས་རྣམས་ཕྱི་ནང་ཡུལ་གྲུ་ཁག་ཏུ་གྲོས་

ཚོགས་འཐུས་མི་སོགས་གནད་ཡོད་མི་སྣ་

མཇལ་འཕྲད་དང་། བོད་དོན་རྒྱབ་སྐྱོར་སྔར་

ལྷག་ཐོབ་ཐབས་ཆེད་གཞུང་འབྲེལ་ཕྱོགས་

བསྐྱོད་གནང་རྒྱུའི་ལས་རིམ་ཡོད་པ་བཞིན། 

ཕྱི་ལོ་ ༢༠༢༤ ཟླ་ ༩ ཚེས་ ༢༩ ཉིན་བོད་

མི ་མང་སྤྱི ་འཐུས་བཀྲ་ཤིས་དོན ་གྲུབ་

མཆོག་དང་།  སྤྱི་འཐུས་རིག་འཛིན་ལྷུན་

གྲུབ་མཆོག་རྣམ་གཉིས་ལས་གྲུབ་པའི་བོད་

མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་

ཚོགས་ཆུང་རྒྱལ་ས་ལྡི་ལི་ནས་ཡུ་རོབ་

རྒྱལ་ཁབ་སྦེལ་ཇམ་གྱི་རྒྱལ་ས་སྦར་སིལ་

ཕྱི་ལོ་ ༢༠༢༤ ཟླ་ ༩ ཚེས་ ༣༠ ཉིན་སྦེལ་ཇམ་དུ་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་གྲོས་ཚོགས་འོག་མའི་འཐུས་
མི་ལྕམ་སྐུ་ཨེལསེ་ ཝན་ ཧོབ་ (Els Van Hoof, Member of the Chamber of Representatives of Belgium) མཆོག་དང་མཇལ་
འཕྲད་སྐབས།

ལ་ཕེབས་ཐོན་གྱིས་ཉིན་གུང་ཆུ་ཚོད་ ༡།༢༠ 

ཐོག་སྦར་སིལ་གནམ་ཐང་དུ་ཕེབས་འབྱོར་

བྱུང་བ་དང་།

	 སྐབས་དེར་སྦར་སིལ་སྐུ་ཚབ་དོན་

གཅོད་ལས་ཁུངས་ཀྱི་ཡུ་རོབ་གྲོས་ཚོགས་

བོད་དོན་ཞུ་གཏུག་གི་འབྲེལ་ཡོད་ལས་བྱེད་

བསྟན་འཛིན་ཕུན་ཚོགས་ལགས་དང་།  ས་

གནས་ཆོལ་ཁ་གསུམ་དང་གཞོན་ནུ་བུད་

མེད་བཅས་ཚོགས་སྡེ་ལྔའི་སྐུ་ཚབ་རྣམ་

པས་ཕེབས་བསུ་ཞུས་འདུག་པ་དང་། ཕྱི་དྲོ་

ཆུ་ཚོད་ ༥།༣༠ ཐོག་ཀརྨ་བསོད་ནམས་རྒྱ་

མཚོ་གླིང་ཆོས་ཚོགས་སུ་ས་གནས་བོད་

རིགས་མི ་མང་ཐུག་འཕྲད་ཀྱིས་གསུང་

བཤད་དང་། དྲི་བ་དྲིས་ལན་གྱི་ལས་རིམ་ཆུ་

ཕྱི་ལོ་ ༢༠༢༤ ཟླ་ ༩ ཚེས་ ༣༠ ཉིན་སྦེལ་ཇམ་དུ་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་སྦེལ་ཇམ་གྲོས་ཚོཌ་གོང་
མའི་འཐུས་མི་སྐུ་ཞབས་ཀར་ ཝན་ ལོ་ཝི་ (Karl Vanlouwe, Member of the Senate of Belgium) མཆོག་དང་མཇལ་འཕྲད་སྐབས།

ཚོད་ ༨།༠༠ བར་བསྐྱངས་འདུག

	 ཕྱི་ཟླ་ ༩ ཚེས་ ༣༠ བོད་དོན་ཞུ་

སྐུལ་ཉིན་གཉིས་པའི་ཐོག་སྤྱི་འཐུས་རྣམ་

པས་སྦེལ་ཇམ་གྲོས་ཚོགས་འོག་མའི ་

འཐུས་མི་ལྕམ་སྐུ་ཨེལསེ་ ཝན་ ཧོབ་ (Els 

Van Hoof, Member of the 

Chamber of Representatives of 

Belgium) མཆོག་དང་། སྦེལ་ཇམ་གྲོས་

ཚོགས་གོང་མའི་འཐུས་མི་སྐུ་ཞབས་ཀར་ 

ཝན་ ལོ་ཝི་ (Karl Vanlouwe, Mem-

ber of the Senate of Belgium) 

མཆོག  ཕྱི་སྲིད་ལས་ཁུངས་ཀྱི་ལས་བྱེད་

སོགས་མཇལ་འཕྲད་ཀྱིས་བོད་དོན་ཞུ་སྐུལ་

གནང་ཡོད་པ་རེད།

	 དེ་ཡང་གོང་ཚེས་ཉིན་གྱི་སྔ་དྲོ་ཆུ་

ཚོད་ ༡༠།༠༠ པའི་ཐོག་སྦར་སིལ་སྐུ་ཚབ་

དོན་གཅོད་རིག་འཛིན་ཆོས་སྒྲོན་ལགས་

དང་། དོན་ཁང་གི་ཡུ་རོབ་གྲོས་ཚོགས་བོད་

དོན་ཞུ་གཏུག་འབྲེལ་ཡོད་ལས་བྱེད་བསྟན་

འཛིན་ཕུན་ཚོགས་ལགས་རྣམ་གཉིས་དང་

ལྷན་བོད་དོན་ཞུ་སྐུལ་སྐོར་བཀའ་བསྡུར་

དང་། ཉིན་གུང་ཆུ་ཚོད་ ༡༢།༠༠ ཐོག་སྦེལ་

ཇམ་གྲོས་ཚོགས་འོག་མའི་འཐུས་མི་ལྕམ་

སྐུ་ཨེལསེ་ ཝན་ ཧོབ་ (Els Van Hoof) 

མཆོག་དང་ལྷན་མཇལ་འཕྲད་ཀྱིས་བོད་

དོན་གནས་བབ་སྤྱི་དང་། བྱེ་བྲག་ཏུ་ཉེ་བའི་

ཆར་བོད་ནང་ལག་བསྟར་བྱེད་བཞིན་པའི་

རྒྱ་དམར་གཞུང་གི་སྲིད་བྱུས་སྐོར་སྙན་

གསན་དང་སྦྲགས། བོད་དོན་ཐོག་མུ་མཐུད་

རྒྱབ་སྐྱོར་སྔར་ལྷག་ཡོང་བ་ཞུས་གནང་

འདུག

	 ཕྱི་དྲོ་ཆུ་ཚོད་  ༣།༣༠  ཐོག་ཡུ་

རོབ་ཕྱི་སྲིད་ལས་ཁུངས་ཀྱི་འབྲེལ་ཡོད་

ལས་བྱེད་ཁག་ཅིག་དང་ལྷན་མཇལ་འཕྲད་

གནང་ཞིང་།  སྐབས་དེར་ཁོང་རྣམ་པས་

མཉམ་འབྲེལ་རྒྱལ་ཚོགས་ཀྱི་འགྲོ་བ་མིའི་

ཐོབ་ཐང་ལྷན་ཚོགས་ཀྱིས་ཐུགས་སྣང་

ཕྱི་ལོ་ ༢༠༢༤ ཟླ་ ༡༠ ཚེས་ ༡ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཨོསེ་ཊེ་ཡའི་ཡུ་རོབ་གྲོས་ཚོགས་འཐུས་
མི་སྐུ་ཞབས་ཧན་ནསེ་  ཧ་ཌི་  (Hannes Heide)  མཆོག་དང་མཇལ་འཕྲད་སྐབས། 

ཕྱི་ལོ་ ༢༠༢༤ ཟླ་ ༡༠ ཚེས་ ༡ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཕ་རན་སིའི་ཡུ་རོབ་གྲོས་ཚོགས་འཐུས་
མི་སྐུ་ཞབས་བྷར་ནརཌི་  གྷུ་ཊ་ (Bernard Guetta) མཆོག་དང་མཇལ་འཕྲད་སྐབས།

གཞུང་འབྲེལ་བོད་དོན་ཞུ་གཏུག་



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

དགོས་པའི་ཕྱི་ལོ་ ༢༠༢༤ ཟླ་ ༩ ཚེས་ 

༢༤  ཉིན་གྱི ་ཡུ་རོབ་མཉམ་འབྲེལ་གྱི ་

བསྒྲགས་གཏམ་ནང་བོད་ནང་གི་ཛ་དྲག་

གནས་སྟངས་སྐོར་དང་ཆབ་སྲིད་བཙོན་པ་

འགའ་ཞིག་གི་མཚན་དཔེ་མཚོན་ཚུལ་དུ་

དངོས་སུ་གསལ་བཀོད་གནང་བའི་ཡིག་ཆ་

དོན་ཚན་བཞི་པའི ་སྐོར་དང་།  ཡུ་རོབ་

མཉམ་འབྲེལ་གྱིས་བོད་དོན་ཐོག་མུ་མཐུད་

ཐུགས་སྣང་དང་རྒྱབ་སྐྱོར་གནང་གི་ཡོད་པ་

གསུངས་འདུག་པར།  བོད་མི ་མང་སྤྱི ་

འཐུས་རྣམ་པ་གཉིས་ནས་བསྒྲགས་གཏམ་

ནང་བོད་ནང་གི་གནས་སྟངས་འབུར་བཏོན་

ཞིབ་གླེང་གནང་བར་ཐུགས་རྗེ་ཆེ་ཞུས་པ་

དང་སྦྲགས་མུ་མཐུད་བོད་ནང་གི་ཛ་དྲག་

གནས་སྟངས་ཐོག་ཐུགས་སྣང་དང་བོད་དོན་

འཐབ་རྩོད་ལ་རྒྱབ་སྐྱོར་ཡོང་བ་ཞུས་གནང་

འདུག

	 ཕྱི་དྲོ་ཆུ་ཚོད་  ༥  པར་སྦེལ་ཇམ་

གྲོས་ཚོགས་གོང་མའི་འཐུས་མི་སྐུ་ཞབས་

ཀར་ ཝན་ ལོ་ཝི་ (Karl Vanlouwe) 

མཆོག་དང་ཁོང་གི་ཕྱག་རོགས་ལྷན་མཇལ་

འཕྲད་ཀྱིས་བོད་ནང་གི ་ད་ལྟའི ་ཛ་དྲག་

གནས་སྟངས་དང་།  བོད་དོན་འཐབ་རྩོད་

སྐོར་བཀའ་བསྡུར་ལྷུགས་པོ་བྱུང་འདུག་པ་

དང་། དེ་ནས་ཆུ་ཚོད་ ༦།༠༠ པར་སྦར་

སིལ་སྐུ་ཚབ་དོན་ཁང་ནང་གཞུང་འབྲེལ་

མིན་པའི་རྒྱལ་སྤྱིའི་ཚོགས་སྡེ་ཁག་ལས་

སྦར་སིལ་རྒྱལ་སྤྱིའི་བོད་དོན་ལས་འགུལ་

ཁང་གི་སྲིད་བྱུས་དང་ཞུ་གཏུག་ལས་བྱེད་

མེ་ལ་ནི་ (Melanie) ལགས་དང་། རླུང་རྟ་

ཚོགས་པའི་ལས་འགུལ་བ་ཧན་ ཝན་ཌེ་ནཱ་

བྷེ་ལེ་ (Han Vandenabeele) ལགས་

རྣམ་པ་གཉིས་དང་ལྷན་གཞི་རིམ་མི་མང་

ནང་བོད་དོན་གོ་རྟོགས་ཀྱི་ལས་འགུལ་སྤེལ་

མུས་དང་མུ་མཐུད་ནུས་པ་ཇེ་ཆེར་ཡོང་

ཐབས་བཅས་ཀྱི་སྐོར་བཀའ་བསྡུར་ལྷུགས་

པོར་གནང་། 

ཕྱི་ལོ་ ༢༠༢༤ ཟླ་ ༡༠ ཚེས་ ༡ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་འཇར་མ་ནི་ཡི་ཡུ་རོབ་གྲོས་ཚོགས་
འཐུས་མི་སྐུ་ཞབས་མེ་ཁལ་ གྷ་ལར་ (Michael Gahler) མཆོག་དང་མཇལ་འཕྲད་སྐབས།

ཕྱི་ལོ་ ༢༠༢༤ ཟླ་ ༡༠ ཚེས་ ༢ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཡུ་རོབ་གྲོས་ཚོགས་འཐུས་མི་སྐུ་ཞབས་
པི་ཊི་རསེ་  ཨ་སེ་ཊི་རེ་ཝི་སི་ཡས་ (Petras Austrevicius) མཆོག་དང་མཇལ་འཕྲད་སྐབས།

༄༅། །ཕྱི་ཟླ་ ༡༠ ཚེས་ ༡ ཉིན་སྤྱི་འཐུས་

རྣམ་པས་ཕ་རན་སིའི་ཡུ་རོབ་གྲོས་ཚོགས་

འཐུས་མི ་སྐུ་ཞབས་བྷར་ནརཌི ་  གྷུ་ཊ་ 

(Bernard Guetta) མཆོག་དང་། ཨོས་

ཊ་རི་ཡན་ཡུ་རོབ་གྲོས་ཚོགས་འཐུས་མི་སྐུ་

ཞབས་ཧན་ནསེ ་   ཧ ་ཌི ་   (Hannes 

Heide)  མཆོག  ལི་ཐུ་ནི་ཡའི་ཡུ་རོབ་

གྲོས་ཚོགས་འཐུས་མི་ཌཡེ་ནསེ་ ཛ་ལི་མ་ 

(Dainius Zalimas) མཆོག་དང་། རོ་

མན་ཡའི་གྲོས་ཚོགས་འཐུས་མི་སྐུ་ལོ་རན་ 

ཝིན་ཛེ་ (Lorant Vincze) མཆོག་གི་སྐུ་

ཚབ་ལས་བྱེད་དང་། འཇར་མ་ནི་ཡི་ཡུ་རོབ་

གྲོས་ཚོགས་འཐུས་མི་སྐུ་ཞབས་མེ་ཁལ་ 

གྷ་ལར་ (Michael Gahler) མཆོག་

བཅས་རིམ་པར་མཇལ་འཕྲད་ཀྱིས་བོད་

དོན་གནས་བབ་སྐོར་སྤྱི་དང་། བྱེ་བྲག་ཏུ་ཉེ་

བའི་ཆར་བོད་ནང་ལག་བསྟར་བྱེད་བཞིན་

པའི་རྒྱ་གཞུང་གི་སྲིད་བྱུས་ངན་པ་ཇི་ལྟར་

སྤེལ་བཞིན་ཡོད་པའི་སྐོར་ཞིབ་གླེང་དང་། 

བཙན་བྱོལ་ནང་བོད་མི་ཚོས་བོད་ཀྱི་ཆོས་

དང་རིག་གཞུང་།  སྐད་ཡིག་བཅས་འཛིན་

སྐྱོང་སྤེལ་གསུམ་ཇི་ལྟར་བྱེད་ཀྱི་ཡོད་པ་

དང་།  བོད་དོན་འཐབ་རྩོད་ཀྱི་གནས་བབ། 

མང་གཙོའི་ལམ་ལུགས་ཀྱི་སྒྲིག་འཛུགས་

སྐོར་བཅས་དང་། དེ་འབྲེལ་བོད་དོན་བདེན་

མཐའ་གསལ་ཕྱིར། རང་དབང་ཅན་གྱི་ཡུལ་

གྲུ་ཁག་ནས་སྔར་བཞིན་རྒྱབ་སྐྱོར་དང་། 

ལྷག་པར་ཏུ་ཡུ་རོབ་གྲོས་ཚོཌ་ནང་མུ་

མཐུད་བོད་དོན་གླེང་སློང་དང་།  བོད་དོན་

ཐོག་དགོས་ངེས་ཅན་གྱི་གྲོས་ཆོད་འཇོག་

ཕྱི་ཟླ་ ༡༠ ཚེས་ ༢ ཉིན་སྔ་དྲོ་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ལི་ཐུ་ནི་ཡའི་ཡུ་རོོབ་གྲོས་ཚོགས་འཐུས་མི་ལྕམ་
སྐུ་ར་ས་ ཇུཀ་ནི་ཝི་ནི་ (Ra-sa Jukneviciene) མཆོག་དང་མཇལ་འཕྲད་སྐབས།

ཐབས་ཡོང་བ་བཅས་ཞིབ་ཕྲ་ཞུ་གླེང་བྱུང་

འདུག

	 ཕྱི་ཟླ་ ༡༠ ཚེས་ ༢ ཉིན་སྔ་དྲོ་སྤྱི་

འཐུས་རྣམ་པས་ལི་ཐུ་ནི་ཡའི་ཡུ་རོོབ་གྲོས་

ཚོགས་འཐུས་མི་ལྕམ་སྐུ་ར་ས་ ཇུཀ་ནི་ཝི་

ནི་ (Ra-sa Jukneviciene) མཆོག་

དང་།  སི ་པན་གྱི་ཡུ་རོབ་གྲོས་ཚོགས་

འཐུས་མི་ཌེ་ན་རི་བྷ་གྷི་ནར་མཆོག་གི་ལས་

བྱེད་གཙོ་བོ།  ཡུ་རོབ་གྲོས་ཚོགས་འཐུས་

མི་སྐུ་ཞབས་པི་ཊི་རསེ་  ཨ་སེ་ཊི་རེ་ཝི་སི་

ཡས་ (Petras Austrevicius) མཆོག་

བཅས་རིམ་པར་མཇལ་འཕྲད་ཀྱིས་བོད་

དོན་གནས་བབ་སྤྱི་དང་།  ཉེ་ཆར་བོད་ནང་

གི་གནས་སྟངས་ཛ་དྲག་ཇི་ཆགས་སྐོར་ངོ་

སྤྲོད་ཞིབ་ཕྲ་ཞུས་འདུག་པ་དང་།  དགོང་དྲོ་

སྦར་སིལ་ཐེ ་ཝན་གཞུང་ཚབ་ཁང་ནས་

མགྲོན་འབོད་ལྟར། སྤྱི་འཐུས་རྣམ་པ་གཉིས་

ཐེ་ཝན་རྒྱལ་ཁབ་ཉིན་མོ་སྲུང་རྩིའི་མཛད་

སྒོར་ཕེབས་ཏེ། གཞུང་ཚབ་རོཡེ་ ལི་ (Roy 

Lee)  མཆོག་དང་ལྷན་མཇལ་འཕྲད་ཀྱིས་

འཚམས་འདྲིའི་མཛད་སྒོར་རྟེན་འབྲེལ་ཞུས་

གནང་ནས་བོད་དོན་ཞུ་གཏུག་གི ་ལས་

འགུལ་ལེགས་པར་གྲུབ་འདུག 

	 མཇལ་འཕྲད་སྐབས་སོ་སོར་སྦར་

སིལ་སྐུ་ཚབ་དོན་གཅོད་རིག་འཛིན་ཆོས་

སྒྲོན་ལགས་མཉམ་བཅར་ཞུས་འདུག །

གཞུང་འབྲེལ་བོད་་དོན་ཞུ་གཏུག་



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

དབུས་འོས་བསྡུ་ལས་ཁང་གི་བདམས་ཐོན་འགན་འཛིན་བློ་བཟང་ཡེ་ཤེས་ལགས་དང་།  ལས་བྱེད་འདེམས་བསྐོ་ལྷན་ཁང་གི་

བདམས་ཐོན་ཚོགས་མི་རྡ་སྟེང་བོད་ཁྱིམ་འགན་འཛིན་ཚུལ་ཁྲིམས་རྡོ་རྗེ་ལགས་རྣམ་གཉིས་ནས་ལས་འཁུར་དམ་འབུལ་ཞུས་པ།

༄༅། །ཕྱི་ལོ་ ༢༠༢༤ ཟླ་ ༡༠ པའི་ཚེས་ 

༧  རེས་གཟའ་ཟླ་བའི་ཉིན་བོད་མི་མང་སྤྱི་

འཐུས་ལྷན་ཚོགས་ཀྱི་གྲོས་ཚོགས་ཚོགས་

ཕྱི་ལོ་ ༢༠༢༤ ཟླ་ ༡༠ ཚེས་ ༧  ཉིན་བོད་མི་མང་སྤྱི་འཐུས་ལྷན་ཚོགས་ཀྱི་གྲོས་ཚོགས་ཚོགས་ཁང་ནང་དཔལ་ལྡན་ཚོགས་གཙོ་མཁན་པོ་
བསོད་ནམས་བསྟན་འཕེལ་མཆོག་གི་མདུན་དུ་དབུས་འོས་བསྡུ་ལས་ཁང་གི་བདམས་ཐོན་འགན་འཛིན་བློ་བཟང་ཡེ་ཤེས་ལགས་ནས་དམ་
འབུལ་ཞུ་སྐབས།

ཕྱི་ལོ་ ༢༠༢༤ ཟླ་ ༡༠ ཚེས་ ༧  ཉིན་བོད་མི་མང་སྤྱི་འཐུས་ལྷན་ཚོགས་ཀྱི་གྲོས་ཚོགས་ཚོགས་ཁང་ནང་དཔལ་ལྡན་ཚོགས་གཙོ་མཁན་པོ་
བསོད་ནམས་བསྟན་འཕེལ་མཆོག་གི་མདུན་དུ་ལས་བྱེད་འདེམས་བསྐོ་ལྷན་ཁང་གི་བདམས་ཐོན་ཚོགས་མི་རྡ་སྟེང་བོད་ཁྱིམ་འགན་འཛིན་
ཚུལ་ཁྲིམས་རྡོ་རྗེ་ལགས་ནས་དམ་འབུལ་ཞུ་སྐབས།

ཁང་ནང་དཔལ་ལྡན་ཚོགས་གཙོ་མཁན་པོ་

བསོད་ནམས་བསྟན་འཕེལ་མཆོག་གི ་

མདུན་དུ་དབུས་འོས་བསྡུ་ལས་ཁང་གི་

བདམས་ཐོན་འགན་འཛིན་བློ ་བཟང་ཡེ ་

ཤེས་ལགས་དང་། ལས་བྱེད་འདེམས་བསྐོ་

ལྷན་ཁང་གི་བདམས་ཐོན་ཚོགས་མི་རྡ་སྟེང་

བོད་ཁྱིམ་འགན་འཛིན་ཚུལ་ཁྲིམས་རྡོ་རྗེ་

ལགས་རྣམ་གཉིས་ཀྱིས་རིམ་པས་ལས་

འཁུར་དམ་འབུལ་ཞུས་གནང་སོང་།

	 དེ ་ཡང་སྐབས་བཅུ་བདུན་པའི་

བོད་མི་མང་སྤྱི་འཐུས་ལྷན་ཚོགས་ཀྱི་གྲོས་

ཚོགས་ཚོགས་དུས་བརྒྱད་པའི་ལས་ཉིན་

བརྒྱད་པའི་ཚོགས་ཐུན་དང་པོའི་ཐོག་ངོ་

ཡོད་སྤྱི་འཐུས་རྣམས་ནས་གསང་བའི་འོས་

ཤོག་འཕངས་ཏེ་སྤྱི་ཟུར་བློ་བཟང་ཡེ་ཤེས་

ལགས་ལ་འོས་གྲངས་  ༢༩  ཐོབ་སྟེ་མང་

མོས་ཐོག་དབུས་འོས་བསྡུ་ལས་ཁང་གི་སྤྱི་

ཁྱབ་འགན་འཛིན་ལ་བདམས་ཐོན་དང་། རྡ་

སྟེང་བོད་ཁྱིམ་སློབ་གྲྭའི་འགན་འཛིན་ཚུལ་

ཁྲིམས་རྡོ་རྗེ་ལགས་ལ་འོས་གྲངས་  ༢༤ 

ཐོབ་སྟེ་མང་མོས་ཐོག་ལས་བྱེད་འདེམས་

ལྷན་གྱི་ཚོགས་མིར་བདམས་ཐོན་བཅས་

བྱུང་ཡོད།

	སྔ ་དྲོ ་ཆུ་ཚོད་  ༡༠།༠༠  ཐོག་

དཔལ་ལྡན་བོད་མི་མང་སྤྱི་འཐུས་ཚོགས་

གཙོ་མཁན་པོ་བསོད་ནམས་བསྟན་འཕེལ་

མཆོག་དང་།  དཔལ་ལྡན་སྲིད་ཚབ་ཤེས་

རིག་བཀའ་བློན་ལྕང་ར་ཐར་ལམ་སྒྲོལ་མ་

མཆོག  དཔལ་ལྡན་བོད་མི་མང་སྤྱི་འཐུས་

དབུས་འོས་བསྡུ་ལས་ཁང་གི་བདམས་ཐོན་འགན་འཛིན་བློ་བཟང་ཡེ་ཤེས་ལགས་དང་།  ལས་བྱེད་འདེམས་བསྐོ་ལྷན་ཁང་གི་བདམས་ཐོན་
ཚོགས་མི་རྡ་སྟེང་བོད་ཁྱིམ་འགན་འཛིན་ཚུལ་ཁྲིམས་རྡོ་རྗེ་ལགས་རྣམ་གཉིས་ཀྱིས་རིམ་པས་ལས་འཁུར་དམ་འབུལ་ཞུས་པས་ཚོགས་གཙོ་
སྦྲེལ་པོ་དང་། སྲིད་ཚབ། དེ་བཞིན་རྒྱུན་ལས་རྣམ་པས་ཁོང་གཉིས་ལ་འཚམས་འདྲི་ཞུ་སྐབས། 

ཚོགས་གཞོན་སྒྲོལ་མ་ཚེ་རིང་མཆོག སྤྱི་

འཐུས་རྒྱུན་ལས་རྣམ་པ ་བཅས་གྲོས ་

ཚོགས་ཚོགས་ཁང་ནང་ལྷན་འཛོམས་ཀྱིས་

ཐོག་མར་དཔལ་ལྡན་ཚོགས་གཙོ་མཆོག་

གིས་སྤྱི་ནོར་༸གོང་ས་༸སྐྱབས་མགོན་

ཆེན་པོ་མཆོག་གི་བཞུགས་ཁྲི་རིན་པོ་ཆེར་

དཀར་གཙང་མཇལ་དར་བསྒྲོན་འབུལ་དང་། 

དེ ་རྗེས་དབུས་འོས་བསྡུ་ལས་ཁང་གི ་

བདམས་ཐོན་འགན་འཛིན་བློ ་བཟང་ཡེ ་

ཤེས་ལགས་ཀྱིས་ཀྱང་དེ་མཚུངས་ཞུས་

གྲུབ་མཚམས།

	 བཙན ་བྱོལ ་བོ ད ་མི འི ་ བཅའ ་

ཁྲིམས་དོན་ཚན་གོ་བདུན་པའི་ནང་གསེས་ 

༢ པའི་ག “ དབུས་འོས་བསྡུ་ལས་ཁང་གི་

སྤྱི་ཁྱབ་འགན་འཛིན་དང་འགན་འཛིན་ལས་

འཕར་གཉིས་ལས་འཁུར་དུ་མ་ཞུགས་གོང་

ཁྲིམས་ལུགས་སུ་གཏན་འབེབས་བྱས་པའི་

ཚིག་གཞི་ལྟར་ཆེས་མཐོའི་ཁྲིམས་ཞིབ་ཁང་

གི ་ཁྲིམས་ཞིབ ་པ ་ཆེ ་བའི ་མདུན་ནམ། 

ཁྲིམས་ཞིབ་པ་ཆེ ་བ་མེད་ཚེ ་སྤྱི ་འཐུས་

ཚོགས་གཙོའི་མདུན་དམ་བཅའམ།  ཁས་

ལེན་བྱེད་དགོས།” ཞེས་པའི་དགོངས་དོན་

ལྟར།  དཔལ་ལྡན་ཚོགས་གཙོ་མཆོག་གི་

མདུན་ནས་ལས་འཁུར་དམ་འབུལ་དང་། 

དམ་འབུལ་མ་དེབ་ཐོག་མཚན་རྟགས་

བཀོད་གནང་སོང་།

	 དེ་ནས་ལས་བྱེད་འདེམས་བསྐོ་

ལྷན་ཁང་གི་བདམས་ཐོན་ཚོགས་མི་རྡ་སྟེང་

བོད་ཁྱིམ་འགན་འཛིན་ཚུལ་ཁྲིམས་རྡོ་རྗེ་

ལགས་ཀྱིས་སྤྱི་ནོར་༸གོང་ས་༸སྐྱབས་

མགོན་ཆེན་པོ་མཆོག་གི་བཞུགས་ཁྲི་རིན་

པོ་ཆེར་དཀར་གཙང་མཇལ་དར་བསྒྲོན་

འབུལ་ཞུས་རྗེས།  བཙན་བྱོལ་བོད་མིའི་

བཅའ་ཁྲིམས་དོན་ཚན་བརྒྱ་དང་གཅིག ནང་

གསེས་ ༣ པ། “ལས་བྱེད་འདེམས་བསྐོ་

ལྷན་ཁང་གི་ཚོགས་གཙོ་དང་ཚོགས་མི་

ལས་འཁུར་དུ ་མ ་ཞུགས་གོང ་ཁྲིམས་

ལུགས་སུ་གཏན་འབེབས་བྱས་པའི་ཚིག་

གཞི་ལྟར་ཆེས་མཐོའི་ཁྲིམས་ཞིབ་ཁང་གི་

ཁྲིམས་ཞིབ་པ་ཆེ་བའི་མདུན་ནམ། ཁྲིམས་

ཞིབ་པ་ཆེ་བ་མེད་ཚེ་སྤྱི ་འཐུས་ཚོགས་

གཙོའི་མདུན་དམ་བཅའམ། ཁས་ལེན་བྱེད་

དགོས།”  ཞེས་པའི་དགོངས་དོན་ལྟར། 

དཔལ་ལྡན་ཚོགས་གཙོ་མཆོག་གི་མདུན་

ནས་ལས་འཁུར་དམ་འབུལ་དང་།  དམ་

འབུལ་མ་དེབ་ཐོག་མཚན་རྟགས་བཀོད་

གནང་སོང་།

	 དེ་རྗེས་སྤྱི་ལྷན་ཚོམས་ཆེན་ནང་

དཔལ་ལྡན་ཚོགས་གཙོ ་མཆོག ་དང ་ ། 

དཔལ་ལྡན་སྲིད་ཚབ་མཆོག  དཔལ་ལྡན་

ཚོགས་གཞོན་མཆོག སྤྱི་འཐུས་རྒྱུན་ལས་

རྣམ་པས་དབུས་འོས་བསྡུ་ལས་ཁང་གི་

འགན་འཛིན་བློ་བཟང་ཡེ་ཤེས་ལགས་དང་། 

ལས་བྱེད་འདེམས་བསྐོ་ལྷན་ཁང་གི་ཚོགས་

མི ་རྡ་སྟེང་བོད་ཁྱིམ་འགན་འཛིན་ཚུལ་

ཁྲིམས་རྡོ་རྗེ་ལགས་རྣམ་གཉིས་ལ་འཚམས་

འདྲིའི་མཇལ་དར་བསྒྲོན་འབུལ་ཞུས་རྗེས། 

རྟེན་འབྱུང་གསོལ་ཇ་དང་།  འབྲས་སིལ་

འདེགས་འབུལ་ཞུས་ཏེ། ཐེངས་འདིའི་དམ་

འབུལ་མཛད་སྒོ་ལེགས་གྲུབ་བྱུང་ཡོད། །

དམ་འབུལ།

རྒྱ་གར་རྒྱལ་ས་ལྡི་ལིར་རྟེན་གཞི་བྱས་པའི་ཨ་རིའི་གཞུང་ཚབ་ཁང་གི་སྐུ་ཚབ་ཚོགས་ཆུང་ཞིག་བོད་མི་མང་སྤྱི་འཐུས་ལྷན་ཁང་

དུ་ཕེབས་པ།

༄༅། །ཕྱི་ལོ་ ༢༠༢༤ ཟླ་བ་ ༡༠ ཚེས་ ༨ 

ཉིན་གྱི་སྔ་དྲོ་རྒྱ་གར་རྒྱལ་ས་ལྡི་ལིར་རྟེན་

གཞི་བྱས་པའི་ཨ་རིའི་གཞུང་ཚབ་ཁང་གི་

ལས་བྱེད་ཇེམ་སི་  པལ་མན་  (James 

Plasman, First Secretary) ལགས་

དང་། མེཀ་ ཁེ་རེ་མར་ (Mike Cramer, 

Political Officer) ལགས། ཨཇེ་ དྷ་

ཡལ་ (Ajay Dayal, Political Spe-

cialist) ལགས་བཅས་ལས་གྲུབ་པའི་ཨ་

རིའི་གཞུང་ཚབ་ཁང་གི་སྐུ་ཚབ་ཚོགས་

ཆུང་ཞིག་བོད་མི་མང་སྤྱི་འཐུས་ལྷན་ཁང་དུ་

ཕེབས་སྐབས་དཔལ་ལྡན་ཚོགས་གཞོན་

སྒྲོལ་མ་ཚེ་རིང་མཆོག་གིས་སྣེ་ལེན་མཇལ་

འཕྲད་གནང་སོང་། 

	 དེ་ཡང་ཐོག་མར་གྲོས་ཚོགས་ཀྱི་

ཚོགས་ཁང་ནང་སྐུ་ཚབ་ཚོགས་ཆུང་གི་

ཚོགས་མི་རྣམ་པ་གཟིགས་སྐོར་སྣེ་ཁྲིད་དང་

སྦྲགས། སྤྱི་ནོར་༸གོང་ས་༸སྐྱབས་མགོན་

ཆེན་པོ་མཆོག་གིས་བོད་ཀྱི་ཆབ་སྲིད་ཀྱི་

ལམ་ལུགས་མང་གཙོའི་ཐོག་བསྐྱོད་རྒྱུའི་

དགོངས་གཞི་དང་། མགོན་པོ་གང་ཉིད་ཀྱི་

བཀའ་སློབ་ལམ་སྟོན་འོག ཕྱི་ལོ་ ༡༩༦༠ 

ལོར་བོད་མི་མང་སྤྱི་འཐུས་ལྷན་ཚོགས་

སྐབས་དང་པོས་དམ་འབུལ་ཞུས་པ་དང་། 

༡༩༦༤  ལོར་བུད་མེད་ཀྱི་སྐུ་ཚབ་ངེས་

པར་དུ་ཡོང་རྒྱུའི་ཆ་རྐྱེན་བསྐྲུན་པ། ༡༩༩༡ 

ལོར་བཙན་བྱོལ་བོད་མིའི་བཅའ་ཁྲིམས་

གཏན་འབེབས་གནང་བ།  ༢༠༡༡  ལོར་

༸གོང་ས་མཆོག་གིས་ཆབ་སྲིད་ཀྱི ་སྐུ་

དབང་ཡོངས་རྫོགས་མི ་མང་གིས་འོས་

འདེམས་བྱས་པའི་དབུ་ཁྲིད་རྣམས་ལ་རྩིས་

སྤྲོད་གནང་བ་སོགས་བཙན་བྱོལ་བོད་མིའི་

མང་གཙོའི་འཕེལ་རིམ་སྐོར་ལ་ཞིབ་ཕྲ་ངོ་

སྤྲོད་དང་། དེ་བཞིན་ད་ལྟའི་བོད་མི་མང་སྤྱི་

འཐུས་ལྷན་ཚོགས་ཀྱི་གྲུབ་ཆ་དང་།  གྲོས་

ཚོགས་ཚོགས་དུས་གཉིས་དང་། ས་བགོས་

ཕྱོགས་བསྐྱོད།  བོད་དོན་ཞུ་སྐུལ་གྱི་ལས་

རིམ་སོགས་བོད་མི་མང་སྤྱི་འཐུས་ལྷན་

ཚོགས་ཀྱི་ལས་དོན་སྐོར་སོགས་ཀྱི་ཐོག་

གསུངས་གནང་སོང་།

	 དེ ་ རྗེས ་ཚོགས ་གཙོ འི ་ལས ་

ཁུངས་སུ་སྐུ་མགྲོན་རྣམས་དང་ལྷན་མཇལ་

མོལ་གནང་ཞིང་།  དེའི་སྐབས་དཔལ་ལྡན་

ཚོགས་གཞོན་མཆོག་གིས་ཨ་རིའི་གཞུང་

དང་།  གྲོས་ཚོགས།  མི་མང་བཅས་ནས་

བོད་ཀྱི་བདེན་པའི་རྩ་དོན་ཐོག་རྒྱབ་སྐྱོར་

གནང་བར་ཐུགས་རྗེ་ཆེ་ཞུས་པ་དང་སྦྲགས། 

རྒྱ་དམར་གཞུང་གིས་བོད་ནང་གི་སློབ་ཕྲུག་

རྣམས་རྒྱའི་བཅའ་སྡོད་སློབ་གྲྭར་བཙན་

ཕྱི་ལོ་ ༢༠༢༤ ཟླ་ ༡༠ ཚེས་ ༨ ཉིན་རྒྱ་གར་རྒྱལ་ས་ལྡི་ལིར་རྟེན་གཞི་བྱས་པའི་ཨ་རིའི་གཞུང་ཚབ་ཁང་གི་སྐུ་ཚབ་ཚོགས་ཆུང་ཞིག་བོད་མི་
མང་སྤྱི་འཐུས་ལྷན་ཁང་དུ་ཕེབས་སྐབས་དཔལ་ལྡན་ཚོགས་གཞོན་སྒྲོལ་མ་ཚེ་རིང་མཆོག་ནས་སྣེ་ལེན་ཞུ་སྐབས། 

བོད་མི་མང་སྤྱི་འཐུས་རྒྱུན་ལས་འཕོ་ལེན་གནང་བ།

༄༅། །ཕྱི་ལོ་ ༢༠༢༤ ཟླ་ ༡༠ ཚེས་ ༩ 

ཉིན་སྐབས་བཅུ་བདུན་པའི་བོད་མི་མང་སྤྱི་

འཐུས་རྒྱུན་ལས་ལོ་དུས་བཞི་པའི་སྐབས་

སྤྱི ་འཐུས་རྒྱུན་ལས་གཉིས་གསར་དུ་

ཕེབས་པ་ལས་གཞན་རྣམས་རང་འཇགས་

བཞུགས་ཡོད་ཅིང་།  དེ་ཡང་བོད་མི་མང་

མདོ་སྟོད་སྤྱི་འཐུས་འཇུ་ཆེན་དཀོན་མཆོག་

ཆོས་སྒྲོན་མཆོག་དང་། བོད་མི་མང་མདོ་

སྨད་སྤྱི་འཐུས་བློ་བཟང་ཐུབ་བསྟན་མཆོག་

རྣམ་གཉིས་རྒྱུན་ལས་ལ་གསར་དུ་ཕེབས་

གནང་ཡོད།

	 དེ་ཉིན་སྔ་དྲོ ་ཆུ་ཚོད་  ༡༠།༣༠ 

ཐོག་སྤྱི་འཐུས་རྒྱུན་ལས་ཚོགས་ཁང་ནང་

དཔལ་ལྡན་ཚོགས་གཙོ་སྦྲེལ་པོ་མཆོག་

གིས་གཙོས་པའི་སྤྱི་འཐུས་རྒྱུན་ལས་རྣམ་

པ་ལྷན་འཛོམས་ཐོག  དཔལ་ལྡན་བོད་མི་

མང་སྤྱི ་འཐུས་ཚོགས་གཙོ ་མཁན་པོ ་

བསོད་ནམས་བསྟན་འཕེལ་མཆོག་གིས་

གསུང་དོན། ད་རེས་སྤྱི་འཐུས་རྒྱུན་ལས་ལོ་

དུས་བཞི་པ་ཆགས་བསྡད་ཡོད་རེད།  རྒྱུན་

ལས་མང་བ་དེ ་རང་འཇགས་བཞུགས་

མཁན་དང་།  ལོ་དུས་འདིར་རྒྱུན་ལས་ལ་

གསར་དུ་ཕེབས་མཁན་སྤྱི་འཐུས་འཇུ་ཆེན་

དཀོན་མཆོག་ཆོས་སྒྲོན་ལཌ་དང་སྤྱི་འཐུས་

བློ་བཟང་ཐུབ་བསྟན་ལགས་རྣམ་གཉིས་ལ་

ཐོག་མར་འཚམས་འདྲི་ཞུ་རྒྱུ་དང་།  ཚང་

མས་མཁྱེན་གསལ་ལྟར།  རྒྱུན་ལས་ཀྱི་

ལས་དོན་དེ་ཧ་ཅང་གི་གལ་ཆེན་པོ་ཆགས་

བསྡད་ཡོད་རེད།  ང་ཚོ་མ་འོངས་པའི་ལོའི་

ནང་རྒྱུན་ལས་ཀྱི་ལས་དོན་ཚགས་ཚུད་

ཡོང་རྒྱུར་ཚང་མས་ཕྱར་གྲུ་མཉམ་འདེགས་

ཕྱི་ལོ་ ༢༠༢༤ ཟླ་ ༡༠ ཚེས་ ༩ ཉིན་བོད་མི་མང་མདོ་སྟོད་སྤྱི་འཐུས་འཇུ་ཆེན་དཀོན་མཆོག་ཆོས་སྒྲོན་མཆོག་དང་། བོད་མི་མང་མདོ་སྨད་སྤྱི་
འཐུས་བློ་བཟང་ཐུབ་བསྟན་མཆོག་རྣམ་གཉིས་རྒྱུན་ལས་ལ་གསར་དུ་ཕེབས་སྐབས། 

ཤེད་ཐོག་སློབ་འཇུག་བྱེད་བཅུག་ནས་བོད་

རིགས་རྒྱ་རིགས་སུ་བསྒྱུར་རྒྱུའི་སྲིད་བྱུས་

འཛིན་བཞིན་ཡོད་པ་སོགས་བོད་ནང་གི་ད་

ལྟའི་ཛ་དྲག་གནས་སྟངས་སྤྱི་དང་།  ལྷག་

པར་དུ་མཐོ་སྒང་བོད་ཀྱི་ཁོར་ཡུག་དང་། 

བོད་ནས་བབས་པའི་རྒྱུགས་ཆུ་ཁག་གིས་

ལྷོ་ཨེ་ཤི་ཡའི་རྒྱལ་ཁབ་ཁག་ལ་ཇི་ཙམ་

གལ་གནད་ཆགས་ཀྱི ་ཡོད ་པའི ་སྐོར ་

སོགས་ཀྱི་ཐོག་གསུངས་གནང་སོང་།

	 མཇལ་འཕྲད་སྐབས་ལྡི་ལི་བོད་ཀྱི་

སྐུ་ཚབ་དོན་གཅོད་ཁང་གི་དྲུང་ཆེ་དོན་གྲུབ་

རྒྱལ་པོ་ལགས་མཉམ་བཅར་ཞུས་འདུག །

སྤྱི་འཐུས་རྒྱུན་ལས་འཕོ་ལེན།

དང་། ནུས་པ་མཉམ་སྤུངས་ཡོང་རྒྱུར་ཡིད་

ཆེས་དང་རེ་བ་བྱེད་ཀྱི་ཡོད།  དེ་ལྟར་ཚང་

མས་དགོངས་པར་འཇོག་རོགས་གནང་

ཞེས་གསུངས་པ་དང་།

	 དེ་རྗེས་ཕྱི་ལོ་ ༢༠༢༤ ཟླ་ ༡༠ 

ཚེས་ ༩ ནས་ ༢༠༢༥ ཟླ་ ༡༠ ཚེས་ ༨ བར་

སྐབས་བཅུ་བདུན་པའི ་བོད་མི ་མང་སྤྱི ་

འཐུས་ལྷན་ཚོགས་ཀྱི་རྒྱུན་ལས་ཚོགས་

ཆུང་ལོ་དུས་བཞི་པའི་ནང་སྡེ་ཚན་དང་། སྤྱི་

འཐུས་མི་འགྲོ་ཆ་བགོས་ཞུས་པ་སྙན་སྒྲོན་

གནང་སོང་།

	 དེ ་ཡང་བོད་མི ་མང་སྤྱི ་འཐུས་

རྒྱུན་ལས་ཚོགས་ཆུང་གི་སྒྲིག་གཞི་དོན་

ཚན་དྲུག་པ།  རྒྱུན་ལས་ཀྱི་སྡེ་ཚན་ཞེས་

པའི་འོག་ཕྱི་ལོ་ ༢༠༢༤ ཟླ་ ༡༠ ཚེས་ ༩ 

ནས་ ༢༠༢༥ ཟླ་ ༡༠ ཚེས་ ༨ བར་སྐབས་

བཅུ་བདུན་པའི་བོད་མི་མང་སྤྱི་འཐུས་ལྷན་

ཚོགས་ཀྱི་རྒྱུན་ལས་ཚོགས་ཆུང་ལོ་དུས་

བཞི་པའི་ནང་སྡེ་ཚན་གསུམ་ལ་སྤྱི་འཐུས་

མི་འགྲོ་ཆ་བགོས་གནང་བར།  རྒྱུན་འབྲེལ་

སྡེ་ཚན་དུ་སྤྱི་འཐུས་བསྟན་པ་ཡར་འཕེལ་

མཆོག་དང་།  སྤྱི་འཐུས་སློབ་དཔོན་ཐུབ་

བསྟན་རྒྱལ་མཚན་མཆོག  ཆབ་སྲིད་སྡེ་

ཚན་དུ་སྤྱི་འཐུས་འཇུ་ཆེན་དཀོན་མཆོག་

ཆོས་སྒྲོན་མཆོག་དང་།  སྤྱི་འཐུས་དགེ་

བཤེས་ལྷ་རམས་པ་ཨ་ཀྲུག་ཚེ ་བརྟན་

མཆོག སྤྱི་འཐུས་དགེ་བཤེས་ཨ་ཀྲོང་རིན་

ཆེན་རྒྱལ་མཚན་མཆོག སྤྱི་འཐུས་ཚེ་རིང་

དབྱངས་ཅན་མཆོག  སྤྱི ་འཐུས་བསྟན་

འཛིན་འཇིགས་བྲལ་མཆོག

	 དེ་བཞིན་འཛིན་སྐྱོང་རྟོག་ཞིབ་སྡེ་

ཚན་དུ་སྤྱི་འཐུས་ཙ་ནེ་ཚང་དོན་འགྲུབ་བཀྲ་

ཤིས་མཆོག་དང་། སྤྱི་འཐུས་བློ་བཟང་ཐུབ་

བསྟན་མཆོག་བཅས་ལ་ཐུགས་གཏན་ཁེལ་

གནང་ཡོད། །

བོད་མི་མང་སྤྱི་འཐུས་དོན་གྲུབ་ཚེ་རིང་མཆོག་ཨ་རིའི་གྲོང་ཁྱེར་ནིའུ་ཡོག་གི་ཨི་ཐ་ཁ་ས་གནས་སུ་གཞུང་འབྲེལ་ཕྱོགས་

བསྐྱོད་གནང་བ།

༄༅། །ཕྱི་ལོ་ ༢༠༢༤ ཟླ་ ༡༠ ཚེས་ ༥ 

ནས་ ༦ བར་ལྷོ་བྱང་ཨ་རིའི་ཁུལ་གྱི་བོད་

མི་མང་སྤྱི་འཐུས་དོན་གྲུབ་ཚེ་རིང་མཆོག་

ཨ་རིའི་གྲོང་ཁྱེར་ནིའུ་ཡོག་གི་ཨི་ཐ་ཁ་ས་

གནས་སུ་གཞུང་འབྲེལ་ཕྱོགས་བསྐྱོད་

གནང་ཡོད་པ་རེད།

	 དེ་ཡང་ཕྱི་ཟླ་ ༡༠ པའི་ཚེས་ ༥ 

རེས་གཟའ་སྤེན་པ་ཉིན་གྱི་ཕྱི་དྲོའི་ཆུ་ཚོད་ 

༥  པའི ་ཐོག ་ལྷོ ་བྱང ་ཨ ་རིའི ་ཕྱོགས ་

བཞུགས་བོད་མི་མང་སྤྱི་འཐུས་དོན་གྲུབ་

ཚེ་རིང་མཆོག་གིས་ཨི་ཐ་ཁ་ས་གནས་སུ་

གནས་སྡོད་བོད་མི་རྣམས་ཐུག་འཕྲད་ཀྱིས་

བོད་ནང་གི་ད་ལྟའི་ཛ་དྲག་གི་གནས་སྟངས་

དང་།  རང་དབང་ལྡན་པའི་རྒྱལ་ཁབ་ནང་

གནས་སྡོད་བྱེད་བཞིན་པའི་བོད་མི་རྣམས་

ཀྱིས་བོད ་ཀྱི ་སྐད་ཡིག་སྲུང་སྐྱོབ་བྱེད ་

དགོས་པའི་སྐོར།  དེ་བཞིན་བོད་ཀྱི་ཆོས་

དང་། རིག་གཞུང་། མི་རིགས་ཀྱི་ངོ་བོ་རྒྱུན་

གནས་ཐུབ་རྒྱུ། བོད་དོན་དྲིལ་བསྒྲགས་དང་

ཁྱབ་སྤེལ་བྱེད་དགོས་གལ་སྐོར་སོགས་

གསུངས་འདུག་པ་མ་ཟད། མང་ཚོགས་ཀྱི་

དོགས་འདྲི་ཁག་ལ་ལན་འདེབས་གསལ་

བཤད་གནང་རྗེས།  ཨི་ཐ་ཁ་བོད་རིགས་

ཚོགས་པས་དགོང་ཚིགས་གོ་སྒྲིག་ཞུས་

གནང་ཡོད་འདུག 

	 ཕྱི་ཚེས་ ༦ རེས་གཟའ་ཉི་མའི་

ཉིན་སྤྱི་འཐུས་མཆོག་དེ་གའི་ས་གནས་ཀྱི་

གཟའ་མཇུག་སློབ་གྲྭར་གཟིགས་སྐོར་དང་། 

དགེ་སློབ་རྣམས་ལ་གསུང་བཤད། དེ་བཞིན་

ཨི་ཐ་ཁ་ས་གནས་སུ་ཆགས་པའི་རྣམ་རྒྱལ་

ཕྱི་ལོ་ ༢༠༢༤ ཟླ་ ༡༠ ཚེས་ ༥ ནས་ ༦ བར་ལྷོ་བྱང་ཨ་རིའི་ཁུལ་གྱི་བོད་མི་མང་སྤྱི་འཐུས་དོན་གྲུབ་ཚེ་རིང་མཆོག་ཨ་རིའི་གྲོང་ཁྱེར་ནིའུ་
ཡོག་གི་ཨི་ཐ་ཁ་ས་གནས་སུ་གཞུང་འབྲེལ་ཕྱོགས་བསྐྱོད་སྐབས། 

གྲྭ་ཚང་ནང་ཆོས་སློབ་གཉེར་ཁང་ནས་ས་

གནས་བོད་རིགས་མཐུན་ཚོགས་ལ་མཐུན་

འགྱུར་རོགས་རམ་གང་ལེགས་གནང་

བཞིན་ཡོད་པར་སྤྱི་འཐུས་མཆོག་གིས་ས་

གནས་བོད་རིགས་ཚོགས་པའི་ཚབ་ཞུས་

ཏེ། རྣམ་རྒྱལ་གྲྭ་ཚང་ནང་ཆོས་སློབ་གཉེར་

ཁང་གི་དགེ་འདུན་པ་བསྟན་འཛིན་ཆོས་

བཟང་ལགས་བརྒྱུད་ཐུགས་རྗེ་ཞུས་འདུག །

༸སྐྱབས་མགོན་རྒྱལ་བའི་༸རྒྱལ་ཚབ་སྐུ་ཕྲེང་དང་པོ་༸དྲུང་གཽ་ཤྲཱི་དཔལ་འབྱོར་དོན་གྲུབ་སྐུ་བལྟམས་ནས་མི་ལོ་  ༦༠༠  འཁོར་

བའི་དུས་ཆེན་མཛད་སྒོར་དཔལ་ལྡན་ཚོགས་གཙོ་མཆོག་གིས་གསུང་བཤད་གནང་བ།

༄༅། །ཕྱི་ལོ་ ༢༠༢༤ ཟླ་ ༡༠ པའི་ཚེས་ 

༡༧ ཉིན་རྒྱ་གར་འབྲས་ལྗོངས་སུ་རྟེན་གཞི་

བྱས་པའི་གདན་ས་༸དཔལ་ཆེན་ཆོས་གླིང་

དུ་༸སྐྱབས་མགོན་རྒྱལ་བའི་༸རྒྱལ་ཚབ་

སྐུ་ཕྲེང་དང་པོ་༸དྲུང་གཽ་ཤྲཱི་དཔལ་འབྱོར་

དོན་གྲུབ་སྐུ་བལྟམས་ནས་མི་ལོ་  ༦༠༠ 

འཁོར་བའི་དུས་ཆེན་མཛད་སྒོ་ཞིག་ཚོགས་

གནང་སོང་།

	 སྐབས་དེའི ་མཛད ་སྒོའི ་ ཐོག ་

༸སྐྱབས་མགོན་གཽ་ཤྲཱི་༸རྒྱལ་ཚབ་སྐུ་ཕྲེང་

བཅུ ་གཉིས ་པ ་ཆེ ན ་པོ ་ མཆོག ་དང ་ ། 

༸སྐྱབས་རྗེ་ཟུར་མང་གར་དབང་རིན་པོོ་ཆེ་

མཆོག  ༸སྐྱབས་རྗེ་འབོ་དཀར་རིན་པོ་ཆེ་

མཆོག  འབྲུག་རྒྱལ་ཁབ་ཀྱི་ཆོས་ཀྱི་དབུ་

ཁྲིད་༧སྐྱབས་རྗེ་རྗེ་མཁན་རིན་པོ་ཆེའི་སྐུ་

ཚབ།  ༧སྐྱབས་རྗེ་དགོན་བྱང་རིན་པོ་ཆེ་

མཆོག་བཅས་ཀྱིས་དབུས་པའི་མཁན་སྤྲུལ་

རྣམ་པ་དང་།  སྐུ་མགྲོན་གཙོ་བོ་རྒྱ་གར་

འབྲས་ལྗོངས་མངའ་སྡེའི་སྤྱི་ཁྱབ་བློན་ཆེན་

གྱི ་སྐུ་ཚབ་མངའ་སྡེའི ་གྲོས་ཚོགས་ཀྱི ་

ཚོགས་གཙོ་སྐུ་ཞབས་མིག་དམར་ནོར་བུ་ 

ཤར་པ་ (Mingma Narbu Sherpa, 

Speaker of the Sikkim Legisla-

tive  Assembly)  མཆོག  གཞན་སྐུ་

མགྲོན་དུ་དཔལ་ལྡན་བོད་མི་མང་སྤྱི་འཐུས་

ཚོགས་གཙོ་མཁན་པོ་བསོད་ནམས་བསྟན་

འཕེལ་མཆོག དཔལ་ལྡན་སྲིད་སྐྱོང་སྤེན་པ་

ཚེ་རིང་མཆོག འབྲས་ལྗོངས་མངའ་སྡེའི་སྤྱི་

ཁྱབ་བློན་ཆེན་པེ་རམ་སིངྒ་ རྟ་མང་ གྷོ་ལེ་ 

(Shri. Prem Singh Tamang-Go-

lay, Chief Minister of Sikkim) 

མཆོག་གི་སྐུ་ཟླ་ལྕམ་སྐུ་ཀེར་ཤི་ནཱ་ ཀུ་མ་རི་ 

རཡེ་ (Krishna Kumari Rai) 

མཆོག  འབྲས་ལྗོངས་མངའ་སྡེའི ་གྲོས་

ཚོགས་ཀྱི་ཚོགས་གཞོན་དང་འཐུས་མི་

ཁག་ཅིག བོད་མི་མང་སྤྱི་འཐུས་རྒྱུན་ལས་

འཇུ་ཆེན་དཀོན་མཆོག་ཆོས་སྒྲོན་མཆོག 

སྤྱི་འཐུས་རྒྱུན་ལས་བསྟན་པ་ཡར་འཕེལ་

མཆོག སྤྱི་འཐུས་རྒྱུན་ལས་དགེ་བཤེས་ལྷ་

རམས་པ་ཨ་ཀྲུག་ཚེ་བརྟན་མཆོག  སྤྱི་

འཐུས་རྒྱུན་ལས་སློབ་དཔོན་ཐུབ་བསྟན་

རྒྱལ་མཚན་མཆོག སྤྱི་འཐུས་རྒྱུན་ལས་ཙ་

ཚོགས་གཙོའི་གསུང་བཤད།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

ནེ་ཚང་དོན་འགྲུབ་བཀྲ་ཤིས་མཆོག  སྤྱི་

འཐུས་དགེ་བཤེས་སྨོན་ལམ་མཐར་ཕྱིན་

མཆོག སྤྱི་འཐུས་ཀུན་དགའ་བསོད་སྟོབས་

མཆོག སྤྱི་འཐུས་ལྷ་རྒྱ་རི་རྣམ་རྒྱལ་སྒྲོལ་

དཀར་མཆོག དཔལ་ལྡན་དགའ་ལྡན་ཕོ་བྲང་

གི་སྐུ་ཚབ་དྲུང་ཆེ་བློ་བཟང་སྦྱིན་པ་མཆོག 

ཕྱི་ནང་གི་སྐུ་མགྲོན་དང་། ས་གནས་སེར་

སྐྱ་མི་མང་བརྒྱ་ཕྲག་བརྒལ་བ་འདུ་འཛོམས་

གནང་འདུག

	 མཛད ་སྒོ འི ་ ཐོག ་དཔལ ་ལྡན ་

ཚོགས་གཙོ་མཆོག་གིས་གསུང་བཤད་

གནང་དོན། མཉན་པ་གྲུབ་ཆེན་ནས་༸རྒྱལ་

ཚབ་སྐུ་ཕྲེང་དང་པོ་ལ་བསྟོད་ཕྱག་གསུངས་

པས་མདུན་བསུས་ཏེ་མཛད་སྒོ་དང་འབྲེལ་

བའི་གཏམ་བཤད་མདོར་བསྡུས་ཤིག་ཞུ་རྒྱུ་

ཡིན།  སེམས་ཅན་གྱི་སྐྱབས་མགོན་སྤྱན་

རས་གཟིགས། །བཀའ་བརྒྱུད་ཀྱི་ཕྲིན་ལས་

སྐྱོང་བ་པོ། །བྱང་སེམས་དཔལ་འབྱོར་དོན་

ཕྱི་ལོ་ ༢༠༢༤ ཟླ་ ༡༠ པའི་ཚེས་ ༡༧ ཉིན་༸སྐྱབས་མགོན་རྒྱལ་བའི་༸རྒྱལ་ཚབ་སྐུ་ཕྲེང་དང་པོ་༸དྲུང་གཽ་ཤྲཱི་དཔལ་འབྱོར་དོན་གྲུབ་སྐུ་
བལྟམས་ནས་མི་ལོ་  ༦༠༠  འཁོར་བའི་དུས་ཆེན་མཛད་སྒོར་དཔལ་ལྡན་ཚོགས་གཙོ་མཆོག་གིས་གཙོས་བོད་མི་མང་སྤྱི་འཐུས་ཁག་ཅིག་
མཉམ་ཞུགས་གནང་སྐབས། 

གྲུབ་མཚན།  །རྗེ་གུ་ཡི་གུང་པའི་ཞབས་ལ་

འདུད། །ཅེས་བསྟོད་ཕྱག་སྔོན་དུ་ཕུལ་ནས། 

དེ ་རིང་༸སྐྱབས་མགོན་རྒྱལ་བའི་རྒྱལ་

ཚབ་སྐུ་ཕྲེང་དང་པོ་སྙེ་བོ་པ་ཆེན་པོ་གཽ་ཤྲཱི་

དཔལ་འབྱོར་དོན་གྲུབ་སྐུ་བལྟམས་ནས་མི་

ལོ་ ༦༠༠ འཁོར་བའི་དུས་དྲན་སྲུང་བརྩི་ཞུ་

བའི་མཛད་སྒོར་གཽ་ཤྲཱི་༸རྒྱལ་ཚབ་སྐུ་ཕྲེང་

བཅུ་གཉིས་པ་ཆེན་པོ་མཆོག་གི་དབུས། 

༸སྐྱབས་རྗེ་གར་དབང་རིན་པོ་ཆེ།  འབོ་

དཀར་རིན་པོ་ཆེ།  དགོན་བྱང་རིན་པོ་ཆེ། 

མཁན་སྤྲུལ་རྣམ་པ། དཔལ་ལྡན་དགའ་ལྡན་

ཕོ་བྲང་གི་དྲུང་ཆེ་བློ་བཟང་སྦྱིན་པ་མཆོག 

འབྲུག་རྒྱལ་ཁབ་ཀྱི་ཆོས་ཀྱི་༸སྐྱབས་རྗེ་

མཁན་པོའི་སྐུ་ཚབ་མཁན་པོ་རྟ་མགྲིན་སྲིད་

ཐུབ་མཆོག སྐྱབས་ཡུལ་དགེ་འདུན་གྱི་སྡེ་

རྣམས་དང་། འབྲས་ལྗོངས་མངའ་སྡེའི་གྲོས་

ཚོགས་ཀྱི ་ཚོགས་གཙོ ་སྐུ་ཞབས་མིག་

དམར་ནོར་བུ་ཤར་པ་མཆོག མངའ་སྡེའི་སྤྱི་

ཁྱབ་བློན་ཆེན་སྐུ་ཞབས་པེ་རམ་  སིངྒ་  རྟ་

མང་མཆོག་གི་སྐུ་ཟླ་སཱ་དྷར་རྟ་མང་། མངའ་

སྡེའི་གྲོས་ཚོཌ་ཀྱི་ཚོགས་གཞོན་རཱ་ཀུ་མ་རི་

ཐར་པཱ།  དཔལ་ལྡན་སྲིད་སྐྱོང་མཆོག་དང་། 

བཀུར་འོས་སྤྱི་འཐུས་རྣམ་པ།  གཞན་སྐུ་

མགྲོན་ཁག་དང་མི་མང་ཡོངས་ལ་བོད་མི་

མང་སྤྱི་འཐུས་ལྷན་ཚོགས་ཀྱི་ངོས་ནས་

འཚམས་འདྲི་བཀྲ་ཤིས་བདེ་ལེགས་ཞུ་རྒྱུ་

ཡིན།

	 དེ་རིང་མི་ལོ་དྲུག་བརྒྱའི་ནང་གི་

ལོ་རྒྱུས་ཀྱི་བྱུང་རབས་དོན་སྙིང་ལྡན་ཞིང་། 

རྒྱལ་ཚབ་སྐུ་ཕྲེང་དང་པོ་ནས་བཅུ་གཉིས་

པའི་བར་རིམ་པ་བསྟར་ཆགས་སུ་བྱོན་ཞིང་

བསྟན་འགྲོ་སྤྱི་དང་།  བྱེ་བྲག་བོད་གངས་

ཅན་པའི་བསྟན་འགྲོ། སྒོས་སུ་སྒྲུབ་བརྒྱུད་

ཀརྨ་ཀམ་ཚང་གི་བསྟན་པར་མཛད་རྗེས་

རླབས་ཆེན་འཇོག་པའི་སྐྱེས་བུ་དམ་པ་གང་

ཉིད་དང་དེའི ་ཡོན་ཏན་དང་མཛད་རྗེས་

རྣམས་རྗེས་དྲན་ཞུ་ཆེད་མཛད་སྒོ་འདི་ལྟ་

བུའི་ལམ་ནས་བླ་མའི་མཛད་པ་དང་བཀའ་

དྲིན་རྗེས་སུ་དྲན་ཞིང་།  གདུལ་བྱ་རྣམས་

ཆོས་ལ་བསྐུལ་བ་མཛད་པ་དང་། རྒྱལ་བའི་

ལུང་རྟོགས་ཀྱི་བསྟན་པ་བཤད་སྒྲུབ་གཉིས་

ཀྱི་སྒོ་ནས་བསྐྱངས་གནང་བར་མིག་དཔེ་

བཟང་པོ་བསྟན་ཞིང་རྗེས་འཇུག་རྣམས་ལ་

ཡིད་ཆེས་པའི ་དད་པ་བསྐྲུན་པའི ་དུས་

ཚིགས་གལ་ཆེ་ཞིག་ཆགས་ཡོད།

	 སྤྱིར ་མདོ ་ནང ་རྗེས ་དྲན ་དྲུག་

གསུངས་པ་བཞིན་དཔལ་མགོན་འཕགས་

པ་ཀླུ་སྒྲུབ་ཀྱི་བཤེས་པའི་སྤྲིང་ཡིག་ལས། 

རྒྱལ་བས་སངས་རྒྱས་ཆོས་དང་དགེ་འདུན་

དང་། །གཏོང་དང་ཚུལ་ཁྲིམས་ལྷ་རྗེས་དྲན་

པ་དྲུག  །རབ་ཏུ་བཀའ་སྩལ་དེ་དག་སོ་སོ་

ཡི།  །ཡོན་ཏན་ཚོགས་ཀྱིས་རྗེས་སུ་དྲན་

པར་བགྱི། །ཞེས་གསུངས་པ་བཞིན་དེ་དག་

ཉིན་རེ་བཞིན་དུ་རྟག་ཏུ་རྗེས་སུ་དྲན་པར་བྱ་

དགོས་པ་དང་།  དེ་དག་གི་ཡོན་ཏན་གྱི་

ཚོགས་རྣམས་རྗེས་སུ་དྲན་པ་བྱ་ཞིང་ཡིད་

ལ་ཉར་དགོས་པའི ་དོན་དུ་གསུངས་པ་

བཞིན་གོང་གི་ལུང་དོན་དང་མཐུན་པ་བླ་མ་

ནི་ཡོན་ཏན་སངས་རྒྱས་ཀུན་དང་མཉམ་

ནའང་བཀའ་དྲིན་ནི་སངས་རྒྱས་ལས་ལྷག་

པའི་རྩ་བའི་བླ་མ་དང་བརྒྱུད་པའི་བླ་མ་

རྣམས་རྗེས་སུ་དྲན་ཞིང་།  དེ་དག་གི་ཡོན་

ཏན་རྣམས་ལ་རྗེས་སུ་བསླབ་ཅིང་རྗེས་སུ་

འཇུག་ཅིང་རང་གི་རྒྱུད་ལ་ལུང་སྡེ་སྣོད་

གསུམ་དང་།  ལམ་བསླབ་པ་གསུམ་གྱིས་

ཉམས་ལེན་གྱིས་རྒྱུད་སྨིན་པར་མཛད་པ་ནི་

དོན་དམ་པའི་རྗེས་དྲན་ཞུ་བ་ཞིག་ལ་ངོས་

འཛིན་ཞུ་ཆོག

	 དེ་ལྟར་༸སྐྱབས་མགོན་༸རྒྱལ་

བའི་རྒྱལ་ཚབ་སྐུ་ཕྲེང་དང་པོ་དྲུང་གཽ་ཤྲཱི་

༸དཔལ ་འབྱོར ་དོ ན ་གྲུབ ་མཆོག ་སྐུ ་

བལྟམས་ནས་མི་ལོ་  ༦༠༠  འཁོར་བའི་

སྐྱེས་བུ་དམ་པ་ཁོང་ནི།  ཕྱི་ལོ་  ༡༤༢༤ 

རབ་བྱུང་བདུན་པའི་ཤིང་འབྲུག་ལོར་བོད་

ཡུལ་སྙེ་བོ་ཡག་སྟེང་དུ་སྐུ་འཁྲུངས། དགུང་

ལོ་ལྔ་ལ་ཕེབས་སྐབས་༸རྒྱལ་མཆོག་ཀརྨ་

པ་དྲུག་པ་མཐོང་བ་དོན་ལྡན་གྱིས།  སློབ་

དཔོན་པདྨ་འབྱུང་གནས་ཀྱི་དངོས་སློབ་

རྗེས་འབངས་ཉེར་ལྔའི ་ཡ་གྱལ་གྲུབ་པ་

བརྙེས་པ་མཁའ་འགྲོ་ཡེ་ཤེས་མཚོ་རྒྱལ་གྱི་

མིང་པོ་མཁར་ཆེན་དཔལ་གྱི་དབང་ཕྱུག་

དང་།  རྗེ་བཙུན་མི་ལ་རས་པའི་ཐུགས་

སྲས་རས་པ་ཞི་བ་འོད་ཀྱི་རྣམ་སྤྲུལ་དུ་ངོས་

འཛིན་མཛད་ནས།  དགུང་ལོ་བཅུ་བཞིར་

སྒར་ཆེན་འཛམ་གླིང་རྒྱན་གྱི་གུ་ཡི་གུང་པ་

ལུགས་གཉིས་ཀྱི་བསྟན་པའི་བདག་པོར་

མངའ་གསོལ། ༸རྒྱལ་མཆོག་ཀརྨ་པ་དྲུག་

པའི་དྲུང་ནས་བསྙེན་རྫོགས་ཀྱི་སྡོམ་པ་དང་། 

ཞྭ་དམར་གསུམ་པ་ཆོས་དཔལ་ཡེ་ཤེས་

དང། རྗེ་བན་སྒར་བ་སོགས་ཀྱི་མདུན་ནས། 

རྒྱལ་བའི་བཀའ་བསྟན་གཉིས་ཀྱི་ལུང་གིས་

གཙོས།  བོད་ལ་བཞུགས་པའི་གསར་རྙིང་

གི་ཆོས་བཀའ་མ་ལུས་པ་ཐམས་ཅད་ཞུས་

ནས། དོན་གྱི་ཆ་ནས་ཡོངས་རྫོགས་བསྟན་

པའི་མངའ་བདག་ཆེན་པོར་གྱུར།

	 ༸རྒྱལ་མཆོག་ཀརྨ་པ་དྲུག་པ་ཞི་

བར་གཤེགས་ཁར་གཽ་ཤྲཱི་རིན་པོ་ཆེ་མཆོག་

ལ་ཕྱག་དཔེ་དང་ནང་རྟེན་དབུ་ཞྭ།  ཞལ་

ཆེམས་བཀའ་རྒྱ་བཅུ་གསུམ་དང་བཅས་པ་

བསྩལ་རྗེས།  རྒྱལ་ཚབ་ཏུ་བཞུགས་ནས་

སྒར་གྱི་འཛིན་སྐྱོང་གནང་ཞིང་།  དེ་རྗེས་

༸རྒྱལ་མཆོག་ཀརྨ་པ་བདུན་པ་སྐུ་བལྟམས་

པ་དང་།  སྔོན་༸རྒྱལ་མཆོག་གོང་མས་

བསྟན་པ་གཏད་པའི་རྟེན་འབྲེལ་གྱིས་ཆོས་

ལུང་འབུལ་དགོས་པའི ་བཀའ་བཞིན། 

༸རྒྱལ་མཆོག་ཀརྨ་པ་བདུན་པ་མཆོག་ལ་

ཚེ་དཔག་མེད་ཕྱི་ནང་གསང་གསུམ་དང་། 

དཔལ་དུས་ཀྱི ་འཁོར་ལོའི ་དབང་ཆེན་

སོགས་ཕུལ་གནང་བ་མ་ཟད།  བསྟན་འགྲོ་

རིས་སུ་མ་ཆད་པར་མཛད་པ་རྒྱ་ཆེར་

བསྐྱངས་ཤིང་མདོ་སྔགས་ཀྱི་བསྟན་དོན་

རྣམས་ལ་དབང་འབྱོར་ཞིང་།  ཚེ་གཅིག་

ཕྱི་ལོ་ ༢༠༢༤ ཟླ་ ༡༠ པའི་ཚེས་ ༡༧ ཉིན་༸སྐྱབས་མགོན་རྒྱལ་བའི་༸རྒྱལ་ཚབ་སྐུ་ཕྲེང་དང་པོ་༸དྲུང་གཽ་ཤྲཱི་དཔལ་འབྱོར་དོན་གྲུབ་སྐུ་
བལྟམས་ནས་མི་ལོ་  ༦༠༠ འཁོར་བའི་དུས་ཆེན་མཛད་སྒོར་དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཁན་པོ་བསོད་ནམས་བསྟན་
འཕེལ་མཆོག་ནས་གསུང་བཤད་གནང་སྐབས། 

ཚོགས་གཙོའི་གསུང་བཤད།

ལུས་གཅིག་ལ་ཟུང་འཇུག་རྡོ་རྗེ་འཆང་ཆེན་

པོའི་གོ་འཕང་མངའ་བརྙེས་པ་ཞིག་ཡིན། 

འཇིག་རྟེན་ན་ཡོངས་སུ་གྲགས་པའི་ཀན་

ཏིང་ཏཱ་ཡི་གཽ་ཤྲཱི་རྒྱལ་ཚབ་རིམ་པར་བྱོན་པ་

རྣམས་ནི། དཔལ་ཕྱག་ན་རྡོ་རྗེའི་རྣམ་འཕྲུལ་

དུ་ཡོངས་སུ་གྲགས་ཤིང། གདུལ་བྱའི་དོན་

དུ་གནས་དང་དུས་གང་ལ་ཡང་སྐུ་ཡི་སྐྱེ་བ་

འདྲ་མིན་བཞེས་པ་བརྗོད་ཀྱིས་མི་ལངས་

ཤིང་བསྟན་འགྲོའི་དོན་དུ་མཛད་པ་དམ་པའི་

ཚུལ་དགུའི ་ཡོན་ཏན་གྱི ་རྫོགས་ཤིང་། 

གདུལ་བྱ་རྣམས་སྨིན་གྲོལ་གྱི་ས་ལ་འགོད་

པའི་བྱང་ཆུབ་སེམས་དཔའི་སྤྱོད་པ་རྒྱ་ཆེར་

བསྐྱངས་ཡོད།

	 ད་ལྟ་སྐུ་འཚོ་ཞིང་བཞུགས་པ་གཽ་

ཤྲཱི་༸རྒྱལ་ཚབ་སྐུ་ཕྲེང་བཅུ་གཉིས་པ་ཀརྨ་

གྲགས་པ་མི་འགྱུར་གོ་ཆ་མཆོག་ནི་༸རྒྱལ་

དབང་ཀརྨ་པ་བཅུ་དྲུག་པ་ཆེན་པོས་ཀན་

ཏིང་ཏཱ་ཡི་གཽ་ཤྲཱི་རྒྱལ་ཚབ་གོང་མ་ན་རིམ་

གྱི་གསེར་གྱི་ཁྲི་འཕང་མཐོན་པོར་མངའ་་

གསོལ་གནང་སྟེ། དབུ་ཞྭ་མཐོང་གྲོལ་དམར་

སེར་དབང་གི་མདོག་ཅན་ཐོག་མར་སྒྲོན་

པས་སྐུ་གོང་མ་བཞིན་མཛད་པས་ཀུན་གྱི་

དད་པའི་སྤུ་ལོང་དབང་མེད་དུ་གཡོས། བོད་

དུ་དུས་འགྱུར་བྱུང་ནས།  ྋརྒྱལ་མཆོག་

བཅུ་དྲུག་པ་ཆེན་པོ་མཆོག་དང་ལྷན་དུ། 

བོད་ནས་འབྲུག་ཡུལ་བརྒྱུད་དེ་རྒྱ་གར་ལ་

བཙན་བྱོལ་དུ་ཕེབས། རྒྱ་གར་དབུས་སའི་

གཞུང་གི་མཐུན་འགྱུར་དང་བཀའ་དྲིན་ལ་

བརྟེན་ནས་འབྲས་ལྗོངས་སུ་རྒྱལ་མཆོག་

ཡབ་སྲས་ལྷན་བཞུགས་གནང་། དེ་རྗེས་དྷ་

ས་བཞུགས་སྒར་དུ་༸གོང་ས་༸སྐྱབས་

མགོན ་ཆེན ་པོ ་མཆོག་གི ་ཞབས་སར་

མཇལ་བཅར་སྐབས་དབུ་སྐྲ་གཙུག་ཕུད་

འབུལ་བཞེས་དང་མཚན་གསོལ་གྱི་མཛད་

སྟོན་སྟབས་བདེ་ཞིག་གནང་། དགུང་གྲངས་

བདུན་ནས་ཡི་གེ་འབྲི་ཀློག་སོགས་སྦྱོང་

གནང་ཞིང་། མཁན་ཆེན་ཁྲ་འགུ་རིན་པོ་ཆེ་

སོགས་ཀྱི་མདུན་ནས།  དབུ་ཕར་འདུལ་

མཛོད་སོགས་དང་།  ༸གོང་ས་༸སྐྱབས་

མགོན་ཆེན་པོ་མཆོག་གིས་དབུས་རིས་

མེད་མཁས་གྲུབ་དུ་མའི་མདུན་ནས་ཐུན་

མོང་དང་ཐུན་མིན་གྱི་དབང་ལུང་མཐའ་

ཡས་པ་གསན་བཞེས་མཛད།

	 ལྷག་པར་དུ་རྒྱལ་མཆོག་བཅུ་

དྲུག་པ་རིག་པའི ་རྡོ ་རྗེ ་མཆོག་གི ་ཞལ་

ཆེམས་དང་།  ༸གོང་ས་༸སྐྱབས་མགོན་

༸རྒྱལ་བའི་དབང་པོ་ཐམས་ཅད་མཁྱེན་

ཅིང་གཟིགས་པ་ཆེན་པོའི ་སྒྲིབ་བྲལ་ཡེ་

ཤེས་ཀྱིས་གཟིགས་པ།  ༸རྒྱལ་ཚབ་གང་

ཉིད་ཀྱི་དག་པའི་གཟིགས་སྣང་སོགས་ལ་

བརྟེན་ནས།  ྋབྱམས་མགོན་ཏཱ་ཡི་སི་ཏུ་

རིན་པོ་ཆེ་མཆོག་དང་ལྷན་དུ་མཛད་ཁུར་

མཉམ་བཞེས་ཀྱིས། རྟེན་མཆོག་ལྷ་ལྡན་ཇོ་

བོ་ཡིད་བཞིན་ནོར་བུའི་སྤྱན་སྔར། ༸རྒྱལ་

དབང་ཀརྨ་པ་སྐུ་ཕྲེང་བཅུ་བདུན་པ་ཆུང་

སྲིད་རིན་པོ་ཆེ་མཆོག་གི་དབུ་སྐྲ་གཙུག་

ཕུད་ཕུལ་བའི་མཚན་གསོལ་མཛད་སྟོན་

དང་།  གསེར་ཁྲི་མངའ་གསོལ་བཅས་ཀྱི་

མཛད་ཆེན་སོ་སོར།  ༸གོང་ས་༸སྐྱབས་

མགོན་ཆེན་པོས་ཆེད་དུ་བསྐུར་གནང་

མཛད་པའི་ལེགས་སྐྱེས་མཇལ་དར་སྒྲོན་

འབུལ་མཛད།

	 ༸རྒྱལ་དབང་ཀརྨ་པ་མཆོག་རྒྱ་

གར་དུ་བཙན་བྱོལ་ལ་ཕེབས་འབྱོར་རྗེས། 

ྋརྒྱལ་མཆོག་རིག་པའི་རྡོ ་རྗེའི ་ཞལ་སྔ་

ནས།  ཆོས་སྐྱེས་ཕ་འབབས་སུ་ཐོབ་པའི་

རྟོགས་པ་དོན་གྱི་བརྒྱུད་པ་གཙོ་བོར་གྱུར་

པའི་མན་ངག་རྣམས་དང་།  གཞན་ཡང་

དཔལ་དུས་ཀྱི་འཁོར་ལོའི་དབང་ཆེན་དང་

རྒྱུད་འགྲེལ་གྱི་ཟབ་བཤད། ཇོ་ལུགས་སྒྲོལ་

མ་རྣལ་འབྱོར་མ་དང་ཤངས་པའི་གསེར་

ཆོས་ཡོངས་ཀྱི་དབང་ལུང་།  རིན་ཆེན་

གཏེར ་མཛོད ་ཆེན ་མོའི ་བཀའ ་དབང ་

སོགས་ཆོས་སྐྱེས་མནྜལ་དུ་ཕུལ་ཏེ། བསྟན་

པ་རིན་པོ་ཆེ་མི་ནུབ་སྲིད་རྩེར་བསྒྲེངས་

བའི་དགེ་མཚན་མངོན་པར་མཛད་ཅིང་། 

རྒྱལ་ཚབ་ན་རིམ་ཐམས་ཅད་གདོད་ནས་

༸རྒྱལ་དབང་ཀརྨ་པ་རིན་པོ་ཆེའི་ཆོས་ཀྱི་

རྒྱལ་ཚབ་ཆེན་པོར་གྲུབ་ཀྱང་།  སྐབས་

འགར་༸རྒྱལ་ཚབ་མངའ་གསོལ་གྱི་མཛད་

པ་དམིགས་བསལ་རེ་གནང་སྲོལ་ཡོད་པ་

བཞིན།  ༸རྒྱལ་དབང་ཀརྨ་པ་སྐུ་ཕྲེང་བཅུ་

བདུན་པ་ཆེན་པོས་དགོས་པ་གལ་ཆེར་

གཟིགས་ནས། ཕྱི་ལོ་ ༢༠༠༨ ལོར་དྷ་ས་

བཞུགས་སྒར་རྒྱུད་སྟོད་ར་མོ་ཆེའི་ཚོམས་

ཆེན་དུ་མཚན་གསོལ་དང་སྐུ་གསུང་ཐུགས་

ཀྱི་རྟེན་སོགས་བསྩལ་ནས། ༸དཔལ་རྒྱལ་

དབང་ཀརྨ་པ་ཆེན་པོའི་ྋརྒྱལ་ཚབ་ཆོས་

ཀྱི ་འཁོར་ལོ ་བསྒྱུར་བ་ཆེན་པོར་མངའ་

དབང་གསོལ་བའི་མཛད་སྒོ་བསྐྱངས།

	 ༸རྒྱལ་ཚབ་རིན ་པོ ་གང་ཉིད ་

ཀྱིས་བསྟན་འགྲོའི་མཛད་འགན་བདག་གིར་

བཞེས་ཏེ། རྗེ་གོང་མ་ན་རིམ་གྱི་གདན་ས་

བསྐྱར་བསྐྲུན་དང་། སྒྲུབ་སྡེ་གསར་འཛུགས། 

ར་ལང་དུ་གདན་ས་དཔལ་ཆེན་ཆོས་གླིང་

འདི་ཉིད་གསར་བཞེངས་ཀྱིས་སྐྱེ་འགྲོ་སྤྱི་

ལ་ཕན་ཐོགས་ཆེན་པོ་བྱུང་ཞིང་། དེ་བཞིན་

ཕྱི་རྒྱལ་ཡུལ་གྲུར་དུ་མ་དང་།  བོད་ནང་དུ་

སྔ་རྗེས་ཕེབས་ཤིང་བསྟན་འགྲོའི་དོན་དུ་

མཛད་པ་རྒྱ་ཆེར་བསྐྱངས་དང་སྐྱོང་བཞིན་

པ་སོགས། མདོར་ན་༸རྒྱལ་མཆོག་ཀརྨ་པ་

སྐུ་གོང་འོག་གཉིས་ཀྱི་བཀའ་དགོངས་ཟབ་

མོ་ཐུགས་སུ་བཅངས་ཏེ། བསྟན་འགྲོའི་དོན་

དུ་སྲི་ཞུ་བླ་ལྷག་ཏུ་བསྒྲུབས་གནང་བ་མ་

ཟད།  ༸གོང་ས་༸སྐྱབས་མགོན་ཆེན་པོ་

མཆོག་གི ་བཀའ་དགོངས་གཙིགས་སུ་

འཛིན ་ཏེ ་བོད ་བསྟན་སྲིད ་ཀྱི ་ཞུ ་སྒོ ་ཅི ་

མཆིས་ལ་དངོས་སམ་བརྒྱུད་ནས་ཐུགས་

འགན་ཆེར་བཞེས་གནང་ཡོད་པ་བཀའ་དྲིན་

བླ་མེད་དུ་ཆེ་ཞེས་ཞུ་རྒྱུ་དང་།  བོད་མི་

རིགས་དང་༸རྒྱལ་བསྟན་ཆགས་འཇིག་གི་

དུས་ཚོད་ཧ་ཅང་གཉན་ཕྲང་ཆེ་བའི་སྙིགས་

མའི་དུས་འདིར་མགོན་པོ་གང་ཉིད་ཐུགས་

བསྐྱེད་གོ་ཆ་བཙན་པོས་སྔར་བཞིན་བསྟན་

འགྲོའི ་མཛད་པ་མུ་མཐུད་རྒྱ་ཆེར་སྐྱོང་

གནང་ཡོང་བའི་གསོལ་འདེབས་ཞུ་རྒྱུ་ཡིན།

	 མཐའ་དོན། བོད་མི་ཡོངས་ཀྱི་བླ་

ན་མེད་པའི་དབུ་ཁྲིད་ཁམས་གསུམ་ཆོས་

ཀྱི ་རྒྱལ་པོ ་སྤྱི ་ནོར་༸གོང་ས་༸སྐྱབས་

མགོན་ཆེན་པོ་མཆོག་༸སྐུ་ཚེ་ཞབས་པད་

བསྐལ་བརྒྱར་བརྟན་ཅིང ་རླབས་ཆེན ་

དགོངས་བཞེད་རྣམས་ལྷུན་གྱིས་འགྲུབ་པ་

དང་། དེ་བཞིན་གཽ་ཤྲཱི་རྒྱལ་ཚབ་རིན་པོ་ཆེ་

མཆོག་རྒྱལ་དབང་ཚེ་མཐའ་ཡས་པའི་ངོ་

བོར་ཞབས་པད་བརྟན་ཅིང་ཐུགས་རྗེའི་ཕྲིན་

ལས་མཁའ་ཁྱབ་ཀུན་ཏུ་རྒྱས་ཤིང་ཐུགས་

ཀྱི་དགོངས་བཞེད་རྣམས་ལྷུན་གྱིས་འགྲུབ་

པ་དང་།  བོད་དོན་བདེན་མཐའ་མྱུར་དུ་

གསལ་ཞིང་གཞིས་བྱེས་མཉམ་འཛོམས་

ཡོང་བའི་སྨོན་འདུན་ཞུ་རྒྱུ་ཡིན། ཐུགས་རྗེ་

ཆེ། ཞེས་གསུངས་གནང་སོང་།

	 མཛད་སྒོའི་ཐོག་༸སྐྱབས་མགོན་

གཽ་ཤྲཱི་༸རྒྱལ་ཚབ་སྐུ་ཕྲེང་བཅུ་གཉིས་པ་

ཆེན་པོ་མཆོག་གིས་བཀའ་སློབ་དང་༸རྒྱལ་

དབང་ཀརྨ་པ་རིན་པོ་ཆེ་མཆོག་གིས་དུས་

ཆེན་དང་འབྲེལ་བའི ་བཀའ་སློབ་བརྙན་

འཕྲིན་བརྒྱུད་གཟིགས་འབུལ།  སྤྱི་ནོར་

༸གོང་ས་༸སྐྱབས་མགོན་ཆེན་པོ་མཆོག་

གིས་དབུས་པའི་བླ་ཆེན་ཁག་གི་གསུང་

འཕྲིན་སྙན་སྒྲོན། དཔལ་ལྡན་བོད་མི་མང་སྤྱི་

འཐུས་ཚོགས་གཙོ་མཆོག་དང་། བོད་མིའི་

སྒྲིག་འཛུགས་ཀྱི ་དཔལ་ལྡན་སྲིད་སྐྱོང་

མཆོག  སྐུ་མགྲོན ་གཙོ ་བོ ་མངའ་སྡེའི ་

ཚོགས་གཙོ་མཆོག་བཅས་ནས་གསུང་

བཤད། མཁས་དབང་ཇོ་སྲས་བཀྲ་ཤིས་ཚེ་

རིང་ལགས་ནས་༸རྒྱལ་བའི་རྒྱལ་ཚབ་གཽ་

ཤྲི་ཆེན་པོ་ན་རིམ་དང་འབྲེལ་བའི་གསུང་

བཤད་བཅས་གནང་བ་དང་།

	 དེ་བཞིན་༸སྐྱབས་རྗེ་གར་དབང་

རིན་པོོ་ཆེ་མཆོག་གིས་༸རྒྱལ་ཚབ་ན་རིམ་

གྱི་བཀའ་འབུམ་པོད་ ༥ དབུ་འབྱེད་དང་། 

སྐུ་མགྲོན་གཙོ་བོ་མཆོག་གིས་༸རྒྱལ་ཚབ་

རིན་པོ་ཆེའི་བརྙན་པར་དེབ་གཅིག་དབུ་

འབྱེད།  ༸སྐྱབས་རྗེ་འབོ་དཀར་རིན་པོ་ཆེ་

མཆོག་གིས་༸རྒྱལ་ཚབ་ ༤ པའི་གསུང་

མར་པའི་རྣམ་ཐར་དབུ་འབྱེད། དཔལ་ལྡན་

ཚོགས་གཙོ་མཆོག་གིས་༸རྒྱལ་ཚབ་རིན་

པོ་ཆེའི་གསུང་ཆོས་ཕབ་ཤུས་དེབ་ ༤ དབུ་

འབྱེད། དཔལ་ལྡན་སྲིད་སྐྱོང་མཆོག་གིས་

གཽ ་ཤྲིའི ་རྣམ་ཐར་པོད་དེབ་གཅིག་དབུ་

འབྱེད།  མངའ་སྡེའི་ཚོགས་གཙོ་མཆོག་

གིས་༸རྒྱལ་ཚབ་རྣམ་ཐར་དབྱིན་དེབ་

གཅིག་དབུ་འབྱེད་བཅས་དབུ་འབྱེད་གནང་

སོང་བ་དང་།  ༸རྒྱལ་ཚབ་སྐུ་ཕྲེང་བཅུ་

གཉིས་པ་མཆོག་ནས་སྐུ་མགྲོན་གཙོ་བོ་

མཆོག་དང་། ཕྱག་མཛོད་ཞིང་གཤེགས་ཀྱི་

ཚ་མོ་རྣམ་པ་གཉིས་ལ་གཟེངས་རྟགས་ཕུལ་

བ། གདན་སའི་མཁན་པོ་ནས་ཐུགས་རྗེ་ཆེ་

ཞུའི་གསུང་བཤད་གནང་འདུག །

ཚོགས་གཙོའི་གསུང་བཤད།

༧སྐྱབས་མགོན་རྒྱལ་བའི་རྒྱལ་ཚབ་གཽ་ཤྲཱི་རིན་པོ་ཆེ་མཆོག་ལ་གདན་ས་རུམ་བཏེག་སློབ་ཟུར་ཚོགས་པས་བརྟན་བཞུགས་

བསྟར་འབུལ་ཞུ་སྐབས་དཔལ་ལྡན་ཚོགས་གཙོ་མཆོག་གིས་གཙོས་པའི་བོད་མི་མང་སྤྱི་འཐུས་ཁག་ཅིག་མཉམ་ཞུགས་གནང་བ།

༄༅། །ཕྱི་ལོ་ ༢༠༢༤ ཟླ་ ༡༠ ཚེས་ ༡༨ 

ཉིན་སྔ་དྲོ་རྒྱ་གར་བྱང་ཤར་འབྲས་ལྗོངས་

མངའ་སྡེའི་ནང་རྟེན་གཞི་བྱས་པའི་གདན་

ས་དཔལ་ཆེན་ཆོས་གླིང་དུ།  ༧སྐྱབས་

མགོན་རྒྱལ་བའི་རྒྱལ་ཚབ་གཽ་ཤྲཱི་རིན་པོ་ཆེ་

མཆོག་ལ་གདན་ས་རུམ་བཏེག་སློབ་ཟུར་

ཚོགས་པས་བརྟན་བཞུགས་བསྟར་འབུལ་

ཞུས་གནང་སོང་།

	 སྐབས་དེའི་བརྟན་བཞུགས་བསྟར་

འབུལ་ཐོག་༧སྐྱབས་རྗེ་གར་དབང་རིན་པོ་

ཆེ་མཆོག་དང་།  ༧སྐྱབས་རྗེ་འབོ་དཀར་

རིན་པོ་ཆེ་མཆོག སྐྱབས་རྗེ་མཁན་རིན་པོ་

ཆེ་བློ་གྲོས་དོན་ཡོད་མཆོག་གིས་དབུས་

པའི་མཁན་སྤྲུལ་རྣམ་པ།  འབྲུག་རྒྱལ་མི་

དབང་རྒྱལ་བཙུན་ཆེན་མོའི ་ཡབ་ཡུམ། 

ཕྱི་ལོ་ ༢༠༢༤ ཟླ་ ༡༠ ཚེས་ ༡༨ ཉིན་༧སྐྱབས་མགོན་རྒྱལ་བའི་རྒྱལ་ཚབ་གཽ་ཤྲཱི་རིན་པོ་ཆེ་མཆོག་ལ་གདན་ས་རུམ་བཏེག་སློབ་ཟུར་ཚོགས་
པས་བརྟན་བཞུགས་བསྟར་འབུལ་ཞུ་སྐབས་དཔལ་ལྡན་ཚོགས་གཙོ་མཆོག་གིས་གཙོས་པའི་བོད་མི་མང་སྤྱི་འཐུས་ཁག་ཅིག་མཉམ་ཞུགས་
གནང་སྐབས།

དཔལ་ལྡན་བོད་མི་མང་སྤྱི་འཐུས་ཚོགས་

གཙོ་མཁན་པོ་བསོད་ནམས་བསྟན་འཕེལ་

མཆོག  དཔལ་ལྡན་སྲིད་སྐྱོང་སྤེན་པ་ཚེ་

རིང་མཆོག  བོད་མི་མང་སྤྱི་འཐུས་རྒྱུན་

ལས་འཇུ་ཆེན་དཀོན་མཆོག་ཆོས་སྒྲོན་

མཆོག སྤྱི་འཐུས་རྒྱུན་ལས་བསྟན་པ་ཡར་

འཕེལ་མཆོག སྤྱི་འཐུས་རྒྱུན་ལས་དགེ་

བཤེས་ལྷ་རམས་པ་ཨ་ཀྲུག་ཚེ ་བརྟན་

མཆོག  སྤྱི་འཐུས་རྒྱུན་ལས་སློབ་དཔོན་

ཐུབ་བསྟན་རྒྱལ་མཚན་མཆོག སྤྱི་འཐུས་

རྒྱུན་ལས་ཙ་ནེ་ཚང་དོན་འགྲུབ་བཀྲ་ཤིས་

མཆོག  སྤྱི་འཐུས་དགེ་བཤེས་སྨོན་ལམ་

མཐར་ཕྱིན་མཆོག  སྤྱི་འཐུས་ཀུན་དགའ་

བསོད་སྟོབས་མཆོག  སྤྱི་འཐུས་ལྷ་རྒྱ་རི་
ཕྱི་ལོ་ ༢༠༢༤ ཟླ་ ༡༠ ཚེས་ ༡༨ ཉིན་༧སྐྱབས་མགོན་རྒྱལ་བའི་རྒྱལ་ཚབ་གཽ་ཤྲཱི་རིན་པོ་ཆེ་མཆོག་ལ་གདན་ས་རུམ་བཏེག་སློབ་ཟུར་ཚོགས་
པས་བརྟན་བཞུགས་བསྟར་འབུལ་ཞུ་སྐབས། 

བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ཞིག་ཤྲི་ན་གྷ་དང་།  ལ་དྭགས་ཁུལ་གྱི་གཞུང་འབྲེལ་ལས་རིམ་ཡོངས་

སུ་ལེགས་པར་གྲུབ་པ།

༄༅། །སྐབས་ ༡༧ པའི་བོད་མི་མང་སྤྱི་

འཐུས་ལྷན་ཚོགས་ཀྱི་ས་བགོས་ཕྱོགས་

བསྐྱོད་ཀྱི་ལས་རིམ་ལྟར།  བོད་མི་མང་སྤྱི་

འཐུས་དགེ་བཤེས་ལྷ་རམས་པ་གོ་བོ་བློ་

བཟང་ཕན་བདེ་མཆོག་དང་།  སྤྱི་འཐུས་

རྒྱལ་ལྡོང་ཕུར་པ་རྡོ་རྗེ་མཆོག་རྣམ་གཉིས་

ནས་ཕྱི་ལོ་ ༢༠༢༤ ཟླ་ ༡༠ པའི་ཚེས་ ༨ 

ནས་ ༩ བར་ཉིན་གྲངས་གཉིས་རིང་ཤྲི་ན་

གྷར་ཡོད ་པའི ་བོད ་པའི ་སློབ ་གྲྭ ་དང ་ ། 

གཞིས་ཆགས་ཁག་ལ་གཟིགས་སྐོར་དང་། 

ལ་དྭགས་དཀར་འཁྱིལ་རང་སྐྱོང་རི་ལྗོངས་

ཡར་རྒྱས་ལྷན་ཚོགས་ཀྱི་སྤྱི་ཁྱབ་པ་མཇལ་

འཕྲད། ས་གནས་བོད་མིའི་ཁྲོམ་ས་ཁག་ལ་

གཟིགས་སྐོར་བཅས་གནང་སྟེ། ཤྲི་ན་གྷར་

དང་།  དཀར་འཁྱིལ་ཁུལ་གྱི་གཞུང་འབྲེལ་

ལས་རིམ་ཁག་ལེགས་གྲུབ་བྱུང་འདུག

	 དེ་ཡང་སྤྱི་འཐུས་རྣམ་པ་གཉིས་

ཕྱི་ཟླ་ ༡༠ ཚེས་ ༧ ཉིན་གྱི་སྔ་དྲོའི་ཆུ་ཚོད་ 

༤།༣༠ ཐོག་རྡ་ས་གངས་སྐྱིད་ཀྱི་ལས་ཤག་

ནས་རླངས་འཁོར་བརྒྱུད་ཅན་དྷི་གྷར་ལ་

ཕེབས་ཐོན་དང་།  དེ ་ནས་མཁའ་ལམ་

བརྒྱུད་ཤྲི་ན་གྷར་ལ་ཕེབས་ཐོན་གྱིས་ཉིན་

རྒྱབ་ཆུ་ཚོད་ ༢།༠༠ ཙམ་ལ་དེ་གའི་གནམ་

ཐང་ལ་ཕེབས་འབྱོར་བྱུང་ཞིང་། སྐབས་དེར་

ཤྲི་ན་གྷར་ས་གནས་གཞོན་ནུའི་ཚོགས་

གཙོ་  ཨ་ཕོ་དྷོ་ལ་  བྷ་ཋི་  (Abdullah 

Butt) ལགས་དང་། ཁོང་གི་ཕྱག་རོགས་

གཉིས་ནས་ཕེབས་བསུ་ཞུས་འདུག

	 ཕྱི་ཚེས་ ༨ ཉིན་གྱི་སྔ་དྲོ་ཤྲི་ན་

ཕྱི་ལོ་ ༢༠༢༤ ཟླ་ ༡༠ ཚེས་ ༨ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཤྲི་ན་གྷར་དུ་ས་བགོས་ཕྱོགས་བསྐྱོད་
ཐོག་བོད་པའི་སློབ་གྲྭར་གཟིགས་སྐོར་ཕེབས་སྐབས།

རྣམ་རྒྱལ་སྒྲོལ་དཀར་མཆོག དཔལ་ལྡན་

དགའ་ལྡན་ཕོ་བྲང་གི་སྐུ་ཚབ་དྲུང་ཆེ་བློ་

བཟང་སྦྱིན་པ་མཆོག ཆོས་རིག་ལས་

ཁུངས་ཀྱི་དྲུང་ཆེ་བདུད་འདུལ་རྡོ་རྗེ་ལགས། 

བཀའ་བརྒྱུད་དགོན་སྡེ་ཁག་གི་སྐུ་ཚབ། ཕྱི་

རྒྱལ་ཡུལ་གྲུ་ཁག་ནས་ཕེབས་པའི་ཆོས་

ཚོགས་ཁག་གི་མཁན་པོ་དང་བླ་མ། སྐུ་ཚབ་

སོགས་དད་ལྡན་སེར་སྐྱ་མི་མང་སྟོང་ཕྲག་

བརྒལ་བ་ཕེབས་འདུག 

	 བརྟན་བཞུགས་གྲུབ་མཚམས། 

༧སྐྱབས་མགོན་རྒྱལ་བའི་རྒྱལ་ཚབ་གཽ་ཤྲཱི་

རིན་པོ་ཆེ་མཆོག་གིས་དཔལ་ལྡན་ཚོགས་

གཙོ ་མཆོག་གིས་གཙོས་པའི ་ཕྱོགས་

ཕེབས་བོད་མི ་མང་སྤྱི་འཐུས་རྣམ་པར་

གཟིམ་ཆུང་མཇལ་ཁ་སྩལ་གནང་ཡོད། །

གཞུང་འབྲེལ་ས་བགོས་ཕྱོགས་ཕེབས།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

གྷར་ས་གནས་གཞོན་ནུའི་ཚོགས་གཙོ་ཨ་

ཕོ་དྷོ་ལ་ལགས་དང་ལྷན་དུ་བོད་པའི་སློབ་གྲྭ་

ཤྲཱི་ན་གྷར་ཉིན་སློབ་ (Tibetan Public 

School) ཏུ་གཟིགས་སྐོར་དང་རྟོག་ཞིབ་

གནང་ཞིང་། སྐབས་དེར་སློབ་གྲྭའི་སློབ་སྤྱི་

ལྕམ་སྐུ་ཨ་བྷེ་དྷ་ ཨ་ལེ་ (Abida Ali) 

ལགས་དང་།  དགེ་རྒན་ལས་བྱེད་ཀྱིས་

གཙོས་པའི་སློབ་ཕྲུག་རྣམས་ནས་ཕེབས་

བསུ་གཟབ་རྒྱས་ཞུས་པའི་ཁར། སློབ་གྲྭའི་

མདུན་ཐང་དུ་དགེ་སློབ་ཡོངས་རྫོགས་འདུ་

འཛོམས་གནང་སྟེ་མཛད་སྒོ་ཚོགས་ཤིང་། 

སློབ་ཕྲུག་རྣམས་ནས་འཆར་ཅན་ལྟར་བང་

རིམ་བསྒྲིགས་ཏེ་ཞལ་འདོན་གྱི་ཆོ་ག་གྲུབ་

མཚམས་སློབ་སྤྱི་ནས་སྤྱི་འཐུས་རྣམ་པ་

གཉིས་ངོ་སྤྲོད་དང་། དེ་རྗེས་སྤྱི་འཐུས་རྣམ་

པ་གཉིས་ནས་དགེ་སློབ་རྣམས་ལ་གསུང་

བཤད་ཀྱི་ལས་རིམ་དབུ་འཛུགས་ཤིང་། 

ཐོག་མར་སྤྱི་འཐུས་དགེ་བཤེས་ལྷ་རམས་

པ་གོ་བོ་བློ་བཟང་ཕན་བདེ་མཆོག་ནས་དགེ་

སློབ་རྣམས་ལ་འཚམས་འདྲི་དང་སྦྲགས། 

ས་གནས་དེར་ཆེད་དུ་བཅར་དགོས་པའི་

དམིགས་ཡུལ་དང་།  ལྷག་པར་དུ་སྤྱི་ནོར་

༧གོང་ས་༧སྐྱབས་མགོན་ཆེན་པོ་མཆོག་

གི་མཛད་འཕྲིན་དང་། བཙན་བྱོལ་བོད་མིའི་

སྒྲིག་འཛུགས་སྐོར་ངོ་སྤྲོད་གནང་བ་དང་། 

སྤྱི་འཐུས་རྒྱལ་ལྡོང་ཕུར་པ་རྡོ་རྗེ་མཆོག་

ནས་རྒྱལ་སྤྱིའི་ནང་བོད་ཀྱི་གནས་སྟངས་

དང་། བྱེ་བྲག་ཏུ་རྒྱ་ནག་གཞུང་གིས་བོད་ལ་

བཙན་འཛུལ་བྱས་པ་ནས་ད་ལྟའི་བར་གྱི་

གནས་སྟངས་སྐོར་ལ་ངོ་སྤྲོད་ཞུས་པའི་ཁར། 

སློབ་ཕྲུག་རྣམས་ནས་བོད་པའི་སྐད་ཡིག་ལ་

དོ་སྣང་དང་སློབ་སྦྱོང་བྱེད་དགོས་གལ་སྐོར་

གྱི་སྐུལ་མ་གནང་ཡོད་འདུག 

	 སློབ་གྲྭའི་མདུན་ཐང་དུ་མཛད་སྒོ་

གྲུབ་མཚམས།  སློབ་ཕྲུག་རྣམས་དང་ལྷན་

པར་བསྒྲོན་པ་དང་། དེ་རྗེས་འཛིན་རིམ་དང་

པོ་ནས་བཅུ་པའི་བར་གྱི་འཛིན་ཁང་དང་། 

དཔེ་མཛོད་ཁང་། ཞལ་འདོན་ཁང་། ཚོགས་

ཁང་། གློག་ཀླད་སྦྱོང་བརྡར་ཁང་། དེ་བཞིན་

ཚན་རིག་རྟག་དཔྱད་ཁང་སོགས་སུ་རིམ་པ་

བྱས་ནས་གཟིགས་སྐོར་དང་གནས་སྟངས་

རྒྱུས་ལོན་གནང་འདུག

	 གཞན་ཡང་། སློབ་གྲྭའི་སློབ་སྤྱི་

དང་དྲུང་ཡིག དེ་བཞིན་ས་གནས་ཀྱི་གནད་

ཡོད་མི ་སྣ་རྣམས་དང་ལྷན་དུ་སློབ་གྲྭའི ་

གནས་སྟངས་སྤྱི་དང་།  དམིགས་བསལ་

བོད་པའི་སྐད་ཡིག་སློབ་སྦྱོང་བྱེད་ཕྱོགས་

སྐོར་ལ་རྒྱུས་ལོན་དང་བསམ་ཚུལ་བསྡུ་

ལེན་བྱས་པ་དང་། ཉིན་རྒྱབ་སྤྱི་འཐུས་རྣམ་

གཉིས་ནས་ཤྲི་ན་གྷར་ཁུལ་དུ་ཡོད་པའི་

བོད་པའི་གཞིས་ཆགས་ཁག་གསུམ་ནང་དུ་

གཟིགས་སྐོར་དང་གནས་སྟངས་རྒྱུས་ལོན་

གནང་འདུག

	 ཕྱི་ཚེས་  ༩  ཉིན་གྱི་སྔ་དྲོ ་སྤྱི ་

འཐུས་རྣམ་གཉིས་ཤྲི་ན་གྷར་ནས་ཕེབས་

ཐོན་གྱིས་ཉིན་རྒྱབ་དཀར་འཁྱིལ་དུ་ཕེབས་

འབྱོར་བྱུང་འདུག་པ་དང་། དེ་ནས་ལ་དྭགས་

དཀར་འཁྱིལ་རང་སྐྱོང་རི་ལྗོངས་ཡར་རྒྱས་

ལྷན་ཚོགས་ཀྱི་ལས་ཁུངས་སུ་ལྷན་ཚོགས་

དེའི་སྤྱི་ཁྱབ་པ་སྐུ་ཞབས་ མོག་དྷི་ རྗེ་ཧྥར་ 

ཨ་ཁོན་ (Dr.Mohd Jaffer Akhoon, 

Chair/Chief Executive Coun-

cillor, LAHDC Kargil) ལགས་དང་། 

ཕྱི་ལོ་ ༢༠༢༤ ཟླ ༡༠ ཚེས་ ༩ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་དཀར་འཁྱིལ་རང་སྐྱོང་རི་ལྗོངས་ཡར་
རྒྱས་ལྷན་ཚོགས་ཀྱི་ལས་ཁུངས་སུ་ལྷན་ཚོགས་དེའི་སྤྱི་ཁྱབ་པ་སྐུ་ཞབས་ མོག་དྷི་ རྗེ་ཧྥར་ ཨ་ཁོན་ (Dr.Mohd Jaffer Akhoon, Chair/

Chief Executive Coun-cillor, LAHDC Kargil) ལགས་དང་མཇལ་འཕྲད་སྐབས། 

ཟངས་དཀར་ས་གནས་ནས་ཡིན་པའི ་

ཚོགས་མི་སྐུ་ཞབས་ཕུན་ཚོགས་བཀྲ་ཤིས་ 

(Phuntsok  Tashi,  Executive 

Councilor Rural Dev Deptt and 

Zanskar  Develop-ment  Au-

thority)  ལགས་རྣམ་གཉིས་ལྷན་དུ་

མཇལ་འཕྲད་གནང་ཡོད་འདུག

	 མཇལ་འཕྲད་སྐབས།  སྐུ་ཞབས་ 

མོག་དྷི་ རྗེ་ཧྥར་ ཨ་ཁོན་ ལགས་ཀྱིས་སྤྱི་

ནོར་༧གོང་ས་༧སྐྱབས་མགོན་ཆེན་པོ ་

མཆོག་གི་༧སྐུའི་འཕྲོད་བཞེས་ཀྱི་གནས་

སྟངས་ཐོག་ལ་བློ་འཚབ་ཆེན་པོའི་ངང་ནས་

བཀའ་འདྲི་ཞུས་པ་མ་ཟད།  ༧མགོན་པོ་

མཆོག་གི་ཞབས་པུས་མགྱོགས་ནས་མྱུར་

དུ་དྲག་སྐྱེད་དང་གསལ་ཐང་ཡོང་བའི་སྨོན་

འདུན་ཡང་ཞུ་བཞིན་ཡོད་ཅེས་དང་།  དེ་

བཞིན་ཁོང་གིས། ཟངས་དཀར་ས་ཁུལ་དུ་

སྤྱི་ནོར་༧གོང་ས་༧སྐྱབས་མགོན་ཆེན་པོ་

མཆོག་གི་བཞུགས་གནས་༧རྒྱལ་བའི་ཕོ་

བྲང་ཆེན་པོ ་ཞིག་གསར་བཞེངས་བྱེད་

བཞིན་ཡོད་པ་དང་། ཕྱི་ལོ་ ༢༠༢༥ ལོར་

ལས་འཆར་དེ་ཡོངས་སུ་འགྲུབ་རྒྱུ་ཡིན་

པར། སྐབས་དེར་ཁོང་རྣམས་པས་༧མགོན་

པོ་གང་ཉིད་མཆོག་ཟངས་དཀར་དུ་ཆེད་དུ་

གདན་འདྲེན་ཞུ་ཐབས་བྱེད་རྒྱུ་ཡིན་པའི་

སྐོར་དང་། སྤྱི་འཐུས་རྣམ་གཉིས་ནས་ཀྱང་

དེ་དོན་སྤྱི་ནོར་༧གོང་ས་༧སྐྱབས་མགོན་

ཆེན་པོ་མཆོག་ལ་སྙན་སེང་ཞིག་ཞུ་ཐབས་

གནང་སྐྱོང་ཡོང་བའི་རེ་འདུན་ཞུས་འདུག

	 གཞན་ཡང་།  སྤྱི ་འཐུས་རྣམ་

གཉིས་ནས་སྐུ་ཞབས་ མོག་དྷི་ རྗེ་ཧྥར་ ཨ་

ཁོན་ལགས་ལ་བོད་ནང་གི་ད་ལྟའི་ཛ་དྲག་

གནས་སྟངས་སྤྱི་དང་།  བོད་མི་རིགས་ཀྱི་

བདེན་པའི་འཐབ་རྩོད་བྱེད་ཕྱོགས་སྐོར། དེ་

བཞིན་ས་བགོས་ཕྱོགས་བསྐྱོད་ཀྱི་ལས་

རིམ་སྐོར་ལ་ངོ་སྤྲོད་མདོར་བསྡུས་ཤིག་

ཞུས་པ་མ་ཟད། སྐུ་ཞབས་ མོག་དྷི་ རྗེ་ཧྥར་ 

ཨ་ཁོན་ལགས་ཀྱིས་གཙོས་པའི་འབྲེལ་

ཡོད་ས་གནས་དཔོན་རིགས་རྣམས་ནས་

ཁུལ་དེར་ཡོད་པའི་བོད་མི་ཁྲོམ་ས་འཛིན་

མཁན་གྱི་ཚོང་པ་རྣམས་ལ་ད་བར་མཐུན་

འགྱུར་དང་རོགས་རམ་གནང་བར་ཐུགས་

རྗེ་ཆེ་ཞུས་པ་དང་།  བོད་མི་རྣམས་ཀྱི་བདེ་

སྡུག་དང་འབྲེལ་བའི་ཐོག་མུ་མཐུད་མཐུན་

འགྱུར་གནང་སྐྱོང་ཡོང་བའི་འབོད་སྐུལ་

ཞུས་འདུག་པར།  ཁོང་ནས་བོད་མི་དཀའ་

ངལ་འཕྲད་མཁན་སུ་ཞིག་བྱུང་ཡང་ཁོང་

ཚོར ་ཁ་ཐུག་འབྲེལ་བ་གནང་ཚེ ་ཕྱག་

རོགས་གནང་ངེས་ཡིན་ཞེས་ཞལ་བཞེས་

གནང་འདུག མཇལ་འཕྲད་གྲུབ་མཚམས་

སྤྱི་འཐུས་རྣམ་གཉིས་ས་གནས་བོད་མིའི་

ཁྲོམ་རར་གཟིགས་སྐོར་དང་གནས་སྟངས་

རྒྱུས་ལོན་སླད་ཕེབས་འདུག

	 དེ་ཡང་ཕྱི་ཚེས་  ༡༠  ཉིན་གྱི་

ཞོགས་པའི་ཆུ་ཚོད་ ༧།༠༠ ཐོག་དཀར་

འཁྱིལ་ནས་ཕེབས་ཐོན་གྱིས་དགོང་དྲོར་ལ་

དྭགས་རྒྱལ་ས་སླེ་རུ་ཕེབས་འབྱོར་བྱུང་

ཞིང་། སྐབས་དེར་ལ་སྤྱི་དང་། ས་གནས་

ཁྲིམས་དཔོན། ས་གནས་འཐུས་ཚོགས་ཀྱི་

ཚོགས་གཙོ།  རང་བདེན་ཚོགས་ཆུང་གི་

ཚོགས་གཙོ། ས་གནས་མདོ་ཁམས་ཆུ་བཞི་

སྒང་དྲུག་གི་སྐུ་ཚབ། ས་གནས་གཞོན་ནུའི་

ཚོགས་གཙོ །   ས་གནས་བུད་མེད ་ཀྱི ་

ཚོགས་གཙོ།  དེ་བཞིན་སྡེ་ཚན་ཁག་གི་

འགན་འཛིན་གཙོས་པའི ་ས་གནས་ཀྱི ་

གནད་ཡོད་མི་སྣ་རྣམས་ནས་ཕེབས་བསུའི་

སྣེ་ལེན་ཟབ་རྒྱས་ཞུས་པ་དང་། དེ་རྗེས་ལ་

སྤྱི་ལས་ཁུངས་ནས་སྤྱི་འཐུས་རྣམ་གཉིས་

དང་། ས་གནས་གནད་ཡོད་མི་སྣ་ཡོངས་ལ་

གསོལ་ཇ་སྟབས་བདེ་ཞིག་འདེགས་འབུལ་

ཞུས་གནང་འདུག

	 ཕྱི་ཚེས་ ༡༡ ཉིན་གྱི་ཞོགས་པར་

ལ་དྭགས་བོད་ཁྱིམ་སློབ་གྲྭའི་དབུ་འཛིན་

དང་སློབ་སྤྱི།  དེ་བཞིན་ལས་བྱེད་བཅས་

ནས་རྒྱལ་སྒོའི་མདུན་ནས་ཕེབས་བསུའི་སྣེ་

ལེན་ཞུས་རྗེས།  སློབ་གྲྭའི་འགན་འཛིན་

ལས་ཁུངས་སུ་ལྷན་འཛོམས་ཐོག་དབུ་

འཛིན་དང་སློབ་སྤྱི་རྣམ་པ་གཉིས་ནས་སློབ་

གྲྭའི་གནས་སྟངས་སྐོར་འགྲེལ་བཤད་ཞིབ་

ཕྲ་ཞིག་གནང་གྲུབ་མཚམས།  སྤྱི་འཐུས་

རྣམ་གཉིས་སློབ་གྲྭའི ་ལས་ཁུངས་དང་། 

འཛིན་ཁང་། དཔེ་མཛོད་ཁང་། སློབ་གྲྭའི་

སྨན་ཁང་དང་ཁྱིམ་ཚང་སོགས་སུ་གཟིགས་

སྐོར་དང་གནས་སྟངས་རྒྱུས་ལོན་དང་། དེ་

རྗེས་སློབ་གྲྭའི་ཚོགས་ཁང་དུ་དགེ་ལས་

སློབ་ཕྲུག་ཡོངས་ལ་བཀའ་སློབ་གསུང་

བཤད་དང་དྲི་བ་དྲིས་ལན།  དེ་བཞིན་ལ་

གཞུང་འབྲེལ་ས་བགོས་ཕྱོགས་ཕེབས།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

དྭགས་བོད་ཁྱིམ་རྒན་གསོ་ཁང་དང་། ཡན་

ལག་སློབ་གྲྭ་བཅས་ལ་གཟིགས་སྐོར་དང་

གནས་སྟངས་རྒྱུས་ལོན་བཅས་གནང་།

	 ཉིན་གུང་ལ་དྭགས་བོད་ཁྱིམ་དགེ་

སློབ ་ཐུན་མོང ་ནས་ཕྱོགས་ཕེབས་སྤྱི ་

འཐུས་རྣམ་པ་གཉིས་ལ་གསོལ་ཚིགས་

འདེགས་འབུལ་དང་།  དེ་རྗེས་ལ་སྤྱི་ལས་

ཁུངས་དང་།  ས་གནས་འཕྲོད་བསྟེན་སྨན་

ཁང་། ལ་དྭགས་མཉམ་འབྲེལ་ལས་ཁུངས། 

སླེ་བྱང་གཉིས་ཀྱི་རང་བདེན་ཚོགས་ཆུང་། 

ས་གནས་ཁྲིམས་ཞིབ་ལས་ཁུངས།  ལ་

དྭགས་མཉམ་འབྲེལ་གྱི་གློག་བརྙན་ཁང་། 

ས་གནས་འཐུས་ཚོགས་ཀྱི་ཚོགས་ཁང་། 

ལ་དྭགས་མཉམ་འབྲེལ་གྱི་ཚོང་ཁང་དང་མི་

མང་ཚོགས་ཁང་། ལ་དྭགས་ལྕོག་ལམ་སར་

འགྲོ་ཕན་བོད་ཀྱི་སྨན་རྩིས་ཁང་བཅས་སུ་

གཟིགས་སྐོར་དང་གནས་སྟངས་རྒྱུས་ལོན་

བཅས་གནང་ཡོད་འདུག

	 ཕྱི་ཚེས་ ༡༢ ཉིན་གྱི་ཞོགས་པའི་

ཆུ་ཚོད་ ༩།༠༠ པའི་ཐོག་༧རྒྱལ་བའི་ཕོ་

བྲང་ཞི་བའི་ཚལ་དང་།  ཀརྨ་སྒྲུབ་བརྒྱུད་

ཆོས་གླིང་དགོན་པ།  གཤེན་བསྟན་གཡུང་

དྲུང་ལྷ་རྩེ་བོན་གྱི་དགོན་པ།  རུ་ཐོག་ལྷུན་

གྲུབ་ཆོས་སྡིངས་དགོན་པ།  སླེ་འགྲོ་ཕན་

བོད་ཀྱི་སྨན་རྩིས་ཁང་བཅས་སུ་གཟིགས་

སྐོར་དང་གནས་སྟངས་རྒྱུས་ལོན་དང་། ཉིན་

རྒྱབ་ཆུ་ཚོད་ ༢།༠༠ པའི་ཐོག་བརྒྱ་ཤོག་

དྲུག་པ་དང་།  བརྒྱ་ཤོག་བདུན་པ།  བརྒྱ་

ཤོག་བརྒྱད་པ།  བརྒྱ་ཤོག་དགུ་པ།  དེ་

བཞིན་གཞིས་སྤོས་ལས་གཞི་སྟེ། མ་ཁྱུ་དང་

ཆུ་ཤུལ་སྡོད་ཁང་གསར་རྒྱག་གི་ལས་གཞི་

ཁག་ལ་གཟིགས་སྐོར་དང་།  གནས་སྟངས་

རྒྱུས་ལོན་གནང་འདུག

	 ཕྱི་ཚེས་ ༡༣ ཉིན་གྱི་ཞོགས་པའི་

ཆུ་ཚོད་ ༩།༠༠ ཐོག་བརྒྱ་ཤོག་གཉིས་པ་

དང་། བརྒྱ་ཤོག་གསུམ་པ། བརྒྱ་ཤོག་བཞི་

པ།  བརྒྱ་ཤོག་ལྔ་པ།  བརྒྱ་ཤོག་བཅུ་པ། 

བརྒྱ་ཤོག་བཅུ་གཅིག  བརྒྱ་ཤོག་བཅུ་

གཉིས་བཅས་སུ་རིམ་པས་གཟིགས་སྐོར་

དང་གནས་སྟངས་རྒྱུས་ལོན་གནང་ཞིང་། 

དེའི་སྐབས་ས་གནས་ཀྱི་བརྒྱ་དཔོན་སོ་སོ་

ནས་སྣེ་ལེན་གྱི་གོ་སྒྲིག་འཐུས་ཚང་ཞུས་

འདུག

	 ཉིན་རྒྱབ་ཆུ་ཚོད་ ༢།༣༠ ཐོག་ལ་

དྭགས་བསོད་ནམས་གླིང་མི་མང་ཚོགས་

ཁང་ནང་མི་མང་ཚོགས་འདུ་བསྐོངས་ཤིང་། 

ས་གནས་ཀྱི་མང་གཙོའི་ཀ་བ་གསུམ་གྱི་

མཛད་གཙོ་རྣམ་པ་དང་།  སྡེ་ཚན་ཁག་གི་

འགན་འཛིན། དགོན་སྡེ་ཁག་གི་སྐུ་ཚབ། དེ་

བཞིན་གཞུང་འབྲེལ་མ་ཡིན་པའི་ཚོགས་པ་

ཁག་གི་ཚོགས་མིས་གཙོས་པའི་ས་གནས་

ཀྱི་གནད་ཡོད་མི་སྣ་དང་མང་ཚོགས་ཁྱོན་

མི་གྲངས་ལྔ་བརྒྱ་ལྷག་འཛོམས་ཡོད་ཅིང་། 

དེ་ཡང་ཐོག་མར་ལ་དྭགས་བསོད་ནམས་

གླིང་བོད་མིའི་གཞིས་ཆགས་ཀྱི་ས་གནས་

འགོ ་འཛིན་ནས་ལ་དྭགས་སྤྱིའི ་གནས་

སྟངས་སྐོར་ངོ་སྤྲོད་ཞུས་རྗེས།

	 སྤྱི་འཐུས་དགེ་བཤེས་ལྷ་རམས་

པ་གོ་བོ ་བློ ་བཟང་ཕན་བདེ་མཆོག་ནས་

༧གོང་ས་མཆོག་གི ་མཛད་འཕྲིན་དང་། 

བཙན་བྱོལ་བོད་མིའི་སྒྲིག་འཛུགས་སྐོར་

དང་།  སྤྱི་འཐུས་རྒྱལ་ལྡོང་ཕུར་པ་རྡོ་རྗེ་

མཆོག་ནས་བོད་ནང་གི ་ཛ་དྲག་གནས་

ཕྱི་ལོ་ ༢༠༢༤ ཟླ་ ༡༠ ཚེས་ ༡༧ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ལ་ས་སྨད་འབྲོག་སྡེ་ཡི་ས་གནས་ཀྱི་འགོ་པ་
དང་།  ས་འཐུས་ཚོགས་མི།  ས་གནས་རང་བདེན་ཚོགས་ཆུང་གི་ཚོགས་མི།  དེ་བཞིན་ས་གནས་མི་མང་ནས་ཕེབས་བསུའི་སྣེ་ལེན་ཞུ་
སྐབས།

སྟངས་དང་།  རྒྱལ་སྤྱིའི ་གནས་བབ་ཀྱི་

བརྗོད་གཞིའི་ཐོག་མང་ཚོགས་ལ་གསུང་

བཤད་དང་།  མང་ཚོགས་ཀྱི་དྲི་བ་ཁག་ལ་

ལན་འདེབས་གསལ་བཤད་ཁ་གསལ་

གནང་བ་བཅས་ཁྱོན་ཆུ་ཚོད་གསུམ་ཙམ་

གྱི་རིང་གསུང་བཤད་དང་དྲི་བ་དྲིས་ལན་གྱི་

ལས་རིམ་བསྐྱངས།  དེ་རྗེས་ས་གནས་

འཐུས་ཚོགས་ཀྱི་ཚོགས་གཙོས་ཐུགས་རྗེ་

ཆེ་ཞུའི་གསུང་བཤད་གནང་སྟེ།  ཚོགས་

འདུ་རྒྱལ་ཁའི་ངང་ནས་གྲོལ་འདུག

	 ཕྱི་ཚེས་ ༡༤ ཉིན་གྱི་ཞོགས་པར་

ལ་དྭགས་ས་གནས་འཐུས་ཚོགས་ཀྱི ་

ཚོགས་གཙོ་དོན་འགྲུབ་ཚེ་རིང་ལཌ་དང་། 

ལ་སྤྱི་དོན་གྲུབ་བཀྲ་ཤིས་ལགས། ལས་དྲུང་

ཀརྨ་རིན་ཆེན་ལགས། བྱ ང་ཐང་འབྲེལ་

མཐུད་པ་བསྟན་འཛིན་ཀུན་བཟང་ལགས་

བཅས་ཀྱི་ལྷན་ལ་དྭགས་རྒྱལ་ས་སླེ་ལྕོགས་

ལམ་ས་ནས་བྱང་ཐང་ཕྱོགས་སུ་ཕེབས་ཐོན་

གྱིས་ཉིན་གུང་མ་ཧེ་དགོན་པའམ་ཀརྨ་ཐུབ་

བསྟན་ཆོས་འཁོར་གླིང་དགོན་པ་རུ་ཕེབས་

འབྱོར་རྗེས། མཆོད་མཇལ་དང་དགོན་པའི་

གནས་སྟངས་ཐོག་རྒྱུས་ལོན་གནང་འདུག

	 དེ་རྗེས་སྤྱི་འཐུས་རྣམ་གཉིས་ནུ་

མ་འབྲོག་སྡེ་རུ་ཕེབས་འབྱོར་སྐབས། ནུ་མ་

བོད་ཁྱིམ་ཡན་ལག་སློབ་གྲྭར་གཟིགས་སྐོར་

དང་། གནས་སྟངས་རྒྱུས་ལོན་གནང་ཞིང་། 

སྐབས་དེར་སློབ་ཕྲུག་རྣམས་ནས་བོད་པའི་

སྲོལ་རྒྱུན་གྱི་གཏམ་དཔེ་ངག་སྐྱོར་བྱེད་

རྒྱུས་མཚོན་པའི་གཟིགས་འབུལ་སྣ་ཚོགས་

གནང་རྗེས། ནུ་མ་འབྲོག་སྡེའི་ས་ཆ་གསར་

པར་གཟིགས་སྐོར་དང་། དགོང་དྲོ་ཆུ་ཚོད་ 

༦།༠༠  ཐོག་ནུ་མ་འབྲོག་སྡེའི ་མི ་མང་

ཚོགས་ཁང་དུ་ཚོགས་འདུ་བསྐོངས་ཤིང་། 

དེའི་སྐབས་སྤྱི་འཐུས་རྣམ་གཉིས་ནས་མི་

མང་ལ་གསུང་བཤད་དང་། མི་མང་གི་དྲི་བ་

དང་བསམ་ཚུལ་ཁག་ལ་ལན་འདེབས་

གསལ་བཤད་ཞིབ་རྒྱས་གནང་འདུག

	 ཕྱི་ཚེས་ ༡༥ ཉིན་གྱི་སྔ་དྲོར་ནུ་མ་

འབྲོག ་སྡེ ་ནས་སྤྱི ་ལེ ་ལྔ ་བཅུ་ཙམ་གྱི ་

མཚམས་སུ་ཡོད་པའི་བཀག་གཞུང་འབྲོག་

སྡེ་རུ་ཕེབས་ཐོན་གྱིས་ས་གནས་སུ་འབྱོར་

མཚམས། བཀག་གཞུང་འབྲོག་སྡེའི་མི་མང་

རྣམས་ནས་ཕེབས་བསུ་དང་།  དེ ་རྗེས་

ཚོགས་ཁང་དུ་མི་མང་ཚོགས་འདུ་བསྐོངས་

ཤིང་།  སྐབས་དེར་སྤྱི་འཐུས་རྣམ་གཉིས་

ནས་མི་མང་ལ་གསུང་བཤད་དང་། མི་མང་

གི ་དྲི ་བ་དང་བསམ་ཚུལ་ཁག་ལ་ལན་

འདེབས་གསལ་བཤད་ཞིབ་རྒྱས་གནང་

འདུག

	རྒོ ད་ཡུལ་འབྲོག་སྡེ ་རུ་མཛད་

རིམ་ཁག་ཡོངས་སུ་གྲུབ་རྗེས།  ཕྱི་དྲོ་ཧེན་

ལེ་འབྲོག་སྡེ་རུ་ཕེབས་འབྱོར་སྐབས། ཧེན་

ལེ་ས་གནས་ཀྱི་འགོ་པ་དང་།  ས་འཐུས་

ཚོགས་མི།  དེ་བཞིན་ས་གནས་རང་བདེན་

ཚོགས་ཆུང་གི་ཚོགས་མིས་གཙོས་པའི་མི་

མང་ནས་མཇལ་དར་འཕྱར་བཞིན་གྲོ་སོ་ཕྱེ་

མར་བཏེགས་ཏེ་ཕེབས་བསུའི་སྣེ་ལེན་ཟབ་

རྒྱས་ཞུས་པ་དང་། དེ་རྗེས་མི་མང་ཚོགས་

ཁང་དུ་མི་མང་འདུ་འཛོམས་ཐོག སྤྱི་འཐུས་

རྣམ་གཉིས་ནས་གསུང་བཤད་དང་། མི་མང་

གི ་དྲི ་བ་དང་བསམ་ཚུལ་ཁག་ལ་ལན་

འདེབས་གསལ་བཤད་ཞིབ་རྒྱས་གནང་

འདུག

	 ཕྱི་ཚེས་ ༡༦ ཉིན་གྱི་སྔ་དྲོར་ལ་

བྱང་ཧན་ལེའི་བོད་ཁྱིམ་ཡན་ལག་སློབ་གྲྭར་

ཕྱི་ལོ་ ༢༠༢༤ ཟླ་ ༡༠ ཚེས་ ༡༥ ཉིན་གྱི་སྔ་དྲོར་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་བཀག་གཞུང་འབྲོག་སྡེའི་མང་
ཚོགས་ལ་བཀའ་སློབ་གསུང་བཤད་གནང་སྐབས། 

གཞུང་འབྲེལ་ས་བགོས་ཕྱོགས་ཕེབས།

གཟིགས་སྐོར་དང་།  གནས་སྟངས་རྒྱུས་

ལོན་གནང་ཞིང་།  དེའི་སྐབས་དགེ་སློབ་

རྣམས་ནས་ཕེབས་བསུ་དང་སྦྲགས།  ཐོག་

མར་སློབ་གྲྭའི་དབུ་འཛིན་དང་སློབ་སྤྱིས་

གཙོས་པའི ་དགེ ་ལས་རྣམས་དང་ལྷན་

འཛོམས་དང་།  དེ་ནས་ཧན་ལེ་བོད་སློབ་ཏུ་

དགེ་སློབ་ཡོངས་ནས་བོད་ཡིག་སློབ་སྦྱོང་

སྤྲོད་སྟངས་དང་།  བོད་ཀྱི་སྲོལ་རྒྱུན་རིག་

གནས་ལ་དོ་སྣང་བྱེད་སྟངས་ལ་སྤྱི་འཐུས་

རྣམ་པ་གཉིས་ནས་བསྔགས་བརྗོད་གནང་

རྗེས། གཞིས་ཆགས་ཀྱི་ས་ཆའི་ལྕགས་རྭ་

དང་། བོད་ཀྱི་སྨན་རྩྭ་འདེབས་ལས་ཀྱི་ལས་

འཆར་བཅས་ལ་གཟིགས་ཞིབ་གནང་འདུག

	 དེ་རྗེས་སྤྱི་འཐུས་རྣམ་གཉིས་ཆུ་

མུར་འབྲོག་སྡེ་རུ་ཕེབས་ཐོན་གྱིས་ཉིན་

རྒྱབ་ས་གནས་སུ་ཕེབས་འབྱོར་སྐབས། ས་

གནས་འཐུས་མི་དང་།  རང་བདེན་ཚོགས་

ཆུང་གི་ཚོགས་མི།  ས་གནས་ཀྱི་འགོ་པ་

བཅས་ནས་བསང་གསོལ་དང་།  གྲོ་སོ་ཕྱེ་

མར་བཏེགས་ཏེ་སྤྱི་འཐུས་རྣམ་གཉིས་ལ་

ཕེབས་བསུའི་སྣེ་ལེན་ཟབ་རྒྱས་དང་།  དེ་

རྗེས་མི་མང་ཚོགས་འདུ་དང་དྲི་བ་དྲིས་ལན་

གྱི་ལས་རིམ་སྟབས་བདེ་ཞིག་བསྐོངས་ཏེ། 

ས་གནས་ཀྱི་གནས་སྟངས་ཁག་ལ་རྒྱུས་

ལོན་ཞིབ་ཕྲ་གནང་འདུག

	 ཆུ་མར་འབྲོག་སྡེའི ་ལས་རིམ་

ཁག་གྲུབ་མཚམས། སུམ་མདོ་འབྲོག་སྡེ་རུ་

ཕེབས་ཐོན་གྱིས་ཕྱི་དྲོ་ས་གནས་སུ་ཕེབས་

འབྱོར་སྐབས།  ས་གནས་ཀྱི་འགོ་པ་དང་། 

ས་འཐུས་ཚོགས་མི།  དེ་བཞིན་རང་བདེན་

ཚོགས་ཆུང་གི་ཚོགས་མི།  ས་གནས་མི་

མང་བཅས་ནས་མཇལ་དར་འཕྱར་བཞིན་

ཕེབས་བསུའི་སྣེ་ལེན་དང་། དེ་རྗེས་མི་མང་

ཚོགས་ཁང་དུ་མི་མང་ཚོགས་འདུ་སྐོང་

སྐབས།  སྤྱི་འཐུས་རྣམ་གཉིས་ནས་གསུང་

བཤད་དང་།  མི་མང་གི་དྲི་བ་དང་བསམ་

ཕྱི་ལོ་ ༢༠༢༤ ཟླ་ ༡༠ ཚེས་ ༡༩ ཉིན་གྱི་སྔ་དྲོར་བོད་མི་མང་སྤྱི་འཐུས་ལྷན་ཚོགས་ཀྱི་གཞུང་འབྲེལ་ས་བགོས་ཕྱོགས་བསྐྱོད་ཀྱི་སྐུ་ཚབ་
ཚོགས་ཆུང་ནས་ལ་དྭགས་རྒྱལ་ས་སླེ་རུ་ཡོད་པའི་ཁྲིག་སེ་དགོན་དུ་༧སྐྱབས་རྗེ་ཁྲིག་སེ་རིན་པོ་ཆེ་མཆོག་མཇལ་ཁར་བཅར་སྐབས།

ཚུལ་ཁག་ལ་ལན་འདེབས་གསལ་བཤད་

ཞིབ་རྒྱས་གནང་རྗེས།  ས་གནས་མང་

ཚོགས་ཀྱི་སྒོར་གཞས་འཁྲབ་སྟོན་གཟིགས་

འབུལ་ཞུས་གནང་འདུག

	 ཕྱི་ཚེས་ ༡༧ ཉིན་གྱི་སྔ་དྲོར་སུམ་

མདོ་བོད་ཁྱིམ་ཡན་ལག་སློབ་གྲྭར་གཟིགས་

སྐོར་གནང་ཞིང་། དེའི་སྐབས་སློབ་གྲྭའི་དབུ་

འཛིན་ལས་ཚབ་དང་དགེ་ལས།  སློབ་ཕྲུག་

རྣམས་ནས་མཇལ་དར་དང་། གྲོ་སོ་ཕྱེ་མར་

བཏེགས་ཏེ་ཕེབས་བསུའི་སྣེ་ལེན་ཟབ་རྒྱས་

ཞུས་རྗེས།  སྤྱི་འཐུས་རྣམ་པ་གཉིས་སྔོན་

འགྲོའི་འཛིན་ཁང་ཁག་དང་།  དཔེ་མཛོད་

ཁང་།  ཉལ་ཁང་།  གསོལ་ཐབ་བཅས་སུ་

གཟིགས་སྐོར་དང་།  གནས་སྟངས་རྒྱུས་

ལོན་ཞིབ་ཕྲ་གནང་འདུག

	 དེ ་རྗེས ་ས ་སྨད ་འབྲོག ་སྡེ ་རུ ་

ཕེབས་ཐོན ་གྱིས་ས་གནས་སུ་འབྱོར ་

སྐབས།  ས་གནས་ཀྱི་འགོ་པ་དང་།  ས་

འཐུས་ཚོགས་མི།  ས་གནས་རང་བདེན་

ཚོགས་ཆུང་གི ་ཚོཌ་མི །  དེ ་བཞིན་ས་

གནས་མི་མང་ནས་ཕེབས་བསུའི་སྣེ་ལེན་

དང་།  ས་སྨད་ཚོཌ་ཁང་ནང་མི་མང་ཚོགས་

འདུ་བསྐོངས་ཏེ།  སྤྱི་འཐུས་རྣམ་གཉིས་

ནས་མི་མང་ལ་གསུང་བཤད་དང་། མི་མང་

གི་དྲི་བ་དང་།  བསམ་ཚུལ་ཁག་ལ་ལན་

འདེབས་གསལ་བཤད་ཞིབ་རྒྱས་གནང་

གྲུབ་མཚམས།  སྤྱི་འཐུས་རྣམ་གཉིས་ལ་

དྭཌ་རྒྱལ་ས་སླེ་རུ་ཕེབས་ཐོན་གནང་འདུག

	 ཕྱི་ཚེས་ ༡༨ ཉིན་རྒྱབ་ལ་སྤྱི་ལས་

ཁུངས་ཀྱི་ཚོགས་ཁང་ནང་ས་གནས་ཀྱི་

ཁྲིམས་ཞིབ་པ་དང་།  ས་གནས་འཐུས་

ཚོགས་ཀྱི ་ཚོགས་གཙོས་དབུས་པའི ་

འཐུས་མི་རྣམ་པ།  ས་གནས་འགོ་འཛིན་

གཙོས་པའི་ཁྱབ་ཁོངས་ཀྱི་ལས་བྱེད་རྣམ་

པ།  རང་དབང་བདེན་པའི་ལས་འགུལ་

ཚོགས་ཆུང་གི་ཚོགས་གཙོས་དབུས་པའི་

རྒྱུན་ལས་རྣམ་པ།  ས་གནས་འཕྲོད་བསྟེན་

གྱི་འགན་འཛིན།  ས་གནས་བོད་ཀྱི་སྨན་

རྩིས་ཁང་གི་འགན་འཛིན།  བོད་ཁྱིམ་སློབ་

གྲྭའི་དབུ་འཛིན།  མཉམ་འབྲེལ་གྱི་དྲུང་ཆེ། 

ལ་དྭགས་བསོད་ནམས་གླིང་ཆོས་རིག་

ཚོགས་ཆུང་གི་ཚོགས་གཙོ།  བརྒྱ་ཤོག་

ཁག་གི་བརྒྱ་དཔོན་རྣམ་པ།  ས་གནས་ཆུ་

བཞི་སྒང་དྲུག་གི་ཚོགས་གཙོ། དེ་བཞིན་ཁ་

ལོ་བ་ཚོགས་ཆུང་གི་སྐུ་ཚབ་བཅས་ཁྱོན་ས་

གནས་ཀྱི་གནད་ཡོད་མི་སྣ་བཞི་བཅུ་ལྷག་

མཉམ་ཞུགས་ཐོག་བཞུགས་མོལ་ཚོགས་

འདུ་བསྐོངས་ཤིང་། སྐབས་དེར་རྒྱལ་སྤྱིའི་

ཐོག་བོད་དོན་ཞུ་གཏུག་གནང་ཕྱོགས་དང་། 

གཞིས་བཞུགས་བོད་མིའི་གནས་སྟངས་

སྐོར།  ལ་སྤྱིའི་ཁྱབ་ཁོངས་བོད་མི་ཚོའི་

གནས་སྟངས་དང་མ་འོངས་གཞིས་ཆགས་

སྲ་བརྟན་ཡོང་ཐབས་སྐོར་ཐབས་ལམ་ཇི་

ལྟར་ཡོད་མེད་ཅེས་པའི་བརྗོད་གཞི་ཁག་

གཉིས་ཐོག་ནས་གོ་བསྡུར་སྦྱངས་བཤད་

དང་། ལན་འདེབས་གསལ་བཤད་ཆུ་ཚོད་

གསུམ་ཙམ་རིང་གནང་ཡོད་འདུག

	 ཕྱི་ཚེས་ ༡༩ ཉིན་གྱི་སྔ་དྲོར་ལ་

དྭགས་རྒྱལ་ས་སླེ་རུ་ཡོད་པའི ་ཁྲིག་སེ་

དགོན་དུ་༧སྐྱབས་རྗེ་ཁྲིག་སེ་རིན་པོ་ཆེ་

མཆོག་མཇལ་ཁར་བཅར་ཡོད་ཅིང་།  སྤྱི་

འཐུས་རྣམ་གཉིས་ནས་རིན་པོ་ཆེ་མཆོག་

ལ་བོད་མི་མང་སྤྱི་འཐུས་ལྷན་ཚོགས་ཀྱི་

དྲན་རྟེན་ཕྱག་རྟགས་ཕུལ་བ་དང་། དེ་བཞིན་

གཞུང་འབྲེལ་ཕྱོགས་བསྐྱོད་ཀྱི་གནས་ཚུལ་

རྣམས་སྙན་སེང་ཞུས་པ་དང་སྦྲགས། རིན་

པོ་ཆེ་མཆོག་ནས་ད་བར་བོད་མི་བཙན་

བྱོལ་བ་རྣམས་ལ་རོགས་འདེགས་གནང་

པར་ཐུགས་རྗེ་ཆེ་ཞུས་པ་དང་།  དེ་རྗེས་

དགོན་པའི་མདུན་ཁང་དང་།  སྲུང་མ་ཁང་། 

༧རྒྱལ་བ་བྱམས་པའི་སྐུ་བརྙན་བཅས་ལ་

མཇལ་བཅར་ཞུས་རྗེས། དཔེ་དགོན་དགའ་

ལྡན་དར་རྒྱས་གླིང་དུ་མཆོད་མཇལ་ཞུས་

ཡོད་འདུག

	 ཉིན་རྒྱབ་ལ་དྭགས་རང་སྐྱོང་རི་

ལྗོངས་ཡར་རྒྱས་ལྷན་ཚོགས་ཀྱི་བོད་མིའི་

བདེ་སྡུག་དང་འབྲེལ་བའི་ཐོག་འགན་བཞེས་

མཁན་སྐུ་ཞབས་བཀྲ་ཤིས ་རྣམ་རྒྱལ་

གཡག་རྫི་ལགས་དང་མཇལ་འཕྲད་གནང་

བ་དང་། སྐབས་དེར་སྤྱི་འཐུས་རྣམ་གཉིས་

ནས་བྱང་ཐང་འབྲོག་པའི་ཁུལ་དུ་གཟིགས་

ཞིབ་གནང་བའི་སྤྱི་ཡོངས་ཀྱི་གནས་ཚུལ་

རྣམས་སྙན་སེང་ཞུས་པ་དང་སྦྲགས། སྤྱིར་

རྒྱ་གར་གཞུང་ནས་ད་བར་ལ་དྭགས་བྱང་

ཐང་ཁུལ་གྱི་བོད་པའི་འབྲོག་པ་རྣམས་ཀྱི་

འཚོ ་བའི ་གནས་སྟངས་ཐད་ལ་མཐུན་

འགྱུར་རོགས་རམ་གང་ཙམ་གནང་ཡོད་

ཀྱང་།  སྤྱི་ཡོངས་ཀྱི་གནས་སྟངས་ཐད། 

དབུས་བོད་མིའི་སྒྲིག་འཛུགས་དང་།  རྒྱ་

གར་གཞུང་གཉིས་ཀའི་ཐོག་ནས་ད་དུང་

སྔར་ལས་ལྷག་པ་ཤུགས་སྣོན་རྒྱག་དགོས་

གལ་སྐོར་གྱི་དགོངས་ཚུལ་དང་རེ་སྐུལ་

ཕྱི་ལོ་ ༢༠༢༤ ཟླ་ ༡༠ ཚེས་ ༡༩ ཉིན་རྒྱབ་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ལ་དྭགས་རང་སྐྱོང་རི་ལྗོངས་ཡར་
རྒྱས་ལྷན་ཚོགས་ཀྱི་བོད་མིའི་བདེ་སྡུག་དང་འབྲེལ་བའི་ཐོག་འགན་བཞེས་མཁན་སྐུ་ཞབས་བཀྲ་ཤིས་རྣམ་རྒྱལ་གཡག་རྫི་ལགས་དང་མཇལ་
འཕྲད་གནང་སྐབས། 

གཞུང་འབྲེལ་ས་བགོས་ཕྱོགས་ཕེབས།

ཞུས་འདུག

	 ཕྱི་ཚེས་ ༢༠ ཉིན་གྱི་སྔ་དྲོར་ལ་

དྭགས་བསོད་ནམས་གླིང་ས་གནས་འགོ་

འཛིན་དང་ལས་བྱེད།  ས་གནས་འཐུས་

ཚོགས་ཀྱི་ཚོགས་གཙོ་དང་ཚོགས་གཞོན། 

ས་གནས་ཁྲིམས་ཞིབ ་པ ་བཅས་ཀྱིས་

ཕྱོགས་ཕེབས་སྤྱི་འཐུས་རྣམ་པ་གཉིས་ལ་

ཕེབས་སྐྱེལ་དང་།  གནམ་ཐང་གི་འགན་

ཁུར་བ་བསོད་ནམས་ལྷ་མོ་ལགས་དང་། བློ་

བཟང་སྙན་གྲགས་ལགས་རྣམ་གཉིས་ཀྱིས་

སྣེ་ལེན་འོག་ལ་དྭགས་རྒྱལ་ས་སླེ་རུ་ཡོད་

པའི་བ་ཀུ་ལ་གནམ་ཐང་ནས་མཁའ་ལམ་

བརྒྱུད་ལྡི་ལིར་ཕེབས་འབྱོར་དང་།  ཕྱི ་

ཚེས་  ༢༡  ཉིན་རྒྱལ་ས་ལྡི་ལི་ནས་ཕྱིར་

བཞུགས་སྒར་རྡ་རམ་ས་ལར་ཕྱིར་ཕེབས་

གནང་སྟེ།  ཐེངས་འདིའི་གཞུང་འབྲེལ་ས་

བགོས་ཕྱོགས་སྐྱོད་ཀྱི ་ལས་རིམ་ཁག་

ཡོངས་སུ་གྲུབ་འདུག །

བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་བལ་ཡུལ་སྤོག་ར་ཁུལ་ལ་གཞུང་འབྲེལ་ས་བགོས་ཕྱོགས་བསྐྱོད་

ཀྱི་ལས་རིམ་ཁག་ལེགས་གྲུབ་བྱུང་བ།

༄༅། །སྐབས་ ༡༧ པའི་བོད་མི་མང་སྤྱི་

འཐུས་རྣམ་པ་ལོ་གཉིས་དང་ཕྱེད་ཕྱི་མའི་

ནང་མང་ཚོགས་ལ་ཆབ་སྲིད་ལམ་སྟོན་དང་

བདེ་སྡུག་གཟིཌ་ཞིབ་སླད་ཕེབས་རྒྱུའི་ལས་

རིམ་ཡོད་པ་ལྟར།  བོད་མི་མང་སྤྱི་འཐུས་

ཕྱི་ལོ་ ༢༠༢༤ ཟླ་ ༡༠ ཚེས་ ༩ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་བལ་ཡུལ་སྤོག་ར་ཁུལ་དུ་ཕེབས་དུས་
༧སྐྱབས་མགོན་ས་སྐྱ་༧གོང་མ་ཁྲི་ཆེན་རྡོ་རྗེ་འཆང་ཆེན་པོ་མཆོག་དང་མཇལ་འཕྲད་ཞུ་སྐབས། 

མཁན་པོ་ཀཿབྲག་དངོས་གྲུབ་བསོད་ནམས་

མཆོག་དང་།  སྤྱི་འཐུས་ཡེ་ཤེས་སྒྲོལ་མ་

མཆོག་རྣམ་གཉིས་ཕྱི་ལོ་  ༢༠༢༤ ཟླ་ ༡༠ 

ཚེས་ ༤ ནས་ ༡༩ བར་བལ་ཡུལ་སྤོག་ར་

བཀྲ་ཤིས་གླིང་དང་བྱམས་པ་གླིང་།  གློ་

སྒྲིག  བཀྲ་ཤིས་སྒང་།  བཀྲ་ཤིས་དཔལ་

འཁྱིལ་བཅས་ལ་གཞུང་འབྲེལ་ས་བགོས་

ཕྱོགས་བསྐྱོད་ཀྱི་ལས་རིམ་ཁག་ལེགས་

གྲུབ་བྱུང་གནང་ཡོད།

	 དེ ་ཡང་བོད་མི ་མང་སྤྱི ་འཐུས་

མཁན་པོ་ཀཿབྲག་དངོས་གྲུབ་བསོད་ནམས་

མཆོག་ཕྱི་ཟླ་ ༡༠ ཚེས་ ༤ ཉིན་བཞུགས་

སྒར་རྡ་ས་ནས་ལྡི་ལི་དང་། ཕྱི་ཚེས་ ༥ ཉིན་

སྡེ་ར་སྡུན་ནས་བལ་ཡུལ་ཕྱོགས་སུ་ཕེབས་

ཐོན་གྱིས་ཕྱི ་ཚེས་  ༦  ཉིན་དྷན་ག་དྷི ་ 

(Dhan-gadhi)  ཡི་གནམ་ཐང་ནས་

བལ་ཡུལ་རྒྱལ་ས་ཀཐ་མན་གྲུ་  (Kath-

mandu)  རུ་ཕེབས་ཐོན་གནང་བ་དང་། 

སྤྱི་འཐུས་ཡེ་ཤེས་སྒྲོལ་མ་མཆོག་ཕྱི་ཚེས་ 

༦   ཉི ན ་ རྡ ་ས ་ནས ་ལྡི ་ལི ་ དང ་ །   ཕྱི ་

ཚེས་  ༨  ཉིན་ལྡི་ལི་ནས་གནམ་གྲུ་བརྒྱུད་

བལ་ཡུལ་ལ་ཕེབས་ཐོན་གྱིས་དགོང་དྲོ་ས་

གནས་སུ་ཕེབས་འབྱོར་བྱུང་ཡོད་འདུག

	 ཕྱི་ཚེས་ ༩ ཉིན་གྱི་སྔ་དྲོར་བོད་

མི ་མང ་སྤྱི ་འཐུས་རྣམ་པ ་གཉིས ་ལྷན་

འཛོམས་ཀྱིས་ལས་རིམ་ཐོག་བཀའ་བསྡུར་

གནང་རྗེས། ༧སྐྱབས་མགོན་ས་སྐྱ་༧གོང་

མ་ཁྲི་ཆེན་རྡོ་རྗེ་འཆང་ཆེན་པོ་མཆོག་དང་། 

༧སྐྱབས་མགོན་ས་སྐྱ་གོང་མ་ཁྲི་འཛིན་ཞེ་

གཉིས་པ་མཆོག  ཐར་ལམ་དགོན་པའི་

བསྟན་བདག་༧སྐྱབས་རྗེ་སྡེ་གཞུང་མཆོག་

སྤྲུལ་རིན་པོ་ཆེ་མཆོག་བཅས་མཇལ་བཅར་

ཞུས་པ་དང་།

	 དེ ་རྗེས་མཆོད་རྟེན་བྱ་རུང་ཁ་

ཤོར་དང་། འཕགས་པ་ཤིང་ཀུན་མཆོད་རྟེན་

ཆེན་མོ་བཅས་ལ་གནས་མཇལ། བལ་ཡུལ་

ཁ་གདན་བཟོ་གྲྭ་བཅུ་  (TCC)  ཐུན་མོང་

ནས་བལ་གདན་ཚོང་ཁང་དུ་གདན་ཞུས་

ལྟར་འཚམས་གཟིགས་གནང་།  དེ་ཉིན་

དགོང་མོར་ཞིང་གཤེགས་དམ་པ་སྐུ་ངོ ་

འཇིགས་མེད་ལགས་ཀྱི་བུ་མོ་སྨན་པ་ཀུན་

གྲོལ་ལགས་ཀྱིས་གདན་ཞུས་ལྟར་དགོང་

དྲོའི་གསོལ་ཚིགས་ལ་སྤྱི་འཐུས་རྣམ་པ་

གཉིས་ཆེད་བཅར་ཞུས་ཡོད་འདུག

	 ཕྱི་ཚེས་  ༡༠  ཉིན་གྱི་ཕྱི་དྲོ་སྤྱི་

འཐུས་རྣམ་པ་གཉིས་བལ་ཡུལ་རྒྱལ་ས་

ཀཐ་མན་གྲུ་ནས་སྤོག་རར་ཕེབས་ཐོན་གྱིས་

སྤོག་ར་གནམ་ཐང་དུ་ཕེབས་འབྱོར་སྐབས། 

སྤོག་ར་གཞིས་ཁག་གསུམ་གྱི་ས་འགོ་ཡེ་

ཤེས་ཆོས་སྒྲོན་ལགས་དང་།  ས་འགོ་བཀྲ་
ཕྱི་ལོ་ ༢༠༢༤ ཟླ་ ༡༠ ཚེས་ ༡༡ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་སྤོག་ར་བཀྲ་ཤིས་གླིང་གཞིས་གྲོང་ནང་
གི་དགོན་པ་དང་སློབ་གྲྭར་གཟིགས་སྐོར་ཕེབས་སྐབས། 

ཤིས་རྡོ ་རྗེ ་ལགས།  ས་འགོ ་བཀྲ་ཤིས་

ལགས་བཅས་དང་། ས་འཐུས་ཚོགས་གཙོ། 

གློ་སྒྲིག་ཚོགས་གཙོ། ས་གནས་རང་དབང་

བདེན་པའི་ཚོགས་པའི་སྐུ་ཚབ། བོད་ཁྱིམ་

སློབ་གྲྭའི་དབུ་འཛིན།  དགོན་པའི་སྐུ་ཚབ། 

སྨན་རྩིས་ཁང་གི་འགན་འཛིན།  ས་གནས་

གཞོན་ནུའི་ཚོགས་གཙོ།  ས་གནས་བུད་

མེད་ཚོགས་པའི་ཚོགས་གཙོ།  བཟོ་གྲྭའི་

འགན་འཛིན། དགེ་རྒན་ཕ་མའི་ཚོགས་ཆུང་

གི་ཚོགས་གཙོ། བརྒྱ་དཔོན་དང་སྤྱི་མི་རྣམ་

པ་བཅས་ནས་ཕེབས་བསུའི་སྣེ་ལེན་དང་། 

དེ ་ནས་བཞུགས་གནས་  (Swapna 

bagh)  མགྲོན་ཁང་དུ་ཕེབས་ཐོན་གྱིས་

དེར་འབྱོར་སྐབས།  ས་གནས་བོད་མིའི་

གཞིས་གྲོང་ཁག་གི་སྐུ་ཚབ་ཚོས་ཕེབས་

བསུའི་སྣེ་ལེན་ཞུས་གནང་འདུག

	 ཕྱི་ཚེས་ ༡༡ ཉིན་སྔ་དྲོ་སྤོག་ར་

བཀྲ་ཤིས་གླིང་གཞིས་གྲོང་ནང་ཕེབས་ཐོན་

གྱིས་གཞིས་ཆགས་སུ་འབྱོར་སྐབས། ས་

འཐུས་དང་། སྤྱི་མི། བརྒྱ་དཔོན། དགོན་

པའི་འགན་འཛིན།  ས་གནས་བུད་མེད་

ཚོགས་པ་སོགས་ཀྱི་ཕེབས་བསུའི་སྣེ་ལེན་

དང་།  དེ་ནས་ས་འགོ་ལས་ཁུངས་སུ་སྤྱི་

འཐུས་རྣམ་པར་གཞིས་ཆགས་ཀྱི་གནས་

སྟངས་དང་།  ལོ་གཉིས་རིང་གི་ལས་དོན་

གནང་ཕྱོགས་སོགས་ངོ་སྤྲོད་གནང་རྗེས། 

རིམ་པས་ས་འགོ་ལས་ཁུངས་དང་། དགོན་

པ། སྨན་ཁང་། སློབ་གྲྭ། སྨན་རྩིས་ཁང་། 

ཞིང་ས་སོགས་སུ་གཟིགས་སྐོར་དང་། ཉིན་

རྒྱབ་ཆུ་ཚོད་ ༢།༠༠ པའི་ཐོག་མི་མང་འདུ་

འཛོམས་ཐོག་སྤྱི་འཐུས་རྣམ་པ་གཉིས་ནས་

གསུང་བཤད་གནང་ཞིང་།  དེའི་སྐབས་སྤྱི་

འཐུས་མཁན་པོ་ཀཿབྲག་དངོས་གྲུབ་བསོད་

ནམས་མཆོག་གིས་༧གོང་ས་མཆོག་གི་

གཞུང་འབྲེལ་ས་བགོས་ཕྱོགས་ཕེབས།

མཛད་ཆེན་བཞིའི་སྐོར་དང་། སྤྱི་འཐུས་ཡེ་

ཤེས་སྒྲོལ་མ་མཆོག་གིས་རྒྱལ་སྤྱིའི་ནང་

བོད་ཐོག་འཛིན་པའི་སྲིད་བྱུས་དང་།  རྒྱ་

གཞུང་གིས་བོད་ཐོག་འཛིན་པའི་སྲིད་བྱུས་

སྐོར།  ཨ་རིའི་གཞུང་གི་བོད་དོན་ཁྲིམས་

འཆར་སྐོར་སོགས་ཀྱི་ཐོག་གསུང་བཤད་

དང་། མི་མང་དང་ལྷན་དུ་དྲི་བ་དྲིས་ལན་ཆུ་

ཚོད་གསུམ་ཙམ་གནང་འདུག

	 ཕྱི ་ཚེས ་   ༡༢  ཉིན ་གྱི ་སྔ ་དྲོ ་

བཞུགས་གནས་མགྲོན་ཁང་དུ་དེ་གའི་ས་

གནས་འགོ་འཛིན་ནས་སྣེ་ལེན་དང་འབྲེལ། 

སྤྱི་འཐུས་རྣམ་པ་གཉིས་གློ་སྒྲིག་འཛུགས་

ཁྱབ་ཁོངས་ཀྱི ་བྱམས་པ་གླིང ་གཞིས་

ཆགས་སུ་ཕེབས་ཐོན་གནང་སྟེ།  ཆུ་ཚོད་ 

༡༠།༠༠  ཙམ་ལ་གཞིས་ཆགས་སུ་ཕེབས་

འབྱོར་སྐབས། ས་གནས་སྤྱི་མི་དང་། ས་

འཐུས།  བརྒྱ་དཔོན་སོགས་ཀྱིས་སྣེ་ལེན་

ཞུས་རྗེས། ས་འགོ་དང་ས་འཐུས། སྤྱི་མི་

ཕྱི་ལོ་ ༢༠༢༤ ཟླ་ ༡༠ ཚེས་ ༩ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་བལ་ཡུལ་ཁ་གདན་བཟོ་གྲྭ་
བཅུ་  (TCC)  རུ་བལ་གདན་ཚོང་ཁང་དུ་འཚམས་གཟིགས་གནང་སྐབས།

ཕྱི་ལོ་ ༢༠༢༤ ཟླ་ ༡༠ ཚེས་ ༡༣ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་བཀྲ་ཤིས་དཔལ་འབྱོར་གཞིས་གྲོང་དུ་
མི་མང་ལ་གསུང་བཤད་དང་མི་མང་གི་དོགས་འདྲི་ཁག་ལ་ལན་འདེབས་གསལ་བཤད་གནང་སྐབས།

བཅས་མི་གྲངས་བཅུ་ཙམ་ལྷན་འཛོམས་

ཐོག་སྤྱི་འཐུས་རྣམ་པར་གཞིས་ཆགས་ཀྱི་

གནས་སྟངས་སོགས་ངོ་སྤྲོད་དང་།

	 དེ་རྗེས་གཞིས་ཆགས་ཀྱི་ཕྱོགས་

ཡོངས་ལ་གཟིགས་སྐོར་དང་།  མཐའ་སྐོར་

བཅས་སུ་གཟིགས་ཞིབ་གནང་ཡོད་འདུག 

ཉིན་རྒྱབ་ཆུ་ཚོད་  ༢།༠༠  པའི་ཐོག་ས་

གནས་མི་མང་རྣམས་ལ་གསུང་བཤད་དང་། 

ཕན་ཚུན་དྲི་བ་དྲིས་ལན་ཆུ་ཚོད་བཞི་ཙམ་

གནང་། གློ་སྒྲིག་འཛུགས་བདེ་དོན་ཚོགས་

པའི་ངོས་ནས་དགོང་དྲོར་གསོལ་ཚིགས་

ཐོག་གདན་ཞུས་ལྟར་ཆེད་བཅར་ཞུས་འདུག

	 ཕྱི་ཚེས་ ༡༣ ཉིན་ཞོགས་པར་གློ་

སྒྲིག་ས་འགོ་དང་།  ས་འཐུས་བཅས་ནས་

མགྲོན་ཁང་ནས་ཕེབས་བསུ་དང་སྦྲགས། 

བཀྲ་ཤིས་དཔལ་འབྱོར་གཞིས་གྲོང་དུ་

ཤངས་དགའ་ལྡན་དགོན་དུ་ཕེབས་འབྱོར་

སྐབས།  དགོན་པའི་འགན་འཛིན་མཆོག་

ནས་སྣེ་ལེན་ཕེབས་བསུ་ཞུས་རྗེས། དགོན་

པར་གནས་མཇལ་དང་། རིམ་པས་གཞིས་

གྲོང་ནང་དུ་གཟིགས་སྐོར་གནང་རྗེས།  མི་

མང་ལ་གསུང་བཤད་དང་།  མི་མང་གི་

དོགས་འདྲི་ཁག་ལ་ལན་འདེབས་གསལ་

ཕྱི་ལོ་ ༢༠༢༤ ཟླ་ ༡༠ ཚེས་ ༡༤ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་བཀྲ་ཤིས་དཔལ་འཁྱིལ་གཞིས་གྲོང་གི་
རྒས་གསོ་ཁང་དུ་གཟིགས་སྐོར་ཕེབས་སྐབས།

བཤད་གནང་། ཉིན་གུང་ཆུ་ཚོད་ ༡༢།༠༠ 

ཙམ་ལ་བཀྲ་ཤིས་སྒང་གཞིས་གྲོང ་ལ་

གཟིགས་སྐོར་ཕེབས་སྐབས།  བརྒྱ་དཔོན་

དང་། ས་གནས་མི་མང་ནས་ཕེབས་བསུ་སྣེ་

ལེན ་ཞུས་རྗེས།   གཞིས ་གྲོང ་ནང ་དུ ་

གཟིགས་སྐོར་དང་།  མི ་མང་ལ་གསུང་

བཤད་དང་། མི་མང་གི་དོགས་འདྲི་ཁག་ལ་

ལན་འདེབས་གསལ་བཤད་གནང་ཡོད་

འདུག

	 ཕྱི་ཚེས་ ༡༤ ཉིན་སྔ་དྲོ་བཀྲ་ཤིས་

དཔལ་འཁྱིལ་གཞིས་གྲོང་གི་ལས་ཁུངས་

སུ་ཕེབས་འབྱོར་སྐབས། ས་འཐུས་ཚོགས་

གཙོ་དང་། དགོན་པའི་སྐུ་ཚབ། མངའ་རིས་

སྐུ་ཚབ། སློབ་གྲྭའི་དགེ་ཆེ། མཉམ་འབྲེལ་

ཚོགས་གཙོ། ས་གནས་གཞོན་ནུའི་ཚོགས་

གཞོན་སོགས་ཀྱི་ཕེབས་བསུའི་སྣེ་ལེན་དང་

སྦྲགས།  ས་འགོ་ལས་ཁུངས་སུ་ས་གནས་

འགོ ་འཛིན་ནས་སྤྱི ་འཐུས་རྣམ་པར་ས་

གནས་ཀྱི་གནས་སྟངས་སྐོར་ངོ་སྤྲོད་ཞུས་

རྗེས།  མཁན་པོ་དང་ལས་བྱེད་རྣམ་པས་སྣེ་

ལེན་འོག བཀའ་བརྒྱུད་དགོན་པ་དང་། ས་

སྐྱ་དགོན་པ་པདྨ་ཚལ་བཅས་ལ་གནས་

མཇལ་དང་། དེ་བཞིན་ས་གནས་འབྲིང་རིམ་

སློབ་གྲྭ་དང་། སྨ ན་རྩིས་ཁང་།  སྔོན་འགྲོ་

སློབ་གྲྭ།  རྒས་གསོ་ཁང་།  གཞིས་གྲོང་

བཅས་ལ་གཟིགས་སྐོར།

	 དེ་ཉིན་སྔ་དྲོ ་ཆུ་ཚོད་  ༡༠།༣༠ 

ཐོག་སྤྱི་འཐུས་རྣམ་གཉིས་ནས་མི་མང་

རྣམས་ལ་གོང ་འཁོད ་བརྗོད ་གཞི ་ལྟར་

གསུང་བཤད་དང་།  མི་མང་གི་དོགས་འདྲི་

ཁག་ལ་ལན་འདེབས་གསལ་བཤད་གནང་

ཡོད་འདུག ཕྱི་ཚེས་ ༡༥ ཞོགས་པ་ཆུ་ཚོད་ 

༡༠།༠༠  པ་ཙམ་ལ་ས་གནས་ཀྱི་ཚོང་ཁང་

དང་གནས་སྟངས་སོགས་ལ་གཟིགས་ཞིབ་

དང་། ཉིན་རྒྱབ་ས་འགོ་དང་རྩིས་དྲུང་ལྷན། 

བོད་པའི་ཚོང་ཁང་ཁག་ལ་གཟིགས་སྐོར་

གནང་ཡོད་འདུག

	 ཕྱི་ཚེས་  ༡༦  ཉིན་དགོང་མོར་

སྤོག་ར་གཞིས་ཁག་གསུམ་གྱི་ས་གནས་

འགོ་འཛིན་རྣམ་པ་གསུམ་དང་།  རྩིས་དྲུང་

རྣམ་པ་བཅས་ནས་ཐུན་མོང་ཐོག་སྤྱི་འཐུས་

རྣམ་པ་གཉིས་ལ་ཕེབས་སྐྱེལ་གྱི་གསོལ་

ཚིཌ་གོ་སྒྲིག་དང་། ཕྱི་ཚེས་ ༡༧ ཞོགས་པ་

བལ་ཡུལ་རྒྱལ་ས་ཀཐ་མན་གྲུར་ཕེབས་

ཐོན་གནང་ཞིང་། ཕྱི་དྲོ་ཆུ་ཚོད་ ༦ ཙམ་ལ་

བལ་ཡུལ་རྒྱལ་ས་ཀཐ་མན་གྲུར་ཕེབས་

འབྱོར་བྱུང་རྗེས་ཐེངས་འདིའི་བལ་ཡུལ་

སྤོག་ར་ཁུལ་གྱི་གཞུང་འབྲེལ་ས་བགོས་

ཕྱོཌ་བསྐྱོད་ཀྱི་ལས་རིམ་ཁག་རེ་ཞིག་གྲུབ་

ཡོད། །

གཞུང་འབྲེལ་ས་བགོས་ཕྱོགས་ཕེབས།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

རྡ་སྟེང་བོད་ཕྲུག་ཁྱིམ་སྡེ་དབུ་བརྙེས་ནས་ལོ་ངོ་  ༦༤  འཁོར་བའི་དུས་དྲན་ཐོག་བོད་མི་མང་སྤྱི་འཐུས་ལྷན་ཚོགས་ཀྱི་གསུང་

བཤད།

༄༅། །ཕྱི་ལོ་ ༢༠༢༤ ཟླ་ ༡༠ ཚེས་ ༢༣ 

ཉིན་རྡ་སྟེང་བོད་ཕྲུག་ཁྱིམ་སྡེ་དབུ་བརྙེས་ཏེ་

མི་ལོ་  ༦༤  འཁོར་བའི་དུས་ཆེན་མཛད་

སྒོར་དམིགས་བསལ་སྐུ་མགྲོན་དུ་བོད་མི་

མང་སྤྱི་འཐུས་ལྷན་ཚོགས་ཀྱི་ཚོགས་གཙོ་

དབུས་པའི་སྤྱི་འཐུས་རྒྱུན་ལས་རྣམ་པ་

གདན་ཞུས་ལྟར་ཕེབས་ཏེ ་དཔལ་ལྡན་

ཚོགས་གཙོ ་མཆོག ་ནས་གསུང་དོན ་

དུ།  དེ་རིང་ནི་རྡ་སྟེང་བོད་ཕྲུག་ཁྱིམ་སྡེ་དབུ་

བརྙེས་ཏེ་མི་ལོ་  ༦༤  འཁོར་བའི་དུས་

ཚིགས་དམིགས་བསལ་གྱི་ཉིན་མོ་ཞིག་

ཡིན། དེ་ཡང་ཕྱི་ལོ་ ༡༩༥༩ ལོར་རྒྱ་ནག་

དམར་གཞུང་གིས་བོད་ཀྱི ་སྣོད་བཅུད་

ཡོངས་རྫོགས་བཙན་བཟུང་བྱས་ཏེ།  བོད་

མིའི་བླ་ན་མེད་པའི་དབུ་ཁྲིད་སྤྱི་ནོར་༸གོང་

ས་༸སྐྱབས་མགོན་ཆེན་པོ་མཆོག་གིས་

དབུས་བོད་མི་ཁྲི་བརྒྱད་ཙམ་བཙན་བྱོལ་དུ་

ཕེབས་དགོས་བྱུང་ཞིང་། བོད་ཀྱི་རང་དབང་

བསྐྱར་གསོ་དང་བོད་མི་རིགས་དང་རིག་

གཞུང་རྒྱུན་གནས་ཐུབ་ཕྱིར།  སྤྱི་ནོར་

༸གོང་ས་༸སྐྱབས་མགོན་ཆེན་པོ་མཆོག་

ནས་བཙན་བྱོལ་གྱི་བོད་ཕྲུག་ཚོར་གནའ་

དེང་ཤེས་ཡོན་གྱི་གོ་སྐབས་སྤྲོད་ཆེད་རྒྱ་

བལ་འབྲུག་གསུམ་དུ་སློབ་གྲྭ་ཆེད་འཛུགས་

མཛད་ཡོད་པའི་ནང་ནས་བོད་ཕྲུག་ཁྱིམ་སྡེ་

འདི་བཞིན་ཕྱི་ལོ་  ༡༩༦༠  ལོར་སློབ་ཕྲུག་ 

༥༡ ཙམ་ཡོད་པ་ཞིག་ནས་ཐོག་མར་གསར་

འཛུགས་ཀྱིས་༸སྐུའི་གཅེན་མོ་དམ་པ་ཚེ་

རིང་སྒྲོལ་མ་མཆོག་དང་།  དེ་རྗེས་༸སྐུའི་

གཅུང་མོ་བཀའ་ཟུར་རྗེ་བཙུན་པདྨ་མཆོག་

གིས་ཐུགས་འགན་བཞེས་གནང་ཡོད་པ་

དང་།  དེ་བཞིན་བོད་ཁྱིམ་དབུ་འཛིན་དང་

དགེ ་ལས་རིམ་པས་ལྷག་བསམ་འབད་

འབུངས་ཀྱིས་བོད་ཕྲུག་རྣམས་ལ་གཟིགས་

སྐྱོང་གནང་ནས།  བོད་ཀྱི་སྐད་ཡིག་དང་

བསྟན་སྲིད་མི་རིགས་རིག་གཞུང་ལ་སྨན་

པའི་ཞབས་འདེགས་ཞུས་གནང་བར་ཡི་

རངས་བསྔགས་བརྗོད་ཞུ་རྒྱུ་ཡིན།

	 བོད་མིའི་སྒྲིག་འཛུགས་ཀྱི་ཁྱབ་

ཁོངས་སུ་ཡོད་པའི་སློབ་གྲྭ་ཁག་དང་།  དེ་

བཞིན་བོད་ཕྲུག་ཁྱིམ་སྡེ་འདིའི་ལོ་རེའི་ལས་

བསྡོམས་ཤེས་རིག་ལས་ཁུངས་བརྒྱུད་

གྲོས་ཚོགས་ལ་འབུལ་བཞིན་པ་ལྟར་སྔ་ལོ་

ཟླ་  ༣  པའི་ནང་ཧྥ་རན་སིར་ (France) 

རྟེན་གཞི་བྱས་པའི་འགྲོ་བ་མིའི་རིགས་ཀྱི་

ཁྱིམ་གཞིས་ཞེས་པའི་ཁེ་མེད་ཚོགས་པས་

བོད་ཁྱིམ་ལ་ཆེ་བསྟོད་གཟེངས་རྟགས་ཕུལ་

སོན་བྱུང་ཡོད་པར་ཡི་རངས་ཞུ་རྒྱུ་དང་། དེ་

བཞིན་ལོ་རེའི་སློབ་དུས་གཅིག་གི་སློབ་གྲྭའི་

ལས་དོན་འཆར་བཀོད་བཞིན། བདུན་རེའི་

དགེ་རྒན་གྱི་གསུང་བཤད་ཀྱིས་མཚོན། 

སྙན་ཚིག་གྱེར་འདོན་དང་།  གཏམ་བརྗོད་

འཁྲབ་སྟོན། བགྲོ་གླེང་། ངག་རྩལ་དང་ཡིག་

གཟུགས་འགྲན་སྡུར།  ས་ཡོམ་ཉེན་སྲུང་། 

དགེ་རྒན་གྱི་ཆེད་ལས་ཡར་རྒྱས་དང་ཟབ་

སྦྱོང་། དམིགས་བསལ་ཟུར་འཁྲིད། སློབ་

ཕྱི་ལོ་ ༢༠༢༤ ཟླ་ ༡༠ ཚེས་ ༢༣ ཉིན་རྡ་སྟེང་བོད་ཕྲུག་ཁྱིམ་སྡེ་དབུ་བརྙེས་ཏེ་མི་ལོ་  ༦༤  འཁོར་བའི་དུས་ཆེན་མཛད་སྒོའི་ཐོག་དཔལ་ལྡན་
ཚོགས་གཙོ་མཆོག་གིས་བོད་མི་མང་སྤྱི་འཐུས་ལྷན་ཚོགས་ཀྱི་གསུང་འཕྲིན་སྒྲོགས་སྦྱང་གནང་བཞིན་པ།

གསོ་ལམ་སྟོན།  འཕྲོད་བསྟེན་ཤེས་བྱ། 

རིགས་ལམ་རྩོད་སྦྱོང་།  རྐང་བྲོ་གླུ་གཞས། 

དུས་ཆེན་དང་ནང་ཆོས་ངོ ་སྤྲོད་སོགས། 

ཤེས ་ཡོན ་དང ་འབྲེལ ་བའི ་བྱེད ་སྒོ ་སྣ ་

ཚོགས་སྤེལ་གནང་ཡོད་པ་མ་ཟད།  འདི་

ལོའི་རྒྱ་གར་རྒྱལ་ཡོངས་ཡིག་རྒྱུགས་ཆེན་

མོར་བོད་ཕྲུག་ཁྱིམ་སྡེའི ་འཛིན་གྲྭ་བཅུ་

གཉིས་ཀྱི་སློབ་མ་རྣམས་ཀྱི་སྦྱངས་འབྲས་

ཡག་པོ་བྱུང་ཡོད་པར་ལེགས་སོ་ཞུ་བ་དང་

སྦྲགས།  ལོ་རེ་བཞིན་ཡག་ཐོག་ཡག་རྩེག་

ཡོང་བར་འཛིན་གྲྭ་སོ་སོའི་སློབ་ཚན་གྱི་

བསླབ་གཞི་རྣམས་སློབ་མའི་རྒྱུད་ཐོག་ཏུ་

སྨིན་པ་གནང་དགོས་པ་ཧ་ཅང་གི་གལ་ཆེན་

པོ་ཡིན།

	 སྤྱིར་སློབ་གྲྭ་ནི ་སློབ་མའི ་སློབ་

སྦྱོང་དང་རྣམ་དཔྱོད་གོང་མཐོར་གཏོང་ས་

ཞིག་ཡིན་པས།  ཕ་མ་ཚོས་རང་ཉིད་ཀྱི་བུ་

ཕྲུག་ཤེས་བྱ་ཡོན་ཏན་ཡོད་པ་ཞིག་ཆགས་

རྒྱུའི་རེ་བ་དང་འདུན་པ་བཅངས་ཏེ་ཕྲུ་གུ་

སློབ་གྲྭར་གཏོང་བཞིན་ཡོད། དོན་དངོས་སུ་

དེ་ལྟ་བུའི་རེ་བའི་ས་བོན་ལ་འབྲས་བུ་བཟང་

པོ ་ཞིག་སྨིན་ནས་སློབ་མ་ཚོའི ་མི ་ཚེའི ་

མདུན་ལམ་གསར་སྐྲུན་གནང་མཁན་ནི་

དགེ་རྒན་རྣམ་པ་ཡིན། སྤྱིར་མི་རིགས་དང་

སྤྱི་ཚོགས་ཀྱི་འབྱུང་འགྱུར་གནས་བབས་

ཀྱང་ཤེས་ཡོན་ལ་རག་ལུས་ཤིང་། ང་ཚོས་

དུས་རྒྱུན་དུ་ཕྲུ་གུ་ཚོར་མ་འོངས་བོད་ཀྱི་

སོན་རྩ་ཁྱེད་ཚོ་རེད་ཅེས་བརྗོད་བཞིན་པ་

ལྟར།  སློབ་མ་ནི ་མི ་རིགས་ཤིག་གི ་མ་

འོངས་པའི་རེ་བ་བཅོལ་ས་ཡིན་པས། དགེ་

རྒན་གྱི་ལས་རིགས་དང་བྱ་གཞག་ནི་རང་

ག་བ་ཞིག་མ་ཡིན་པར་ཀུན་གྱིས་བརྩི ་

མཐོང་བྱ་ཡུལ་རླབས་ཆེན་ཞིག་ཡིན་པར་

སོང་།  སྤྱི་ཚོགས་ཐོག་དགེ་རྒན་ལ་གུས་

བརྩི་ཞུ་བའི་ཆེད་དུ་དགེ་རྒན་གྱི་ཉིན་མོ་

ཞེས་སྲུང་བརྩི་ཞུ་བཞིན་ཡོད། ལྷག་པར་དུ་

བོད་མིའི་སྲོལ་རྒྱུན་གྱི་ལམ་སྲོལ་དུ་དགེ་

རྒན་ལ་ཆེ་མཐོང་དང་གུས་བཀུར་ཆེན་པོ་

ཞུ་བཞིན་ཡོད་པ་མ་ཟད།  དགེ་རྒན་ལ་

བསྟོད་པའི་སྙན་ཚིག་ཀྱང་ཧ་ཅང་གི་མང་པོ་

མཐོང་རྒྱུ་ཡོད།  དེར་བརྟེན་དགེ་རྒན་རྣམ་

པས་རང་ཉིད་ཀྱི་འགན་འཁྲི་དང་རླབས་

ཆེན་གྱི་བྱ་གཞག་བཅས་ལ་སྣང་ཆུང་མ་

གནང་བར་བརྩི་མཐོང་དང་གདེང་འཇོག་

ཆེན་པོས།  སློབ་ཕྲུག་གི་བློ་རིག་མཆོག་

དམན་དང་གཤིས་སྤྱོད ་བཟང་ངན་ལ་

གཞིགས་ཏེ་གང་ལ་གང་འདུལ་གྱི་ཐབས་

ལམ་སྣ་ཚོགས་ཀྱི་ཐོག་ནས།  ཉེ་རིང་མེད་

པར་ཕ་མ་གཅིག་གི་བུ་ཕྲུག་ལྟར་སློབ་ཕྲུག་

ལ་ཡོན་ཏན་འཇགས་ཐབས་སུ་ཤེས་ཡོན་

ལ་སྤྲོ་སྣང་ཡོང་བའི་གཟིགས་སྐྱོང་གནང་

དགོས་རྒྱུ་ནི་ཧ་ཅང་གི་གལ་ཆེན་པོ་ཡིན།

	 སློབ་མ་ཚོའི་ངོས་ནས་ཆ་མཚོན་

ན།  རྒྱལ་ཁབ་དང་མི་རིགས་ཀྱི་དོན་དང་། 

ཕ་མ་དང་དགེ་རྒན་གྱི་རེ་བ་བཞིན་རང་ཉིད་

ཀྱི་མི་ཚེའི་མདུན་ལམ་བཟང་པོ་ཞིག་བསྐྲུན་

རྒྱུའི་གོ་སྐབས་བཟང་ཤོས་ནི་སློབ་གྲྭའི་

དུས་ཚོད་ཡིན་པས་སློབ་ཕྲུག་རང་རང་སོ་

སོའི་ངོས་ནས་གོ་སྐབས་དམ་འཛིན་གྱིས་

ཤེས་བྱར་འབད་བརྩོན་བྱེད་དགོས་རྒྱུ་ནི་དེ་

བས་ཀྱང་གལ་ཆེན་པོ་ཡིན།

	 རྒྱ་གཞུང་གིས་བོད་ནང་དུ་བོད་

ཕྲུག་ན་གཞོན་ས་ཡ་གཅིག་ལྷག་ཙམ་གཏན་

འཇགས་སློབ་གྲྭ་ཟེར་བའི་ནང་དུ་བཅུག་སྟེ་

རྒྱ་སྒྱུར་གྱི་སྲིད་བྱུས་དང་།  བོད་ཀྱི་ཆོས་

ཕྱི་ལོ་ ༢༠༢༤ ཟླ་ ༡༠ ཚེས་ ༢༣ ཉིན་རྡ་སྟེང་བོད་ཕྲུག་ཁྱིམ་སྡེ་དབུ་བརྙེས་ཏེ་མི་ལོ་  ༦༤  འཁོར་བའི་དུས་ཆེན་མཛད་སྒོར་བོད་མི་མང་སྤྱི་
འཐུས་ལྷན་ཚོགས་ཀྱི་སྤྱི་འཐུས་ཁག་ཅིག་གདན་ཞུས་ལྟར་ཕེབས་སྐབས།

གསུང་འཕྲིན།

དང་རིག་གཞུང་རྒྱ་ནག་ཅན་དུ་སྒྱུར་རྒྱུའི་

སྲིད་བྱུས་ལོ་མང་གོང་ནས་ལག་བསྟར་བྱེད་

བཞིན་ཡོད་པ་དང་།  དེ་བཞིན་དགོན་སྡེ་

ཁག་གི་ལོ་ཆུང་གྲྭ་གཞོན་བརྒྱ་ཕྲག་མང་པོ་

ས་གནས་རྒྱ་གཞུང་གི་སློབ་གྲྭར་གཏོང་

དགོས་ཞེས་དགོན་པ་ནས་བཙན་ཕུད་

བཏང་དང་གཏོང་བཞིན་པ་མ་ཟད།  མགོ་

ལོག་རྭ་རྒྱ་གངས་ལྗོངས་ཤེས་རིག་ནོར་

བུའི་སློབ་གླིང་ལྟ་བུ་བོད་ཕྲུག་ཤེས་ལྡན་མི་

སྣ་གསོ་སྐྱོང་བྱ་སའི་སྒེར་གཉེར་སློབ་གྲྭར་

བཙན་བཀའ་བཏང་སྟེ་སྒོ་རྒྱག་དགོས་པའི་

ཡིད་སྐྱོའི ་གནས་སྟངས་བྱུང་དང་འབྱུང་

བཞིན་ཡོད།

	 རང་རེའི་བཙན་བྱོལ་སྤྱི་ཚོགས་

སུ་ཕྲུ་གུ་གཅིག་གི་མི་ཚེའི་མདུན་ལམ་ཐོག་

དཀའ་ངལ་འཕྲད་ན་ཧ་ཅང་གི་ཕངས་པོ་

ཡིན་པ་བརྟེན།  བོད་ཀྱི་རྩ་དོན་འཐབ་རྩོད་

སོགས་གང་ཅིར་བོད་མི་གཅིག་ཡིན་ཡང་

དགོས་མཁོ་ཤིན་ཏུ་ཆེ་བས། དང་ཐོག་ཕྲུ་གུ་

སློབ་གྲྭར་ཡོད་བཞིན་པའི ་སྐབས་ནས་

ཕུགས་བསམ་ལྡན་པའི་མི་ཚེའི་ལམ་བུའི་

ཐོག་ཤར་སྐྱོད་ཐུབ་རྒྱུར་འཛིན་སྐྱོང་དང་

དགེ་ལས།  ཕ་མ་སོགས་ཕྱོགས་ཚང་མས་

ཟབ་ནན་གྱིས་བྱིས་པའི་ཀུན་སྤྱོད་སློབ་

གསོ་ཐུན་མིན་བོད་ཀྱི་ཡ་རབས་བཟང་པོ་

རྣམས་འཇགས་ཐབས་སུ་མཐུས་ཤོར་མེད་

པ་འབད་འབུངས་གནང་དགོས་པ་གལ་ཆེ་

ཆགས་ཡོད།

	 དེང་སྐབས་བོད་ནས་འདི་ཕྱོགས་

སུ་གསར་དུ་ཡོང་མཁན་གྱི་ཕྲུ་གུ་ཧ་ཅང་གི་

ཉུང་བ་དང༌།  བཙན་བྱོལ་བོད་མིའི ་སྤྱི ་

ཚོགས་སུའང་བྱིས་པ་སྐྱེ་ཚད་ཉུང་དུ་ཕྱིན་

པ་སོགས་ཀྱིས་བཙན་བྱོལ་བོད་མིའི་སློབ་

གྲྭ་ཁག་ཏུ་སློབ་ཕྲུག་ཉུང་དུ་འགྲོ་བཞིན་པའི་

དངོས་ཡོད་ཀྱི་གནས་སྟངས་ལ་གཞིགས་

ཏེ།  ཤེས་ཡོན་གྱི་སྤུས་ཚད་ཨང་དང་པོར་

བཞག་ནས་སློབ་མའི་ཤེས་ཚད་གོང་མཐོར་

གཏོང་ཐབས་ཀྱི་ཐབས་ལམ་གཏོད་དགོས་

རྒྱུ་ནི་ཁ་ཚ་དགོས་གཏུག་གི་གནས་སྟངས་

ཤིག་ཆགས་ཡོད།  སྤྱིར་རྡ་ས་བོད་ཕྲུག་

ཁྱིམ་སྡེའི ་ངོས་ནས་སྤྱི ་ནོར ་ྋགོང་ས་

ྋསྐྱབས་མགོན་ཆེན་པོ་མཆོག་གི་བཀའ་

དགོངས་ལྟར་ཆོས་དང་རིག་གཞུང་གཅིག་

པའི་ཧི་མ་ལ་ཡའི་རི་རྒྱུད་ཀྱི་བུ་ཕྲུག་སློབ་

འཇུག་གི ་ལས་གཞི ་བསྐྱངས་དང་སྐྱོང་

བཞིན་པར་བསྔགས་བརྗོད་ཞུ་རྒྱུས་ལས་མ་

འདས་ཀྱང་། སློབ་གྲྭའི་ཁོར་ཡུག་ནང་ཡུལ་

སྐད་འདྲ་མིན་གྱི་མིང་ཚིག་མཉམ་བསྲེས་

ཀྱིས་བོད་སྐད་མ་དག་རྒྱུན་འབྱམས་ཀྱི་

གནས་སྟངས་འབྱུང་ན་བློ ་ཕམ་གྱི ་རང་

བཞིན་ལ་སོང་། ནམ་ཞག་རྒྱུན་དུ་དགེ་ལས་

ཚང་མས་དེའི་ཐད་ཐུགས་སྣང་ཆེ་བཞེས་

ཀྱིས་བོད་སྐད་གཙང་མ་རྒྱག་ཐབས་གནང་

དགོས།

	 བོད་ཀྱི་སྐད་ཡིག་ནི་ལེགས་སྦྱར་

དང་དོ་མཉམ་པ་དང་།  ལྷག་པར་དུ་སངས་

རྒྱས་ཀྱི་བཀའ་བསྟན་མདོ་སྔགས་ཀྱི་ཆོས་

ཚུལ་ཚང་ལ་མ་ནོར་བ་བོད་ཀྱི་སྐད་ཡིག་

གཅིག་པུའི་ཐོག་འཛམ་གླིང་འདིར་གནས་

ཡོད་པ་མ་ཟད།  དེང་སྐབས་འཇིག་རྟེན་

འདིར་བཟང་སྤྱོད་གོང་འཕེལ་གཏོང་རྒྱུའི་

ནུས་པ་ལྡན་པའི ་རིག་གཞུང་གི ་འབྱུང་

ཁུངས་གལ་ཆེ་ཞིག་ཀྱང་ཆགས་ཡོད། དེར་

བརྟེན་རང་རིགས་བོད་མི་ཚང་མས་རང་

དོན་རང་གཅེས་ཀྱིས་བོད་ཀྱི་སྐད་ཡིག་མི་ཕྱི་ལོ་ ༢༠༢༤ ཟླ་ ༡༠ ཚེས་ ༢༣ ཉིན་རྡ་སྟེང་བོད་ཕྲུག་ཁྱིམ་སྡེ་དབུ་བརྙེས་ཏེ་མི་ལོ་  ༦༤  འཁོར་བའི་དུས་ཆེན་མཛད་སྒོའི་སྐབས། 

ཉམས་རྒྱུན་འཛིན་ཆེད་སྦྱོང་སྤྱོད་སྤེལ་

གསུམ་ཐོག་ཤུགས་སྣོན་རྒྱག་དགོས་པའི་

དྲན་སྐུལ་ཞུ་རྒྱུ་ཡིན།

	 མཐའ་དོན་བོད་མིའི ་བླ་ན་མེད་

པའི་དབུ་ཁྲིད་སྤྱི་ནོར་༸གོང་ས་༸སྐྱབས་

དཔལ་ལྡན་ཚོགས་གཙོ་སྦྲེལ་པོ་མཆོག་གིས་འཇར་མན་རྒྱལ་སྤྱིའི་བོད་དོན་ལས་འགུལ་ཁང་གི་འགན་འཛིན་ལྷན་ཚོགས་ཀྱི་

ཚོགས་མི་ཁག་ཅིག་དང་མཇལ་འཕྲད་གནང་བ།

མགོན་ཆེན་པོ་མཆོག་སྐུ་ཚེ་ཞབས་པད་

བསྐལ་བརྒྱར་བརྟན་པ་དང་ཐུཌ་ཀྱི་བཞེད་

དོན་མཐའ་དག་ལྷུན་གྱིས་འགྲུབ་ཅིང་བོད་

དོན་བདེན་མཐའ་མྱུར་དུ་གསལ་བ་དང་། 

བོད་ཕྲུག་ཁྱིམ་སྡེའི་ལས་དོན་རྣམས་སྔར་

༄༅། །ཕྱི་ལོ་ ༢༠༢༤ ཟླ་ ༡༠ པའི་ཚེས་ 

༢༥ ཉིན་སྔ་དྲོ་ཆུ་ཚོད་ ༡༡ ཐོག་འཇར་མན་

རྒྱལ་སྤྱིའི་བོད་དོན་ལས་འགུལ་ཁང་གི་

འགན་འཛིན་ལྷན་ཚོགས་ཀྱི་ཚོགས་མི་

ཁག་ཅིག་བོད་མི་མང་སྤྱི་འཐུས་ལྷན་ཁང་

དུ་ཕེབས་སྐབས།  དཔལ་ལྡན་བོད་མི་མང་

ཕྱི་ལོ་ ༢༠༢༤ ཟླ་ ༡༠ པའི་ཚེས་ ༢༥ ཉིན་འཇར་མན་རྒྱལ་སྤྱིའི་བོད་དོན་ལས་འགུལ་ཁང་གི་འགན་འཛིན་ལྷན་ཚོགས་ཀྱི་ཚོགས་མི་ཁག་
ཅིག་བོད་མི་མང་སྤྱི་འཐུས་ལྷན་ཁང་དུ་ཕེབས་སྐབས།

སྤྱི་འཐུས་ཚོགས་གཙོ་མཁན་པོ་བསོད་

ནམས་བསྟན་འཕེལ་མཆོག་དང་ཚོགས་

གཞོན ་སྒྲོལ་མ་ཚེ ་རིང ་མཆོག་རྣམ་པ་

གཉིས་ནས་མཇལ་འཕྲད་གནང་སོང་།

	 དེ ་ཡང ་ཐོག ་མར་དཔལ་ལྡན་

ཚོགས་གཞོན་མཆོག་གིས་སྐུ་མགྲོན་རྣམ་

པ་སྣེ་ལེན་དང་།  གྲོས་ཚོགས་ཀྱི་ཚོགས་

ཁང་ནང་གཟིགས་སྐོར་སྣེ་ཁྲིད་དང་སྦྲགས། 

བོད་མི་མང་སྤྱི་འཐུས་ལྷན་ཚོགས་ཀྱི་གྲུབ་

ཆ་དང་།  ལས་དོན་གནང་ཕྱོགས་སོགས་

བཙན་བྱོལ་བོད་མིའི་མང་གཙོའི་འཕེལ་

རིམ་སྐོར་སྙིང་བསྡུས་འགྲེལ་བརྗོད་གནང་

བ་དང་།  དེ ་རྗེས་སྤྱི ་འཐུས་རྒྱུན་ལས་

ཚོགས་ཁང་ནང་དཔལ་ལྡན་ཚོགས་གཙོ་

སྦྲེལ་པོ་མཆོག་དང་།  འཇར་མན་བོད་དོན་

ལས་འགུལ་ཁང་གི ་འགན་འཛིན ་ལྷན་

ཚོགས་ཀྱི་ཚོགས་མི་རྣམ་པ་བཅས་ལྷན་

འཛོམས་གནང་སོང་།

	 སྐབས་དེར་དཔལ་ལྡན་ཚོགས་

གཙོ་མཆོག་གིས་ཐོག་མར་འཚམས་འདྲི་

དང་སྦྲགས།  བོད་མིའི་སྒྲིག་འཛུགས་ཀྱི་

བསྒྲུབ་བྱའི་གཙོ་བོ་བོད་དོན་བདེན་མཐའ་

གསལ་ཐབས་དང་།  བཙན་བྱོལ་བོད་མིའི་

ལྷག་ཡར་རྒྱས་གོང་འཕེལ་ཡོང་བའི་སྨོན་

འདུན་བཅས།  བོད་མི་མང་སྤྱི་འཐུས་ལྷན་

ཚོགས་ནས། ཕྱི་ལོ་ ༢༠༢༤ ཟླ་ ༡༠ ཚེས་ 

༢༣ ལ། །

མགྲོན་ཕེབས།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

41

སྤྱི་ཚོགས་བདེ་ཐབས་སྐོར་བཅས་བོད་མིའི་

སྒྲིག་འཛུགས་ཀྱི་རྩ་བའི་བྱེད་སྒོ་ཁག་གི་

སྐོར་དང་།

	 བོད་དོན་ལ་རྒྱབ་སྐྱོར་བྱེད་པ་ནི་

དྲང་བདེན་ལ་རྒྱབ་སྐྱོར་བྱེད་ཀྱི་ཡོད་ཅེས་

གསུངས་པ་དང་སྦྲགས།  བོད་རྒྱའི་དཀའ་

རྙོག་མ་སེལ་བར་བོད་དོན་རྒྱབ་སྐྱོར་བ་

རྣམས་ཀྱི་གལ་གནད་སྐོར་དང་།  ཁོང་རྣམ་

པའི་ངོས་ནས་མུ་མཐུད་རྒྱབ་སྐྱོར་གནང་

རོགས་ཞེས་འབོད་སྐུལ།  དེ་བཞིན་རྒྱལ་

སྤྱིའི ་གྲོས་ཚོགས་འཐུས་མིའི ་བོད་དོན་

རྒྱབ་སྐྱོར་ཚོགས་ཆེན་སྐོར་དང་། མུ་མཐུད་

བོད་མི་མང་སྤྱི་འཐུས་ལྷན་ཚོགས་དང་། 

རྒྱལ་སྤྱིའི་བོད་དོན་ལས་འགུལ་ཁང་དབར་

མཉམ་ལས་གནང་དགོས་སྐོར་གསུངས་

གནང་སོང་།

	 དཔལ་ལྡན་ཚོགས་གཞོན་མཆོག་

གིས་སྐུ་མགྲོན་རྣམ་པ་བོད་མི ་མང་སྤྱི ་

འཐུས་ལྷན་ཁང་དུ་ཕེབས་པར་འཚམས་

འདྲི་དང་།  ད་བར་བོད་དོན་ཐོག་རྒྱབ་སྐྱོར་

གནང་བར་ཐུགས་རྗེ་ཆེ་ཞུས་པ་དང་སྦྲགས། 

མཐོ་སྒང་བོད་ཀྱི་ཁོར་ཡུག་དང་། བོད་ནས་

བབས་པའི་ཆུ་བོ་ཁག་གི་གལ་གནད་སྐོར་

དང་།

	 བོད་ནི་ལོ་རྒྱུས་ཐོག་རང་བཙན་

གཙང་མ་ཡིན་པ་མ་ཟད།  རྒྱ་དཀར་ནག་

གཉིས་དབར་བར་གནས་རྒྱལ་ཁབ་ཀྱི་ངོ་

བོར་གནས་ཡོད་པ།  ད་ཆ་རྒྱ་ནག་དམར་

གཞུང་གི་བཙན་བཟུང་འོག་བོད་ནང་འགྲོ་

བ་མིའི་ཐོབ་ཐང་རྡོག་རོལ་དང་།  བོད་ཀྱི་

ཆོས་དང་། རིག་གཞུང་། མི་རིགས་ཀྱི་ངོ་བོ་

དང་བཅས་པ་རྩ་མེད་བཟོ་རྒྱུའི་ངན་བྱུས་

ལག་བསྟར་བྱེད་བཞིན་ཡོད་སྐོར་སོགས་

གསུངས་སོང་།

	 འཇར་མན་འགན་འཛིན ་ལྷན་

ཚོགས་ཀྱི་ཚོགས་མི་བོད་མི་མང་སྤྱི་འཐུས་

ལྷན་ཁང་དུ་ཕེབས་པའི་ཁོངས། ༡) འཇར་

མན་རྒྱལ་སྤྱིའི་བོད་དོན་ལས་འགུལ་ཁང་

གི་ཚོགས་གཙོ་དང་། བོད་དོན་རྒྱབ་སྐྱོར་བ་

རྙིང་གྲས་ལྕམ་སྐུ་ས་བྷིན་ བྷོ་མར་ (Ms. 

Sabine Bommer, Chairwoman 

of ICT-Germany) ལགས། ༢) འཇར་

མན་རྒྱལ་སྤྱིའི་བོད་དོན་ལས་འགུལ་ཁང་

འགན་འཛིན་ལྷན་ཚོགས་ཀྱི ་ཚོགས་མི ་ 

(Dr. Namri Dagyab, member of 

the board of ICT-Germany) 

ལགས། ༣) འཇར་མན་རྒྱལ་སྤྱིའི་བོད་དོན་

ལས་འགུལ་ཁང་གི ་འགན་འཛིན ་ལྷན་

ཚོགས་ཀྱི་ཚོགས་མི་སློབ་དཔོན་ཇན་ ཨན་

ཌར་སན་ (Prof. Dr. Jan Anders-

son, honorary board member 

of ICT-Germany) ལགས། ༤) འཇར་

མན་རྒྱལ་སྤྱིའི་བོད་དོན་ལས་འགུལ་ཁང་

གི་འགན་འཛིན་ལྷན་ཚོགས་ཀྱི་ཚོགས་མི་

ལྕམ་སྐུ་ཀེ་ཊི་རི་ན་ བྷུར་སི་ཀོཝ་ (Ms. 

Katerina Bursikova, member of 

ICT-Germany) ལགས། ༥) ཡུ་རོབ་

རྒྱལ་སྤྱིའི་བོད་དོན་ལས་འགུལ་ཁང་གི་

འགན་འཛིན་ལྷན་ཚོགས་ཀྱི་ཚོགས་མི་མར་

ཊིན་ བྷུར་སིག་ (Dr. Martin Bursik, 

board member of ICT-Europe) 

ལགས། ༦) འཇར་མན་རྒྱལ་སྤྱིའི་བོད་དོན་

ལས་འགུལ་ཁང་གི ་འགན་འཛིན ་ལྷན་

ཚོགས་ཀྱི་ཚོགས་མི་ཁེ་རི་སི་ཊོབ་ ཤཱི་ནིཊི་

གྷར་  (Christoph  Schnitger, 

member  of  ICT-Germany) 

ལགས། ༧) སྐུ་ཞབས་མར་ཊིན་ བྷུར་སིག་

ལགས་དང་། ལྕམ་སྐུ་ཀེ་ཊི་རི་ན་ བྷུར་སི་

ཀོཝ་ལགས་རྣམ་གཉིས་ཀྱི་བུ་མོ་ནའོ་མི་ 

བྷུར་སི་ཀོཝ་  (Noemi  Bursikova, 

daughter of Martin and Kateri-

na Bursik) ལགས། ༨) ལྕམ་སྐུ་ས་བྷིན་ 

བྷོ་མར་ལགས་ཀྱི་བུ་སྐུ་ཞབས་ཊིལ་ བྷོ་མར་ 

(Dr. Till Bommer, son of Sabine 

Bommer) ལགས། ༩) འཇར་མན་རྒྱལ་

སྤྱིའི་བོད་དོན་ལས་འགུལ་ཁང་གི་འཛིན་

སྐྱོང་འགན་འཛིན་སྐུ་ཞབས་ཀཡེ་ མུ་ལར་ 

(Mr. Kai Muller, Executive Di-

rector of ICT-Germany) ལགས་

བཅས་ཡོད།

བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཡུ་རོབ་ཕ་རན་སི་རྒྱལ་ཁབ་ནང་བོད་དོན་ཞུ་སྐུལ་གྱི་ལས་རིམ་

ལེགས་གྲུབ་བྱུང་བ།

༄༅། །ཕྱི་ལོ་ ༢༠༢༤ ཟླ་ ༡༠ ཚེས་ ༢༠ 

ཉིན་བོད་མི་མང་སྤྱི་འཐུས་དགེ་བཤེས་རྔ་

བ་གངས་རི་མཆོག་དང་།  སྤྱི་འཐུས་ཚེ་

རིང་དབྱངས་ཅན་མཆོག  སྤྱི་འཐུས་བསྟན་

འཛིན་འཇིགས་བྲལ་མཆོག ཡུ་རོབ་ཕྱོགས་

བཞུགས་སྤྱི་འཐུས་ཐུབ་བསྟན་རྒྱ་མཚོ་

མཆོག་བཅས་ལས་གྲུབ་པའི་བོད་མི་མང་

སྤྱི་འཐུས་སྐུ་ཚབ་ཚོགས་ཆུང་ནས་ཡུ་རོབ་

ཕ་རན་སི་རྒྱལ་ཁབ་ནང་བོད་དོན་ཞུ་སྐུལ་

གནང་འགོ་འཛུགས་ཡོད་པ་རེད།

	 དེ ་ཡང་སྤྱི ་འཐུས་རྣམ་པ་ཐོག་

མར་ཕ་རན་སིའི་གཟའ་མཇུག་སློབ་གྲྭའི་

དགེ་སློབ་རྣམས་དང་ཐུག་འཕྲད་གནང་བ་

དང་། དེ་རྗེས་ (Guimet) འགྲེམས་སྟོན་

ཕྱི་ལོ་ ༢༠༢༤ ཟླ་ ༡༠ ཚེས་ ༢༢ བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཕ་རན་སི་གྲོས་ཚོགས་གོང་མའི་བོད་དོན་
རྒྱབ་སྐྱོར་ཚོགས་པའི་ཚོགས་གཞོན་ལྕམ་སྐུ་ཨེལ་སཱ་ ཇོ་སེ་ཕི་ (Elsa Joseph) མཆོག་དང་།  གྲོས་ཚོགས་གོང་མའི་བོད་དོན་རྒྱབ་སྐྱོར་
ཚོགས་པའི་དྲུང་ཆེ་སྐུ་ཞབས་ཐའེ་ མུ་ནིཡེར་ལགས་ (Thierry Munier) རྣམ་པ་གཉིས་དང་ལྷན་མཇལ་འཕྲད་སྐབས།

ཁང་གིས་ (Tibet) ཞེས་པའི་ཚབ་ལ་ (Le 

Monde Himalayan) ཞེས་བེད་སྤྱོད་

བྱས་པར།  བོད ་རང་བཙན་སློབ་ཕྲུག་

ཚོགས་པའི་ངོས་ནས་ངོ་རྒོལ་གྱི་ལས་རིམ་

ཞིག་གོ་སྒྲིག་ཞུས་པའི་ཐོག་མཉམ་ཞུགས་

དང་།  དེ ་བཞིན་ཕ་རན་སི་བོད་རིགས་

ཚོགས་པའི་གོ་སྒྲོག་འོག  དེ་ཉིམ་ཕྱི་དྲོ་ཆུ་

ཚོད་ ༣ ནས་ ༧ བར་སྤྱི་འཐུས་རྣམ་པས་

ས་གནས་མི་མང་དང་མཉམ་དུ་ཚོགས་འདུ་

དང་། དྲི ་བ་དྲིས་ལན་སོགས་གནང་ཡོད་

འདུག

	 ཕྱི་ཚེས་ ༢༡ ཉིན་བོད་མི་མང་སྤྱི་

འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་

ནས་ཕ་རན་སིའི་གཞུང་གི་འགྲོ་བ་མིའི་ཐོབ་

ཐང་གི་སྐུ་ཚབ་གཞོན་པ་སྐུ་ཞབས་ཐོ་མ་སེ་ 

པཡེ་ནཱ་ (Thomas Piana) མཆོག་དང་

ཕྱི་ལོ་ ༢༠༢༤ ཟླ་ ༡༠ ཚེས་ ༢༡ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཕ་རན་སིའི་གཞུང་གི་འགྲོ་བ་མིའི་ཐོབ་
ཐང་གི་སྐུ་ཚབ་གཞོན་པ་སྐུ་ཞབས་ཐོ་མ་སེ་ པཡེ་ནཱ་ (Thomas Piana) མཆོག་དང་ཁོང་གི་ཕྱག་རོཌ་ལྷན་མཇལ་འཕྲད་སྐབས།

གཞུང་འབྲེལ་བོད་དོན་ཞུ་གཏུག

ལྷན་མཇལ་འཕྲད་ཀྱིས་ད་ལྟའི་བོད་ནང་གི་

ཛ་དྲག་གནས་སྟངས་དང་། བོད་མི་མང་སྤྱི་

འཐུས་ལྷན་ཚོགས་ཀྱི་བོད་དོན་ཞུ་སྐུལ་གྱི་

ལས་རིམ་སོགས་ཞིབ་ཕྲ་འགྲེལ་བརྗོད་

གནང་ཡོད།

	 དེ ་རྗེས་བོད་མི ་མང་སྤྱི ་འཐུས་

རྣམ་པས་ (Le Museum Quai Bran-

ly)  ཞེས་པའི་འགྲེམས་སྟོན་ཁང་གི་ཚན་

རིག་འགན་འཛིན་ལྕམ་སྐུ་ཨེ་ནི་  སོ་ལེ་ནེ་ 

རོ་ལན་ཌི་ (Anne-Solene Rolland) 

མཆོག་དང་ལྷན་མཇལ་འཕྲད་ཀྱིས་སྔོན་

ལྟར་བོད་ཀྱི་མིང་  (Tibet)  རང་སོར་

བཞག་པར་བསྔགས་བརྗོད་དང་འབྲེལ། སྤྱི་

ཡོངས་ཀྱི་བོད་པའི་ལོ་རྒྱུས་སྐོར་ཞིབ་ཕྲ་

འགྲེལ་བརྗོད་དང་། དེ་བཞིན་ (Museum 

Guimet) ཞེས་པའི་འགྲེམས་སྟོན་ཁང་དུ་

གཟིགས་སྐོར་ཕེབས་ཏེ། བོད་ཀྱི་མིང་ (Ti-

bet) ཞེས་པའི་ཚབ་ཏུ་ཇི་ལྟར་ (Hima-

layan World) ཞེས་པར་བསྒྱུར་བའི་

སྐོར་སོགས་ལ་ཞིབ་ཕྲ་རྒྱུས་ལོན་གནང་

ཡོད་འདུག

	 དེ་ནས་ཕ་རན་སིའི་ཕྱི་སྲིད་ལས་

ཁུངས་ཀྱི་ཨེ་ཤེ་ཡ་ཞི་བདེ་རྒྱ་མཚོའི་འགན་

འཛིན ་སྐུ ་ཞབས་བྷེ ་ནའོ ་ཊི ་   གྷཡེ ་ཌེ ་ 

(Benoit  Guidee)  མཆོག་དང་ལྷན་

མཇལ་འཕྲད་ཀྱིས་བོད་ནང་གི་ད་ལྟའི་ཛ་

དྲག་གི་གནས་སྟངས་ཞིབ་ཕྲ་སྙན་སེང་ཞུས།

	 ཕྱི་ཚེས་ ༢༢ ཉིན་སྔ་དྲོ་ཕ་རན་སི་

རྒྱལ་ས་པ་རི་སེའི་རྫོང་ཁག་བཅུ་གཅིག་གི་

རྫོང་དཔོན་སྐུ་ཞབས་ཕ་རན་ཀོཡེ་སི་ ཝག་

ལིན་  (Francois  Vauglin)  མཆོག་

དང་ལྷན་མཇལ་འཕྲད་གནང་སྟེ།  བཙན་

བྱོལ་བོད་མིའི་སྒྲིག་འཛུགས་ཀྱི་མང་གཙོའི་

འཕེལ་རིམ་སྐོར་དང་།  བོད་ནང་གི་ད་ལྟའི་

ཛ་དྲག་གི་གནས་སྟངས།  ཕ་རན་སི་གནས་

སྡོད་བོད་མི་རྣམས་ཀྱི་ཕྲལ་ཕུགས་རྒྱང་

གསུམ་གྱི་བདེ་སྡུག་སྐོར་སྙན་སེང་ཞུས་

རྗེས།  རྫོང་དཔོན་མཆོག་གིས་སྙན་སེང་

ཞུས་པའི་གནད་དོན་ཐོག་གང་ཐུབ་གནང་

རྒྱུའི་ཞལ་བཞེས་གནང་ཡོད་འདུག 

	 དེ་རྗེས་ཡུལ་དེའི་ཉིན་རེའི་གསར་

ཕྱི་ལོ་ ༢༠༢༤ ཟླ་ ༡༠ ཚེས་ ༢༢ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་ཞུ་གཏུག་སྐུ་ཚབ་ཚོགས་ཆུང་ནས་ཕ་རན་སི་རྒྱལ་ས་པ་རི་སེའི་
རྫོང་ཁག་བཅུ་གཅིག་གི་རྫོང་དཔོན་སྐུ་ཞབས་ཕ་རན་ཀོཡེ་སི་ ཝག་ལིན་  (Francois  Vauglin) མཆོག་དང་ལྷན་མཇལ་སྐབས།

ཕྱི་ལོ་ ༢༠༢༤ ཟླ་ ༡༠ ཚེས་ ༢༢ ཉིན་བོད་མི་མང་སྤྱི་འཐུས་སྐུ་ཚབ་ཚོགས་ཆུང་ནས་ཕ་རན་སིའི་རྒྱལ་ས་པ་རི་སེར་རྟེན་གཞི་བྱས་པའི་རྒྱལ་
སྤྱིའི་ཉེས་ཡངས་ཚོགས་པ་ (AMNESTY INTERNATIONAL) ཡི་ཚོགས་གཙོ་ལྕམ་སྐུ་ཨེ་ནེ་  ས་ཝི་ནེལ་  བྷ་རཱ་སེ་ (Anne Savinel-

Barras) མཆོག་དང་། ངེས་སྟོན་པ་སེ་ལེབ་ བྷ་རི་གྷོ་ཊ་ (Sylvie Brigot)  ལགས་དང་མཇལ་འཕྲད་གནང་སྐབས།

ཤོག་ (Le Monde) ཞེས་པའི་གསར་

འགོད་པ་སྐུ་ཞབས་སི་མོན་  ལེ་པེ་ལ་ཊི་རི་ 

(Mr. Simon Leplatre) ལགས་ཀྱི་

བཅར་འདྲིར་ལན་འདེབས་ཞུས་པ་དང་། 

ཉིན་རྒྱབ་པ་རི་སེར་རྟེན་གཞི་བྱས་པའི་

རྒྱལ་སྤྱིའི་ཉེས་ཡངས་ཚོགས་པའི་ཚོགས་

གཙོ་ལྕམ་སྐུ་ཨེ་ནེ་  ས་ཝི་ནེལ་  བྷ་རཱ་སེ་ 

(Anne Savinel-Barras) མཆོག་དང་། 

ངེས་སྟོན་པ་སེ་ལེབ་ བྷ་རི་གྷོ་ཊ་ (Sylvie 

Brigot)  ལགས་དང་ལྷན་མཇལ་འཕྲད་

ཀྱིས་བོད་ཀྱི་ཆབ་སྲིད་བཙོན་པ་དང་། བོད་

ནང་གི ་འགྲོ ་བ་མིའི ་ཐོབ་ཐང་གི ་གནས་

སྟངས་སྐོར་སོགས་ཞུས་པ་མ་ཟད།  ཁོང་

གིས་དྲི་བ་གནང་བ་ཁག་ལ་ལན་འདེབས་

གསལ་བཤད་གནང་ཡོད་འདུག

	 དེ་བཞིན་བོད་མི་མང་སྤྱི་འཐུས་

ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཕ་

རན་སི་གྲོས་ཚོགས་གོང་མའི་བོད་དོན་

རྒྱབ་སྐྱོར་ཚོགས་པའི་ཚོགས་གཞོན་ལྕམ་

སྐུ་ཨེལ་སཱ་ ཇོ་སེ་ཕི་ (Elsa Joseph) 

མཆོག་དང་།  གྲོས་ཚོགས་གོང་མའི་བོད་

དོན ་རྒྱབ་སྐྱོར་ཚོགས་པའི ་དྲུང་ཆེ ་སྐུ ་

ཞབས་ཐའེ་ མུ་ནིཡེར་ལགས་ (Thierry 

Munier) རྣམ་པ་གཉིས་དང་ལྷན་མཇལ་

འཕྲད་ཀྱིས་བོད་དོན་སྐོར་བཀའ་བསྡུར་

ལྷུགས་པོ་གནང་ཡོད་འདུག

	 ཕྱི་ཚེས་ ༢༣ ཉིན་གྱི་སྔ་དྲོ་བོད་

མི་མང་སྤྱི་འཐུས་རྣམ་པས་ཕ་རན་སིའི་

རྒྱལ་ས་པ་རི་སེའི་གྲོང་ཁྱེར་སྤྱི་ཁྱབ་གཞོན་

པ་སྐུ་ཞབས་ཇེན་ ལེག་ རཱོ་མེ་རཱོ་ (Jean-

Luc Romero, Deputy Mayor of 

Paris) མཆོག་དང་། གྲོང་ཁྱེར་ལྷན་ཚོགས་

ཀྱི་འཐུས་མི་ལྕམ་སྐུ་ཇེ་ནེ་ཝིབ་  གྷ་རེག་ 

(Genevieve Garrigues) མཆོག་རྣམ་

གཉིས་མཇལ་འཕྲད་ཀྱིས་བོད་ནང་གི་ད་

ལྟའི་ཛ་དྲག་སྐོར་དང་།  ས་གནས་བོད་མིའི་

བདེ་སྡུག་སྐོར་སྙན་སེང་ཞུས་གནང་འདུག །

ཕྱི་ལོ་ ༢༠༢༤ ཟླ་ ༡༠ ཚེས་ ༢༣ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་ཞུ་གཏུག་སྐུ་ཚབ་ཚོགས་ཆུང་ནས་ཕ་རན་སིའི་རྒྱལ་ས་པ་རི་
སེའི་གྲོང་ཁྱེར་སྤྱི་ཁྱབ་གཞོན་པ་སྐུ་ཞབས་ཇེན་ ལེག་ རཱོ་མེ་རཱོ་ (Jean-Luc Romero, Deputy Mayor of Paris) མཆོག་དང་མཇལ་
འཕྲད་སྐབས།

ཕྱི་ལོ་ ༢༠༢༤ ཟླ་ ༡༠ ཚེས་ ༢༣ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་ཞུ་གཏུག་སྐུ་ཚབ་ཚོགས་ཆུང་ནས་ཕ་རན་སི་སྤྱི་ཚོགས་རིང་
ལུགས་ཚོགས་པའི་གྲོས་ཚོགས་འོག་མའི་ཕྱི་འབྲེལ་ལས་དོན་ཚོགས་ཆུང་གི་ཚོགས་མི་ལྕམ་སྐུ་ཌཡེ་ནཱ་བྷ་ ཌཡེ་ཨོབ་ (Dieynaba Diop) 
མཆོག་དང། ཚོགས་མི་ལྕམ་སྐུ་པ་སེ་ཀལ་ གྷོཊ་ (Pascale Got) མཆོག  ཚོགས་མི་སྐུ་ཞབས་སེ་ཊིབ་ནེ་ ཧབ་ལོཊ་ (Stephane Hablot) 
མཆོག ཚོགས་མི་སྐུ་ཞབས་པི་རེ་  པི་རི་བྷི་ཊི་ཆི་ (Pierre Pribetich) མཆོག་བཅས་དང་ལྷན་མཇལ་འཕྲད་སྐབས།

གཞུང་འབྲེལ་བོད་དོན་ཞུ་གཏུག

བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཡུ་རོབ་སུད་སི་རྒྱལ་ཁབ་ནང་བོད་དོན་ཞུ་སྐུལ་གྱི་ལས་རིམ་

ལེགས་གྲུབ་བྱུང་བ།

༄༅། །ཕྱི་ལོ་ ༢༠༢༤ ཟླ་ ༡༠ པའི་ཚེས་ 

༡༩ ཉིན་བོད་མི་མང་སྤྱི་འཐུས་དགེ་བཤེས་

ཕྱི་ལོ་ ༢༠༢༤ ཟླ་ ༡༠ ཚེས་ ༢༣ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོཌ་ཆུང་ནས་སུད་སི་གྲོས་ཚོཌ་འཐུས་མི་ལྕམ་སྐུ་བྷར་
བྷེ་རཱ་ ཇེ་སི་ (Honorable MP Barbara Gysi) མཆོག་གིས་སྤྱི་འཐུས་རྣམ་པ་སྣེ་ལེན་ཐོག་དེ་གའི་གྲོས་ཚོཌ་ངོ་སྤྲོད་གནང་སྐབས།

ཨ་ཀྲོང་རིན་ཆེན་རྒྱལ་མཚན་མཆོག་དང་། 

སྤྱི་འཐུས་བློ་བཟང་རྒྱ་མཚོ་སྲི་ཐར་མཆོག 

སྤྱི་འཐུས་བསྟན་འཛིན་ཆོས་འཛིན་མཆོག་

བཅས་ལས་གྲུབ་པའི་བོད་མི་མང་སྤྱི་འཐུས་

ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཡུ་

རོབ་སུད་སི་གྲོང་ཁྱེར་ཇི་ནི་ཝའི་ནང་བོད་

དོན་ཞུ་སྐུལ་གནང་འགོ་འཛུགས་ཡོད་པ་

རེད།

	 དེ་ཡང་གོང་ཚེས་ཉིན་གྱི་སྔ་དྲོ་ཆུ་

ཚོད་  ༨།༣༠  ཐོག་བོད་མི་མང་སྤྱི་འཐུས་

རྣམ་པ་སུད་སི ་ཇི ་ནི ་ཝ་གནམ་ཐང་དུ་

ཕེབས་འབྱོར་སྐབས། སུད་སི་སྐུ་ཚབ་དོན་

གཅོད་འཕྲིན་ལས་ཆོས་སྐྱིད་ལགས་དང་། 

མཉམ་འབྲེལ་རྒྱལ་ཚོགས་སུ་བོད་དོན་ཞུ་

གཏུགས་ལས་བྱེད་ཕུན་ཚོགས་སྟོབས་

རྒྱས་ལགས།  རྒྱ་རིགས་འབྲེལ་མཐུད་པ་

	 དེ་རྗེས་ཕ་རན་སི་སྤྱི་ཚོགས་རིང་

ལུགས་ཚོགས་པའི་གྲོས་ཚོགས་འོག་མའི་

ཕྱི་འབྲེལ་ལས་དོན་ཚོགས་ཆུང་གི་ཚོགས་

མི་ལྕམ་སྐུ་ཌཡེ་ནཱ་བྷ་ ཌཡེ་ཨོབ་ (Diey-

naba Diop) མཆོག་དང་། ཚོགས་མི་

ལྕམ་སྐུ་པ་སེ་ཀལ་ གྷོཊ་ (Pascale Got) 

མཆོག  ཚོགས་མི་སྐུ་ཞབས་སེ་ཊིབ་ནེ་ 

ཧབ་ལོཊ་ (Stephane Hablot) མཆོག 

ཚོགས་མི་སྐུ་ཞབས་པི་རེ་  པི་རི་བྷི་ཊི་ཆི་ 

(Pierre Pribetich) མཆོག་བཅས་དང་

ལྷན་མཇལ་འཕྲད་གནང་སྟེ། བོད་ནང་གི་ད་

ལྟའི་ཛ་དྲག་གནས་སྟངས་སོགས་སྙན་སེང་

ཞིབ་ཕྲ་ཞུས་པ་མ་ཟད།  གྲོས་ཚོགས་འོག་

མའི་ནང་བོད་དོན་རྒྱབ་སྐྱོར་ཚོགས་པ་ཞིག་

དེ་སྔ་བཞིན་བསྐྱར་གསོ་ཡོང་ཐབས་ཀྱི་རེ་

སྐུལ་ནན་པོ་ཞུས་གནང་སྟེ། ཐེངས་འདིའི་ཡུ་

རོབ་ཕ་རན་སིའི་རྒྱལ་ས་པེ་རི་སི་ཁུལ་གྱི་

གཞུང་འབྲེལ་བོད་དོན་ཞུ་སྐུལ་གྱི་ལས་

རིམ་ཁག་ཡོངས་སུ་ལེགས་གྲུབ་བྱུང་ཡོད།

	 ལས་རིམ་སྐབས་སྤེལ་ཇམ་སྐུ་

ཚབ་དོན་གཅོད་རིག་འཛིན་ཆོས་སྒྲོན་

ལགས་དང་།  ཕ་རན་སིའི་འབྲེལ་མཐུད་པ་

ཐུབ་བསྟན་ཚེ ་རིང་ལགས་རྣམ་གཉིས་

མཉམ་བཅར་ཞུས་འདུག

སངས་རྒྱས་སྐྱབས་ལགས། དོན་ཁང་རྩིས་

པ་བསྟན་འཛིན་ཆོས་བཟང་ལགས།  ཇི་ནི་

ཝ་བོད་རིགས་ཚོགས་པའི་ཚོགས་གཙོས་

དབུས་པའི་ས་གནས་བོད་མི་ཁག་ཅིག་ནས་

ཕེབས་བསུ་ཞུས་པ་དང་།  དགོང་མོ་སྤྱི་

འཐུས་རྣམ་པས་སུད་སི་ཇི་ནི་ཝ་མངའ་སྡེའི་

གྲོས་ཚོགས་འཐུས་མི་སྐུ་ཞབས་སི་ཌི་རིག་ 

ཇི་ནེའི་ རེ་ཌི་ (Cedric JEANNERET) 

མཆོག་དང་། ཕ་རན་སི་སྐད་ཡིག་བདེ་སྤྱོད་

བྱེད་མཁན་སུད་བོད་རྒྱབ་སྐྱོར་ཚོགས་པའི་

ཚོགས་མི་རྣམས་དང་ལྷན་མཇལ་འཕྲད་

ཀྱིས་བོད་དོན་སྐོར་ཞུ་སྐུལ་གནང་ཡོད་

འདུག

	 ཕྱི་ཚེས་ ༢༠ ཉིན་སུད་སི་སྐུ་ཚབ་

དོན་གཅོད་འཕྲིན་ལས་ཆོས་སྐྱིད་ལགས་

ནས་ཕྱོགས་ཕེབས་སྤྱི་འཐུས་རྣམ་པར་དོན་

ཁང་དང་། ལས་བྱེད་སོ་སོའི་ལས་དོན་སྐོར་

ངོ་སྤྲོད་དང་འབྲེལ། དོན་གཅོད་ལས་ཁུངས་

སུ་མཉམ་འབྲེལ་རྒྱལ་ཚོགས་ཀྱི་སྒྲོམ་གཞི་

དང་ལས་དོན་བྱེད་ཕྱོགས།  བོད་དོན་ཞུ་

སྐུལ་གནང་ཕྱོགས་བཅས་ཀྱི་ཐད་ཟབ་སྦྱོང་

ཚོགས་གནང་ཡོད་འདུག

	 ཕྱི་ཚེས་  ༢༡  ཉིན་གྱི་སྔ་དྲོར། 

བོད་མི་མང་སྤྱི་འཐུས་ལྷན་ཚོགས་ཀྱི་སྐུ་

ཚབ་ཚོགས་ཆུང་ནས་མཉམ་འབྲེལ་རྒྱལ་

ཚོགས་ཀྱི་ཚོགས་ཞུགས་རྒྱལ་ཁབ་འདྲ་

མིན་གྱི་སྐུ་ཚབ་རྣམས་དང་ལྷན་བཞུགས་

མོལ ་ཚོགས་འདུ་ཞིག ་གནང་བ ་དང ་ ། 

སྐབས་དེར་བོད་མི་མང་སྤྱི་འཐུས་རྣམ་པས་

བོད་ནང་གི་ཛ་དྲག་གནས་སྟངས་དང་།  རྒྱ་

ནག་གཞུང་གིས་བརྒྱུད་ལམ་སྣ་ཚོགས་

ནས་བོད་ཀྱི་ཆོས་དང་།  སྐད་ཡིག  རིག་

གཞུང་དང་བཅས་པ་རྩ་མེད་བཟོ་རྒྱུའི་ད་

ལྟའི ་སྡུག་རྩུབ་ཅན་གྱི ་སྲིད ་བྱུས་ལག་

བསྟར་བྱེད་བཞིན་པའི་སྐོར་ངོ་སྤྲོད་གནང་

བ་མ་ཟད།  བོད་མི ་མང་སྤྱི་འཐུས་ལྷན་

ཚོགས་དང་།  གཞིས་བྱེས་བོད་མི་ཡོངས་

ཀྱི་ཚབ་ཞུས་ཏེ། མཉམ་འབྲེལ་རྒྱལ་ཚོགས་

ཀྱིས་རྒྱ་ནག་ནང་གི་འགྲོ་བ་མིའི་ཐོབ་ཐང་

ཐོག་དུས་བཀག་བསྐྱར་ཞིབ་སྐབས་སུ། 

བོད་དོན་གླེང་སློང་དང་།  རྒྱབ་སྐྱོར་གནང་

ཕྱི་ལོ་ ༢༠༢༤ ཟླ་ ༡༠ ཚེས་  ༢༡  ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་སུད་སི་གྲོས་ཚོགས་འཐུས་མི་སྐུ་
ཞབས་ནི་ཀོ་ལ་སེ་ ཝལ་ཌར་ (Nicolas Walder) མཆོག་དང་མཇལ་འཕྲད་སྐབས། 

ཕྱི་ལོ་ ༢༠༢༤ ཟླ་ ༡༠ ཚེས་ ༢༢ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་སུད་སིར་རྟེན་གཞི་བྱས་པའི་ཨ་རིའི་
གཞུང་ཚབ་ཆེན་མོ་ལྕམ་སྐུ་མི་ཤལ་ ཀྲེ ་ལར་ (Ambassador Michele Taylor) མཆོག་དང་མཇལ་འཕྲད་སྐབས།

གཞུང་འབྲེལ་བོད་དོན་ཞུ་གཏུག

བར་ཐུཌ་རྗེ་ཆེ་ཞུས་དང་། དེ་བཞིན་བོད་མི་

མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོཌ་

ཆུང་ནས་རྒྱ་ནག་གཞུང་གིས་སོ་སོའི་བྱ་

སྤྱོད་ལ་འགན་ཁུར་ཐུབ་པ་བཟོ་རྒྱུ་གལ་ཆེ་

ཡིན་པའི་སྐོར་གསུངས་པ་དང་།  མཉམ་

འབྲེལ་རྒྱལ་ཚོགས་ནང་མུ་མཐུད་བོད་དོན་

གླེང་སློང་དང་།  ཆབས་ཅིག་མཉམ་འབྲེལ་

རྒྱལ་ཚོགས་ཀྱི་ལས་རིམ་གཞན་ཁག་གི་

ནང་ལའང་དེ་མཚུངས་བོད་དོན་གླེང་རྒྱུའི་

གོ་སྐབས་བསྐྲུན་ཐབས་ཡོང་བའི་འབོད་

སྐུལ་ཞུས་གནང་འདུག

	 ཉིན་རྒྱབ་བོད་མི་མང་སྤྱི་འཐུས་

ལྷན་ཚོགས་ཀྱི་སྐུ་ཚབ་ཚོགས་ཆུང་ནས་

མཉམ་འབྲེལ་རྒྱལ་ཚོགས་ཀྱི ་དམིགས་

བསལ་ཞིབ་འཇུག་མཁན་རྣམས་དང་ལྷན་

བཞུགས་མོལ་ཚོགས་འདུ་ཞིག་ཚོགས་

ཤིང་།  དེའི་སྐབས་སྤྱི་འཐུས་རྣམ་པས། 

ཚོགས་འདུར་ཕེབས་པའི་སྐུ་ཚབ་རྣམ་པ་སོ་

སོའི་ལས་འགན་དང་འབྲེལ། བོད་ནང་གི་ད་

ལྟའི་གནས་སྟངས་སྐོར་སོ་སོར་གསལ་

བཤད་དང་།  དེ ་བཞིན་བོད་ནང་གི ་སྤྱི ་

ཡོངས་ཀྱི་ཛ་དྲག་གནས་སྟངས་ཐོག་སེམས་

འཚབ་ཡོད་སྐོར་གསུངས་འདུག

	 དེ་བཞིན་བོད་མི་མང་སྤྱི་འཐུས་

ལྷན་ཚོགས་ཀྱི་སྐུ་ཚབ་ཚོགས་ཆུང་ནས། དེ་

གའི་ཚོགས་བཞུགས་ལས་བྱེད་རྣམ་པས་

བོད་ནང་དངོས་ཡོད་གནས་ཚུལ་གྱི་སྙན་ཐོ་

རིམ་པར་འདོན་སྤེལ་གྱིས་རྒྱ་ནག་གཞུང་

གི་བྱ་སྤྱོད་ཐེར་འདོན་དང་། བོད་ནང་གི་ཛ་

དྲག་གནས་སྟངས་འཛམ་གླིང་ཡོངས་ལ་

གསལ་སྟོན་གནང་བ་བཅས་ལ་ཐུགས་རྗེ་

ཆེ་ཞུས་གནང་འདུག

	 གཞན་ཡང་དེ་ཉིན་སུད་སི་གྲོས་

ཚོགས་འཐུས་མི་སྐུ་ཞབས་ནི་ཀོ ་ལ་སེ་ 

ཝལ་ཌར་ (Nicolas Walder) མཆོག་

དང་ལྷན་མཇལ་འཕྲད་ཀྱིས་བོད་ནང་གི་ད་

ལྟའི་ཛ་དྲག་གནས་སྟངས་སྐོར་ངོ་སྤྲོད་དང་། 

སུད་སི་དང་རྒྱ་ནག་དབར་གྱི་ཁྲལ་མེད་

ཚོང་འབྲེལ་གན་ཡིག་  (Free  Trade 

Agreement)  མུ་མཐུད་གནས་ཆེད་

བོད་ནང་གི་འགྲོ་བ་མིའི་ཐོབ་ཐང་གི་གནས་

སྟངས་ཐོག་གླེང་སློང་གནང་དགོས་པའི་

འབོད་སྐུལ་དང་། དེ་བཞིན་སུད་སིར་གནས་

སྡོད་བོད ་མིའི ་དཀའ་ངལ་སེལ་ཐབས་

བཅས་ཀྱི་ཐོག་ཞུ་སྐུལ་གནང་རྗེས།  དཔལ་

ལྡན་ཚོགས་གཙོ་མཆོག་གི་མཚན་རྟགས་

འཁོད་པའི་བོད་དོན་ཞུ་སྐུལ་གྱི་སྙན་ཞུ་དང་། 

སྤྱི་འཐུས་ལྷན་ཚོགས་ཀྱི་དྲན་རྟེན་ཕྱག་

རྟགས་བཅས་ཕུལ་གནང་འདུག

	 ཕྱི་ཚེས་ ༢༢ ཉིན་སྔ་དྲོར་བོད་མི་

མང་སྤྱི་འཐུས་སྐུ་ཚབ་ཚོགས་ཆུང་ནས་

སུད་སིར་རྟེན་གཞི་བྱས་པའི་ཨ་རིའི་གཞུང་

ཚབ་ཆེན་མོ ་ལྕམ་སྐུ་མི ་ཤལ་ ཀྲེ  ་ལར་ 

(Ambassador Michele Taylor) 

མཆོག་དང་ལྷན་མཇལ་འཕྲད་ཀྱིས་ཐོག་

མར་ལྕམ་སྐུ་མཆོག་གིས་མཉམ་འབྲེལ་

རྒྱལ་ཚོགས་ཀྱིས་རྒྱ་ནག་ཐོག་དུས་བཀག་

བསྐྱར་ཞིབ་སྐབས་སྐར་ཆ་ ༤༥ རིང་བོད་

ནང་གི ་ཛ་དྲག་གནས་སྟངས་སྐོར་དྲིལ་

བསྒྲགས་ཤུགས་ཆེར་གནང་སྟེ་རྒྱ་ནག་ལ་

བརྡ་ལན་ཤུགས་ཆེ་གནང་བ་དང་། ཨ་རིའི་

གཞུང་ནས་བོད་དོན་ཁྲིམས་འཆར་གཏན་

འབེབས་གནང་བ་བཅས་ལ་དགའ་བསུའི་

ཕྱི་ལོ་ ༢༠༢༤ ཟླ་ ༡༠ ཚེས་ ༢༤ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཛུ་རིག་གྲོང་ཁྱེར་ནང་སུད་སི་གྲོས་
ཚོགས་འཐུས་མི་སྐུ་ཞབས་ཕེ་བྷི་ཡན་ མོ་ལི་ན་ (Fabian Molina, Member of Parliament, National Council) མཆོག་དང་མཇལ་
འཕྲད་སྐབས།

ཐུགས་རྗེ་ཆེ་ཞུས་པ་དང་སྦྲགས། བོད་ནང་

གི་ད་ལྟའི་ཛ་དྲག་གནས་སྟངས་སྐོར་ངོ་སྤྲོད་

ཀྱིས་ལྕམ་སྐུ་མཆོག་གིས་མཉམ་འབྲེལ་

རྒྱལ་ཚོགས་ནང་བོད་དོན་བསྒྲགས་གཏམ་

དང་། ཟུར་ཚོགས་གང་མང་གོ་སྒྲིག་གནང་

ཐབས་ཡོང་བའི་འབོད་སྐུལ། དེ་བཞིན་བོད་

མིའི ་བླ་ན་མེད་པའི ་དབུ་འཁྲིད་སྤྱི ་ནོར་

༧གོང་ས་༧སྐྱབས་མགོན་ཆེན་པོ་མཆོག་

གི་༧སྐུའི་ཡང་སྲིད་ངོས་འཛིན་ཞུ་ཕྱོགས་

ཐད་ཨ་རིའི ་གཞུང་ནས་ལངས་ཕྱོགས་

མངོན་གསལ་བསྟན་གནང་བར་བསྔགས་

བརྗོད་ཞུས་གནང་འདུག

	 གཞན་ཡང་བོད་མི་མང་སྤྱི་འཐུས་

ལྷན་ཚོགས་ཀྱི་སྐུ་ཚབ་ཚོགས་ཆུང་ནས་

གྲོས་ཚོགས་འཐུས་མི་ཁོང་ལ་དཔལ་ལྡན་

ཚོགས་གཙོ་མཆོག་གི་མཚན་རྟགས་འཁོད་

པའི་བོད་དོན་ཞུ་སྐུལ་གྱི་སྙན་ཞུ་དང་།  སྤྱི་

འཐུས་ལྷན་ཚོགས་ཀྱི་ཕྱག་རྟགས་བཅས་

ཕུལ་གནང་ཡོད། 

	 ཕྱི་ཚེས་ ༢༢ ཉིན་གྱིི་དགོང་མོར་

སུད་སི་ཇི་ནི་ཝ་ནང་བོད་དོན་ཞུ་སྐུལ་གྱི་

ལས་རིམ་ཁག་ལེགས་པར་གྲུབ་རྗེས། སུད་

སི་རྒྱལ་ས་བྷན་ལ་ཕེབས་ཐོན་གྱིས།  བྷན་

མེ་འཁོར་འབབ་ཚུགས་སུ་ཕེབས་འབྱོར་

སྐབས། ས་གནས་བོད་རིགས་ཚོགས་པའི་

ཚོགས་གཙོ་གཙོས་པའི་མི་མང་ནས་སྣེ་

ལེན་ཕེབས་བསུ་ཟབ་རྒྱས་ཞུས་འདུག

	 ཕྱི་ཚེས་ ༢༣ ཉིན་བོད་མི་མང་སྤྱི་

འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་

གི་ཚོགས་མི་རྣམས་སུད་སི་གྲོས་ཚོགས་

ཀྱི་ཚོགས་ཁང་ནང་གཟིགས་སྐོར་ཕེབས་

ཤིང་།  སྐབས་དེར་སུད་སི་གྲོས་ཚོགས་

འཐུས་མི་ལྕམ་སྐུ་བྷར་བྷེ་རཱ་ ཇེ་སི་ (Hon-

orable MP Barbara Gysi) མཆོག་

གིས་སྤྱི་འཐུས་རྣམ་པ་སྣེ་ལེན་ཐོག་དེ་གའི་

གྲོས་ཚོགས་ངོ་སྤྲོད་གནང་བ་དང་། ཕྱོགས་

ཕེབས་བོད་མི་མང་སྤྱི་འཐུས་རྣམ་པས་

གྲོས་ཚོགས་འཐུས་མི ་ལྕམ་སྐུ་ཁོང་ལ་

བཙན་བྱོལ་བོད་མིའི་སྒྲིག་འཛུགས་སྐོར་ངོ་

སྤྲོད་གནང་རྗེས།  བོད་དོན་ཞུ་སྐུལ་དང་

སྦྲགས།  དཔལ་ལྡན་ཚོགས་གཙོ་མཆོག་

གིས་མཚན་རྟགས་འཁོད་པའི་བོད་དོན་ཞུ་

སྐུལ་སྙན་ཞུ་དང་།  བོད་མི་མང་སྤྱི་འཐུས་

ལྷན་ཚོགས་ཀྱི་དྲན་རྟེན་ཕྱག་རྟགས་ཕུལ་

གནང་ཡོད་འདུག 

	 དེ་རྗེས་ཕྱི་སྲིད་ལས་ཁུངས་སུ་

བཞུགས་མོལ་ཚོགས་འདུ་ཚོགས་ཏེ། བོད་

དོན་སྐོར་ཞུ་སྐུལ་གནང་ཡོད་འདུག 

	 དེ་ཉིན་དགོང་མོ་སུད་སི་རྒྱལ་ས་

བྷན་ནས་ཛུ་རིག་ལ་ཕེབས་ཐོན་གྱིས་ས་

གནས་སུ་འབྱོར་མཚམས།  བོད་རིགས་

ཚོགས་པའི་ཚོགས་གཙོ་དང་།  ཚོགས་

གཞོན་བོད་རིགས་འབྲེལ་མཐུད་པ་བཅས་

ནས་ཕེབས་བསུ་གནང་འདུག

	 ཕྱི་ཚེས་ ༢༤ ཉིན་བོད་མི་མང་སྤྱི་

འཐུས་སྐུ་ཚབ་ཚོགས་ཆུང་ནས་ཛུ་རིག་

གྲོང་ཁྱེར་ནང་སུད་སི་གྲོས་ཚོགས་འཐུས་

མི་སྐུ་ཞབས་ཕེ་བྷི་ཡན་ མོ་ལི་ན་ (Fabian 

Molina, Member of Parliament, 

National Council) མཆོག་དང་ལྷན་

ཁོང་གི་ལས་ཁུངས་སུ་མཇལ་འཕྲད་གནང་

ཡོད།

	 དེའི་སྐབས་བོད་མི་མང་སྤྱི་འཐུས་
ཕྱི་ལོ་ ༢༠༢༤ ཟླ་ ༡༠ ཚེས་ ༢༥ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་སུད་སི་ཛུ་རིག་གྲོང་ཁྱེར་གྱི་བདེ་སྲུང་
བློན་ཆེན་སྐུ་ཞབས་མ་རི་ཡོ་  ཕེར་  (Mario Fehr, Minister of Security, Zurich Council) མཆོག་དང་མཇལ་འཕྲད་སྐབས།

གཞུང་འབྲེལ་བོད་དོན་ཞུ་གཏུག



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

རྣམ་པས་བོད་ནང་རྒྱ་ནག་གཞུང་གིས་བོད་

ཀྱི་ཆོས་དང་། རིག་གཞུང་། སྐད་ཡིག མི་

རིགས་ཀྱི་ངོ་བོ་དང་བཅས་པ་རྩ་མེད་བཟོ་

རྒྱུའི་སྲིད་བྱུས་ལག་བསྟར་བྱེད་བཞིན་པའི་

ཐོག་སེམས་འཚབ་བསྟན་པ་དང་། དེ་བཞིན་

སུད་སིར་གནས་སྡོད་བོད་མི་ཚོའི་དཀའ་

ངལ་བདེ་སྡུག་སྐོར་སྙན་སེང་དང་འབྲེལ་མུ་

མཐུད་མཐུན་འགྱུར་རྒྱབ་སྐྱོར་ཡོང་བའི་

འབོད་སྐུལ་དང་།  སྐུ་ཞབས་ཁོང་གིས་བོད་

དོན་ཐོག་ཡུན་རིང་རྒྱབ་སྐྱོར་གནང་བར་

ཐུགས་རྗེ ་ཆེ ་ཞུས་པ ་དང ་ཆབས་ཅིག 

དཔལ་ལྡན་ཚོགས་གཙོ་མཆོག་གིས་མཚན་

རྟགས་བཀོད་པའི་བོད་དོན་ཞུ་ཡིག་དང་། 

བོད་མི་མང་སྤྱི་འཐུས་ལྷན་ཚོགས་ཀྱི་དྲན་

རྟེན་ཕྱག་རྟགས་ཕུལ་འདུག

	 ཉིན་རྒྱབ་ཕྱོགས་ཕེབས་བོད་མི་

མང་སྤྱི་འཐུས་རྣམ་པ་རི་ཀོན་ཆོས་འཁོར་

དགོན་དུ་གཟིགས་སྐོར་ལ་ཕེབས་ཤིང་། 

དེའི ་སྐབས་དགོན་པའི ་མཁན་པོ ་དགེ ་

བཤེས་བསྟན་འཛིན་བྱང་ཆུབ་ལགས་དང་། 

བླ་མ་བསྟན་འཛིན་ལགས།  འཛིན་སྐྱོང་

འགན་འཛིན་པི་ཊར་  ཨོ་བྷར་ཧོལ་ཛར་ 

(Peter Oberholzer) ལགས་བཅས་

ཀྱིས་སྣེ་ལེན་ཕེབས་བསུ་དང་འབྲེལ།  རི་

ཀོན་ཆོས་འཁོར་དགོན་གྱི་ལོ་རྒྱུས་དང་། ད་

ལྟའི་ལས་འཆར་སྐོར་ངོ་སྤྲོད་གནང་བ་དང་། 

དེ་བཞིན་གསོལ་ཇ་དང་ཞལ་ཏོག་འདེགས་

འབུལ་ཞུས་འདུག

	 ཕྱི་ཚེས་ ༢༥ ཉིན་བོད་མི་མང་སྤྱི་

འཐུས་སྐུ་ཚབ་ཚོགས་ཆུང་ནས་སུད་སི་ཛུ་

རིག་གྲོང་ཁྱེར་གྱི་བདེ་སྲུང་བློན་ཆེན་སྐུ་

ཞབས་མ་རི་ཡོ་  ཕེར་  (Honourable 

Mr. Mario Fehr, Minister of Se-

curity, Zurich Council) མཆོག་དང་

ལྷན་ཁོང་གི་ལས་ཁུངས་སུ་མཇལ་འཕྲད་

གནང་སྟེ །   ཉེ ་ཆར་སྤྱི ་ནོར ་༸གོང ་ས་

༸སྐྱབས་མགོན་ཆེན་པོ་མཆོག་ཛུ་རིག་

གྲོང་ཁྱེར་དུ་ཞབས་སོར་འཁོད་སྐབས་

མཐུན་འགྱུར་གང་ཐུབ་གནང་བར་བོད་མི་

མང་སྤྱི་འཐུས་ལྷན་ཚོགས་ཀྱི་ཚབ་ཞུས་ཏེ་

ཐུགས་རྗེ་ཆེ་ཞུས་པ་དང་།  དེ་བཞིན་བོད་

དོན་དང་བོད་མི་རྣམས་ལ་ཡུན་རིང་རྒྱབ་

སྐྱོར་གནང་བར་ཐུགས་རྗེ་ཆེ་ཞུས་གནང་

ཡོད་འདུག

	 གཞན་ཡང་མཇལ་འཕྲད་སྐབས་

བོད་མི་མང་སྤྱི་འཐུས་རྣམ་པས་བློན་ཆེན་

མཆོག་ལ་བོད་ནང་གི་ད་ལྟའི་ཛ་དྲག་གནས་

སྟངས་ཐོག རྒྱ་ནག་དམར་གཞུང་གིས་བོད་

ཀྱི་ཆོས་དང་། རིག་གཞུང་། སྐད་ཡིག མི་

རིགས་ཀྱི་ངོ་བོ་དང་བཅས་པ་རྩ་མེད་བཟོ་

རྒྱུའི་སྲིད་བྱུས་སྔར་ལྷག་ལག་བསྟར་བྱེད་

བཞིན་ཡོད་པའི་སྐོར་གསུངས་རྗེས། དཔལ་

ལྡན་ཚོགས་གཙོ ་མཆོག ་གིས ་མཚན་

རྟགས་བཀོད་པའི་བོད་དོན་ཞུ་ཡིག་དང་། 

བོད་མི་མང་སྤྱི་འཐུས་ལྷན་ཚོགས་ཀྱི་དྲན་

རྟེན་ཕྱག་རྟགས་ཕུལ་བ་དང་།  སྐུ་ཞབས་

ཁོང་གིས་ཕྱི་ལོ་ ༡༩༨༨ ནས་བཟུང་ད་བར་

མུ་མཐུད་བོད་མི་རྣམས་དང་འབྲེལ་བ་ཡོད་

པའི་སྐོར་འགྲེལ་བརྗོད་གནང་འདུག

	 ཉིན་རྒྱབ་བོད་མི་མང་སྤྱི་འཐུས་

ལྷན་ཚོགས་ཀྱི་སྐུ་ཚབ་ཚོགས་ཆུང་ནས་

སུད་སི་དང་ལེག་ཏེན་སིཌཡན་བོད་རིགས་

ཚོགས་པའི་ལས་ཁུངས་སུ་དེ་གའི་ཚོགས་

མི་རྣམ་པ་དང་།  དེ་བཞིན་བོད་དོན་རྒྱབ་

སྐྱོར་ཚོགས་པ་དང་།  ཆོས་ཚོགས་ཁག 

ཕྱི་ལོ་ ༢༠༢༤ ཟླ་ ༡༠ ཚེས་ ༢༦ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་སུད་སི་གནས་སྡོད་བོད་རིགས་མི་མང་
རྣམས་དང་ལྷན་ཚོགས་འདུ་ཚོགས་ཏེ་གསུང་བཤད་གནང་སྐབས། 

གཞུང་འབྲེལ་མ་ཡིན་པའི་ཚོགས་པ་བཅས་

ཀྱི་སྐུ་ཚབ་རྣམས་དང་ལྷན་ཚོགས་འདུ་ཞིག་

ཚོགས་ཤིང།  དེའི་སྐབས་ཚོགས་སྡེ་སོ་

སོའི་ལས་དོན་གནང་ཕྱོགས་དང་། བོད་དོན་

འཐབ་རྩོད་ཐོག་ནུས་པ་མཉམ་སྤུངས་གནང་

ཕྱོགས་སོགས་ཀྱི་ཐོག་བཀའ་བསྡུར་དང་། 

བོད་མི་མང་སྤྱི་འཐུས་རྣམ་པས་ད་ལྟ་འགྲོ་

བཞིན་པའི་བོད་དོན་ཞུ་སྐུལ་གྱི་དམིགས་

ཡུལ་དང་།  བོད་དོན་འཐབ་རྩོད་ཐོག་ཚང་

མས་མཉམ་རུབ་གནང་དགོས་སྐོར་སོགས་

གསུངས་པ་དང་།  དེ་བཞིན་ཚོགས་བཅར་

བ་རྣམ་པས་དྲི ་བ་ཕུལ་བ་ཁག་ལ་ལན་

འདེབས་གསལ་བཤད་གནང་འདུག

	 ཕྱི་ཚེས་ ༢༦ ཉིན་སུད་སི་གནས་

སྡོད་བོད་རིགས་མི་མང་རྣམས་དང་ལྷན་

ཚོགས་འདུ་ཚོགས་ཏེ་གསུང་བཤད་དང་། 

དྲི་བ་དྲིས་ལན་བཅས་ཆུ་ཚོད་  ༤  ལྷག་

གནང་བ་བཅས་ཐེངས་འདིའི་སུད་སི་རྒྱལ་

ཁབ་ནང་གི་གཞུང་འབྲེལ་བོད་དོན་ཞུ་སྐུལ་

གྱི་ལས་དོན་ཁག་ཡོངས་སུ་ལེགས་པར་

གྲུབ་གནང་ཡོད་པ་བཅས།

	 མཇལ་འཕྲད་སྐབས་སོ་སོར་བོད་

མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་

ཚོགས་ཆུང་དང་ལྷན། སུད་སི་སྐུ་ཚབ་དོན་

གཅོད་འཕྲིན་ལས་ཆོས་སྐྱིད་ལགས་དང་། 

དོན་ཁང་གི་མཉམ་འབྲེལ་རྒྱལ་ཚོགས་སུ་

བོད་དོན་ཞུ་གཏུགས་ལས་བྱེད་ཕུན་ཚོགས་

སྟོབས་རྒྱལ་ལགས་རྣམ་གཉིས་མཉམ་

བཅར་ཞུས་འདུག

གཞུང་འབྲེལ་ཕྱོགས་ཕེབས།

དཔལ་ལྡན་བོད་མི་མང་སྤྱི་འཐུས་ཚོཌ་གཙོ་མཆོག་དང་།  སྤྱི་འཐུས་དགེ་བཤེས་ལྷ་རམས་པ་ཨ་ཀྲུག་ཚེ་བརྟན་མཆོག་རྣམ་

གཉིས་རྒྱ་གར་བྱང་ཤར་བསྟན་འཛིན་སྒང་དང་འབུམ་སྡེ་ལར་ཕེབས་འབྱོར་སྐབས་ས་གནས་ལས་སྣེ་དང་མི་མང་བཅས་ནས་

ཕེབས་བསུ་གཟབ་རྒྱས་ཞུས་པ།

༄༅། །ཕྱི་ལོ་ ༢༠༢༤ ཟླ་ ༡༡ ཚེས་ ༤ ཉིན་མོན་ཡུལ་འབུམ་སྡེ ་ལ་དགོན་ཐུབ་

མཆོག་དགའ་ཚལ་གླིང་གྲྭ་ཚང་གི་གཙུག་

ལག་ཁང་གསར་བཞེངས་ཀྱི་དབུ་འབྱེད་

མཛད་སྒོར་དཔལ་ལྡན་བོད་མི ་མང་སྤྱི ་

འཐུས་ཚོགས་གཙོ་མཁན་པོ་བསོད་ནམས་

བསྟན་འཕེལ་མཆོག་དང་།  སྤྱི་འཐུས་དགེ་

བཤེས་ལྷ་རམས་པ་ཨ་ཀྲུག་ཚེ ་བརྟན་

མཆོག་རྣམ་གཉིས་གདན་ཞུ་ལྟར་ཕྱི་ཚེས་ 

༢ ཉིན་རྒྱ་གར་རྒྱལ་ས་ལྡི་ལི་ནས་གྷོ་ཝ་ཧ་

ཀྲི་བརྒྱུད་འབུམ་སྡེ་ལར་ཕེབས་ཐོན་གྱིས་

གྷོ ་ཝ་ཧ་ཀྲི ་གནམ་ཐང་དུ་ཕེབས་འབྱོར་

མཚམས། བསྟན་འཛིན་སྒང་གཞིས་ཆགས་

ཀྱི་ས་འཐུས་ཚོགས་གཙོ་ཕུན་ཚོགས་ཚེ་

ཕྱི་ལོ་ ༢༠༢༤ ཟླ་ ༡༡ ཚེས་ ༢ ཉིན་བསྟན་འཛིན་སྒང་གཞིས་ཆགས་སུ་ཕེབས་འབྱོར་སྐབས་ལས་སྣེ་དང་མི་མང་བཅས་ནས་ཕེབས་བསུ་
གཟབ་རྒྱས་ཞུས་པ།

རིང་ལགས་ཀྱིས་གནམ་ཐང་ནས་སྣེ་ལེན་

ཕེབས་བསུ་དང་། བསྟན་འཛིན་སྒང་གཞིས་

ཆགས་བརྒྱུད་འབུམ་སྡེ་ལར་ཕེབས་ཐོན་

སྐབས།  ལམ་བར་དུ་བསྟན་འཛིན་སྒང་

གཞིས་ཆགས་ཀྱི་ས་གནས་འགོ་འཛིན་རབ་

བརྟན་ཚེ་རིང་ལགས་ཀྱིས་ཕེབས་བསུ།

	 དེ་རྗེས་ཕྱི་དྲོ་བསྟན་འཛིན་སྒང་

གཞིས་ཆགས་སུ་ཕེབས་འབྱོར་མཚམས། 

དེ་གའི་རྒྱུད་སྟོད་དགོན་པའི་ཕྱག་མཛོད་

མཆོག་དང་། འབུམ་སྡེ་ལ་འབྲེལ་མཐུད་པ། 

ས་འགོ་ལས་ཁུངས་ཀྱི་ལས་བྱེད། གཞིས་

ཆགས་ཀྱི་བརྒྱ་དཔོན་རྣམ་པ།  ས་གནས་

མཉམ་འབྲེལ་དང་། འཕྲོད་བསྟེན་སྨན་ཁང་། 

གཞོན་ནུ། བུད་མེད་ལྷན་ཚོགས། སཾ་བྷོ་ཊ་

སློབ་གྲྭའི ་དགེ ་སློབ་རྣམ་པ་བཅས་ནས་

ཕེབས་བསུ་གཟབ་རྒྱས་ཞུས་པ་དང་།  དེ་

བཞིན་དགོན་པའི་ཕྱག་མཛོད་མཆོག་གིས་

སྣེ་ཁྲིད་འོག  དཔལ་ལྡན་རྒྱུད་སྟོད་དགོན་

པའི་ནང་གནས་མཇལ་དང་།  ས་གནས་ཀྱི་

གནད་ཡོད་མི་སྣ་འདུ་འཛོམས་ཐོག་གསོལ་

ཇ་བཞེས་ཏོག་འདེགས་འབུལ་བཅས་ཞུས་

གནང་སོང་།

	 དེ་ནས་འབུམ་སྡེ་ལར་ཕེབས་ཐོན་

སྐབས་ལམ་བར་དུ་  Gacham  ཁུལ་ལ་

གནས་སྡོད་བོད་རིགས་ཁ་འཐོར་མི་མང་

རྣམས་ནས་དཔལ་ལྡན་ཚོགས་གཙོ་མཆོག་

དང་།  སྤྱི་འཐུས་དགེ་བཤེས་ལྷ་རམས་པ་

ཨ་ཀྲུག་ཚེ་བརྟན་མཆོག་རྣམ་གཉིས་ལ་སྣེ་

ལེན་ཕེབས་བསུ་དང་།  འབུམ་སྡེ་ལ་བཞུཌ་

གནས་མགྲོན་ཁང་  (Circuit  House) 

དུ་ཕེབས་འབྱོར་སྐབས།  མོན་ཡུལ་འབུམ་

སྡེ་ལ་དགོན་ཐུབ་མཆོག་དགའ་ཚལ་གླིང་གྲྭ་

ཚང་གི་སྐུ་ཚབ་སློབ་དཔོན་དང་། ཕྱ ག་

མཛོད།  ས་གནས་རང་བདེན་ཚོགས་ཆུང་

གི ་ཚོགས་མི ་བཅས་ནས་སྣེ ་ལེན་དང་། 

མགྲོན་ཁང་དུ་འབུམ་སྡེ་ལ་རྫོང་དཔོན་ལས་

ཁུངས་ཀྱི་ལས་བྱེད་སངས་རྒྱས་ནོར་བུ་ 

(Shri Sange Norbu, Circle Offi-

cer, DC Office, Bomdila) ལགས་

དང་།  རྒྱ་གར་བྱང་ཤར་ཁུལ་གྱི་འཕགས་

བོད་འབྲེལ་མཐུད་ཚོགས་པའི་ཚོགས་གཙོ་

སྐུ་ཞབས་མཁའ་འགྲོ་ ཐང་གྷུན་ (Khandu 

Thaungon) ལགས་རྣམ་གཉིས་སོ་སོར་

ཕེབས་ཏེ། དཔལ་ལྡན་ཚོགས་གཙོ་མཆོག་

དང་། སྤྱི་འཐུས་མཆོག་རྣམ་གཉིས་དང་ལྷན་

མཇལ་འཕྲད་ཀྱིས་འདི་གའི་ས་གནས་ནང་

ཕེབས་པར་འཚམས་འདྲི་ཞུས་གནང་སོང་།

	 ཕྱི་ཚེས་ ༣ ཉིན་མོན་ཡུལ་འབུམ་

སྡེ་ལ་དགོན་ཐུབ་མཆོག་དགའ་ཚལ་གླིང་གྲྭ་

ཚང་དུ་འཇམ་མགོན་༧རྒྱལ་བའི་རྒྱལ་ཚབ་

དགའ་ལྡན་ཁྲི་ཆེན་རྡོ་རྗེ་འཆང་རྗེ་བཙུན་བློ་

བཟང་བསྟན་འཛིན་དཔལ་བཟང་པོ་མཆོག་

དང་། གུ་རུ་སྤྲུལ་སྐུ་རིན་པོ་ཆེ་མཆོག་རྣམ་

གཉིས་ལ་མཇལ་ཁ་ཞུས་གནང་ཡོད།

	 གཞན་ཡང་དེ་ཉིན་སྔ་དྲོ་དཔལ་

ལྡན་ཚོགས་གཙོ་མཆོག་དང་།  སྤྱི་འཐུས་

མཆོག་རྣམ་གཉིས་ནས་ས་གནས་རྒྱ་གར་

བོད་དོན་རྒྱབ་སྐྱོར་ཚོགས་པ་སྡེ་ཚན་ནང་

མའི་ཚོགས་གཙོ་བློ་བཟང་  (Lobsang 

Genchen, Regional Core Group 

for Tibetan Cause) ལགས་ཀྱིས་

གཙོས་ཚོགས་མི་ཁག་ཅིག་མཇལ་འཕྲད་

དང་།  ཉིན་རྒྱབ་ཨི་ཊ་ན་གྷར་ལ་རྟེན་གཞི་

བྱས་པའི་ཨ་རུ་ན་ཅལ་མངའ་སྡེའི་བོད་དོན་

རྒྱབ་སྐྱོར་ཚོགས་པ་ (Tibet Support 

ཕྱི་ལོ་ ༢༠༢༤ ཟླ་ ༡༡ ཚེས་ ༣ ཉིན་དཔལ་ལྡན་ཚོགས་གཙོ་མཆོག་ནས་མོན་ཡུལ་འབུམ་སྡེ་ལ་དགོན་ཐུབ་མཆོག་དགའ་ཚལ་གླིང་གྲྭ་ཚང་
དུ་འཇམ་མགོན་༧རྒྱལ་བའི་རྒྱལ་ཚབ་དགའ་ལྡན་ཁྲི་ཆེན་རྡོ་རྗེ་འཆང་རྗེ་བཙུན་བློ་བཟང་བསྟན་འཛིན་དཔལ་བཟང་པོ་མཆོག་དང་མཇལ་འཕྲད་
ཞུ་སྐབས།

Group, Arunachal Pradesh) ཡི་

ཚོགས་གཙོ་དང་། མངའ་སྡེའི་བྷི་ཇེ་པི་སྲིད་

དོན་ཚོགས་པའི་ཚོགས་གཞོན་སྐུ་ཞབས་

ཊར་ ཏ་རག་ (Tarh Tarak) ལགས་དང་། 

དྲུང་ཆེ ་ཉི ་མ་སེངྒེ ་ལགས་ཀྱིས་གཙོས་

ཚོགས་མི ་ཁག་ཅིག་དང་འཕགས་བོད་

འབྲེལ་མཐུད་ཚོགས་པའི་ཚོགས་མི་རྡོ་རྗེ་

ཚེ་རིང་ལགས།  དེ་བཞིན་འབུམ་སྡེ་ལ་ས་

གནས་འཕགས་བོད་འབྲེལ་མཐུད་ཚོགས་

པའི ་ཚོགས་པའི ་ཚོགས་གཞོན་སངས་

མཁའ་འགྲོ་མོ་སོ་བྷི་ (Sang Khandu 

Mosobi)  ལགས་བཅས་དང་ལྷན་སོ་

སོར་མཇལ་འཕྲད་རིམ་པས་མཇལ་འཕྲད་

གནང་ཡོད།

	 མཇལ་འཕྲད་སྐབས་རྒྱ་གར་བོད་

དོན་རྒྱབ་སྐྱོར་ཚོགས་པ་ཁག་གི་ལས་སྣེ་

རྣམ་པས་དཔལ་ལྡན་བོད་མི་མང་སྤྱི་འཐུས་

ཚོགས་གཙོ་མཆོག་དང་།  སྤྱི་འཐུས་དགེ་

བཤེས་ཨ་ཀྲུག་ཚེ་བརྟན་མཆོག་རྣམ་གཉིས་

ཨ་རུ་ན་ཅལ་མངའ་སྡེའི་ནང་ཕེབས་པར་

དགའ་བསུ་དང་།  ཚོགས་སྡེ་སོ་སོས་བོད་

དོན་ལས་དོན་སྤེལ་བ་ཁག་སྙན་སེང་དང་། 

བོད་དོན་ཐོག་ཁོང་རྣམ་པའི་ངོས་ནས་རྒྱབ་

སྐྱོར་གནང་དགོས་པའི་རྒྱུ་མཚན་འགྲེལ་

བརྗོད། བོད་ནས་མོན་ཡུལ་ནང་ཆོས་དང་། 

རིག་གཞུང་དར་ཁྱབ་བྱུང་བའི་སྐོར་དང་། 

མོན་དང་བོད་ཀྱི་ས་མཚམས་སྐོར་སོགས་

ཀྱི་ཐོག་གསུངས་གནང་བ་དང་།

	 སྐབས་དེར་དཔལ་ལྡན་ཚོགས་

གཙོ་མཆོག་གིས་བོད་དང་།  ཨ་རུ་ན་ཅལ་

མངའ་སྡེའི་མི་མང་དབར་ཆོས་དང་རིག་

གཞུང་གི་འབྲེལ་བ་དམ་ཟབ་ཡོད་པ་དེ་དག་

མུ་མཐུད་སྔར་ལྷག་དགོས་པའི་སྐོར་དང་། 

མངའ་སྡེའི་བོད་དོན་རྒྱབ་སྐྱོར་ཚོགས་པ་

ཁག་གི་ངོས་ནས་རྒྱ་གར་ནང་བོད་དོན་གོ་

རྟོགས་སྤེལ་རྒྱུས་མཚོན་པའི་ས་གནས་སུ་

གནས་སྡོད་བོད་མི་རྣམས་ལ་མཐུན་འགྱུར་

རོགས་རམ་གནང་བཞིན་པར་ཐུགས་རྗེ་ཆེ་

ཞུས་པ་དང་སྦྲགས་མུ་མཐུད་རྒྱབ་སྐྱོར་

གནང་རྒྱུ་གལ་ཆེན་པོ་ཡིན་པའི་སྐོར་དང་།

དེ་བཞིན་བོད་མི་མང་སྤྱི་འཐུས་ལྷན་ཚོཌ་

ཀྱིས་རྒྱ་གར་མངའ་སྡེ་ཁག་དང་། རྒྱལ་སྤྱིའི་

ནང་བོད་དོན་ཞུ་སྐུལ་གྱི་ལས་འགུལ་སྤེལ་

བཞིན་པའི་སྐོར་ངོ་སྤྲོད།  རྒྱལ་སྤྱིའི་གྲོས་

ཚོགས་འཐུས་མིའི ་བོད་དོན་རྒྱབ་སྐྱོར་

ཚོགས་ཆེན་ཐེངས་བརྒྱད་པའི་སྤྱི་ཡོངས་

ཀྱི་གྲུབ་འབྲས་དང་། རྒྱལ་སྤྱིའི་གྲོས་ཚོགས་

འཐུས་མིའི་བོད་དོན་རྒྱབ་སྐྱོར་ཚོགས་ཆེན་

ཐེངས་དགུ་པ་འབྱུང་འགྱུར་ཉི ་འོང་ནང་

འཚོག་འཆར་ཡོད་པའི་སྐོར་སོགས་ཀྱི་ཐོག་

གསུངས་གནང་སོང་།

	 དེ་རྗེས་དགོན་རྩེ་དགའ་ལྡན་རབ་

རྒྱས་གླིང་གཙུག་ལག་སློབ་གཉེར་ཁང་ཆེན་

མོར་གནས་གཟིགས་ལ་ཕེབས་ཤིང་། དེའི་

སྐབས་དགོན་པའི་ཕྱག་མཛོད་ནས་སྣེ་ལེན་

དང་དགོན་པའི་གནས་སྟངས་སྐོར་ངོ་སྤྲོད་

སྙན་སེང་དང་།  གསོལ་ཇ་བཞེས་ཏོག་

འདེགས་འབུལ་ཞུས་གནང་སོང་།

མོན་ཡུལ་འབུམ་སྡེ་ལ་འབུམ་ལ་དགོན་ཐུབ་མཆོག་དགའ་ཚལ་གླིང་གྲྭ་ཚང་གི་གཙུག་ལག་ཁང་རབ་གནས་དབུ་འབྱེད་མཛད་

སྒོའི་ཐོག་དཔལ་ལྡན་ཚོགས་གཙོ་མཆོག་གིས་གསུང་བཤད་གནང་བ།

༄༅། །ཕྱི་ལོ་ ༢༠༢༤ ཟླ་ ༡༡ པའི་ཚེས་ 

༤ ཉིན་འཇམ་མགོན་༧རྒྱལ་བའི་རྒྱལ་ཚབ་

དགའ་ལྡན་ཁྲི་ཆེན་རྡོ་རྗེ་འཆང་རྗེ་བཙུན་བློ་

བཟང་བསྟན་འཛིན་དཔལ་བཟང་པོ་མཆོག་

གིས་མོན་ཡུལ་འབུམ་སྡེ ་ལ་འབུམ་ལ་

དགོན་ཐུབ་མཆོག་དགའ་ཚལ་གླིང་གྲྭ་ཚང་

གཞུང་འབྲེལ་ཕྱོགས་ཕེབས།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

གི་གཙུག་ལག་ཁང་གསར་པ་རྟེན་དང་

བརྟེན་པ་བཅས་གསར་བཞེངས་ལེགས་

གྲུབ་བྱུང་བར་རབ་གནས་དབུ་འབྱེད་མཛད་

གནང་སོང་།

	 དེ་ཡང་མཛད་སྒོའི་ཐོག་རྒྱ་གར་

བྱང་ཤར་ཨ་རུ་ན་ཅལ་མངའ་སྡེའི་སྤྱི་ཁྱབ་

བློན་ཆེན་སྐུ་ཞབས་པདྨ་མཁའ་འགྲོ་མཆོག་

དང་།  གུ་རུ་སྤྲུལ་སྐུ་རིན་པོ ་ཆེ ་མཆོག 

དཔལ་ལྡན་བོད་མི་མང་སྤྱི་འཐུས་ཚོགས་

གཙོ་མཁན་པོ་བསོད་ནམས་བསྟན་འཕེལ་

མཆོག  བོད་མིའི་སྒྲིག་འཛུགས་ཀྱི་དཔལ་

ལྡན་སྲིད་སྐྱོང་སྤེན་པ་ཚེ་རིང་མཆོག  རྒྱ་

གར་གྲོས་ཚོགས་འཐུས་མིའི་བོད་དོན་རྒྱབ་

སྐྱོར་ཚོགས་པའི་ཚོགས་གཞོན་ཊ་པིར་ 

གྷའོ་ (Shri Tapir Gao, Co-Chair 

of APPFT and MP Lok Sabha) 

མཆོག བོད་མི་མང་སྤྱི་འཐུས་དགེ་བཤེས་

ལྷ་རམས་པ་ཨ་ཀྲུག་ཚེ་བརྟན་མཆོག  རྒྱ་

གར་རྒྱལ་ཡོངས་གྲངས་ཉུང་མི་རིགས་ལྷན་

ཚོགས་ཀྱི་ཚོགས་མི་ལྕམ་སྐུ་རིན་ཆེན་ལྷ་

མོ་མཆོག ཨ་རུ་ན་ཅལ་མངའ་སྡེའི་གཞུང་

གི་ཆོས་རིག་ལྷན་ཁང་གི་ཚོགས་གཙོ་སྐུ་

ཞ བ ས ་ འ ཇ མ ་ ད པ ལ ་ ད བ ང ་ འ དུ ས ་

མཆོག  མངའ་སྡེའི་གྲོས་ཚོགས་འཐུས་མི་

ཁག་ཅིག ས་གནས་སེར་སྐྱ་མི་མང་བཅས་

ཕེབས་འདུག

	 སྐབས་དེར་དཔལ་ལྡན་ཚོགས་

གཙོ ་མཆོག ་གིས ་མཛད་སྒོར ་ཆིབས་

བསྒྱུར་བསྐྱངས་པའི་དགའ་ལྡན་ཁྲི་རིན་པོ་

ཆེ་མཆོག་གིས་དབུས་པའི་གནད་ཡོད་སྐུ་

མགྲོན་རྣམས་ལ་བོད་མི་མང་སྤྱི་འཐུས་ལྷན་

ཚོགས་ཀྱི ་ཚབ་དང་ །  སྒེར ་ཐོག་ནས་

འཚམས་འདྲི་དང་སྦྲགས་གསུང་བཤད་

གནང་དོན། དེ་རིང་ཕུན་སུམ་ཚོགས་པ་ལྔ་

ལྡན་གྱི་རང་བཞིན་འདི་ལྟ་བུའི་ཐོག གཙོ་བོ་

བསྟན་འཛིན་གྱི་སྐྱེས་བུ་གུ་རུ་སྤྲུལ་སྐུ་རིན་

པོ་ཆེ་མཆོག་གིས་ཐུགས་བསྐྱེད་དང་མཛད་

འཕྲིན་ལ་བརྟེན་ནས་འབུམ་ལ་དགོན་ཐུབ་

མཆོག་དགའ་ཚལ་གླིང་གྲྭ་ཚང་གི་གཙུག་

ལག་ཁང་ཕྱི་ནང་ཡོངས་སུ་བཀོད་པ་ཕུན་

སུམ་ཚོགས་པ་འདི་ལྟ་བུ་ཞིག་ང་ཚོའི་མིག་

ལམ་དུ་མངོན་ཐུབ་པ་ནི་སྤྱི་ཡོངས་ཀྱི་འགྲོ་

བའི་བསོད་ནམས་དང་།  དེ་བཞིན་བསྟན་

འགྲོའི་ཕན་བདེ་རྒྱ་ཆེ་འབྱུང་བའི་གཞི་ལྟ་བུ་

ཞིག་ཆགས་བསྡད་ཡོད་དུས། ཐོག་མར་གུ་

རུ་སྤྲུལ་སྐུ་རིན་པོ་ཆེ་མཆོག་གིས་དབུས་

པའི ་འབྲེལ་ཡོད་གྲྭ་ཚང་གི ་འགན་ཁུར་

མཁན་ཡོངས་ལ་འཚམས་འདྲིའི་བཀྲ་ཤིས་

བདེ་ལེགས་ཞེས་ཞུ་རྒྱུ་ཡིན།

	 གུ་རུ་སྤྲུལ་སྐུ་རིན་པོ་ཆེ་ལྟ་བུར་

མཚོན་པ་ཡིན་ན།  ༧རྒྱལ་དབང་ལྔ་པའི་

སྐབས་ནས་བཟུང་སྟེ་སྐུ་སྐྱེ་གོང་མ་རྣམས་

ནས་ད་བར་གཙོ ་བོ ་ལྷོ ་མོན་ཕྱོགས་ལ་

བསྟན་པའི་བྱ་བའི་ཐོག་ལ་ཞབས་ཏོག་ཞུས་

པ་དང་། ད་ལྟའི་སྐུ་ཐོག་གུ་རུ་སྤྲུལ་སྐུ་རིན་

པོ་ཆེ་མཆོག་ཡིན་ནའང་།  སྤྱི་ནོར་༧གོང་

ས་༧སྐྱབས་མགོན་ཆེན་པོ་མཆོག་གིས་

ངོས་འཛིན་གནང་སྟེ།  ཐོག་མར་རྡ་རམ་ས་

ལའི་མཚན་ཉིད་གྲྭ་ཚང་ནང་སློབ་སྦྱོང་དང་། 

དེ་ནས་རྒྱ་གར་ལྷོ་ཕྱོགས་གདན་ས་ཁག་ལ་

སློབ་གཉེར་མཐར་ཕྱིན་གནང་ནས་དགེ་

བཤེས་ལྷ་རམས་པའི་མཚན་རྟགས་བཞེས་

རྗེས།  མོན་རྟ་དབང་དགོན་པའི་མཁན་པོ་

གནང་བ་དང་།

	 ལྷག་པར་དུ་དེ་རིང་ཐུབ་མཆོག་

ཕྱི་ལོ་ ༢༠༢༤ ཟླ་ ༡༡ ཚེས་ ༤ ཉིན་མོན་ཡུལ་འབུམ་སྡེ་ལ་འབུམ་ལ་དགོན་ཐུབ་མཆོག་དགའ་ཚལ་གླིང་གྲྭ་ཚང་གི་གཙུག་ལག་ཁང་རབ་
གནས་དབུ་འབྱེད་མཛད་སྒོའི་སྐབས།

དགའ་ཚལ་གླིང་གྲྭ་ཚང་གི་རྟེན་དང་བརྟེན་

པ་བཅས་པའི་གཙུག་ལག་ཁང་ཆེན་པོ་དེ་

འདྲ་བ་ཞིག་དབུ་འབྱེད་གནང་ཐུབ་པ་བྱུང་

ཡོད་རེད།  ཁོང་ཉིད་སྐུ་ན་གཞོན་པའི་དུས་

སློབ་སྦྱོང་ཐོག་ལ་དུས་ཚོད་བཏང་བ་དང་། 

དགུང་ལོ་སྨིན་དུས་བསྟན་འགྲོའི ་མཛད་

འཕྲིན་སྐྱོང་བ།  ལྷག་པར་དུ་ལྷོ་མོན་དང་། 

བོད་ཀྱི ་སྤྱི ་ཚོགས་ཀྱི ་དབར་ལ་ངོ ་ཚབ་

མཚོན་ཐུབ་པའི་བསྟན་འཛིན་གྱི་སྐྱེས་བུ་

གལ་ཆེན་པོ་ཞིག་ཆགས་བསྡད་དུས། རིན་

པོ་ཆེ་མཆོག་གི་འདས་པའི་མཛད་འཕྲིན་ལ་

བརྟེན་ནས།  མ་འོངས་པའི་མཛད་འཕྲིན་

དག་འབད་མེད་ལྷུན་འགྲུབ་ཡོང་རྒྱུ་དང་། 

མཛད་འཕྲིན་དེ་དག་སྔར་ལྷག་རྒྱ་ཆེ་རུ་

ཡོང་རྒྱུའི་ཚོད་དཔག་བྱེད་ཐུབ་རྒྱུའི་གནས་

སྟངས་ཆགས་བསྡད་ཀྱི་འདུག་པར། དེ་ཡིན་

དུས་རིན་པོ་ཆེ་མཆོག་སྐུ་ཚེ་བསྐལ་བརྒྱར་

བརྟན་ཅིང་རླབས་ཆེན་བསྟན་འགྲོའི་དོན་

ཐམས་ཅད་འབད་མེད་ལྷུན་གྱིས་འགྲུབ་

རྒྱུའི་སྨོན་འདུན་ཞུ་རྒྱུ་ཡིན།

	 དེ་བཞིན་གཙུག་ལག་ཁང་ཆེན་པོ་

དེ་འདྲ་བ་ཞིག་མཇལ་རྒྱུ་དེ་ལས་སླ་པོ་ཞིག་

ཡོད་མ་རེད།  དེར་མཐུན་འགྱུར་མང་པོ་

ཞིག་དགོས་ཀྱི་ཡོད་པས། གཙོ་བོ་དད་ལྡན་

སྦྱིན་པའི་བདག་པོ་མང་པོ་ཞིག་གི་ཐོག་

ནས་འབྲེལ་ཐོགས་གནང་ནས་དེ་འདྲ་བྱུང་

བ་ཞིག་ཡིན་དུས།  གོང་དུ་གུ་རུ་སྤྲུལ་སྐུ་

རིན་པོ་ཆེ་མཆོག་གིས་གསུངས་པ་ལྟར་

རེད། རྗེ་བཙུན་མི་ལ་རས་པའི་གསུང་ནང་། 

ཕུག་ན་བཞུགས་པའི་སྒོམ་ཆེན་དང་། །འཚོ་

བ་སྦྱོར་བའི་ཡོན་བདག་གཉིས།  །སངས་

མཉམ་དུ་རྒྱས་པའི་རྟེན་འབྲེལ་ཡོད།  །རྟེན་

འབྲེལ་གྱི་སྙིང་པོ་བསྔོ་བ་ཡིན།  །མཇུག་

བསྔོ་བ་འདི ་ལ་ནན་ཏན་མཛོད།  །ཅེས་

གསུངས་པ་ལྟར།  གཙུག་ལག་ཁང་འདིའི་

རྟེན་དང་བརྟེན་པ་བཅས་པའི་ཐོག་ནས་

བསྟན་འགྲོ་སྤྱི་ལ་ཕན་ཐོགས་རྒྱུའི་ཐུགས་

སྨོན་མཚམས་སྦྱོར་གནང་རྒྱུ་གལ་ཆེན་པོ་

ཆགས་བསྡད་ཡོད་རེད།  ཕྱོགས་མཚུངས་

རྒྱལ་སྲས་ཞི་བ་ལྷས། འགྲོ་བའི་སྡུག་བསྔལ་

སྨན་གཅིག་པུ།  །བདེ་བ་ཐམས་ཅད་འབྱུང་

བའི་གནས། །བསྟན་པ་རྙེད་དང་བཀུར་བསྟི་

དང་། །བཅས་ཏེ་ཡུན་རིང་གནས་གྱུར་ཅིག ། 

ཅེས་གསུངས་པ་ལྟར་འགྲོ ་བའི ་བདེ ་བ་

ཐམས་ཅད་ཀྱི་འབྱུང་གནས་དེ་རྒྱལ་བའི་

བསྟན་པ་རིན་པོ་ཆེ་ཆགས་བསྡད་ཀྱི་ཡོད་

རེད། དེ་ཡིན་དུས། དེར་དད་པ་ཙམ་མ་ཡིན་

པར་སློབ་སྦྱོང་གནང་ནས་སེམས་གཏིང་

ནས་དད་བཀུར་དང་། དེའི་ཐོག་ལ་སོ་སོའི་

ངོས་ནས་ཞབས་འདེགས་ཞུ་ཐུབ་རྒྱུའི ་

འདུན་པ་སྐྱེ་ཐུབ་དགོས་རྒྱུ་གལ་ཆེན་པོ་

ཆགས་བསྡད་ཡོད་རེད།  དེ་བཞིན་སློབ་

དཔོན་དབྱིག་གཉེན་མཆོག་གིས། སྟོན་པའི་

དམ་ཆོས་རྣམ་གཉིས་ཏེ།  །ལུང་དང་རྟོགས་

པའི་བདག་ཉིད་ཅན།  །དེ་འཛིན་བྱེད་པ་སྨྲ་

བྱེད་པ།  །སྒྲུབ་པ་བྱེད་པ་ཁོ་ན་ཡིན། །ཞེས་

པ་གསུངས་པ་ལྟར།  རིན་པོ་ཆེ་མཆོག་གི་

མཛད་འཕྲིན་ལ་བརྟེན་ནས་དེ་འདྲའི་ཕྱི་ནང་

གི་རྟེན་དང་བརྟེན་པ་བཅས་པའི་གཙུག་

ལག་ཁང་ཆེན་པོ ་དེ ་འདྲ་ཞིག་བྱུང་ཡོད་

རེད།  དེ ་ཡིན་དུས་དེའི ་ནང་བཞུགས་

མཁན་དགེ་འདུན་པ་རེད། གྲྭ་ཚང་གི་ཐོག་

ནས་རྒྱལ་བའི་ལུང་རྟོགས་ཀྱི་བསྟན་པ་རིན་

པོ་ཆེ་འདི་ཉིད་བཤད་སྒྲུབ་གཉིས་ཀྱི་ཐོག་

ནས་འཛིན་སྐྱོང་སྤེལ་གསུམ་ཡ་མ་བྲལ་བ་

ཚོགས་གཙོའི་གསུང་བཤད།

ཕྱི་ལོ་ ༢༠༢༤ ཟླ་ ༡༡ ཚེས་ ༤ ཉིན་དཔལ་ལྡན་ཚོགས་གཙོ་མཁན་པོ་བསོད་ནམས་བསྟན་འཕེལ་མཆོག་ནས་མོན་ཡུལ་འབུམ་སྡེ་ལ་འབུམ་
ལ་དགོན་ཐུབ་མཆོག་དགའ་ཚལ་གླིང་གྲྭ་ཚང་གི་གཙུག་ལག་ཁང་རབ་གནས་དབུ་འབྱེད་མཛད་སྒོའི་ཐོག་གསུང་བཤད་གནང་བཞིན་པ།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

བྱེད་ཐུབ་དགོས་པ་དེ་གལ་ཆེན་པོ་ཆགས་

བསྡད་ཡོད་རེད།

	 དེང་སང་འཛམ་གླིང་སྤྱི་ཡོངས་

ནས་བལྟས་ཡོང་དུས།  ནང་ཆོས་ནི་འགྲོ་

བའི་སྡུག་བསྔལ་འཇོམས་པའི་སྨན་གཅིག་

པུ་འདྲ་པོ།  འཛམ་གླིང་ཞི་བདེའི་ཐོག་ལ་

ཕན་ཐོགས་ཐུབ་པའི་རིག་གཞུང་ལྟ་བུའི་

གནས་སྟངས་ཤིག་ཆགས་བསྡད་ཡོད་རེད། 

༸གོང་ས་༸སྐྱབས་མགོན་ཆེན་པོ་མཆོག་

གིས་བོད་ཀྱི་ནང་ཆོས་ཀྱི་རིག་གཞུང་འདི་

འཛམ་གླིང་གི་གཅེས་ནོར་རེད་ཅེས་བཀའ་

སློབ་ཕེབས་ཡོད་པ་ལྟར།  འཛམ་གླིང་ནང་

ཕན་ཐོགས་ཐུབ་རྒྱུའི་རིན་ཐང་ལྡན་པའི་

རིག ་གཞུང ་ཞིག ་ཆགས་བསྡད ་ཡོད ་

རེད།  དེ་ཡང་བོད་ཀྱི་སྐད་ཡིག་ནང་བཀའ་

བསྟན་འགྱུར་པོད་སུམ་བརྒྱ་ལྷག་ཙམ་ཞིག་

ཡོད་པ་དང་།  ད་ལྟའི་དུས་ཚོད་ལ་མདོ་

སྔགས་ཆ་ཚང་བར་ཞིབ་འཇུག་བྱས་ཡོང་

དུས།  བོད་ཀྱི་སྐད་ཡིག་གཅིག་པུར་མ་

གཏོགས་མདོ་སྔགས་ཆ་ཚང་བ་ཞིག་མེད་

པའི་གནས་སྟངས་ཤིག་ཆགས་བསྡད་ཡོད་

རེད།  དེ་ཡིན་དུས་བོད་ཀྱི་སྐད་ཡིག་གི་

ཐོག་ནས་སངས་རྒྱས་ཀྱི་བསྟན་པ་ལུང་

རྟོགས་གཉིས་ཀྱི་ཐོག་ནས་འཛིན་སྐྱོང་སྤེལ་

གསུམ་གནང་ཐུབ་དགོས་པ་དེ་གྲྭ་ཚང་གི་

འབྲེལ་ཡོད་ཚང་མས་འགན་ཁུར་བཞེས་

ཐུབ་དགོས་པ་གལ་ཆེན་པོ་རེད། དེས་སོ་

སོའི་མི་ཚེའི་ནང་ལོགས་ལ་བདེ་སྐྱིད་འབྱུང་

བ་ཙམ་མ་ཟད།  འགྲོ ་བ་སྤྱི ་ལའང་ཕན་

ཐོ གས ་ཐུབ ་པ །   སྤྱི ་ ནོ ར ་༧གོ ང ་ས ་

༧སྐྱབས་མགོན་ཆེན་པོ ་མཆོག་ཐུགས་

དགྱེས་བཞེས་པའི་མཆོད་སྤྲིན་བླ་ན་མེད་པ་

ཞིག་ཆགས་བསྡད་ཡོད་རེད།  དེ་ཡིན་དུས་

མ་འོངས་པར་དེ་འདྲའི་དགོངས་པ་བཞེས་

ནས་ཕྱག་ལས་གནང་ཐུབ་དགོས་པ་དེ ་

གལ་ཆེན་པོ་ཆགས་བསྡད་ཡོད་རེད།

	 དེ ་རིང ་གཙུག་ལག་ཁང་དབུ་

འབྱེད་མཛད་སྒོའི་ཐོག་མངའ་སྡེའི་སྤྱི་ཁྱབ་

བློན་ཆེན་པདྨ་མཁའ་འགྲོ ་མཆོག་དང་། 

འབྲེལ་ཡོད་མངའ་སྡེའི་གྲོས་ཚོགས་འཐུས་

མི་མང་པོ་ཞིག་ཕེབས་བསྡད་འདུག ཕྱི་ལོ་ 

༡༩༥༩  ལོར་བོད་ས་ཤོར་ནས་༸གོང་ས་

མཆོག་མོན་རྟ་དབང་བརྒྱུད་ནས་རྒྱ་གར་དུ་

བཙན་བྱོལ་ལ་ཕེབས་པ་དང་། ང་ཚོ་བཙན་

བྱོལ་ལ་སླེབས་ནས་ལོ་ངོ་ ༦༥ ཙམ་འགྲོ་

ཡི་ཡོད་པ་དང་།  ཡིན་ནའང་རྒྱ་གར་དང་། 

བོད་དབར་གྱི་འབྲེལ་བ་དང་།  ལྷག་པར་དུ་

ཨ་རུ་ན་ཅལ་མངའ་སྡེའི་གཞུང་མང་གཉིས་

དང་།  བོད་དབར་དམིགས་བསལ་གྱིས་

འབྲེལ་བ་ཆགས་བསྡད་ཡོད་པར་ངོས་

འཛིན་བྱེད་ཀྱི་ཡོད།  མངའ་སྡེའི་སྤྱི་ཁྱབ་

བློན་ཆེན་མཆོག་གིས་བོད་ཀྱི་ཆོས་དང་། 

རིག་གཞུང་།  བོད་དོན་ཐོག་ལ་རྒྱུན་དུ་

ཐུགས་འགན་བཞེས་བསྡད་ཀྱི་ཡོད་རེད། 

མངའ་སྡེ་འདི་ནས་ཡིན་པ་རྒྱ་གར་གྲོས་

ཚོགས་འོག་མའི་འཐུས་མི་སྐུ་ཞབས་ཊ་

པིར་གྷའོ་ (Tapir Gao) མཆོག་གིས་རྒྱ་

གར་གྲོས་ཚོཌ་འཐུས་མིའི་བོད་དོན་རྒྱབ་

སྐྱོར་ཚོཌ་པའི་ཚོཌ་གཞོན་དང་།  སྐུ་ཞབས་

ཨར་ཀེ་ཁེར་མི་  (R.  K.  Khrimey) 

མཆོག་གིས་རྒྱ་གར་བོད་དོན་རྒྱབ་སྐྱོར་

ཚོགས་པ་ནང་མའི་ཐུགས་འགན་བཞེས་

བསྡད་ཡོད་རེད། 

	 ཁ་སང་མངའ་སྡེའི་ནང་ཡོད་པའི་

བོད་དོན་རྒྱབ་སྐྱོར་ཚོགས་པ་ཁག་མང་པོ་

ཞིག་གི་འབྲེལ་ཡོད་མི་སྣ་ཐུག་རྒྱུ་བྱུང་། 

ཚང་མའི་ངོས་ནས་སེམས་ཁུར་དང་།  མ་

འོངས་པར་བོད་ཀྱི་ཆོས་དང་། རིག་གཞུང་། 

ཆབ་སྲིད་ཐོག་ལ་ལྷག་བསམ་རྣམ་དག་

གིས་རྒྱབ་སྐྱོར་གནང་རྒྱུའི་འདུན་པ་ཆེན་པོ་

འདུག  དེ་བཞིན་མངའ་སྡེ་འདིའི་ནང་བོད་

པའི་གཞིས་ཆགས་ཁག་མང་པོ་ཞིག་ཡོད་

པ་རེད།  མངའ་སྡེའི་མཐུན་འགྱུར་མང་པོ་

ཞིག་བསྟུན་དགོས་དུས། མངའ་སྡེའི་གཞུང་

མང་དང་།  བོད་མིའི་དབར་ཕན་ཚུན་ཡིད་

ཆེས་དང་ལྡན་པའི ་ཐོག་ནས་མུ་མཐུད་

འབྲེལ་བ་དམ་ཟབ་གཏོང་རྒྱུ་གལ་ཆེན་པོ་

ཡིན་པ།  དེ་བཞིན་དེ་རིང་གོ་སྐབས་འདི་

བརྒྱུད་ནས་མངའ་སྡེའི་སྤྱི་ཁྱབ་བློན་ཆེན་

མཆོག་གིས་གཙོས་པའི་འབྲེལ་ཡོད་ཡོངས་

ལ་ཐུགས་རྗེ་ཆེ་ཞུ་རྒྱུ་ཡིན། མཐའ་དོན་སྤྱི་

ནོར་༧གོང་ས་༧སྐྱབས་མགོན་ཆེན་པོ ་

མཆོག་དང་།  དགའ་ལྡན་ཁྲི ་རིན་པོ ་ཆེ ་

མཆོག་སྐུ་ཚེ་བརྟན་ཅིང་།  རླབས་ཆེན་

ཐུགས་ཀྱི་དགོངས་བཞེད་མཐའ་དག་ལྷུན་

གྱིས་འགྲུབ་པའི་སྨོན་འདུན་དང་། དེ་བཞིན་

གུ་རུ་སྤྲུལ་སྐུ་རིན་པོ ་ཆེ ་མཆོག་མཛད་

འཕྲིན་རླབས་ཆེན་རྒྱས་ཐུབ་པའི ་སྨོན་

འདུན་ཞུ་རྒྱུ།  ཐུབ་མཆོག་དགའ་ཚལ་གླིང་

གི་བཤད་སྒྲུབ་ཆོས་སྤྱོད་ཀྱི་བྱ་བ་མཐའ་

དག་གེགས་མེད་ལམ་ལྷོངས་ཡོང་བའི་སྨོན་

འདུན་ཞུ་རྒྱུ་ཡིན་ཞེས་གསུངས་སོང་།

	 གཞན་ཡང་མཛད་སྒོའི་ཐོག་སྤྱི་

ནོར་༧གོང་ས་༧སྐྱབས་མགོན་ཆེན་པོ ་

མཆོག་གིས་གསུང་བཤད་སྙན་སྒྲོན་དང་། 

དགའ་ལྡན་ཁྲི་རིན་པོ་ཆེ་མཆོག་གིས་བཀའ་

སློབ། གུ་རུ་སྤྲུལ་སྐུ་རིན་པོ་ཆེ་མཆོག་དང་། 

མངའ་སྡེའི་སྤྱི་ཁྱབ་བློན་ཆེན་པདྨ་མཁའ་

འགྲོ་མཆོག  བོད་མིའི་སྒྲིག་འཛུགས་ཀྱི་

དཔལ་ལྡན་སྲིད་སྐྱོང་སྤེན་པ་ཚེ་རིང་མཆོག 

རྒྱ་གར་གྲོས་ཚོགས་འཐུས་མིའི་བོད་དོན་

རྒྱབ་སྐྱོར་ཚོགས་པའི་ཚོགས་གཞོན་ཊ་

པིར་ གྷའོ་མཆོག་བཅས་ནས་གསུང་བཤད། 

སྐུ་མགྲོན་རྣམས་ལ་དྲན་རྟེན་ཕྱག་རྟགས་

ཕུལ་བ།  གཙུག་ལག་ཁང་གི་སྦྱིན་བདག་

རྣམས་ལ་ཆེ་བསྟོད་ཕྱག་རྟགས། ཕྱ ག་དེབ་

དབུ་འབྱེད།  རིག་གཞུང་གཞས་སྣ་འཁྲབ་

སྟོན་བཅས་གནང་སོང་ཡོད། །

ཚོགས་བརྡ་གསལ་བསྒྲགས།

༄༅། །བཙན་བྱོལ་བོད་མིའི་བཅའ་ཁྲིམས་དོན་ཚན་བཞི་བཅུ་པ་ནང་གསལ་ལྟར་སྐབས་ ༡༧ པའི་བོད་མི་མང་སྤྱི་འཐུས་ལྷན་ཚོགས་ཀྱི་

གྲོས་ཚོགས་ཚོགས་དུས་དགུ་པ་ཕྱི་ལོ་ ༢༠༢༥ ཟླ་ ༣ ཚེས་ ༡༧ རེས་གཟའ་ཟླ་བ་ནས་ཚེས་ ༣༡ རེས་གཟའ་ཟླ་བ་བར་ལས་ཉིན་བཅུ་

གསུམ་རིང་བཞུགས་སྒར་སྤྱི་ལྷན་གྲོས་ཚོགས་ཚོགས་ཁང་ནང་ཚུགས་གཏན་འཁེལ་སོང་ན།  ཚོགས་མི་རྣམས་དུས་ཐོག་ཚོགས་བཅར་

ཐོག་སྤྱི་འཐུས་རྣམ་པས་ཕྱི་ལོ་ ༢༠༢༥ ཟླ་ ༣ ཚེས་ ༡༦ རེས་གཟའ་ཉི་མ་ཉིན་ཚོགས་དྲུང་ལས་ཁུངས་སུ་ངོ་བཅར་འབྱོར་ཐོ་འགོད་གནང་

དགོས་པའི་ཚོགས་བརྡའི་གསལ་བསྒྲགས་སུ། སྤྱི་འཐུས་ཚོགས་དྲུང་ལས་ཁུངས་ནས། རབ་གནས་ཤིང་འབྲུག་ཕྱི་ལོ་ ༢༠༢༤ ཟླ་ ༡༡ 

ཚེས་ ༧ ལ་ཕུལ།།

དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཆོག་ནས་རྒྱ་གར་གྲོས་ཚོགས་འཐུས་མི་གཉིས་དང་གཞན་མི་སྣ་ཁག་ཅིག་

མཇལ་འཕྲད་གནང་བ།

༄༅། །ཕྱི་ལོ་ ༢༠༢༤ ཟླ་ ༡༡ པའི་ཚེས་ 

༨  ཉིན་དཔལ་ལྡན་བོད་མི་མང་སྤྱི་འཐུས་

ཚོགས་གཙོ་མཁན་པོ་བསོད་ནམས་བསྟན་

འཕེལ་མཆོག་གིས་རྒྱ་གར་རྒྱལ་ས་ལྡི་ལིར་

བྷི་ཧར་མངའ་སྡེ་དང་།  RJD  སྲིད་དོན་

ཚོགས་པ་ནས་ཡིན་པ་རྒྱ་གར་གྲོས་ཚོགས་

གོང་མའི་འཐུས་མི་སྐུ་ཞབས་ཨེ་ ཌི་ སིངྒ་ 

(A. D Singh, Member of parlia-

ment, Rajya Sabha) མཆོག་དང་། 

ཡུ་པི ་མངའ་སྡེ ་དང་ །   Samajwadi 

Party སྲིད་དོན་ཚོགས་པ་ནས་ཡིན་པ་རྒྱ་

གར་གྲོས་ཚོགས་འོག་མའི་འཐུས་མི་སྐུ་

གསལ་བསྒྲགས།

ཕྱི་ལོ་ ༢༠༢༤ ཟླ་ ༡༡ ཚེས་ ༨  ཉིན་དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཁན་པོ་བསོད་ནམས་བསྟན་འཕེལ་མཆོག་གིས་རྒྱ་གར་
ཡུ་པི་མངའ་སྡེ་དང་།  Samajwadi Party སྲིད་དོན་ཚོགས་པ་ནས་ཡིན་པ་རྒྱ་གར་གྲོས་ཚོགས་འོག་མའི་འཐུས་མི་སྐུ་ཞབས་དྷ་རོ་གྷ་ སཱ་རོ་
ཇི་ (Daroga Saroj, Member of parliament, Lok  Sabha)  མཆོག་དང་།  གཞན་མི་སྣ་ཁག་ཅིག་མཇལ་འཕྲད་གནང་སྐབས། 

ཞབས་དྷ་རོ་གྷ་ སཱ་རོ་ཇི་ (Daroga Sa-

roj, Member of parliament, Lok 

Sabha) མཆོག་རྣམ་གཉིས་དང་། གཞན་

མི ་སྣ་ཁག་ཅིག་རིམ་པས་མཇལ་འཕྲད་

གནང་ཡོད་པ་རེད།

	 མཇལ་འཕྲད་སྐབས་དཔལ་ལྡན་

བོད་མི་མང་སྤྱི་འཐུས་ཚོགས་གཙོ་མཆོག་

གིས། བོད་ནང་རྒྱ་ནག་དམར་གཞུང་གིས་

བོད་མི ་རིགས་ཀྱི ་ངོ ་བོ ་རྩ ་མེད་གཏོང་

ཐབས་སླད་བཙན་ཤེད་ཐོག་བོད་ཡིག་སློབ་

གྲྭ་ཁག་སྒོ་བརྒྱབ་བཅུག་བཞིན་ཡོད་པའི་

སྐོར་དང་།  བོད་ཕྲུག་རྣམས་རྒྱའི་གཏན་

འཇགས་སློབ་གྲྭའི་ནང་སློབ་འཇུག་བྱེད་

འཇུག་གི་ཡོད་སྐོར་གསལ་སྟོན་གྱིས་བོད་

ནང་གི་ད་ལྟའི་ཛ་དྲག་གནས་སྟངས་སྐོར་ངོ་

སྤྲོད་དང་།  རྒྱ་གར་གྲོས་ཚོགས་ནང་བོད་

དོན་གླེང་སློང་སོགས་བོད་དོན་ཐོག་རྒྱབ་

སྐྱོར་ཡོང་བའི་རེ་སྐུལ་ཞུས་པར། ཁོང་རྣམ་

པས་རྒྱབ་སྐྱོར་གང་ཐུབ་གནང་རྒྱུའི་ཞལ་

བཞེས་གནང་སོང་།

	 གཞན་ཡང་དཔལ་ལྡན་ཚོགས་

གཙོ ་མཆོག་གིས་རྒྱ་གར་གཞུང་མང་

གཉིས་ཀྱིས་ད་བར་བོད་ཀྱི ་བདེན་དོན་

འཐབ་རྩོད་དང་།  བོད་མི་རྣམས་ལ་མཐུན་

འགྱུར་རྒྱབ་སྐྱོར་གནང་བར་ཐུགས་རྗེ་ཆེ་

ཞུས་གནང་སོང་།

	 སྐབས་དེར་འཕགས་བོད་འབྲེལ་

མཐུད་ལས་ཁང་གི་འགན་འཛིན་བཀྲ་ཤིས་

བདེ་སྐྱིད་ལགས་མཉམ་བཅར་ཞུས་ཡོད། །

ཕྱི་ལོ་ ༢༠༢༤ ཟླ་ ༡༡ ཚེས་ ༨  ཉིན་དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཁན་པོ་བསོད་ནམས་བསྟན་འཕེལ་མཆོག་གིས་རྒྱ་གར་
རྒྱལ་ས་ལྡི་ལིར་བྷི་ཧར་མངའ་སྡེ་དང་།  RJD  སྲིད་དོན་ཚོགས་པ་ནས་ཡིན་པ་རྒྱ་གར་གྲོས་ཚོགས་གོང་མའི་འཐུས་མི་སྐུ་ཞབས་ཨེ་  ཌི་ 
སིངྒ་ (A. D Singh, Member of parliament, Rajya Sabha) མཆོག་དང་མཇལ་འཕྲད་གནང་སྐབས། 

བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཡུ་རོབ་འཇར་མན་རྒྱལ་ཁབ་དང་ཅེག་སྤྱི་མཐུན་རྒྱལ་ཁབ་་ནང་

བོད་དོན་ཞུ་སྐུལ་གྱི་ལས་རིམ་ཁག་ལེགས་གྲུབ་བྱུང་བ།

༄༅། །ཕྱི་ལོ་ ༢༠༢༤ ཟླ་ ༡༡ པའི་ཚེས་ 

༢  ཉིན་བོད་མི་མང་སྤྱི་འཐུས་དབུ་དཀར་

ཚང་གཡུ་སྒྲོན་མཆོག་དང་།  སྤྱི་འཐུས་ཚེ་

རིང་ལྷ་མོ་མཆོག་རྣམ་གཉིས་ནས་ཡུ་རོབ་

འཇར་མན་རྒྱལ་ས་བྷར་ལེན་ནང་གཞུང་གི་

གནད་ཡོད་མི་སྣ་སོགས་མཇལ་འཕྲད་ཀྱིས་

བོད་དོན་ཞུ་སྐུལ་གནང་འགོ་འཛུགས་ཡོད་

པ་རེད།

	 དེ ་ཡང་ཕྱི ་ཚེས་  ༤  ཉིན་སྤྱི ་

འཐུས་རྣམ་པ་གཉིས་ནས་འཇར་མན་ཕྱི་

སྲིད ་ལས་ཁུངས་ཀྱི ་གནད་ཡོད ་མི ་སྣ ་

རྣམས་དང་ལྷན་བཞུགས་མོལ་ཚོགས་འདུ་

ཞིག་ཚོགས་ཤིང་།  སྐབས་དེའི་ཚོགས་

འདུའི་ཐོག་ཕྱོགས་ཕེབས་སྤྱི་འཐུས་རྣམ་

གཉིས་ནས།  རྒྱ་གཞུང་གིས་བོད་ས་ཁུལ་

ཡོངས་ལ་གཏན་འཇགས་སློབ་གྲྭ་གསར་

འཛུགས་དང་འབྲེལ་བའི་གནད་དོན་དང་། 

བོད་ཡིག་སློབ་གྲྭ་ཁག་བཙན་ཤེད་ཐོག་སྒོ་

བརྒྱབ་པའམ་ཡང་ན་སྐད་གཉིས་སློབ་གྲྭའི་

ངོ་བོའི་ཐོག་འགྱུར་བ་བཏང་ནས་བོད་མི་

རིགས་ཀྱི་སྐད་ཡིག་རྩ་མེད་བཟོས་དང་བཟོ་

བཞིན་ཡོད་པའི་སྐོར།  རྒྱ་གཞུང་གིས་སྤྱི་

ནོར་༧གོང་ས་༧སྐྱབས་མགོན་ཆེན་པོ ་

མཆོག་གི་༧སྐུའི་ཡང་སྲིད་ཐད་ངན་ཇུས་

བཤམས་བཞིན་ཡོད་པ། བོད་ནང་གི་ཁོར་

ཡུག་གཏོར་བཤིག  འགྲོ་བ་མིའི་ཐོབ་ཐང་

ཁག་རྩིས་མེད་རྡོག་རོལ་གཏོང་བཞིན་པ་

ཡོད་པ་སོགས་བོད་ནང་གི་ཛ་དྲག་གནས་

སྟངས་སྐོར ་འགྲེལ་བརྗོད ་དང་སྦྲགས། 

འཇར་མན་གཞུང་གིས་དེ་འབྲེལ་གྱི་གནད་

དོན་ཁག་ལ་དོ་སྣང་ཐུགས་ཁུར་ཆེ་བཞེས་

ཀྱིས་རྒྱབ་སྐྱོར་ཡོང་བའི་འབོད་སྐུལ་ནན་པོ་

ཞུས་པ་དང་།  ཆབས་ཅིག་མཉམ་འབྲེལ་

རྒྱལ་ཚོགས་ཀྱི་འགྲོ་བ་མིའི་ཐོབ་ཐང་གི་

ལྷན་ཚོགས་སྐབས་འཇར་མན་གཞུང་གིས། 

བོད་ནང་རྒྱ་གཞུང་གིས་བཙུགས་པའི ་

གཏན་འཇཌ་སློབ་གྲྭ་དང་།  སྡེ་དགེ་ཁུལ་གྱི་

ཆུ་མཛོད་ལས་གཞིའི་ཐོག་ཐུགས་འཚབ་

གནང་བར་ཐུགས་རྗེ་ཆེ་ཞུས་པ་དང་།  མུ་

མཐུད་རྒྱ་ནག་གཞུང་གིས་རྒྱལ་མཚམས་

ལས་བརྒལ་བའི་དྲག་གནོན་དང་།  གནས་

ཚུལ་རྫུན་སྤེལ་བྱེད་བཞིན་པར་གདོང་ལེན་

གནང་དགོས་པའི་འབོད་སྐུལ་བཅས་ཞུས་

འདུག

	 ཕྱི་ཚེས་ ༥ ཉིན་འཇར་མན་ཡུ་

གུར་ཚོགས་པའི་བྷར་ལེན་ཁུལ་གྱི་ཚོགས་

གཙོ ་ཧཡེ ་ཡུར་ཀུར་བྷིན་  (Haiyuer 

Kuerbin, the Berlin Office Di-

rector of World Uyghur Con-

gress)  ལགས་དང་ཐུག་འཕྲད་གནང་སྟེ། 

ཞུ་སྐུལ་གྱི་ལས་འགུལ་སྤེལ་ཕྱོགས་དང་། 

ཕྱི ་ལོ ་  ༢༠༢༤  ཟླ་  ༡༡  ཚེས་  ༥  ཉིན་བོད་མི ་མང་སྤྱི ་འཐུས་ལྷན་ཚོགས་ཀྱི ་སྐུ་ཚབ་ཚོགས་ཆུང་ནས་འཇར་མན་རོགས་
ཚོགས་  (Friedrich Naumann Foundation) ཀྱི་ཨེ་ཤི་ཡའི་སྡེ་ཚན་གྱི་འགན་འཛིན་ཅར་ལེ་སི་ ཌུ་ ཝི་ནཱ་ཇི་ (Charles du Vinage) 
ལཌ་དང་། ཨེ་ཤི་ཡ་སྡེ་ཚན་གྱི་ལས་བྱེད་ཌ་ནཡེ་ལ་ ས་ཁཱ་ (Daniela Sacca) ལགས་རྣམ་གཉིས་དང་ལྷན་མཇལ་འཕྲད་གནང་སྐབས།

གཞུང་འབྲེལ་བོད་དོན་ཞུ་གཏུག



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

59

ཐུན་མོང་གི་དམིགས་ཡུལ་ཐོག་དགོངས་

ཚུལ་བརྗེ་ལེན་གནང་བ་དང་། དེ་རྗེས་འཇར་

མན་རོགས་ཚོགས་  (Friedrich Nau-

mann Foundation) ཀྱི་ཨེ་ཤི་ཡའི་སྡེ་

ཚན་གྱི་འགན་འཛིན་ཅར་ལེ་སི་ ཌུ་ ཝི་ནཱ་

ཇི་ (Charles du Vinage) ལཌ་དང་། 

ཨེ་ཤི་ཡ་སྡེ་ཚན་གྱི་ལས་བྱེད་ཌ་ནཡེ་ལ་ 

ས་ཁཱ་ (Daniela Sacca) ལགས་རྣམ་

གཉིས་དང་ལྷན་མཇལ་འཕྲད་ཀྱིས།  བོད་

ནང་གི་སྤྱི་ཡོངས་ཀྱི་ཛ་དྲག་གནས་སྟངས་

སྐོར་ངོ་སྤྲོད་གནང་བ་དང་།  དེ་གའི་འགན་

འཛིན་མཆོག་ནས་འཇར་མན་རྒྱལ་ཁབ་

ཀྱིས་བོད་ཀྱི་གནད་དོན་ཐོག་ལ་གཟིགས་

ཕྱོགས་དང་ཐུགས་སྣང་གནང་སྟངས།  མ་

འོངས་གནང་ཕྱོགས་སོགས་ཀྱི་ཐོག་འགྲེལ་

བརྗོད་གསལ་པོ་གནང་བ་མ་ཟད།  འཇར་

མན་གཞུང་གིས་བོད་ཀྱི་གནད་དོན་ཛ་དྲག་

དང་གལ་གནད་ཆེན་པོ་ཡིན་པ་ཤེས་ཀྱི་

ཡོད་ལུཌ་དང་།  དེ་སྔ་ཡུ་གུར་གྱི་གནད་

དོན་ལ་དོ་སྣང་ཆེན་པོ་གནང་གི་ཡོད་པ་

ལས་བོད་དོན་ལ་དེ་ཙམ་གྱིས་དོ་སྣང་གནང་

གི་མེད་པའི་གནས་སྟངས་དང་ད་ལྟའི་ཆར་

འཇར་མན་ནང་བོད་དོན་ལ་དོ་སྣང་དང་། 

རྒྱབ་སྐྱོར་གནང་མཁན་མང་དུ་འགྲོ་བཞིན་

ཡོད་པའི་སྐོར་སོགས་གསུངས་འདུག

	 དེ ་རྗེས ་རིམ ་པས་འཇར་མན་

དབུས་གཞུང་གི ་ཆོས་དད་རང་དབང་

དམིགས་བསལ་ལས་ཁུངས་ཀྱི ་འགན་

འཛིན་ཨན་ཀེ ་  ཨོ ་པར་མན་  (Anke 

Oppermann, Director and head 

of the Officer of Federal Gov-

ernment  Commissioner  for 

Freedom of Religion) མཆོག་དང་། 

གཞན་གནད་ཡོད་མི་སྣ་ཁག་ཅིག་དང་ལྷན་

མཇལ་འཕྲད་ཀྱིས་བོད་ནང་བཙན་ཤེད་ཐོག་

དགོན་པའི་སློབ་གྲྭ་སྒོ་བརྒྱབ་བཅུག་པ་དང་། 

དགོན་སྡེ་གཏོར་བཤིག་བཏང་བ་སོགས་

དཔེ་མཚོན་གྱིས་བོད་ནང་ཆོས་དད་རང་

དབང་མེད་པ་སོགས་ཀྱི་སྐོར་ཞུས་པ་དང་། 

དེ་བཞིན་འཇར་མན་བཅའ་སྡོད་ཐའེ་ཝན་

གཞུང་ཚབ་སྐུ་ཞབས་ཤེ་ཀྲི་ཝའེ་  (Prof 

Dr. Jhy-Wey Shieh, Represen-

tative of Taiwan in Germany) 

ལགས་དང་ལྷན་མཇལ་འཕྲད་ཀྱིས་བོད་མི་

མང་སྤྱི་འཐུས་ལྷན་ཚོགས་ཀྱི་བོད་དོན་ཞུ་

སྐུལ་གྱི་ལས་རིམ་སྐོར་ངོ་སྤྲོད་གནང་འདུག

	 དེ་ཡང་སྤྱི་འཐུས་རྣམ་པ་གཉིས་

ཕྱི་ཟླ་  ༡༡  ཚེས་  ༡  ཉིན་གྱི་དགོང་མོ་

རྒྱལ་ས་ལྡི་ལི་ནས་འཇར་མན་རྒྱལ་ས་བྷར་

ལེན་ལ་ཕེབས་ཐོན་གྱིས་ཕྱི་ཚེས་  ༢  ཉིན་

ས་གནས་སུ་ཕེབས་འབྱོར་སྐབས། སུད་སི་

སྐུ་ཚབ་དོན་ཁང་གི ་མཉམ་འབྲེལ་རྒྱལ་

ཚོགས་སུ་བོད་དོན་ཞུ་གཏུག་གི་ལས་བྱེད་

ཕུན་ཚོགས་སྟོབས་རྒྱལ་ལགས་དང་།  ས་

གནས་བོད་རིགས་ཚོགས་པའི ་ཚོགས་

གཙོ་དོན་གྲུབ་ལགས་ཀྱིས་གཙོས་ཚོགས་

མི་རྣམ་པས་སྣེ་ལེན་ཕེབས་བསུ་ཞུས་པ་

དང་།  དགོང་མོ ་ས་གནས་བོད་རིགས་

ཚོགས་པས་ཕེབས་བསུའི་གསོལ་སྟོན་

ཕྱི་ལོ་ ༢༠༢༤ ཟླ་ ༡༡ ཚེས་ ༦ བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ཞིག་འཇར་མན་གྲོས་ཚོགས་འཐུས་མིའི་བོད་དོན་
རྒྱབ་སྐྱོར་ཚོགས་པའི་ཚོགས་གཙོ་སྐུ་ཞབས་མའེ་ཀལ་ བྷ་རན་ཌ་ (MP Michael Brand) མཆོག་གི་གོ་སྒྲིག་འོག་གྲོས་ཚོགས་འཐུས་མི་སྐུ་
ཞབས་པི་ཊཏ་  ཧཡེ་ཌི་  (MP  Peter  Heidt)  མཆོག  གྲོས་ཚོགས་འཐུས་མི་ལྕམ་སྐུ་མཱ་རཡེ་  ཀེ་ལན་  སེ་ཁེ་མེནྐ་  (MP  Ma-

ria  Klein-Schmeink) མཆོག གྲོས་ཚོགས་འཐུས་མི་སྐུ་ཞབས་ཕ་རནྐ་ མུ་ལར་ (MP Frank Muler)  མཆོག་བཅས་དང་ལྷན་འཛོམས་
གནང་སྐབས།

བཤམས་པ་དང་།  དེའི་སྐབས་སྤྱི་འཐུས་

རྣམ་གཉིས་ནས་ས་གནས་བོད་རིགས་མི་

མང་རྣམས་ལ་སྤྱི་འཐུས་རྣམ་པ་གཉིས་ད་

ཐེངས་འཇར་མན་དང་།  ཅེག་སྤྱི་མཐུན་

རྒྱལ་ཁབ་གཉིས་ནང་གཞུང་འབྲེལ་བོད་

དོན ་ཞུ་སྐུལ་ལ་ཕེབས་དགོས་པའི ་རྒྱུ་

མཚན་དང་དམིགས་ཡུལ་སོགས་ཀྱི་སྐོར་

འགྲེལ་བརྗོད་དང་།  མི་མང་གི་དོགས་འདྲི་

ཁག་ལ་ལན་འདེབས་གསལ་བཤད་གནང་

ཡོད་འདུག

	 ཕྱི་ཚེས་ ༣ ཉིན་འཇར་མན་རྒྱལ་

སྤྱིའི་བོད་དོན་ལས་འགུལ་ཁང་གི་འགན་

འཛིན་ཀཡེ་ མུ་ལར་ (ICT Germany 

Executive Director Kai Mueller) 

ལགས་དང་ལྷན་མཇལ་འཕྲད་གནང་བ་དང་། 

སྐབས་དེར་ཁོང་གིས་འཇར་མན་རྒྱལ་སྤྱིའི་

བོད་དོན་ལས་འགུལ་ཁང་གི་ལས་དོན་བྱེད་

ཕྱོགས་དང་། འཇར་མན་དང་རྒྱ་ནག་དབར་

གྱི་འབྲེལ་ལམ།  འཇར་མན་ནང་གི་ཆབ་

སྲིད་གནས་སྟངས་སྐོར་ངོ་སྤྲོད་དང་།  ཡུལ་

འདིར་བོད་དོན་ཞུ་སྐུལ་བྱེད་ཕྱོགས་ཐད་ལ་

ལམ་སྟོན་དགོངས་འཆར་ལྷུག་པོ་གནང་

འདུག་པ་མ་ཟད།  སྤྱི་འཐུས་རྣམ་གཉིས་

ཀྱིས་ཀྱང་དེ་དང་འབྲེལ་ནས་ཁོང་དང་ལྷན་

དགོངས་ཚུལ་བརྗེ ་རེས་གནང་བ་དང་། 

དགོང་དྲོ་སྐུ་ཞབས་ཁོང་ནས་ཕྱོགས་ཕེབས་

སྤྱི་འཐུས་རྣམ་གཉིས་ལ་གསོལ་སྟོན་ཞིག་

གོ་སྒྲིག་ཞུས་པ་དང་།  དེའི་སྐབས་འཇར་

མན་རྒྱལ་སྤྱིའི་བོད་དོན་ལས་འགུལ་ཁང་

གི ་ཚོགས་མི ་   (Namri  Dagyab) 

ལགས་ཀྱང་ལྷན་བཅར་གནང་འདུག

	 ཕྱི་ཚེས་ ༦ འཇར་མན་རྒྱལ་ས་

བྷར་ལེན་ནང་བོད་དོན་ཞུ་སྐུལ་ཉིན་མཐའ་

མའི ་སྐབས།  འཇར་མན་གྲོས་ཚོགས་

འཐུས་མིའི་བོད་དོན་རྒྱབ་སྐྱོར་ཚོགས་པའི་

ཚོགས་གཙོ་སྐུ་ཞབས་མའེ་ཀལ་ བྷ་རན་ཌ་ 

(MP Michael Brand, Chair of 

the  German  Tibetan  Parlia-

mentary Group for Tibet) མཆོག་

གི་གོ་སྒྲིག་འོག ཕྱོགས་ཕེབས་བོད་མི་མང་

སྤྱི་འཐུས་རྣམ་གཉིས་ནས་འཇར་མན་གྲོས་

ཚོགས་ཀྱི་ཚོགས་ཁང་  (Paul  Loebe 

House) ཡི་ནང་འཇར་མན་གྲོས་ཚོགས་

འཐུས་མིའི་བོད་དོན་རྒྱབ་སྐྱོར་ཚོགས་པའི་

ཚོགས་གཙོ་སྐུ་ཞབས་མའེ་ཀལ་ བྷ་རན་ཌ་

མཆོག་དང་།  གྲོས་ཚོགས་འཐུས་མི་སྐུ་

ཞབས་པི་ཊཏ་  ཧཡེ་ཌི་  (MP  Peter 

Heidt, FDP Party Spokesperson 

on Human Rights and Humani-

tarian Aid) མཆོག གྲོས་ཚོགས་འཐུས་

མི་ལྕམ་སྐུ་མཱ་རཡེ་  ཀེ་ལན་  སེ་ཁེ་མེནྐ་ 

(MP  Maria  Klein-Schmeink, 

Green Party  Spokesperson on 

Health Policy) མཆོག གྲོས་ཚོགས་

འཐུས་མི་སྐུ་ཞབས་ཕ་རནྐ་ མུ་ལར་ (MP 

Frank Muler, member of FDP 

working group on Foreign Pol-

icy)  མཆོག་བཅས་དང་ལྷན་འཛོམས་

གནང་ཡོད་པ་རེད། 

	 སྐབས་དེར་སྤྱི་འཐུས་རྣམ་གཉིས་

ནས།  བོད་ནང་རྒྱ་ནག་དམར་གཞུང་གིས་

ཕྱི་ལོ་ ༢༠༢༤ ཟླ་ ༡༡ ཚེས་ ༦ བོད་མི་མང་སྤྱི་འཐུས་ལྷན་ཚོགས་ཀྱི་ཞུ་གཏུག་སྐུ་ཚབ་ཚོགས་ཆུང་ཞིག་འཇར་མན་གྲོས་ཚོགས་འཐུས་མིའི་
བོད་དོན་རྒྱབ་སྐྱོར་ཚོགས་པའི་ཚོགས་གཙོ་སྐུ་ཞབས་མའེ་ཀལ་ བྷ་རན་ཌ་ (MP Michael Brand) མཆོག་དང་། གྲོས་ཚོགས་འཐུས་མི་སྐུ་
ཞབས་པི་ཊཏ་  ཧཡེ་ཌི་  (MP  Peter  Heidt)  མཆོག  གྲོས་ཚོགས་འཐུས་མི་ལྕམ་སྐུ་མཱ་རཡེ་  ཀེ་ལན་  སེ་ཁེ་མེནྐ་  (MP  Ma-

ria  Klein-Schmeink) མཆོག གྲོས་ཚོགས་འཐུས་མི་སྐུ་ཞབས་ཕ་རནྐ་ མུ་ལར་ (MP Frank Muler)  མཆོག་རྣམས་ལ་བོད་དོན་ཞུ་
གཏུག་ཞུ་བཞིན་སྐབས།

གཞུང་འབྲེལ་བོད་དོན་ཞུ་གཏུག

བོད་ཕྲུག་རྣམས་བཙན་ཤེད་ཐོག་གཏན་

འཇགས་སློབ་གྲྭའི་ནང་སློབ་འཇུག་བྱེད་

བཅུག་བཞིན་ཡོད་པ་དང་། སྒེར་གཉེར་བོད་

ཡིག་སློབ་གྲྭ་དང་དགོན་པའི་སློབ་གྲྭ་ཁག་སྒོ་

བརྒྱབ་པ།  ཆུ་མཛོད་གློག་ཁང་ཆེན་པོ་

གསར་འཛུགས་ཆེད་ཉེ ་འཁོར་བོད་ཀྱི ་

དགོན་པ་གཏོར་བཤིག་དང་།  གནས་སྡོད་

བོད་མི་རྣམས་བཙན་གྱིས་གནས་སྤོས་བྱེད་

བཅུག་པ་སོགས་ད་ལྟའི་བོད་ནང་གི་ཛ་དྲག་

གནས་སྟངས་སྐོར་ངོ་སྤྲོད་དང་།  ལྷག་པར་

དུ་སྤྱི་ནོར་༧གོང་ས་༧སྐྱབས་མགོན་ཆེན་

པོ་མཆོག་གི་༧སྐུའི་ཡང་སྲིད་ཐོག་ལ་རྒྱ་

ནག་གཞུང་གིས་ཇུས་ངན་བཏོན་དང་འདོན་

བཞིན་པ་་དེར་འཇར་མན་གཞུང་དང་། གྲོས་

ཚོགས་ནས་སྤྱི་ནོར་༧གོང་ས་༧སྐྱབས་

མགོན་ཆེན་པོ་མཆོག་གི་༧སྐུའི་ཡང་སྲིད་

ངོས་འཛིན་གནང་རྒྱུའི་འགན་དབང་ཆ་ཚང་

སྤྱི་ནོར་༧གོང་ས་༧སྐྱབས་མགོན་ཆེན་པོ་

མཆོག་སྐུ་ཉིད་ཁོ་ན་མ་གཏོགས་གཞན་སུ་

གང་ལའང་ཐག་གཅོད་བྱ་རྒྱུའི་དབང་ཆ་

མེད་པའི་བསྒྲགས་གཏམ་སྤེལ་དགོས་པའི་

འབོད་སྐུལ་ཞུས་པར། གྲོས་ཚོགས་འཐུས་

མི་རྣམས་ཀྱིས་དེར་མོས་མཐུན་རྒྱབ་སྐྱོར་

ཡོད་སྐོར་གསུངས་པ་དང་།  དེ་བཞིན་སྤྱི་

འཐུས་རྣམ་གཉིས་ནས་འཇར་མན་གྲོས་

ཚོགས་འཐུས་མི་རྣམས་བཞུགས་སྒར་རྡ་

རམ་ས་ལར་དངོས་སུ་ཕེབས་ཏེ་བོད་དོན་

ལ་རྒྱབ་སྐྱོར་གྱི་རྣམ་པ་བསྟན་རྒྱུ་གལ་ཆེན་

པོ་ཡིན་པ་ཞུས་པར།  གྲོས་ཚོགས་འཐུས་

མི་གཅིག་གིས་ལོ་རྗེས་མའི་ནང་བཞུགས་

སྒར་རྡ་རམ་ས་ལར་ཕེབས་འཆར་ཡོད་

པའང་གསུངས་གནང་འདུག 

	 དེ་རྗེས་འཇར་མན་གྲོས་ཚོགས་

ཀྱི་ལས་བྱེད་པས་སྤྱི་འཐུས་རྣམ་པ་གཉིས་

གྲོས་ཚོགས་ཀྱི་ཚོགས་ཁང་ནང་གཟིགས་

སྐོར་སྣེ་ཁྲིད་གནང་རྗེས།  ཐེངས་འདིའི ་

འཇར་མན་རྒྱལ་ཁབ་ནང་གི་གཞུང་འབྲེལ་

བོད་དོན་ཞུ་སྐུལ་གྱི་ལས་རིམ་ཁག་ལེགས་

གྲུབ་བྱུང་སྟེ།  སྤྱི་འཐུས་རྣམ་པ་གཉིས་མེ་

འཁོར་བརྒྱུད་ཅེག་སྤྱི་མཐུན་རྒྱལ་ཁབ་ནང་

བོད་དོན་ཞུ་སྐུལ་སླད་ཕེབས་གནང་འདུག 

	 ད་ཐེངས་ཀྱི་ཚོགས་འདུའི་ཐོག་ལ་

རྒྱལ་སྤྱིའི་བོད་དོན་ལས་འགུལ་ཁང་འཇར་

མན་ཡན་ལག་ཁང་གི་འགན་འཛིན་  ཀཡེ་ 

མུ་ལར་ (Kai Muller) ལགས་དང་། སུད་

སི་སྐུ་ཚབ་དོན་ཁང་གི་མཉམ་འབྲེལ་རྒྱལ་

ཚོགས་སུ་བོད་དོན་ཞུ་གཏུགས་བྱེད་མཁན་

གྱི ་ལས་བྱེད་ཕུན་ཚོགས་སྟོབས་རྒྱལ་

ལགས།  དེ་བཞིན་བྷར་ལེན་བོད་རིགས་

ཚོགས་པའི་ཚོགས་གཙོ་དོན་གྲུབ་སྒྲོལ་

དཀར་ལགས།  འཇར་མན་བོད་དོན་རྒྱབ་

སྐྱོར་ཚོགས་པའི་ཚོགས་གཞོན་ཌེ་ཝི་ཌི་ 

མི་སལ་ (David Missal) ལགས་བཅས་

མཉམ་ཞུགས་གནང་འདུག

	 ཕྱི་ཚེས་ ༧ ཉིན་གྱི་སྔ་དྲོ་ཅེག་སྤྱི་

མཐུན་རྒྱལ་ཁབ་ཀྱི་གྲོས་ཚོགས་ཀྱི་ཚོགས་

ཁང་ནང་ཅེག་སྤྱི་མཐུན་རྒྱལ་ཁབ་ཀྱི་གྲོས་

ཚོགས་གོང་མའི་ཚོགས་གཞོན་ལྕམ་སྐུ་

ཇིཊི་ཀ་ སེ་ཌི་ལོ་ཝ་ (Ms. Jitka Seit-

lova, Vice President of the Sen-

ate) མཆོག་དང་། གྲོས་ཚོགས་གོང་མའི་

ཕྱི་ལོ་ ༢༠༢༤ ཟླ་ ༡༡ ཚེས་ ༦ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ལ་འཇར་མན་གྲོས་ཚོགས་འཐུས་མིའི་བོད་
དོན་རྒྱབ་སྐྱོར་ཚོགས་པའི་ཚོགས་གཙོ་སྐུ་ཞབས་མའེ་ཀལ་ བྷ་རན་ཌ་ (MP Michael Brand) མཆོག་ནས་འཇར་མན་གྲོས་ཚོགས་སྐོར་འགྲེལ་
བརྗོད་གནང་བཞིན་སྐབས། 

འཐུས་མི་པེ་རེམ་སིལ་ རཱ་པཱ་སེ་ (Sena-

tor Premysl Rabas) མཆོག གྲོས་

ཚོགས་འོག་མའི་འཐུས་མི་ལྕམ་སྐུ་ཇཏ་མི་

ལ་ ལེབ་ཀོ་ (MP Ms Jarmila Levko) 

མཆོག གྲོས་ཚོགས་འོག་མའི་འཐུས་མི་ཧ་

ཡ་ཊོ་ ཨོ་ཀ་མུ་ར་ (MP Hayato Oka-

mura)  མཆོག  གྲོས་ཚོགས་འོག་མའི་

འཐུས་མི་ཨི་ཝ་ ཌི་ཁོ་རེ་སི་ (MP Eva 

Decroix)  མཆོག་བཅས་ཁྱོན་གྲོས་

ཚོགས་གོང་འོག་གཉིས་ཀྱི་འཐུས་མི་ལྔ་

དང་། འབྲེལ་ཡོད་ལས་བྱེད་བཅས་དང་ལྷན་

དུ་ཚོགས་འདུ་ཞིག་ཚོགས་ཤིང་།  སྐབས་

དེའི ་ཚོགས་འདུའི་ཐོག་བོད་མི ་མང་སྤྱི་

འཐུས་རྣམ་གཉིས་ནས།  རྒྱ་ནག་དམར་

གཞུང་གིས་བོད་ནང་བོད་ཀྱི་ཆོས་དང་རིག་

གཞུང་།  སྐད་ཡིག་དང་བཅས་པ་རྩ་མེད་

གཏོང་རྒྱུའི་བྱུས་ངན་སྤེལ་བཞིན་པའི་སྐོར་

དང་།  བོད་ཀྱི་ཁོར་ཡུག་གཏོར་བཤིག་

ཚབས་ཆེན་བཏང་དང་གཏོང་བཞིན་པ་

ཕྱི་ལོ་ ༢༠༢༤ ཟླ་ ༡༡ ཚེས་ ༦ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་དང་འཇར་མན་རྒྱལ་སྤྱིའི་བོད་དོན་ལས་འགུལ་
ཁང་གི་འགན་འཛིན་ཀཡེ་ མུ་ལར་ (ICT Germany Executive Director Kai Mueller) ལགས་དང་ལྷན་འཇར་མན་གྲོས་ཚོགས་ཚོགས་
ཁང་  (Paul  Loebe House) ནང་། 

སོགས་བོད་ནང་གི་ད་ལྟའི་ཛ་དྲག་གི་གནས་

སྟངས་སྐོར་ངོ་སྤྲོད་ཞིབ་ཕྲ་ཞུས་པ་དང་།

	 དེ ་བཞིན་ཅེག་སྤྱི ་མཐུན་རྒྱལ་

ཁབ་ཀྱི་སྲིད་འཛིན་ཟུར་པ་སྐུ་ཞབས་ཝ་ཁེ་

ལེབ་ ཧ་ཝེལ་ (Vaclav Havel) མཆོག་

དང་། བོད་མིའི་བླ་ན་མེད་པའི་དབུ་ཁྲིད་སྤྱི་

ནོར་༧གོང་ས་༧སྐྱབས་མགོན་ཆེན་པོ ་

མཆོག་གཉིས་དབར་འབྲེལ་བ་དམ་ཟབ་

ཡོད་པའི་སྐོར་དྲན་སྐུལ་དང་།  ཅེག་སྤྱི་

མཐུན་རྒྱལ་ཁབ་ཀྱིས་བོད་དོན་ཐོག་རྒྱབ་

སྐྱོར་ཤུགས་ཆེ ་གནང་བཞིན་ཡོད་པར་

ཐུགས་རྗེ་ཆེ་ཞུས་པ་དང་ཆབས་ཅིག  མུ་

མཐུད་རྒྱབ་སྐྱོར་གནང་སྐྱོང་ཡོང་བའི་རེ་

སྐུལ་ཞུས་པར།  ཁོང་རྣམས་ཀྱིས་ཀྱང་

ཕྱི་ལོ་ ༢༠༢༤ ཟླ་ ༡༡ ཚེས་ ༧ བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཅེག་སྤྱི་མཐུན་རྒྱལ་ཁབ་ཀྱི་གྲོས་ཚོགས་ཀྱི་
ཚོགས་ཁང་ནང་ཅེག་སྤྱི་མཐུན་རྒྱལ་ཁབ་ཀྱི་གྲོས་ཚོགས་གོང་མའི་ཚོགས་གཞོན་ལྕམ་སྐུ་ཇིཊི་ཀ་  སེ་ཌི་ལོ་ཝ་  (Ms.  Jitka Seitlova, 

Vice President of the Senate) མཆོག་དང་། གྲོས་ཚོགས་གོང་མའི་འཐུས་མི་པེ་རེམ་སིལ་ རཱ་པཱ་སེ་ (Senator Premysl Rabas) 

མཆོག གྲོས་ཚོགས་འོག་མའི་འཐུས་མི་ལྕམ་སྐུ་ཇཏ་མི་ལ་ ལེབ་ཀོ་ (MP Ms Jarmila Levko) མཆོག གྲོས་ཚོགས་འོག་མའི་འཐུས་མི་ཧ་
ཡ་ཊོ་ ཨོ་ཀ་མུ་ར་ (MP Hayato Okamura)  མཆོག  གྲོས་ཚོགས་འོག་མའི་འཐུས་མི་ཨི་ཝ་ ཌི་ཁོ་རེ་སི་ (MP Eva Decroix)  མཆོག་
བཅས་ཁྱོན་གྲོས་ཚོགས་གོང་འོག་གཉིས་ཀྱི་འཐུས་མི་ལྔ་དང་།  འབྲེལ་ཡོད་ལས་བྱེད་བཅས་དང་མཇལ་འཕྲད་སྐབས།

གཞུང་འབྲེལ་བོད་དོན་ཞུ་གཏུག



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

63

མགྲིན་དབྱངས་གཅིག་གྱུར་ཐོག་ཅེག་སྤྱི་

མཐུན་རྒྱལ་ཁབ་ཀྱིས་བོད་དོན་ཐོག་ད་ལྟ་

རྒྱབ་སྐྱོར་གནང་བཞིན་ཡོད་པ་དང་། འབྱུང་

འགྱུར་ཡང་སྔར་ལྷག་རྒྱབ་སྐྱོར་ཤུགས་ཆེ་

རུ་གཏོང་གི ་ཡིན་ཞེས་གསུངས་འདུག 

ཚོགས་འདུ་གྲུབ་རྗེས་གྲོས་ཚོགས་ཀྱི ་

འབྲེལ་ཡོད་ལས་བྱེད་ཀྱིས་སྣེ་ཁྲིད་ཐོག སྤྱི་

འཐུས་རྣམ་གཉིས་ནས་གྲོས་ཚོགས་ཀྱི་

འགྲེམས་སྟོན་ཁང་དང་།  གྲོས་ཚོགས་ཀྱི་

ཚོགས་ཁང་ཆེན་མོ་སོགས་ལ་གཟིགས་་

སྐོར་ཕེབས་འདུག  ཚོགས་འདུ་དེ་བཞིན་

གཞུང་འབྲེལ་གྱི་ངོ་བོའི་ཐོག་ནས་ཅེག་གྲོས་

ཚོགས་ཀྱི་མང་གཙོ་དང་འགྲོ་བ་མིའི་ཐོབ་

ཐང་ཚོགས་ཆུང་གིས་གོ་སྒྲིག་གནང་བ་

ཞིག་རེད་འདུག

	 དེ་ཉིན་ཕྱི་དྲོ་སྤྱི་འཐུས་རྣམ་གཉིས་

ནས་  (Sinopsis)  ཞེས་པའི་ཐེབས་རྩ་

ཁང་གི་འགན་འཛིན་གཙོས་པའི་ལས་བྱེད་

ཁག་ཅིག་དང་ལྷན་ཐུག་འཕྲད་གནང་ཞིང་། 

ཐེབས་རྩ་ཁང་དེ་ནི་རྒྱ་ནག་ཐོག་ཉམས་ཞིབ་

གནང་མཁན་གྱི་ལས་ཁུངས་ཤིག་ཡིན་

སྟབས། བོད་དོན་ཐོག་ལའང་དོ་སྣང་ཆེན་པོ་

གནང་གི་ཡོད་པས།  སྤྱི་འཐུས་རྣམ་གཉིས་

ཀྱིས་བོད་ནང་གི་ད་ལྟའི་དངོས་ཡོད་གནས་

སྟངས་སྐོར་ངོ་སྤྲོད་དང་།  བོད་དོན་ཐོག་དོ་

སྣང་དང་རྒྱབ་སྐྱོར་གནང་རྒྱུའི་རེ་སྐུལ་ཞུས་

གནང་འདུག

	 དེ་རྗེས་ལོ་མང་རིང་བོད་དོན་ཐོག་

རྒྱབ་སྐྱོར་གནང་མཁན་ལྕམ་སྐུ་ཀེཊི་རི་ནཱ་ 

(Katerina) ལགས་དང་བློན་ཆེན་ཟུར་པ་

མར་ཊིན་ བྷུར་སིག་ (Martin Bursik) 

སོགས་དང་ལྷན་མཇལ་འཕྲད་ཀྱིས་ཁོང་

རྣམ་པས་ལོ་མང་རིང་བོད་དོན་ཐོག་རྒྱབ་

སྐྱོར་གནང་བར་ཐུགས་རྗེ་ཆེ་ཞུས་གནང་

འདུག

	 ཕྱི ་ཚེས་  ༨  ཉིན་གྱི ་སྔ་དྲོ ་སྤྱི ་

འཐུས་རྣམ་གཉིས་ནས་ཅེག་སྤྱི་མཐུན་རྒྱལ་

ཁབ་ཀྱི་རིག་གཞུང་བློན་ཆེན་གཞོན་པ་སྐུ་

ཞབས་ཨོན་ཌི་རེཇ་ ཁེ་རཱ་སེ་ཊི་ (Ondrej 

Chrast,  Deputy  Minister  for 

Culture)  མཆོག་དང་ལྷན་མཇལ་འཕྲད་

གནང་སྟེ། རྒྱ་གཞུང་གིས་བོད་ཀྱི་ཐུན་མོང་

མ་ཡིན་པའི་རིག་གཞུང་རྩ་མེད་གཏོང་རྒྱུའི་

ཐབས་བྱུས་སྣ་ཚོགས་སྤེལ་བཞིན་པའི་སྐོར་

ངོ་སྤྲོད་དང་།  དེ་རྗེས་ཅེག་ཕྱི་སྲིད་ལས་

ཁུངས་ཀྱི་ཁྱབ་ཁོངས་ཆོས་དད་རང་མོས་

སྡེ་ཚན་གྱི་སྐུ་ཚབ་དང་།  རྒྱལ་སྤྱིའི་ཆོས་

དད་རང་མོས་མཐུན་ཚོགས་ཀྱི་ཚོགས་

གཙོསྐུ་ཞབས་རོ་བྷར་ཊི་ རེ་ཧག་ (Rob-

ert  Rehak,  Ambassador  at 

Large, Special Envoy for Holo-

caust Issues, Interfaith Dia-

logue and Freedom of Reli-

gion) ལགས་དང་ལྷན་མཇལ་འཕྲད་ཀྱིས་

བོད་ནང་རྒྱ་གཞུང་གིས་དགོན་སྡེ་ཁག་ལ་

དམ་བསྒྲགས་དང་།  དགོན་སྡེ་ཁག་ནང་གྲྭ་

གྲངས་ཚོད་འཛིན་གྱི ་དཔེ ་མཚོན་དང་

འབྲེལ་ནས་ཆོས་དད་རང་དབང་མེད་པའི་

སྐོར་ངོ་སྤྲོད་ཞིབ་ཕྲ་གནང་འདུག

ཕྱི་ལོ་ ༢༠༢༤ ཟླ་ ༡༡ ཚེས་ ༧ བོད་མི་མང་སྤྱི་འཐུས་ལྷན་ཚོགས་ཀྱི་ཞུ་གཏུག་སྐུ་ཚབ་ཚོགས་ཆུང་ནས་ཅེག་སྤྱི་མཐུན་རྒྱལ་ཁབ་ཀྱི་གྲོས་
ཚོགས་ཀྱི་ཚོགས་ཁང་ནང་ཅེག་སྤྱི་མཐུན་རྒྱལ་ཁབ་ཀྱི་གྲོས་ཚོགས་གོང་མའི་ཚོགས་གཞོན་ལྕམ་སྐུ་ཇིཊི་ཀ་  སེ་ཌི་ལོ་ཝ་  (Ms.  Jitka 

Seitlova, Vice President of the Senate) མཆོག་དང་། གྲོས་ཚོགས་གོང་མའི་འཐུས་མི་པེ་རེམ་སིལ་ རཱ་པཱ་སེ་ (Senator Premysl 

Rabas) མཆོག གྲོས་ཚོགས་འོག་མའི་འཐུས་མི་ལྕམ་སྐུ་ཇཏ་མི་ལ་ ལེབ་ཀོ་ (MP Ms Jarmila Levko) མཆོག གྲོས་ཚོགས་འོག་མའི་
འཐུས་མི་ཧ་ཡ་ཊོ་ ཨོ་ཀ་མུ་ར་ (MP Hayato Okamura)  མཆོག  གྲོས་ཚོགས་འོག་མའི་འཐུས་མི་ཨི་ཝ་ ཌི་ཁོ་རེ་སི་ (MP Eva De-

croix)  མཆོག་བཅས་ཁྱོན་གྲོས་ཚོགས་གོང་འོག་གཉིས་ཀྱི་འཐུས་མི་ལྔ་དང་།  འབྲེལ་ཡོད་ལས་བྱེད་བཅས་དང་ཚོགས་འདུ་ཚོགས་སྐབས།

	 དེ་རྗེས་ཅེག་ཕྱི་སྲིད་ལས་ཁུངས་

ཀྱི་ཐབས་བྱུས་དང་ཉམས་ཞིབ་སྡེ་ཚན་གྱི་

ཉམས་ཞིབ་པ་ཨི་ཝ་ན་གྷོ་རོ་ལོ་ཝ་  (Iva-

na  Grollova)  ལགས་དང་ལྷན་ཐུག་

འཕྲད་ཀྱིས་ཕན་ཚུན་བཀའ་བསྡུར་དང་། ཕྱི་

དྲོ་ཆུ་ཚོད་  ༧  པའི་ཐོག  ཅེག་སྤྱི་མཐུན་

རྒྱལ་ཁབ་ཀྱི་རྒྱལ་ས་པ་རག་ལ་ཡོད་པའི་

ཐའེ་ཝན་གཞུང་ཚབ་ཁང་གིས་སྤྱི་འཐུས་

རྣམ་གཉིས་ལ་ཐའེ་ཝན་ནས་ཕེབས་པའི་

རོལ ་དབྱངས་ཚོགས་པའི ་འཁྲབ་སྟོན ་

གཟིགས་འབུལ་ཐོག་གདན་འདྲེན་ཞུས་པ་

ལྟར་ཆེད་བཅར་གྱིས་ཐའེ་ཝན་གཞུང་ཚབ་

ཆེན་མོ་ (Mr. Liang Ruey Ke, Tai-

wan  Representative) མཆོག་དང་

ལྷན ་མཇལ་འཕྲད་བཅས་གནང་རྗེས། 

ཐེངས་འདིའི་ཡུ་རོབ་འཇར་མན་དང་། ཅེག་

སྤྱི་མཐུན་རྒྱལ་ཁབ་གཉིས་ཀྱི་ནང་བོད་དོན་

ཞུ་སྐུལ་གྱི་ལས་དོན་ཁག་ལེཌ་གྲུབ་བྱུང་། །

དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཁན་པོ་བསོད་ནམས་བསྟན་འཕེལ་མཆོག་དང་།  སྤྱི་འཐུས་མཁན་པོ་འཇམ་

དཔལ་བསྟན་འཛིན་མཆོག་རྣམ་གཉིས་ནས་༧སྐྱབས་རྗེ་སྨིན་གླིང་མཁན་ཆེན་རིན་པོ་ཆེ་མཆོག་དང་། ༧སྐྱབས་རྗེ་མཁོ་ཁྱིམ་རིན་

པོ་ཆེ་མཆོག་སོགས་ལ་མཇལ་ཁ་ཞུས་པ།

༄༅། །ཕྱི་ལོ་ ༢༠༢༤ ཟླ་ ༡༡ པའི་ཚེས་ 

༩  ཉིན་དཔལ་ལྡན་བོད་མི་མང་སྤྱི་འཐུས་

ཚོགས་གཙོ་མཁན་པོ་བསོད་ནམས་བསྟན་

འཕེལ་མཆོག་དང་།  སྤྱི་འཐུས་མཁན་པོ་

འཇམ་དཔལ་བསྟན་འཛིན་མཆོག་རྣམ་

གཉིས་རྒྱལ་ས་ལྡི་ལི་དང་། བྷེང་ལོར་སོ་སོ་

ནས་བྷག་ཊོ་ར་གནམ་ཐང་དུ་ཕེབས་འབྱོར་

བྱུང་བ་དང་།  སྐབས་དེེར་སྒང་ཏོག་ས་

གནས་འགོ་འཛིན་ལས་ཁུངས་ཀྱི་ལས་བྱེད་

བསྟན་འཛིན ་འབྱོར ་ལྡན་ལགས་ཀྱིས་

ཕེབས་བསུའི་སྣེ་ལེན་དང་། ཕྱི་ཚེས་ ༡༠ 

ཉིན་སྔ་དྲོ་སྒང་ཏོག་བཞུགས་གནས་མགྲོན་

ཁང་དུ་དེ་གའི་ས་གནས་འཐུས་ཚོགས་ཀྱི་

ཚོགས་གཙོ་དང་།  ས་གནས་འགོ་འཛིན། 

སྒང་ཏོག་མདོ་ཁམས་ཆུ་བཞི་སྒང་དྲུག་གི་

དྲུང་ཆེ་བཅས་ནས་འཚམས་འདྲི་ཞུས་རྗེས། 

འབྲས་ལྗོངས་ཀྱི་བྱང་ཕྱོགས་གཏུམ་ལངས་

ཕྱི་ལོ་ ༢༠༢༤ ཟླ་ ༡༡ ཚེས་ ༡༠ ཉིན་དཔལ་ལྡན་ཚོཌ་གཙོ་མཆོག་དང་། སྤྱི་འཐུས་མཁན་པོ་འཇམ་དཔལ་བསྟན་འཛིན་མཆོག་རྣམ་གཉིས་
ནས་༧སྐྱབས་རྗེ་སྨིན་གླིང་མཁན་ཆེན་རིན་པོ་ཆེ་མཆོག་དང་།  ༧སྐྱབས་རྗེ་མཁོ་ཁྱིམ་རིན་པོ་ཆེ་མཆོག  རྗེ་བཙུན་མཁའ་འགྲོ་རིན་པོ་ཆེ་
མཆོག  པད་རྣམ་རིན་པོ་ཆེ་མཆོག་བཅས་ལ་མཇལ་ཁ་ཞུ་སྐབས།

གཞུང་འབྲེལ་ཕྱོགས་ཕེབས།

ས་གནས་སུ་གསར་བཞེངས་གནང་བ་འོག་

མིན ་ཨོ ་རྒྱན་སྨིན ་གྲོལ་གླིང ་གི ་ཟངས་

མདོག་དཔལ་རི་དགོན་པར་ཕེབས་ཐོན་

གྱིས་ས་གནས་སུ་ཕེབས་འབྱོར་མཚམས། 

དགོན་པའི་ལས་སྣེ་རྣམ་པས་ཕེབས་བསུའི་

སྣེ་ལེན་ཞུས་སོང་།

	 དེ་རྗེས་དཔལ་ལྡན་ཚོགས་གཙོ་

མཆོག་དང་།  སྤྱི་འཐུས་མཁན་པོ་འཇམ་

དཔལ་བསྟན་འཛིན་མཆོག་རྣམ་གཉིས་ནས་

༧སྐྱབས་རྗེ་སྨིན་གླིང་མཁན་ཆེན་རིན་པོ་ཆེ་

མཆོག་དང་། ༧སྐྱབས་རྗེ་མཁོ་ཁྱིམ་རིན་པོ་

ཆེ་མཆོག  རྗེ་བཙུན་མཁའ་འགྲོ་རིན་པོ་ཆེ་

མཆོག  པད་རྣམ་རིན་པོ་ཆེ་མཆོག་བཅས་

ལ་མཇལ་ཁ་ཞུས་པ་དང་།  དེ་ནས་ཟངས་

མདོག ་དཔལ་རིའི ་ནང ་གནས་མཇལ་

ཕེབས་གནང་སོང་།

	 གཞན་ཡང་དེ་ཉིན་སྔ་དྲོ་དཔལ་

ལྡན་ཚོགས་གཙོ་མཆོག་དང་།  སྤྱི་འཐུས་

མཆོག་རྣམ་གཉིས་འབྲས་ལྗོངས་ལུགས་

གཤའ་མ་སྒྲུབ་སྡེ ་ཕུན་ཚོགས་རྔ་ཡབ་

དཔལ་རིར་ཆེད་ཕེབས་གནང་སྟེ།  ཞིང་

གཤེགས་དམ་པ་༧སྐྱབས་རྗེ་རྡོ་གྲུབ་ཆེན་

རིན་པོ་ཆེའི་སྐུ་གདུང་མཇལ་ཁ་ཞུས་ཡོད། །

དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཆོག་གིས་འོག་མིན་ཨོ་རྒྱན་སྨིན་གྲོལ་གླིང་གི་ཟངས་མདོག་དཔལ་རི་དགོན་པའི་

དབུ་འབྱེད་མཛད་སྒོའི་ཐོག་གསུང་བཤད་གནང་བ།

ཕྱི་ལོ་ ༢༠༢༤ ཟླ་ ༡༡ པའི་ཚེས་ ༡༡  ཉིན་འབྲས་ལྗོངས་ཀྱི་བྱང་ཕྱོགས་གཏུམ་ལངས་ས་གནས་སུ་གསར་བཞེངས་གནང་བ་འོག་མིན་ཨོ་
རྒྱན་སྨིན་གྲོལ་གླིང་གི་ཟངས་མདོག་དཔལ་རི་དགོན་པའི་དབུ་འབྱེད་མཛད་སྒོའི་ཐོག་གསུང་བཤད་གནང་བཞིན་པ།

༄༅། །ཕྱི་ལོ་ ༢༠༢༤ ཟླ་ ༡༡ པའི་ཚེས་ 

༡༡  ཉིན་འབྲས་ལྗོངས་ཀྱི ་བྱང་ཕྱོགས་

གཏུམ་ལངས་ས་གནས་སུ་གསར་བཞེངས་

གནང་བ་འོག་མིན་ཨོ་རྒྱན་སྨིན་གྲོལ་གླིང་

གི་ཟངས་མདོག་དཔལ་རི་དགོན་པའི་རྟེན་

དང་བརྟེན་པ་བཅས་པ་ལེགས་གྲུབ་བྱུང་བ་

རབ་གནས་དབུ་འབྱེད་མཛད་གནང་སོང་།

	 དབུ ་འབྱེད ་མཛད ་སྒོ འི ་ ཐོག ་

༧སྐྱབས་རྗེ་སྨིན་གླིང་མཁན་ཆེན་རིན་པོ་ཆེ་

མཆོག་དང་། ༧སྐྱབས་རྗེ་མཁོ་ཁྱིམ་རིན་པོ་

ཆེ་མཆོག  རྗེ་བཙུན་མཁའ་འགྲོ་རིན་པོ་ཆེ་

མཆོག  པད་རྣམ་རིན་པོ་ཆེ་མཆོག་བཅས་

ཀྱིས་གཙོས་པའི་རིན་པོ་ཆེ་རྣམ་པ་དང་། དེ་

བཞིན་འབྲས་ལྗོངས་མངའ་སྡེའི་སྤྱི་ཁྱབ་

བློན ་ཆེན ་  པེ ་རམ་སིངྒ་རྟ ་མང་གྷོ ་ལེ ་ 

(Shri Prem Singh Tamang-Go-

lay, Chief Minister of Sikkim) 

མཆོག་དང་།  བོད་མིའི་སྒྲིག་འཛུགས་ཀྱི་

དཔལ་ལྡན་སྲིད་སྐྱོང་སྤེན་པ་ཚེ་རིང་མཆོག 

དཔལ་ལྡན་བདེ་སྲུང་བཀའ་བློན་རྒྱ་རི་སྒྲོལ་

མ་མཆོག བོད་མི་མང་སྤྱི་འཐུས་མཁན་པོ་

འཇམ་དཔལ་བསྟན་འཛིན་མཆོག  འབྲས་

ལྗོངས་མངའ་སྡེའི་དགོན་གནས་བློན་པོ་

བསོད་ནམས་བླ་མ་  (Shri  Sonam 

Lama, Minister of Rural Man-

agement & Development, Pan-

chayati Raj & Cooperative and 

Ecclesiastical  Affairs,  Sikkim) 

མཆོག  མངའ་སྡེའི་གྲོས་ཚོགས་འཐུས་མི་

ཁག་ཅིག  དགོན་སྡེ་ཁག་གི་སྐུ་ཚབ་མཁན་

པོ་དང་།  ས་གནས་མི་མང་བཅས་ཕེབས་

འདུག

	 སྐབས་དེའི ་དབུ་འབྱེད་མཛད་

སྒོའི་ཐོག་དཔལ་ལྡན་བོད་མི་མང་སྤྱི་འཐུས་

ཚོགས་གཙོ་མཁན་པོ་བསོད་ནམས་བསྟན་

འཕེལ་མཆོག་གིས་གསུང་བཤད་གནང་

དོན།  དེ་རིང་ནི་དུས་ཚོད་འདི་ལྟ་བུ་འབྱུང་

སྲིད་པ་དང་འབྱུང་དཀའ་བའི་རང་བཞིན་

ཞིག་ཆགས་ཡོད། དེ་ཡང་ཕུན་སུམ་ཚོགས་

པ་ལྔ་ལྡན་གྱི་སྐལ་བཟང་། གནས་ཕུན་སུམ་

ཚོགས་པ་ནི་ཨོ་རྒྱན་ཆེན་པོས་བྱིན་གྱིས་

བརླབས་པའི་སྦས་ཡུལ་གྱི་གཙོ་བོ་འབྲས་

མོ་ལྗོངས་དང་། སྟོན་པ་ཕུན་སུམ་ཚོགས་པ་

ཨོ ་རྒྱན ་པདྨའི ་མཚན ་གྱི ་བྱི ན ་གྱིས ་

བརླབས་པ་མཁས་གྲུབ་མང་པོའི་རྣམ་སྤྲུལ་

སྔ་འགྱུར་བའི་གདན་ས་དྲུག་གི་ཡ་རྒྱལ་

འོག་མིན་ཨོ་རྒྱན་སྨིན་གྲོལ་གླིང་གི་བསྟན་

པའི་གསལ་བྱེད་༧སྐྱབས་རྗེ་རིན་པོ་ཆེ་

རྣམ་པ་ཚང་མ་འདིར་ཕེབས་བསྡད་ཡོད་

རེད།  དེ་ག་ནང་བཞིན་དེ་རིང་ཆོས་ཕུན་

སུམ་ཚོགས་པ་འདི་ལྟ་བུར་མཚོན་པ་ཡིན་

ན།  གཏེར་སྟོན་གུ་རུ་ཆོས་དབང་གི་དག་

སྣང་ལས་བྱུང་བའི་གུ་རུ་མཚན་བརྒྱད་ཀྱི་

གར་འཆམ་ཆེན་པོ་དེ་རྩ་ཆེན་པོ་ཞེ་པོ་ཞིག་

ཆགས་བསྡད་ཡོད་པ་དང་། དུས་ཕུན་སུམ་

ཚོགས་པ་འདི་ཟླ་བ་རེ་རེའི་ཡར་ངོའི་ཚེས་

བཅུའི་དུས་ཚོད་འདིར་སློབ་དཔོན་པདྨ་

འབྱུང་གནས་དངོས་སུ་ཕེབས་ནས་བྱིན་

གྱིས་བརླབ་པའི་དུས་ཚོད་ཚེས་བཅུ་ཁེལ་

བསྡད་ཡོད་པ། འཁོར་ཕུན་སུམ་ཚོགས་པ་

འདི་གཙོ་བོ་འབྲས་ལྗོངས་འདི་བཞིན་སློབ་

དཔོན་པདྨ་འབྱུང་གནས་ཀྱི་རྗེས་འཇུག 

ཆོས་དང་དམ་ཚིག་གི་འབྲེལ་བ་དམ་ཟབ་

ཡོད་མཁན་བསྐལ་ལྡན་གྱི ་སྐྱེ ་བོ ་ཕོ ་མོ ་

རྣམས་ཆགས་བསྡད་ཡོད་རེད།  དེ་ཡིན་

དུས་ཕུན་སུམ་ཚོགས་པ་ལྔ་ལྡན་གྱི་དེ་རིང་

ང་ཚོར་གནས་གཞི་འདི་ལྟ་བུ་ཞིག་བྱུང་ཐུབ་

པ་དེ་ཡང་གཙོ་བོ་༧སྐྱབས་རྗེ་མཁོ་ཁྱིམ་

རིན་པོ་ཆེ་མཆོག་གི་ཐུགས་རྗེའི་བཀའ་དྲིན་

ལས་བྱུང་བ་ཡིན་དུས།  རིན་པོ་ཆེ་མཆོག་

དང་།  དེར་དཔལ་འབྱོར་གྱི་མཐུན་འགྱུར་

གནང་མཁན། འབྲེལ་ཡོད་བསྟན་པའི་སྦྱིན་

བདག་ཡོངས་ལ་ཐུགས་རྗེ་ཆེ་ཞུ་རྒྱུ་ཡིན། 

འདི་ལྟ་བུའི་ཟངས་མདོག་དཔལ་རིའི་རྟེན་

དང་བརྟེན་པར་བཅས་པ་གསར་བཞེངས་

ལེགས་གྲུབ་གནང་ཐུབ་པ་བྱུང་བ་དེས། 

བོད་བསྟན་སྲིད་དང་། དེ་བཞིན་ཧི་མ་ལ་ཡ་

རི་རྒྱུད་ལ་གནས་པའི་སྐྱེ་འགྲོ་ཡོངས་ལ་

དམིགས་བསལ་གྱི་ཕན་ཐོགས་ཆེན་པོ ་

ཡོང་གཞི་ཞིག་ཆགས་བསྡད་ཡོད་རེད།

	 རྒྱུ་མཚན་གང་རེད་ཅེ་ན།  སློབ་

དཔོན་རིན་པོ་ཆེ་གུ་རུ་པདྨ་འབྱུང་གནས་

ཀྱིས།  ནངས་རེ་དགོངས་རེ་བོད་ཀྱི་དོན་ལ་

བྱོན།  །ཉི ་ཟེར་འཆར་སྡུད་མདངས་ལ་

བཅིབས་ཏེ་བྱོན། །ཡར་ངོ་ཚེས་བཅུའི་དུས་

སུ་དངོས་སུ་བྱོན།  ཞེས་གསུངས་པ་ལྟར། 

དེ་ཡིན་དུས་བོད་ཀྱི་སྐྱེ་འགྲོ་སྤྱི་དང་། ཧི་མ་

ལ་ཡའི་སྦས་གནས་ལ་གནས་པའི་སྐྱེ་འགྲོ་

རྣམས་ལ་ཐུན་མོང་མ་ཡིན་པའི་ཐུགས་རྗེའི་

བརྩེ ་བ་ཡོད་བསྡད་མཁན་ཞིག་ཆགས་

བསྡད་ཡོད་རེད། དེ་ཡིན་དུས་དེ་རིང་ཟངས་

མདོག་དཔལ་རི ་འདི ་ལྟ་བུ་ཞིག་གསར་

བཞེངས་ལེགས་གྲུབ་བྱུང་བ་དེ་བོད་བསྟན་

སྲིད་སྤྱི་དང་།  ཧི་མ་ལ་ཡའི་རི་རྒྱུད་ལ་

གནས་པའི་སྐྱེ་བོ་ཀུན་ལ་ཕན་ཐོགས་རླབས་

ཆེན་ཞིག་བྱུང་བ་ཡིན་དུས། ང་ཚོ་སྐྱེ་འགྲོའི་

བསོད་ནམས་ཀྱི་རྟེན་གཞི་མཆོག་དེ་འདྲའི་

གལ་ཆེན་པོ་ཞིག་འབྲས་ལྗོངས་སུ་བྱུང་

ཐུབ་པ་དེ ་ཧ་ཅང་གི་བཀའ་དྲིན་ཆེན་པོ་

ཆགས་བསྡད་ཡོད་རེད།  གོང་དུ་དགོན་

གནས་བློན ་པོ ་བསོད ་ནམས་བླ ་མས་

གསུངས་པ་ལྟར་རེད།  ༧སྐྱབས་རྗེ་མཁོ་

ཁྱིམ་རིན་པོ་ཆེའི་མཛད་པ་འཕྲིན་ལས་ལ་

བརྟེན་ནས་བྱུང་བ་ཡིན་དུས། འབྲས་ལྗོངས་

རེད།  ནང་ཆོས་དོན་གཉེར་གནང་མཁན་

རེད། ཚང་མའི་ཐོག་ནས་རིན་པོ་ཆེའི་བཀའ་

དྲིན་རྗེས་སུ་དྲན་དགོས་པ་དང་།  དེ་བཞིན་

བསྟན་འགྲོའི ་བྱ ་བ ་ཐམས་ཅད་བསོད ་

ནམས་ཀྱི་རྒྱུ་ལ་བརྟེན་ནས་བྱུང་གི་ཡོད་

དུས། བསོད་ནམས་གསག་རྒྱུ་གལ་ཆེན་པོ་

གཞུང་འབྲེལ་ཕྱོགས་ཕེབས།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

67

ཆགས་བསྡད་ཡོད་པ་དང་།  བསོད་ནམས་

གསོག་པའི་དུས་ཚོད་དང་། དེའི་རྗེས་ལ་ང་

ཚོར་འབྲེལ་བ་ཡོད་མཁན་ཚང་མར་བསྔོ་བ་

སྨོན་ལམ་གནང་ཐུབ་དགོས་པ། ཆོས་ཞེས་

པ་དེ་ཆོས་བཞིན་དུ་འགྲོ་མ་ཐུབ་ན།  ཆོས་

ཀྱི་ཉེས་པ་ཆེན་པོ་ཞིག་ཡོང་བ་ཡིན་དུས། 

ང་ཚོས་དེ་རིང་འབྲེལ་ཐོགས་ཐམས་ཅད་ལ་

བསྟན་པ་དང་།  འགྲོ་བ་ལ་ཕན་ཐོགས་རྒྱུའི་

ཐུགས་སྨོན་ཡག་པོ་ཞིག་གནང་ཐུབ་དགོས་

པ་གལ་ཆེན་པོ་ཆགས་བསྡད་ཡོད་རེད།

	 དེ་བཞིན་འབྲས་ལྗོངས་ལྟ་བུར་

མཚོན་པ་ཡིན་ན།  བསྟན་པ་སྔ་དར་དང་། 

བར་དར། ཕྱི་དར་ཞེས་ལོ་རྒྱུས་ཐོག་གསུང་

སྲོལ་ཡོད་རེད།  བསྟན་པ་སྔ་དར་སྐབས་

སློབ་དཔོན་ཆེན་པོ་གུ་རུ་པདྨ་འབྱུང་གནས་

དུས་རབས་བདུན་པའི་མཇུག་གམ། བརྒྱད་

པའི་མགོར་བོད་ལ་ཕེབས་པའི་སྐབས་སུ་

སྦས་ཡུལ་འབྲས་མོ་ལྗོངས་ལ་བྱིན་གྱིས་

བརླབས།  དེ ་རྗེས་ཁོང ་གི ་སློབ ་མ་རྗེ ་

འབངས་ཉི་ཤུ་རྩ་ལྔ་དེ་ཚོའི་ཐོག་ནས་སྦས་

ཡུལ ་འབྲས ་མོ ་ལྗོ ངས ་ལ ་བྱི ན ་གྱིས ་

བརླབས་པའི་གནས་ཚུལ་དེ་འདྲ་ཆགས་

བསྡད་ཡོད་རེད། སྦ ས་ཡུལ་འབྲས་མོ ་

ལྗོངས་དེ་སློབ་དཔོན་རིན་པོ་ཆེ་མཆོག་གི་

རྣམ་སྤྲུལ་གཏེར་སྟོན་མང་པོས་གཏེར་ལུང་

མང་པོ་ཞིག་གིས་ཟིན་པའི་ཐོག་ནས་དེའི་

རྗེས་སུ་བསྟན་པ་བར་དར་གྱི་སྐབས་སུ་

གཙོ་བོ་གཏེར་སྟོན་རིག་འཛིན་རྒོད་ལྡེམ་

ཆེན་མོ་སྐུ་སྐྱེ་གོང་འོག་རེད།  ཀཿཐོག་བླ་མ་

བསོད་ནམས་རྒྱལ་མཚན་རེད།  དེའི་རྗེས་

སུ་ཀཿཐོག་གི་བླ་མ་རྣམ་གྲོལ་ཡེ་ཤེས་བཟང་

པོ་ཁོང་རྣམ་པ་ཕེབས་ནས་སྦས་ཡུལ་འབྲས་

མོ་ལྗོངས་ཀྱི་གནས་སྒོ་ཕྱེ་བ།  དེའི་རྗེས་

བསྟན་པ་ཕྱི ་དར་སྐབས་སུ་གཏེར་སྟོན་

སངས་རྒྱས་གླིང་པའི་ལུང་བསྟན་རེད།  དེ་

བཞིན་གཏེར་སྟོན་རཏྣ་གླིང་པའི་ལུང་བསྟན་

ནང་ལོགས་ལ་རྣལ་འབྱོར་མཆེད་བཞི ་

འབྱུང་ཞེས་ལུང་དོན་བཞིན་ཀཿཐོག་ཀུན་ཏུ་

བཟང་པོ་དང་། མངའ་བདག་སེམས་དཔའ་

ཆེན་པོ། ལྷ་བཙུན་ནམ་མཁའ་འཇིགས་མེད། 

དེ་བཞིན་ཆོས་རྒྱལ་ཕུན་ཚོགས་རྣམ་རྒྱལ་

ཞེས་པའི་གཙོ་བོ་བསྟན་པ་ཕྱི་དར་རེད། དེ་

འདྲའི་དུས་ཚོད་ནང་ལོགས་ལ།  རྙིང་མའི་

བསྟན་པའི ་ཐོག་ལ་དམིགས་བསལ་གྱི ་

འབྲེལ་བ་ཡོད་པ།  དེ ་ཡང་གཏེར་ཆོས་

ཉམས་ལེན་བྱུང་བ་བཅས་དམིགས་བསལ་

གྱིས་འབྲེལ་བ་ཆགས་བསྡད་ཡོད་རེད།

	 ང་རང་ཚོ་བོད་ལ་དུས་འགྱུར་བྱུང་

རྗེས་རྒྱ་གར་ལ་འབྱོར་ནས་ད་བར་ལོ་ངོ་ 

༦༥ ལྷག་འགྲོ་ཡི་ཡོད་རེད། སྤྱི་ནོར་༧གོང་

ས་༧སྐྱབས་མགོན་ཆེན་པོ་མཆོག་གིས་

དབུས་པའི ་བོད་མི ་ཁྲི ་བརྒྱད་ལྷག་ཙམ་

བཙན་བྱོལ་ལ་ཕེབས་རྗེས།  འབྲས་ལྗོངས་

མངའ་སྡེའི་ནང་ལོགས་ལའང་བོད་མི་དང་

གཞིས་ཆགས་ཁག་མང་པོ་ཞིག་ཆགས་

བསྡད་ཡོད་རེད།  མངའ་སྡེའི་སྤྱི་ཁྱབ་བློན་

ཆེན་སྔ་ཕྱི་རེད། དེ་བཞིན་མངའ་སྡེའི་གཞུང་

མང་གཉིས་ཀྱི ་ཐོག་ནས་ད་བར་མཐུན་

འགྱུར་ཧ་ལས་པ་གནང་བསྡད་ཡོད་རེད།

	 བོད་ཀྱི་ཆོས་དང་།  རིག་གཞུང་

སྐད་ཡིག་ཕན་ཚུན་མང་བ་ཞིག་འབྲེལ་བ་

ཆགས་བསྡད་དུས། ཚང་མས་གཅིག་གིས་

གཅིག་ལ་ཡིད་ཆེས་དང་།  བརྩེ་བ། ཕྱ ག་

ཕྱི་ལོ་ ༢༠༢༤ ཟླ་ ༡༡ པའི་ཚེས་ ༡༡  ཉིན་འོག་མིན་ཨོ་རྒྱན་སྨིན་གྲོལ་གླིང་གི་ཟངས་མདོག་དཔལ་རི་དགོན་པའི་དབུ་འབྱེད་མཛད་སྒོའི་
སྐབས་དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཁན་པོ་བསོད་ནམས་བསྟན་འཕེལ་མཆོག་དང་།  འབྲས་ལྗོངས་མངའ་སྡེའི་སྤྱི་ཁྱབ་
བློན་ཆེན་  པེ་རམ་སིངྒ་རྟ་མང་གྷོ་ལེ་ (Shri. Prem Singh Tamang-Golay, Chief Minister of Sikkim) མཆོག་རྣམ་གཉིས་ནས་སྣང་
གསལ་མར་མེ་ཞལ་ཕྱེ་སྐབས། 

རོགས་གནང་ཐུབ་དགོས་པ་གལ་ཆེན་པོ་

ཡིན་དུས་མ་འོངས་པར་གནད་ཡོད་མི་སྣ་

རེད།  མི་མང་ཚང་མས་སེམས་ལ་འཇོག་

ཐུབ་དགོས་པ་དེ ་གལ་ཆེན་པོ ་ཆགས་

བསྡད་ཡོད་རེད་ཅེས་ཞུ་རྒྱུ་ཡིན།

	 དེ་བཞིན་འོག་མིན་ཨོ་རྒྱན་སྨིན་

གྲོལ་གླིང་དེ་གཙོ་བོ་༧རྒྱལ་མཆོག་ལྔ་པ་

ཆེན་པོ་ནས་ད་ལྟ་བར་དུ་བོད་གཞུང་དགའ་

ལྡན་ཕོ་བྲང་དང་།  ཧི་མ་ལ་ཡའི་རི་རྒྱུད་ལ་

གནས་པའི་བླ་མ་སྐྱེས་ཆེན་མང་པོ་ཞིག་

དང་འབྲེལ་བ་ཆགས་བསྡད་ཡོད་རེད།  ད་

རེས་བསྐྱར་དུ་༧སྐྱབས་རྗེ་མཁོ་ཁྱིམ་རིན་

པོ་ཆེ་མཆོག་གིས་ཐུགས་བསྐྱེད་དམིགས་

བསལ་ཞིག་ལ་བརྟེན་ནས་འབྲས་ལྗོངས་སུ་

འོག་མིན་ཨོ་རྒྱན་སྨིན་གྲོལ་གླིང་གི་གདན་

ས་གསར་པ་ཞིག་བྱུང་ཐུབ་པ་དེ་སྨིན་གྲོལ་

གླིང་གི་འདུས་སྤྱི་ཡོངས་ལ་འཚམས་འདྲི་

ཞུ་རྒྱུ་གཅིག་དང་། མ་འོངས་པར་༧སྐྱབས་

རྗེ་མཁོ་ཁྱིམ་རིན་པོ་ཆེ་མཆོག་གི་དགོངས་

པ་ཇི་བཞིན་འགྲུབ་ཐུབ་རྒྱུར་འགན་ཁུར་

བཞེས་ཐུབ་དགོས་པ་དེ་གལ་ཆེན་པོ་རེད། 

དེ་ཡིན་དུས་སློབ་དཔོན་སངས་རྒྱས་གཉིས་

པས་གསུངས་པ་གཞིར་བཟུང་ལྟར།  རྒྱལ་

བའི་ལུང་རྟོགས་ཀྱི་བསྟན་པ་དེ་ཚུར་མདོར་

བསྡུས་ན། ལུང་གི་བསྟན་པ་དང་། རྟོགས་

པའི་བསྟན་པ་གཉིས།  སློབ་དཔོན་དབྱིག་

གཉེན་གྱིས་ཀྱང་གསུངས་པ་གཞིར་བཟུང་

རེད། དེ་རྒྱུད་འཛིན་བྱ་རྒྱུར་བཤད་པ་ཐོག་

ནས་རྒྱུད་འཛིན་དང་།  སྒྲུབ་པའི་ཐོག་ནས་

རྒྱུད་འཛིན་བྱེད་དགོས་ཀྱི་ཡོད་རེད། སྔོན་

མའི་སྐྱེས་བུ་དམ་པ་རྣམས་ཀྱིས་གང་གནང་

བ་ལྟར་ང་ཚོ་རྗེས་འཇུག་ཚང་མས་ཕྱར་གྲུ་

མཉམ་འདེགས་ཀྱི་ཐོག་ནས་༧སྐྱབས་རྗེ་

མཁོ་ཁྱིམ་རིན་པོ་ཆེའི་དགོངས་པ་ཇི་བཞིན་

འགྲུབ་ཐུབ་རྒྱུར་ཚང་མས་འགན་ཁུར་

བཞེས་ཐུབ་དགོས་པ་དང་།  མཉམ་རུབ་

གནང་ཐུབ་དགོས་པ་གལ་ཆེན་པོ་རེད་ཅེས་

ཞུ་རྒྱུ་ཡིན།

	 མཐའ་དོན ་སྤྱི ་ནོར ་༧གོང ་ས་

༧སྐྱབས་མགོན ་ཆེན ་པོ ་མཆོག ་གིས ་

དབུས་པའི་༧སྐྱབས་རྗེ་སྨིན་གླིང་མཁན་

ཆེན་རིན་པོ་ཆེ་མཆོག་དང་།  ༧སྐྱབས་རྗེ་

མཁོ ་ཁྱིམ་རིན་པོ ་ཆེ ་མཆོག  རྗེ ་བཙུན་

མཁའ་འགྲོ་རིན་པོ་ཆེ་མཆོག པད་རྣམ་རིན་

པོ་ཆེ་མཆོག་གིས་དབུས་པའི་རིས་སུ་མ་

ཆད་པའི་བསྟན་འཛིན་གྱི་སྐྱེས་བུ་རྣམས་སྐུ་

ཚེ་བརྟན་ཅིང་ཐུགས་ཀྱི་དགོངས་བཞེད་

ལྷུན་གྱིས་འགྲུབ་པ་དང་།  བོད་དོན་བདེན་

མཐའ་མྱུར་དུ་གསལ་བའི་སྨོན་འདུན་ཞུ་རྒྱུ་

ཡིན།  ཐུགས་རྗེ་ཆེ་གསུངས་གནང་སོང་།

	 གཞན ་ཡང ་མཛད ་སྒོའི ་ ཐོག ་

༧སྐྱབས་རྗེ་མཁོ་ཁྱིམ་རིན་པོ་ཆེ་མཆོག་

གིས་ངོ་སྤྲོད་གསུང་བཤད།  འབྲས་ལྗོངས་

མངའ་སྡེའི་སྤྱི་ཁྱབ་བློན་ཆེན་མཆོག་དང་། 

བོད་མིའི་སྒྲིག་འཛུགས་ཀྱི་དཔལ་ལྡན་སྲིད་

སྐྱོང་མཆོག  འབྲས་ལྗོངས་མངའ་སྡེའི ་

དགོན་གནས་བློན་པོ་བསོད་ནམས་བླ་མ་

མཆོག་བཅས་ནས་གསུང་བཤད་དང་། སྨིན་

གྲོལ་གླིང་གི་ཚེས་བཅུའི་གར་འཆམ་ཆེན་

མོ་གཟིགས་འབུལ་ཞུས་ཡོད། །

གཞུང་འབྲེལ་ཕྱོགས་ཕེབས།

བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཡུ་རོབ་བྷལ་ཊིག་རྒྱལ་ཁབ་གསུམ་ནང་བོད་དོན་ཞུ་སྐུལ་གྱི་ལས་

རིམ་ཡོངས་སུ་ལེགས་གྲུབ་བྱུང་བ།

ཕྱི་ལོ་ ༢༠༢༤ ཟླ་ ༡༡ ཚེས་ ༡༡ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཡུ་རོབ་གྲོས་ཚོགས་འཐུས་མི་སྐུ་ཞབས་
ཌཡེ་ནཡ་སེ་ ཛ་ལི་མཱ་སེ་ (Dainius zalimas)  མཆོག་དང་མཇལ་འཕྲད་་གནང་སྐབས།

༄༅། །ཕྱི་ལོ་ ༢༠༢༤ ཟླ་ ༡༡ ཚེས་ ༡༡ 

ནས་ ༡༢ བར་བོད་མི་མང་སྤྱི་འཐུས་དགེ་

བཤེས་ལྷ་རམས་པ་གོ་བོ་བློ་བཟང་ཕན་

བདེ་མཆོག་དང་།  སྤྱི་འཐུས་དབང་འདུས་

རྡོ་རྗེ་མཆོག་རྣམ་གཉིས་ལས་གྲུབ་པའི་བོད་

མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་

ཚོགས་ཆུང་ནས་ལི་ཐུ་ཝེ ་ནི ་ཡའི ་གྲོས་

ཚོགས་བོད་དོན་རྒྱབ་སྐྱོར་ཚོགས་པའི་

ཚོགས་གཙོ་སོགས་མཇལ་འཕྲད་ཀྱིས་ཡུ་

རོབ་བྷལ་ཊིག་རྒྱལ་ཁབ་ལི་ཐུ་ཝེ་ནི་ཡ་ནང་

བོད་དོན་ཞུ་སྐུལ་ལེགས་གྲུབ་བྱུང་ཡོད།

	 ཕྱི་ཚེས་ ༡༡ ཉིན་སྔ་དྲོ་ཆུ་ཚོད་ 

༩།༣༠  ཐོག་བོད་མི་མང་སྤྱི་འཐུས་དགེ་

བཤེས་ལྷ་རམས་པ་གོ་བོ་བློ་བཟང་ཕན་

བདེ་མཆོག་དང་། སྤྱི་འཐུས་དབང་འདུས་རྡོ་

རྗེ་མཆོག་རྣམ་གཉིས་ནས་ཡུ་རོབ་རྒྱལ་

ཁབ་ལི་ཐུ་ཝེ་ནི་ཡ་ནང་ཡུལ་དེའི་རྩ་ཁྲིམས་

ཁྲིམས་ཁང་གི་ཚོགས་གཙོ་ཟུར་པ་དང་། 

ཡུ་རོབ་གྲོས་ཚོགས་འཐུས་མི་སྐུ་ཞབས་

ཌཡེ་ནཡ་སེ་ ཛ་ལི་མཱ་སེ་ (Dainius za-

limas)  མཆོག་དང་ལྷན་མཇལ་འཕྲད་

ཀྱིས་བོད་ནང་གི་ད་ལྟའི ་ཛ་དྲག་གནས་

སྟངས་སྐོར་ངོ་སྤྲོད་དང་འབྲེལ།  བོད་དོན་

ཐོག་རྒྱབ་སྐྱོར་སྔར་ལྷག་གནང་སྐྱོང་ཡོང་

བའི་འབོད་སྐུལ་ཞུས་གནང་འདུག

	 མཇལ་འཕྲད་སྐབས་ཨིན་ལན་

བོད་ཀྱི་སྐུ་ཚབ་དོན་གཅོད་ལས་ཁུངས་ཀྱི་

དྲུང་ཆེ་ཀུན་དགའ་ལགས་དང་། ལི་ཐུ་ཝེ་ནི་

ཕྱི་ལོ་ ༢༠༢༤ ཟླ་ ༡༡ ཚེས་  ༡༢  ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཡུ་རོབ་རྒྱལ་ཁབ་ལི་ཐུ་ཝེ་ནི་ཡའི་
གྲོས་ཚོགས་ཚོགས་ཁང་ནང་གྲོས་ཚོགས་བོད་དོན་རྒྱབ་སྐྱོར་ཚོགས་པའི་ཚོགས་གཙོ་སྐུ་ཞབས་ཨན་ཌིར་ཡ་སེ་  ན་ཝིག་ཀ་སེ་  (Andri-

us  Navickas, Chair of the Tibet support group of the Parliament) མཆོག་དང་། གྲོས་ཚོགས་འཐུས་མི་སྐུ་ཞབས་ཨ་རུ་ན་སེ་ 
ཝ་ལིན་སི་ཀ་ (Arunas Valinskas) མཆོག གྲོས་ཚོགས་འཐུས་མི་མ་ཊ་སི་  མལ་ཌཡེ་ཀི་སི་  (Matas  Maldeikis MP) མཆོག གྲོས་
ཚོགས་འཐུས་མི་ཀེ་སི་ཊུ་ཊི་སི་  ན་ཝིག་ཀ་སེ་  (Kestutis Navickas MP)  མཆོག  གྲོས་ཚོགས་འཐུས་མི་མོ་ནི་ཀ་  ན་ཝིག་ཀེ་
ནེ་  (Monica Navickiene MP) མཆོག་བཅས་དང་ལྷན་མཇལ་སྐབས།

ཡའི་བོད་དོན་རྒྱབ་སྐྱོར་བ་འབུམ་རམས་པ་

ཝི་ཊི་སི་  ཝི་ཌ་ན་སེ་  (Professor Vytis 

Vidunas) ལགས་དང་། རོ་བྷར་ཌི་  མ་ཛེ་

ཀ་  (Robertas  Mazeika)  ལགས་

བཅས་མཉམ་ཞུགས་གནང་འདུག

	 ཕྱི་ཚེས་  ༡༢  ཉིན་རྒྱབ་ཆུ་ཚོད་ 

༡།༣༠  ཐོག་ཡུ་རོབ་རྒྱལ་ཁབ་ལི་ཐུ་ཝེ་ནི་

ཡའི ་གྲོས་ཚོགས་ཚོགས་ཁང་ནང་གྲོས་

ཚོགས་བོད་དོན་རྒྱབ་སྐྱོར་ཚོགས་པའི ་

ཚོགས་གཙོ་སྐུ་ཞབས་ཨན་ཌིར་ཡ་སེ་  ན་

ཝིག་ཀ་སེ ་   (Andrius  Navickas, 

Chair of the Tibet support group 

of the Parliament) མཆོག་དང་། གྲོས་

ཚོགས་འཐུས་མི་སྐུ་ཞབས་ཨ་རུ་ན་སེ་  ཝ་

ལིན་སི་ཀ་ (Arunas Valinskas) མཆོག 

གྲོས་ཚོགས་འཐུས་མི་མ་ཊ་སི་  མལ་ཌཡེ་

ཀི་སི་  (Matas  Maldeikis  MP) 

མཆོག གྲོས་ཚོགས་འཐུས་མི་ཀེ་སི་ཊུ་ཊི་

སི ་   ན ་ ཝི ག ་ ཀ ་སེ ་   (Kes tu t i s 

Navickas MP) མཆོག གྲོས་ཚོགས་

འ ཐུ ས ་ མི ་ མོ ་ ནི ་ ཀ ་   ན ་ ཝི ག ་ ཀེ ་

ནེ་  (Monica Navickiene MP) 

མཆོག་བཅས་ལི ་ཐུ་ཝེ ་ནི ་ཡའི ་གྲོས་

ཚོགས་འཐུས་མི་ཁྱོན་ལྔ་དང་ལྷན་མཇལ་

འཕྲད་ཀྱིས་ད་ལྟའི་བོད་ནང་གི་ཛ་དྲག་

ག ན ས ་ སྟ ང ས ་ སྐོ ར ་ ངོ ་ སྤྲོ ད ་ ད ང ་

འབྲེལ།  བོད་དོན་ཐོག་རྒྱབ་སྐྱོར་སྔར་

ལྷག་གནང་སྐྱོང་ཡོང་བའི ་འབོད་སྐུལ་

ཞུས་གནང་འདུག

	 ཐེངས་དེའི་མཇལ་འཕྲད་སྐབས་

ཨིན་ལན་བོད་ཀྱི་སྐུ་ཚབ་དོན་གཅོད་ལས་

ཁུངས་ཀྱི་དྲུང་ཆེ་ཀུན་དགའ་ལགས་དང་། 

ལི་ཐུ་ཝེ་ནི་ཡའི་བོད་དོན་རྒྱབ་སྐྱོར་ཚོགས་

པའི་ཚོགས་མི་གྲངས་བཅུ་མཉམ་ཞུགས་

གནང་འདུག

	 ཕྱི་ཚེས་ ༡༣ ཉིན་ཡུ་རོབ་བྷལ་

ཊིག་རྒྱལ་ཁབ་ལ་ཊི ་ཝི ་ཡའི ་ནང་གྲོས་

ཚོགས་ཀྱི་ཚོགས་གཙོ་དང་།  ལ་ཊི་ཝི་ཡའི་

གྲོས་ཚོགས་བོད་དོན་རྒྱབ་སྐྱོར་ཚོགས་

པའི་ཚོགས་གཙོ་སོགས་མཇལ་འཕྲད་ཀྱིས་

བོད་དོན་ཞུ་སྐུལ་རྒྱ་ཆེ་གནང་ཡོད་པ་རེད།

	 དེ་ཡང་གོང་ཚེས་ཉིན་གྱི་སྔ་དྲོ་ཆུ་

ཚོད་ ༡༡།༣༠ ཐོག་བོད་མི་མང་སྤྱི་འཐུས་

རྣམ་གཉིས་ནས་ཡུ་རོབ་རྒྱལ་ཁབ་ལ་ཊི་ཝེ་

ཡ་གྲོས་ཚོགས་ཀྱི་ཚོགས་གཙོ་ལྕམ་སྐུ་

ཌཡེ་གྷ་ མཡེ་རི་ནཱ་ (Daiga Mierina 

MP) མཆོག་དང་། གྲོས་ཚོགས་བོད་དོན་

རྒྱབ་སྐྱོར་ཚོགས་པའི་ཚོགས་གཙོ་འཐུས་

མི་སྐུ་ཞབས་ཇུ་རི་སེ་ ཝི་ལམ་སི་ (Juris 

Vilums  MP)  མཆོག  གྲོས་ཚོགས་

འཐུས་མི་སྐུ་ཞབས་ཨེ་ལེཀ་སན་ཌིར་སི་ 

ཀེ་རི་ཊིན་ (Aleksandrs Kirsteins) 

མཆོག་བཅས་དང་ལྷན་མཇལ་འཕྲད་གནང་

སྟེ། བོད་ནང་གི་ད་ལྟའི་ཛ་དྲག་གནས་སྟངས་

སྐོར་ཞིབ་ཕྲ་ངོ་སྤྲོད་དང་སྦྲགས།  བོད་དོན་

ཐོག་རྒྱབ་སྐྱོར་སྔར་ལྷག་གནང་སྐྱོང་ཡོང་

བའི་འབོད་སྐུལ་ཞུས་འདུག

	 དེ་རྗེས་ཉིན་གུང་ཆུ་ཚོད་ ༡།༣༠ 

ཐོག་ལ་ཊི་ཝི་ཡར་བཅའ་བཞུགས་ཨ་རིའི་

གཞུང་ཚབ་ཁང་གི་ལས་བྱེད་སྐུ་ཞབས་

ཨན་ཌི་རིའུ་སི་ བྷཡེ་ལེ་ (Andrew BY-

ཕྱི་ལོ་ ༢༠༢༤ ཟླ་ ༡༡ ཚེས་  ༡༢  ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཡུ་རོབ་རྒྱལ་ཁབ་ལི་ཐུ་ཝེ་ནི་ཡའི་
གྲོས་ཚོགས་ཚོགས་ཁང་ནང་གྲོས་ཚོགས་བོད་དོན་རྒྱབ་སྐྱོར་ཚོགས་པའི་ཚོགས་གཙོ་སྐུ་ཞབས་ཨན་ཌིར་ཡ་སེ་  ན་ཝིག་ཀ་སེ་  (Andri-

us  Navickas, Chair of the Tibet support group of the Parliament) མཆོག་དང་། གྲོས་ཚོགས་འཐུས་མི་སྐུ་ཞབས་ཨ་རུ་ན་སེ་ 
ཝ་ལིན་སི་ཀ་ (Arunas Valinskas) མཆོག གྲོས་ཚོགས་འཐུས་མི་མ་ཊ་སི་  མལ་ཌཡེ་ཀི་སི་  (Matas  Maldeikis MP) མཆོག གྲོས་
ཚོགས་འཐུས་མི་ཀེ་སི་ཊུ་ཊི་སི་  ན་ཝིག་ཀ་སེ་  (Kestutis  Navickas  MP)  མཆོག  གྲོས་ཚོགས་འཐུས་མི་མོ་ནི་ཀ་  ན་ཝིག་ཀེ་
ནེ་  (Monica Navickiene MP) མཆོག་བཅས་དང་ལྷན་མཇལ་སྐབས།

གཞུང་འབྲེལ་བོད་དོན་ཞུ་གཏུག

rlY) ལགས་དང་མཇལ་འཕྲད་ཀྱིས་ཨ་རིའི་

གཞུང་མང་གཉིས་ནས་ད་བར་བོད་དོན་དང་

བོད་མི་རྣམས་ལ་མཐུན་འགྱུར་རོགས་རམ་

རྒྱ་ཆེ་གནང་བར་ཐུགས་རྗེ་ཆེ་ཞུས་འདུག

	 མཇལ་འཕྲད་སྐབས།  ཨིན་ལན་

བོད་ཀྱི་སྐུ་ཚབ་དོན་གཅོད་ལས་ཁུངས་ཀྱི་

དྲུང་ཆེ་ཀུན་དགའ་ལགས་དང་།  ལ་ཊི་ཝེ་

ཡའི ་བོད ་དོན ་རྒྱབ་སྐྱོར ་ཚོགས་པའི ་

ཚོགས་མི་སྐུ་ཞབས་ཇཱ་ནི་སིེ་ མར་ཊིན་ སི་

ཀུ་ཇཱ་ (Janis Martin Skuja) ལགས་

མཉམ་ཞུགས་གནང་ཡོད་འདུག

	 དགོང་དྲོ་ཆུ་ཚོད་ ༧།༢༥ ཐོག་

བོད་མི་མང་སྤྱི་འཐུས་རྣམ་པ་གཉིས་ལ་ཊི་

ཝི་ཡ་གནམ་ཐང་ནས་ཨི་སི་ཊོ་ནི་ཡའི་རྒྱལ་

ཁབ་ཏུ་བོད་དོན་ཞུ་སྐུལ་སླད་ཕེབས་ཐོན་

གནང་ཡོད།

	 ཕྱི་ཚེས་ ༡༤ ཉིན་གྱི་སྔ་དྲོ་ཆུ་

ཚོད་ ༡༡།༣༠ ཐོག་ཡུ་རོབ་རྒྱལ་ཁབ་ཨི་སི་

ཊོ་ནི་ཡའི་གྲོས་ཚོགས་བོད་དོན་རྒྱབ་སྐྱོར་

ཚོགས་པའི་ཚོགས་གཙོ་དང་། གྲོས་ཚོགས་

ཀྱི་ཕྱི་སྲིད་ལས་དོན་ཚོགས་ཆུང་གི་ཚོགས་

མི་སྐུ་ཞབས་ཇུ་ཀུ་  ཀཱ་ལེ་  རཡེ་ཌི་  (MP 

Juku-Kalle Raid, Chair of the 

Tibet Support Group in the Es-

tonian  Parliament)  མཆོག་གི་གོ་

སྒྲིག་འོག  དེ་གའི་གྲོས་ཚོགས་ཀྱི་ཚོགས་

ཁང་ནང་། གྲོས་ཚོགས་འཐུས་མི་ཧེན་ པོ་

ལུ་ཨེ་སི་  (MP  Henn  Polluaas) 

མཆོག་དང་། གྲོས་ཚོགས་འཐུས་མི་ཀཱ་ལེ་ 

ལཱ་ནེ་ཊི་ (MP Kalle Laanet) མཆོག 

གྲོས་ཚོགས་འཐུས་མི་ཇུ་རི་  ཇན་སན་ 

(MP Juri Jaanson) མཆོག གྲོས་

ཚོགས་འཐུས་མི་ཊོ་ནི་སི་ ལུ་ཀཱ་སེ་ (MP 

Tonis  Lukas)  མཆོག  གྲོས་ཚོགས་

འཐུས་མི་ཊར་མོ་ ཊེམ་ (MP Tarmo 

Tamm)  མཆོག་བཅས་ཁྱོན་ཨི་སི་ཊོ་ནི་

ཡའི ་གྲོས་ཚོགས་འཐུས་མི ་དྲུག་ལྷན་

འཛོམས་ཐོག་ཚོགས་འདུ་ཚོགས་ཤིང་། 

སྐབས་དེར་སྤྱི་འཐུས་རྣམ་པ་གཉིས་ནས་ད་

ལྟའི་བོད་ནང་གི་ཛ་དྲག་གནས་སྟངས་སྐོར་

ངོ་སྤྲོད་དང་སྦྲགས། བོད་དོན་ཐོག་སྔར་ལྷག་

རྒྱབ་སྐྱོར་གནང་སྐྱོང་ཡོང་བའི་འབོད་སྐུལ་

ཞུས་པ་སོགས་བོད་དོན་ཐོག་ཕན་ཚུན་

བཀའ་བསྡུར་ལྷུགས་པོ་གནང་ཡོད་འདུག

	 དེ་རྗེས་ཆུ་ཚོད་ ༠༡།༣༠ ཐོག་ཊ་

ལིན་ཚན་རིག་གཞི་རིམ་སློབ་གྲྭ་ (Tallin-

na Reaalkool (Tallinn Second-

ary School of Science)) ཡི་ནང་

བོད་དོན་སྐོར་ངོ་སྤྲོད་གསུང་བཤད་གནང་

རྒྱུའི་སླད་ཕེབས་ཤིང་།  སྐབས་དེར་སློབ་

གྲྭའི་འགན་འཛིན་གཞོན་པ་མ་ཌི་སི་ སོ་མེ་

ལར་ (Mr Madis Somelar, Depu-

ty Head of school) ལགས་ཀྱིས་

གཙོས་པའི་དེ་གའི་འཛིན་རིམ་བཅུ་གཅིག་

དང་།  བཅུ་གཉིས་བཅས་ཀྱི ་སློབ་ཕྲུག་

རྣམས་ལ་བོད་ནང་གི་ད་ལྟའི་ཛ་དྲག་གནས་

སྟངས་སྐོར་ངོ་སྤྲོད་དང་།  ཕན་ཚུན་དྲི་བ་

དྲིས་ལན་གནང་བ་སོགས་ཆུ་ཚོད་གསུམ་

ཙམ་རིང་བོད་དོན་སྐོར་གོ་རྟོགས་རྒྱ་ཆེ་

སྤེལ་ཡོད་འདུག

	 དགོང་དྲོ་ཆུ་ཚོད་  ༧།༣༠  ཐོག་

འཇར་མན་དང་། ནོར་ཝེ། ཨཡེ་སི་ལན་ཌི། 

བྷོ་སི་ནི་ཡ། ཧར་ཛེ་གྷོ་ཝི་ནཱ། མ་སི་ཌོ་ནིཡ། 

མོན་ཊེ་ནེ་གྷོ་རོ།  སར་སྦི་ཡ།  ཨུ་རུ་སུ་

བཅས་ལ་ཨི་སི་ཊོ་ནི་ཡའི་རྒྱལ་ཁབ་ཀྱི་

ཕྱི་ལོ་ ༢༠༢༤ ཟླ་ ༡༡ ཚེས་  ༡༢  ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཡུ་རོབ་རྒྱལ་ཁབ་ལ་ཊི་ཝེ་ཡ་གྲོས་
ཚོགས་ཀྱི་ཚོགས་གཙོ་ལྕམ་སྐུ་ཌཡེ་གྷ་ མཡེ་རི་ནཱ་ (Daiga Mierina MP) མཆོག་དང་མཇལ་འཕྲད་གནང་སྐབས།



72

གཞུང་འབྲེལ་བོད་དོན་ཞུ་གཏུག

ཕྱི་ལོ་ ༢༠༢༤ ཟླ་ ༡༡ ཚེས་ ༡༤ ཉིན་ཡུ་རོབ་རྒྱལ་ཁབ་ཨི་སི་ཊོ་ནི་ཡའི་གྲོས་ཚོགས་བོད་དོན་རྒྱབ་སྐྱོར་ཚོགས་པའི་ཚོགས་གཙོ་དང་། གྲོས་
ཚོགས་ཀྱི་ཕྱི་སྲིད་ལས་དོན་ཚོགས་ཆུང་གི་ཚོགས་མི་སྐུ་ཞབས་ཇུ་ཀུ་ ཀཱ་ལེ་ རཡེ་ཌི་ (MP Juku-Kalle Raid, Chair of the Tibet 

Support Group in the Estonian Parliament)  མཆོག་གི་གོ་སྒྲིག་འོག  དེ་གའི་གྲོས་ཚོགས་ཀྱི་ཚོགས་ཁང་ནང་།  གྲོས་ཚོགས་
འཐུས་མི་ཧེན་  པོ་ལུ་ཨེ་སི་  (MP  Henn  Polluaas)  མཆོག་དང་། གྲོས་ཚོགས་འཐུས་མི་ཀཱ་ལེ་ ལཱ་ནེ་ཊི་ (MP Kalle Laanet) 
མཆོག གྲོས་ཚོགས་འཐུས་མི་ཇུ་རི་  ཇན་སན་ (MP Juri Jaanson) མཆོག གྲོས་ཚོགས་འཐུས་མི་ཊོ་ནི་སི་  ལུ་ཀཱ་སེ་  (MP  To-

nis  Lukas)  མཆོག  གྲོས་ཚོགས་འཐུས་མི་ཊར་མོ་  ཊེམ་  (MP  Tarmo Tamm)  མཆོག་དང་མཇལ་འཕྲད་གནང་སྐབས།

ཕྱི་ལོ་ ༢༠༢༤ ཟླ ༡༡ ཚེས་ ༡༤ ཉིན་ཊ་ལིན་ཚན་རིག་གཞི་རིམ་སློབ་གྲྭ་ (Tallinna Reaalkool (Tallinn Secondary School of Sci-

ence)) ཡི་འགན་འཛིན་གཞོན་པ་མ་ཌི་སི་ སོ་མེ་ལར་ (Mr Madis Somelar, Deputy Head of school) ལགས་ཀྱིས་གཙོས་པའི་དེ་
གའི་འཛིན་རིམ་བཅུ་གཅིག་དང་།  བཅུ་གཉིས་བཅས་ཀྱི་སློབ་ཕྲུག་རྣམས་ལ་བོད་ནང་གི་ད་ལྟའི་ཛ་དྲག་གནས་སྟངས་སྐོར་ངོ་སྤྲོད་གནང་། 

གཞུང་ཚབ་གནང་མྱོང་མཁན་སྐུ་ཞབས་

ཨར་ཌི་  ཧིལ་པ་སེ་  (Ardi  Hilpus) 

མཆོག་དང་ལྷན་མཇལ་འཕྲད་གནང་བ་དང་། 

དེ ་རྗེས་དགོང་དྲོ ་ཨི ་སི ་ཊོ ་ནི ་ཡའི ་གྲོས་

ཚོགས་འཐུས་མི་གསུམ་དང་།  བོད་དོན་

རྒྱབ་སྐྱོར་ཚོགས་པའི་ཚོགས་གཙོ།  བོད་

མི ་མང་སྤྱི ་འཐུས་རྣམ་པ་བཅས་དགོང་

ཚིགས་མཉམ་བཞེས་ཀྱིས་བོད་དོན་ཐོག་

བཀའ་བསྡུར་ལྷུགས་པོ་གནང་རྗེས། ཐེངས་

འདིའི་ཡུ་རོབ་བྷལ་ཊིག་རྒྱལ་ཁབ་ལི་ཐུ་ཝི་

ནི་ཡ་དང་།  ལ་ཊི་ཝི་ཡ།  ཨི་སི་ཊོ་ནི་ཡ་

བཅས་གསུམ་གྱི་ནང་བོད་དོན་ཞུ་སྐུལ་གྱི་

ལས་རིམ་ཁག་ཡོངས་སུ་ལེགས་པར་གྲུབ་

ཡོད་པ་རེད།

	 བོད་དོན་ཞུ་སྐུལ་གྱི་ལས་འགུལ་

སྐབས།  ཨིན་ལན་བོད་ཀྱི་སྐུ་ཚབ་དོན་

གཅོད་ལས་ཁུངས་ཀྱི་དྲུང་ཆེ་ཀུན་དགའ་

ལགས་དང་།  ཨི་སི་ཊོ་ནི་ཡའི་བོད་དོན་

རྒྱབ་སྐྱོར་ཚོགས་པའི ་ཚོགས་གཙོ ་སྐུ་

ཞབས་རོཡེ་ སི་ཊིརི་ཌར་ (Roy Strid-

er) ལགས་མཉམ་ཞུགས་གནང་ཡོད། །

སྤྱི་ནོར་༧གོང་ས་༧སྐྱབས་མགོན་ཆེན་པོ་མཆོག་གི་ཐུགས་བསྐྱེད་དམ་བཅའ་བཞིའི་མཛད་པ་རླབས་ཆེན་དང་འབྲེལ་བའི་ཐོག་

ཉམས་ཞིབ་ཀྱི་ལམ་ནས་དཔེ་དེབ་ཕྱོགས་བསྒྲིགས་གནང་བ་ཞིག་དཔལ་ལྡན་ཚོགས་གཙོ་མཆོག་གིས་དབུ་འབྱེད་གནང་བ།

ཕྱི་ལོ་ ༢༠༢༤ ཟླ་ ༡༡ པའི་ཚེས་ ༡༥ ཉིན་དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཁན་པོ་བསོད་ནམས་བསྟན་འཕེལ་མཆོག་དང་། 
བོད་ཀྱི་དཔེ་མཛོད་ཁང་གི་འགན་འཛིན་དགེ་བཤེས་ལྷག་རྡོར་ལགས་རྣམ་གཉིས་ནས་སྤྱི་ནོར་༧གོང་ས་༧སྐྱབས་མགོན་ཆེན་པོ་མཆོག་གི་
ཐུགས་བསྐྱེད་དམ་བཅའ་བཞིའི་མཛད་པ་རླབས་ཆེན་དང་འབྲེལ་བའི་ཐོག་ཉམས་ཞིབ་ཀྱི་ལམ་ནས་དཔེ་དེབ་ཕྱོགས་བསྒྲིགས་གནང་བ་དེ་དབུ་
འབྱེད་གནང་སྐབས།

༄༅། །ཕྱི་ལོ་ ༢༠༢༤ ཟླ་ ༡༡ པའི་ཚེས་ 

༡༥ ཉིན་རྒྱབ་ཆུ་ཚོད་ ༡།༣༠ ཐོག་རྡ་ས་

བོད་ཀྱི་དཔེ་མཛོད་ཁང་གི་ཚོགས་ཁང་ནང་

དཔལ་ལྡན་བོད་མི་མང་སྤྱི་འཐུས་ཚོགས་

གཙོ་མཁན་པོ་བསོད་ནམས་བསྟན་འཕེལ་

མཆོག་དང་། རྡ་ས་བོད་ཀྱི་དཔེ་མཛོད་ཁང་

གི ་འགན་འཛིན་དགེ ་བཤེས་ལྷག་རྡོར་

ལགས་རྣམ་གཉིས་ཀྱིས་ན་གཞོན་ཉམས་

ཞིབ་པ་དཀོན་མཆོག་བསྟན་འཛིན་ལགས་

ཀྱིས་  “སྤྱི་ནོར་༧གོང་ས་༧སྐྱབས་མགོན་

ཆེན་པོ་མཆོག་གི་ཐུགས་བསྐྱེད་དམ་བཅའ་

བཞིའི་མཛད་པ་རླབས་ཆེན་དང་འབྲེལ་བའི་

ཐོག ་ཉམས་ཞིབ ་ཀྱི ་ལམ་ནས་ཕྱོགས་

བསྒྲིགས་གནང་བའི་དཔེ་དེབ་པོད་བཞི་

ཡོད་པ་ཞིག་དབུ་འབྱེད་གནང་སོང་།

	 སྐབས་དེའི ་དབུ་འབྱེད་མཛད་

སྒོའི་སྐུ་མགྲོན་གཙོ་བོར་དཔལ་ལྡན་བོད་མི་

མང་སྤྱི ་འཐུས་ཚོགས་གཙོ ་མཁན་པོ ་

བསོད་ནམས་བསྟན་འཕེལ་མཆོག་དང་། 

དམིགས་བསལ་སྐུ་མགྲོན་བོད་ཀྱི ་དཔེ ་

མཛོད་ཁང་གི་འགན་འཛིན་དགེ་བཤེས་

ལྷག་རྡོར་ལགས་དང་དགའ་ལྡན་ཕོ་བྲང་གི་

དྲུང་ཆེ་བློ་བཟང་སྦྱིན་པ་མཆོག  གཞན་སྐུ་

མགྲོན་དུ་སྤྱི་འཐུས་ཚེ་རིང་ལྷ་མོ་མཆོག་

དང་།  སྤྱི ་འཐུས་བློ ་བཟང་ཐུབ་བསྟན་

མཆོག་སོགས་ཕེབས་འདུག

	 མཛད ་སྒོ འི ་ ཐོག ་དཔལ ་ལྡན ་

ཚོགས་གཙོ ་མཆོག་གིས་༧རྒྱལ་བའི ་

ཐུགས་བསྐྱེད་དམ་བཅའ་བཞི་ལས།  བོད་

མིའི་བདེ་དོན་འཐབ་རྩོད་དང་འབྲེལ་མཛད་

པ་བླ་མེད་ཅེས་པའི ་བརྗོད་གཞིའི ་ཐོག་

གསུང་བཤད་གནང་དོན། སྤྱི་ནོར་༧གོང་ས་

༧སྐྱབས་མགོན་ཆེན་པོ་མཆོག་གི་མཛད་

པ་འཕྲིན་ལས་ནི་ཧ་ཅང་གི་རྒྱ་ཆེན་པོ་ཞིག་

སྟེ།  དེང་སང་སྤྱི་ཚོགས་དང་། ཕྱ ག་དེབ་

སོགས་ཀྱི་ནང་ཡོངས་གྲགས་ཆགས་ཟིན་

ཡོད་པས།  དེར་ཚང་མས་དོ་སྣང་གནང་

མིན་ཙམ་ལས།  དོ་སྣང་གནང་བ་ཡིན་ན་

དངོས་ཡོད་གནས་ཚུལ་གང་ཡིན་པ་ཚང་མ་

ཤེས་རྒྱུའི་བརྒྱུད་ལམ་ཆ་ཚང་ཡོད་བསྡད་

པ་ཞིག་རེད།  འདས་པའི་ལོ་ངོ་སྟོང་ཕྲག་

མང་པོའི་ལོ་རྒྱུས་ལྟ་བུར་ཆ་མཚོན་ན། དེར་

ཉམས་ཞིབ་དང་ཁུངས་གཏུགས་ས་བཙན་

པོ་མེད་ན་དེར་ཚད་ལྡན་ཞིག་བརྗོད་དཀའ་

བ་ཆགས་ཀྱི་ཡོད།  མགོན་པོ་མཆོག་གི་

མཛད་འཕྲིན་ཐོག་དོ་སྣང་གནང་བ་ཡིན་ན་

ཆ་ཚང་བ་ཞིག་ཤེས་ཐུབ་རྒྱུའི་བརྒྱུད་ལམ་

དང་མཐུན་རྐྱེན་ཚང་མ་འཛོམས་བསྡད་

དུས་ཚང་མས་དེའི ་ཐོག་དོ ་སྣང་གནང་

དགོས་པ་གལ་ཆེན་པོ་ཆགས་བསྡད་ཀྱི་

ཡོད་པ་རེད། དེ་རིང་ངས་ཤོད་རྒྱུའི་བརྗོད་

གཞི་འདི།  བོད་མིའི་བདེ་དོན་འཐབ་རྩོད་

དང་འབྲེལ་བའི ་མཛད་པ་བླ་མེད་སྐོར་

ཆགས་བསྡད་ཡོད་རེད། སྤྱི་ནོར་༧གོང་ས་

༧སྐྱབས་མགོན་ཆེན་པོ་མཆོག་གི་བོད་ཀྱི་

བདེ་དོན་འཐབ་རྩོད་རེད། ཕྱག་དེབ་འདིའི་

ནང་ལོགས་ལ་ས་བཅད་འདྲ་པོ་གསུམ་བྲིས་

འདུག  དང་པོ་བོད་ཀྱི་བདེན་མཐའ་གསལ་

ཐབས་དང་། གཉིས་པ་དེ་བོད་ཀྱི་ཆོས་དང་

རིག་གཞུང་མི་ཉམས་གོང་འཕེལ། གསུམ་

པ་བོད་ཀྱི་ཁོར་ཡུག་སྲུང་སྐྱོབ་གནང་རྒྱུའི་

སྐོར་བཅས་བཀོད་འདུག སྤྱི་ནོར་༧གོང་ས་

༧སྐྱབས་མགོན་ཆེན་པོ་མཆོག་གི་མཛད་

འཕྲིན་དེ་དག་སྐོར་ཕྱག་དེབ་བཞིའི་ནང་

ནས་གཅིག་ནང་བཀོད་འདུག་པ་དེ་ཧ་ཅང་

གི་ཡག་པོ་བྱུང་འདུག་བསམ་གྱི་འདུག སྤྱི་

ནོར་༧གོང་ས་༧སྐྱབས་མགོན་ཆེན་པོ ་

མཆོག་གི་བཀའ་སློབ་དང་།  ལྷག་པར་དུ་

བོད་བསྟན་སྲིད་དང་འབྲེལ་བའི་བཀའ་སློབ་

བསྩལ་དུས། བོད་ཀྱི་རིག་གཞུང་གི་འབྲེལ་

བ་དེ་དང་མཉམ་དུ་ངོ་སྤྲོད་བྱེད་ཐུབ་དགོས་

པ་གལ་ཆེན་པོ་ཞེ་པོ་བརྩིས་ཀྱི་ཡོད་རེད། 

ཕྱི་ལོ་ ༢༠༢༢ ལོར་ཨ་རིའི་རྒྱལ་ས་ཝ་ཤིང་

ཊོན་ཌི་སི་ལ་རྒྱལ་སྤྱིའི་གྲོས་ཚོགས་འཐུས་

མིའི་བོད་དོན་རྒྱབ་སྐྱོར་ཚོགས་ཆེན་ཐེངས་

བརྒྱད་པ་བསྐོང་ཚོགས་གནང་བའི་སྐབས། 

སྤྱི་ནོར་༧གོང་ས་༧སྐྱབས་མགོན་ཆེན་པོ་

མཆོག་གིས་བརྙན་འཕྲིན་བརྒྱུད་སྩལ་བའི་

གསུང་འཕྲིན་ནང་། ཁྱེ ད ་རང་ཚོ ་འདུ་

འཛོམས་གནང་བར་འཚམས་འདྲི་ཞུ་རྒྱུ་

དང་། བོད་ཀྱི་འཐབ་རྩོད་དེ་ཆབ་སྲིད་གཅིག་

པུ་ཙམ་མ་ཡིན་པར།  བོད་ཀྱི་རིག་གཞུང་

གལ་ཆེན་པོ་ཆགས་ཀྱི་ཡོད་པ་ཙམ་མ་ཟད། 

དེའི ་ཐོག་ནས་འཛམ་གླིང་སྤྱི་ལ་ཞི་བདེ་

བསྐྲུན་ཐུབ་པ།  འཛམ་གླིང་གི་གཅེས་ནོར་

ཞེས་དང་།  དེའི་ཐོག་ཐུགས་སྣང་གནང་

དགོས་པ་གལ་ཆེན་པོ་ཆགས་ཡོད་རེད་

ཅེས་བཀའ་སློབ་སྩལ་ཡོད་རེད།  དེ ་ནི ་

༧གོང ་ས་མཆོག་གིས་ཆབ་སྲིད ་ཐོག ་

གསུང་འཕྲིན་སྩལ་བ་གསལ་ཤོས་འདྲ་པོ་

དང་།  རྗེས་མ་འདྲ་པོ་ཞིག་ཆགས་བསྡད་

ཡོད་རེད།

	 དེ་བཞིན་བོད་ཀྱི་བདེ་དོན་འཐབ་

རྩོད་ཅེས་ཤོད་དུས། ཞེ་ས་མེད་པར་ཁ་ཐུག་

ཞུས་པ་ཡིན་ན།  ཕྱོགས་ཞེན་ཕྱོགས་ཞེན་

འདྲ་པོའི་སྐད་ཆ་དེར་རྒྱུ་མཚན་གང་ཡང་

མེད་པར། ངའི་ཕ་ཡུལ་གཅིག་པ་དང་། ངའི་

གྲོགས་པོ་རེད་ཟེར་བའི་རྒྱུ་མཚན་དེ་འདྲ་

ཙམ་ལས་དེ་ལས་ལྷག་པའི་རྒྱུ་མཚན་ཞེ་པོ་

མེད་པ་རེད།  དུས་རྒྱུན་༧གོང་ས་མཆོག་

གིས་བོད་ལ་རྒྱབ་སྐྱོར་གནང་མཁན་ཚོར་

དེ་ལས་བརྒལ་བའི་རྒྱུ་མཚན་ཞིག་གསུང་

བསྡད་ཀྱི་ཡོད་རེད། དེ་གང་རེད་ཅེ་ན། བོད་

ཀྱི ་འཐབ་རྩོད་ལ་རྒྱབ་སྐྱོར་གནང་བ་དེ ་

ཕྱོགས་ཞེན་བྱས་ནས་མིན་པ་དང་། བོད་ཀྱི་

རྩ་དོན་འཐབ་རྩོད་དེ་དངོས་ཡོད་དང་བདེན་

པ་ཡིན་པའི་ཆ་ནས་རྒྱབ་སྐྱོར་གནང་གི་

ཡོད་རེད་ཅེས་ངོ་སྤྲོད་གནང་བསྡད་ཀྱི་ཡོད་

རེད། དེ་གལ་ཆེན་པོ་ཞེ་པོ་ཆགས་བསྡད་ཀྱི་

འདུག  བོད་ཀྱི་ཆབ་སྲིད་ཀྱི་ཐོག་ལ་རྒྱབ་

སྐྱོར་འཚོལ་བའི་སྐབས་ལ།  བོད་ཀྱི་རིག་

གཞུང་རེད།  རྒྱ་ནག་གི་སྲིད་བྱུས་འཛིན་

ཕྱོགས་རེད། བོད་ནང་གི་བོད་མིའི་གནས་

སྟངས་ཞུ་དགོས་པ་གང་ཞིག་ལ་དངོས་ཡོད་

གནས་ཚུལ་ལོ་རྒྱུས་ཀྱི་ཐོག་ནས་བོད་དེ་

གང་འདྲ་ཆགས་ཀྱི་ཡོད་པ། ད་ལྟའི་གནས་

སྟངས་གང་འདྲ་ཆགས་ཀྱི་ཡོད་པ་བཅས་

ཤོད་ཐུབ་པ་ཡིན་ན། དེ་དང་འབྲེལ་བའི་དེང་

སང་འཛམ་གླིང་གོ་ལ་གཅིག་གྱུར་ཆགས་

བསྡད་ཡོད་དུས།  དེ་དང་མཉམ་དུ་ང་ཚོ་

ལའང་རང་བཞིན་འབྲེལ་བ་ཞིག་ཆགས་

བསྡད་ཡོད་པ་དང་།  དེ་དང་མཉམ་དུ་རང་

བཞིན་གྱིས་རྒྱབ་སྐྱོར་ཡོང་རྒྱུའི་ལམ་ཁ་

གསར་པ་གཏོད་ཐུབ་རྒྱུ་ཞིག་ཆགས་བསྡད་

ཀྱི་ཡོད་རེད། སྤྱི་ནོར་༧གོང་ས་༧སྐྱབས་

མགོན་ཆེན་པོ་མཆོག་གིས་བོད་ཀྱི་བདེ་

དོན་འཐབ་རྩོད་ཐོག་ལ་རྒྱབ་སྐྱོར་འཚོལ་

རྒྱུར་བོད་པ་རང་གི་ངོས་ནས་སོ་སོའི་ངོ་བོ་

སྲུང་སྐྱོབ་བྱ་རྒྱུར་ང་རང་ཚོའི་སྒྲིག་འཛུགས་

འདི་གསར་འཛུགས་དང་།  སྤྱི་ནོར་༧གོང་

ས་༧སྐྱབས་མགོན་ཆེན་པོ་མཆོག་གིས་

དགུང་ལོ་  ༡༦  ཐོག་ཆབ་སྲིད་ཀྱི་ཐུགས་

འགན་བཞེས་པ་དང་།  དེ་ནས་བཙན་བྱོལ་

ལ་ཕེབས་པའི་གནས་སྟངས་བྱུང་བ་རེད། 

བོད་ལ་བཞུགས་དུས།  ལེགས་བཅོས་

ཚོགས་ཆུང་དང་། གྱོ ད་ཞིབ་ཚོགས་ཆུང་

ཞེས་པ་བཙུགས་ནས་ང་ཚོའི་སྤྱི་ཚོགས་

དེང་དུས་ཀྱི་ཆབ་སྲིད་འགྲོ་སྟངས་དང་། སྔ་

མོའི་རིག་གཞུང་ཁག་ཡོད་པ་གང་ཞིག་ལ་

ཚང་མར་འདྲ་མཉམ་གྱི་སྤྱི་ཚོགས་ཤིག་

བསྐྲུན་རྒྱུར་ཐུགས་བརྩོན་གནང་ཡོད་པ་

དཔེ་དེབ་དབུ་འབྱེད།

དང་། དེ་དང་མཉམ་དུ་ཁེ་ཕན་དང་། དཔལ་

འབྱོར།  ཆབ་སྲིད།  རིག་གཞུང་སོགས་

གཅིག་གྱུར་གྱི་འདུ་ཤེས་ཡོང་ཐུབ་ཐབས། 

དུས་རབས་དང་མཐུན་པའི་ཐོག་ནས་ང་

ཚོས་གོམ་སྟབས་སྤོ་ཐུབ་དགོས་པ་གལ་

ཆེན་པོར་གཟིགས་ནས་སྤྱི་ནོར་༧གོང་ས་

༧སྐྱབས་མགོན་ཆེན་པོ་མཆོག་གིས་བོད་

ནང་གི་ཆབ་སྲིད་ཀྱི་ལམ་ལུགས་འགྱུར་

བཅོས་གཏོང་ཐབས་མཛད་ཡོད།  ཕྱི་ལོ 

༡༩༥༤  ལོར་རྒྱ་ནག་ལ་ཆིབས་བསྒྱུར་

མཛད་ནས་དཔོན་རིགས་རྣམས་མཇལ་

འཕྲད་དང་།  ༡༩༥༦  ལོར་སྟོན་པ་བཅོམ་

ལྡན་འདས་མྱ་ངན་ལས་འདས་ནས་ལོ་ངོ་ 

༢༥༠༠ འཁོར་བའི་དུས་དྲན་སྐབས་རྒྱ་གར་

ལ་ཆིབས་བསྒྱུར་བསྐྱངས་ཏེ་རྒྱ་གར་གྱི་

ཆབ་སྲིད་འགྲོ་སྟངས་སོགས་ཀྱི་ཐོག་ལ་

ཐུགས་སྣང་ཆེན་པོ་མཛད་པ། ཕྱིས་སུ་བོད་

ལ་དུས་འགྱུར་བྱུང་རྗེས་སྤྱི་ནོར་༧གོང་ས་

༧སྐྱབས་མགོན་ཆེན་པོ་མཆོག་གིས་རྒྱ་

གར་བཙན་བྱོོལ་ནང་བོད་མིའི་ཆབ་སྲིད་

འདི་བཞིན་མང་གཙོའི་ལམ་ལུགས་ཐོག་

མདུན་བསྐྱོད ་ཀྱིས ་ཆོལ ་གསུམ་ཆོས ་

བརྒྱུད་དང་བཅས་པ་འདྲ་མཉམ་ཐོག་ནས་

འཁྲིད་ཐབས་གནང་ཡོད་རེད། དེ་ཧ་ཅང་གི་

རླབས་ཆེན་པོ་ཆཌ་བསྡད་ཀྱི་ཡོད་པ་དང་། 

གཅིག་སྒྲིལ་ཞེས་པ་དེ་འདྲའི་ཐོག་ནས་ཡོང་

དགོས་པ་གལ་ཆེན་པོ་ཆགས་བསྡད་ཡོད་

རེད། བསམ་བློ་མཐུན་མིན་ཐོག་ལ་གཅིག་

སྒྲིལ་གྱི་གཞི་འཛིན་ས་མེད་པ་ལྟ་བུ་དང་། 

བསམ་བློ་མཐུན་མིན་ཁྱིམ་ཚང་ནང་གི་ནང་

མི་ཕན་ཚུན་ལའང་ཡོང་གི་ཡོད་ཀྱང་། གཞི་

རྩའི་ཁྱིམ་ཚང་གི་བསམ་བློ་དེ་གནས་བསྡད་

ཀྱི་ཡོད་རེད། དེ་ཡིན་དུས་ཆབ་སྲིད་ཀྱི་ལྟ་

གྲུབ་ཐོག་ནས་ཡིན་ནའང་འདྲ། བཀའ་མོལ་

གསུང་སྟངས་ཀྱི་ཐོག་ནས་ཀྱང་ལྟ་བ་མི་

མཐུན་པ་ཡོང་གི་རེད། འོན་ཀྱང་སྒྲོམ་གཞི་

འདིའི་ཐོག་ནས་གཅིག་གྱུར་གྱི་རྣམ་པ་ཞིག་

ཡོད་པ་ཡིན་ན། འདིའི་ཐོག་ནས་ཆབ་སྲིད་

རེད། རིག་གཞུང་རེད། གང་ཡིན་ཡང་སྲུང་

སྐྱོབ་བྱེད་ཐུབ་རྒྱུའི་གནས་སྟངས་ཤིག་

ཆགས་ཀྱི་འདུག

	 དེ་དང་ཆབས་ཅིག་མ་འོངས་པར་

ང་ཚོས་ཉེན་ཁའི་ཕྱོགས་ལའང་བསམ་བློ་

གཏོང་དགོས་པ་གལ་ཆེན་པོ་རེད་འདུག 

བོད་ཅེས་པ་དེ་ཆོལ་ཁ་དང་ཆོས་བརྒྱུད་བྱེ་

བྲག་པ་གཅིག་གིས་བོད་ཆ་ཚང་བ་ཞིག་

ངོས་འཛིན་བྱེད་ཐུབ་རྒྱུར་ཁག་པོ་མཐོང་གི་

འདུག དེ་ཐུན་མོང་གི་འགྲུབ་དགོས་ཀྱི་ཡོད་

རེད།  དེའི་ཐོག་ལ་བསམ་བློ་གཏོང་སྟངས་

ཡག་པོ་ཞིག་དང་གསལ་པོ་ཞིག་ཡོང་ཐུབ་

དགོས་པ་གལ་ཆེན་པོ་རེད་འདུག དཔེར་ན་

ཕྱི་ལོ་ ༡༩༥༩ ལོར་བོད་ས་ཤོར་བ་རེད། 

དེའི་དཀའ་ངལ་ཡང་བོད་ཆོལ་ཁ་གསུམ་

ཡོངས་རྫོགས་ཀྱིས་མྱངས་དང་མྱོང་བཞིན་

པ་རེད།  མ་འོངས་པར་ཡང་ཇི་ཙམ་མྱོང་

དགོས་མིན་བཤད་ཐུབ་ཀྱི་མ་རེད།  དེ ་

དབུས་གཙང་གཅིག་པུ་དང་། མདོ་ཁམས་

གཉིས་ཀྱིས་མྱོང་མི་དགོས་པ་ལྟ་བུ་དང་། 

ཡང་མདོ་ཁམས་གཉིས་ཀྱི་མྱོང་དགོས་པ་

དང་། དབུས་གཙང་གིས་མྱོང་མི་དགོས་པ་

དེ་འདྲ་མེད་པར། ཚང་མས་གཅིག་མཚུངས་

ཀྱིས་མྱོང་དགོས་དུས།  ཐུན་མོང་གི་དཀའ་

ངལ་དེ་ཡང་ཐུན་མོང་གི་ཐོག་ནས་སེལ་

ཐུབ་རྒྱུའི་གོ་སྐབས་བསྐྲུན་དགོས་པ་ལས། 

བྱེ་བྲག་པ་ཞིག་གིས་སེལ་ཐུབ་རྒྱུ་ཁག་པོ་

ཞེ་པོ་ཆགས་བསྡད་ཡོད་རེད།  སྤྱི་ནོར་

༧གོང་ས་༧སྐྱབས་མགོན་ཆེན་པོ་མཆོག་

གི་དགོངས་གཞི་རྣམས་ཧ་ཅང་གི་རླབས་

ཆེན་རེད།

	 བོད་བཙན་པོའི་དུས་སྐབས་སུ་

ཨེ་ཤེ་ཡའི་ཡུལ་ལུང་མང་པོར་དབང་བསྒྱུར་

བྱས་ཡོད་པ་དང་།  དེའི་སྐབས་བོད་ཆོལ་

གསུམ་གཅིག་གྱུར་གྱི་རྣམ་པ་དེ་ཡོད་པ་

དང་།  དེ་བཞིན་བོད་སིལ་བུར་འཐོར་བའི་

རྗེས་ལ་ཆབ་སྲིད་ཀྱི་འཛིན་སྐྱོང་བསྙབས་

ཐུབ་མིན་བྱུང་ཡོད་རེད་དེ། ལོ་རྒྱུས་ཐོག་ལ་

བོད་ཆོལ་གསུམ་གཅིག་གྱུར་གྱི་རྣམ་པ་དེ་

ཡོད་རེད། དེ་ཡིན་དུས། ༧གོང་ས་མཆོག་

གིས་ལོ་རྒྱུས་གཅིག་པུའི་ཐོག་འགྲོ་ཡི་མེད། 

དཔེར་ན།  བོད་ཀྱི་ཆོས་དང་སྐད་ཡིག་གི་

ཐོག་ནས་ཀྱང་ཆོལ་གསུམ་གཅིག་གྱུར་

ཡོང་གི་འདུག་པཱ  གཅིག་པ་རེད་འདུག་པཱ 

ཞེས་གསུངས་པ་དེ ་གལ་ཆེན་པོ ་ཞེ ་པོ ་

ཆགས་ཀྱི་ཡོད་རེད། མ་འོངས་པར་༧གོང་

ས་མཆོག་གི་དགོངས་གཞི་ཆོལ་གསུམ་

གཅིག་སྒྲིལ་གྱི་ནུས་པ་སྟོན་ཐུབ་དགོས་པ་

དེ་གལ་ཆེན་པོ་ཞེ་པོ་རེད་འདུག ༧གོང་ས་

མཆོག་གི་ཐུགས་རྗེའི་བཀའ་དྲིན་ལ་བརྟེན་

ནས་བོད་པའི་སྤྱི་ཚོགས་དེ་ཚད་མཐོ་པོ་ཞེ་

པོ་བཟོས་གནང་ཡོད་རེད།  ཐོག་མར་མ་

འོངས་བོད་ཀྱི་རྩ་ཁྲིམས་ཡོངས་ཁྱབ་གསལ་

བསྒྲགས་དང་།  དེ་དང་མཐུན་པའི་བཙན་

བྱོལ་བོད་མིའི་བཅའ་ཁྲིམས་གཏན་འབེབས་

གནང་བ།  ཕྱི་ལོ་  ༢༠༠༡  ནས་བཟུང་སྟེ་

བཀའ་བློན་ཁྲི་པ་མི་མང་གིས་ཐད་ཀར་འོས་

འདེམས་གནང་རྒྱུའི་སྲོལ་གཏོད་པ། ༢༠༡༡ 

ནས་བཟུང་སྟེ་༧གོང་ས་མཆོག་གིས་ཆབ་

སྲིད ་དང་འཛིན ་སྐྱོང ་གི ་ཐུགས་འགན་

ཡོངས་རྫོགས་མི་མང་གིས་འོས་འདེམས་

བྱས་པའི་འགོ་ཁྲིད་ཀྱི་ཐོག་ནས་འགན་ཁུར་

ནས་འགྲོ་དགོས་པ།  དཔེར་ན་ཕ་མ་འདྲ་པོ་

ཆ་བཞག་ནའང་། ཕ་མས་སོ་སོའི་ཕྲུ་གུར་ཁ་

རྗེ་དབང་ཐང་ཆ་ཚང་བཞག་ཡོད་རེད།  དེ་

ཡིན་དུས་ང་ཚོས་དེ་ཚོའི་ཐོག་ལ་དགོངས་

པ་བཞེས་ནས་མདུན་བསྐྱོད་བྱེད་ཐུབ་

དགོས་པ་གལ་ཆེན་པོ་རེད་འདུག མཚམས་

རེ་ང་ཚོ་ཚོར་བ་ཁོ་ནའི་ཐོག་ནས་འགྲོ་བ་

ཡིན་ན་ཏག་ཏག་བསྡད་ཀྱི་མི་འདུག ལེགས་

བཤད་འདྲ་པོ་ཞིག་ལ།  ཁོང་ཁྲོ་ལངས་བ་

དང་ཐག་གཅོད་མ་བྱེད་ཅེས་ཟེར་བ་ལྟར། 

ཚོར་བ་གཅིག་པུའི་ཐོག་ནས་འགྲོ་བ་ཡིན་

ན་དེས་ཕུགས་ཀྱི་ཁེ་ཕན་ལ་གནོད་ཀྱི་ཡོད་

མེད་ཐོག་དགོངས་པ་བཞེས་དགོས་པ་གལ་

ཆེན་པོ་རེད་འདུག  དེ་ཡིན་དུས་སྤྱི་ནོར་

༧གོང་ས་༧སྐྱབས་མགོན་ཆེན་པོ་མཆོག་

གིས་ཆབ་སྲིད་གཅིག་པུ་ཙམ་མ་ཡིན་པར་

བོད་ཀྱི་ཆོས་དང་།  རིག་གཞུང་། སྐད་ཡིག་

བཅས་ཀྱི་ཐོག་ལ་མཛད་རྗེས་རླབས་ཆེན་

བཞག་ཡོད་རེད། བོད་ཀྱི་སྐད་ཡིག་དེ་ཡང་

ལེགས་སྦྱར་གྱི་སྐད་ཡིག་དང་དོ་མཉམ་པ་

ཞིག་དང་། ལྷག་པར་དུ་བོད་ཀྱི་ནང་ཆོས་

འཛམ་གླིང་ཐོག་སྙན་གྲགས་ཆེན་པོ་ཆགས་

ཡོད་པ་དེ་ཡང་མདོ་རྒྱུད་ཆ་ཚང་བ་ཞིག་

ཤེས་རྒྱུར་བོད་ཀྱི་སྐད་ཡིག་གཅིག་པུའི་

ཐོག་ལ་ཡོད་པའི ་གནས་སྟངས་ཆགས་

བསྡད་ཡོད་པ། ང་ཚོའི་རིག་གཞུང་ཕྱུག་པོ་

ཆགས་བསྡད་དུས། སྐད་ཡིག་དེ་ཡང་གལ་

ཆེན་པོ་བརྩིས་དགོས་ཀྱི་འདུག  རྒྱ་གར་

ནང་ལོགས་ལ་སློབ་གྲྭ་ཟུར་དུ་བཙུགས་པ་

དང་།  ཕྱི་རྒྱལ་ཁག་གི་ནང་གཟའ་མཇུག་

སློབ་གྲྭ་གསར་འཛུགས་གནང་བ་སོགས་

བོད་ཡིག་ལ་དོ་སྣང་སླེབས་ཐུབ་ཀྱི་འདུག 

དེ་ཡིན་དུས་སྤྱི་ནོར་༧གོང་ས་༧སྐྱབས་

མགོན་ཆེན་པོ་མཆོག་གི་དགོངས་བཞེད་

ལྟར་ང་ཚོས་གོམ་པ་མདུན་སྤོས་བྱེད་ཐུབ་

པ་ཡིན་ན་ང་རང་ཚོའི ་རིག་གཞུང་དང་། 

ཆོས།  སྐད་ཡིག་གནས་ཐུབ་རྒྱུར་ཕན་

ཐོགས་ཆེན་པོ་འདུག  ཆོས་དེ་ཡང་ང་རང་

ཚོའི་ཉིན་རེའི་འཚོ་བའི་ནང་སླེབས་ཐུབ་

དགོས་པའི་ཐོག་བསམ་བློ་གཏོང་དགོས་པ། 

ནང་ཆོས་ནང་བཀའ་འགྱུར་ལ་པོད་བརྒྱ་

ལྷག་ཙམ་དང་།  བསྟན་འགྱུར་ལ་པོད་ཉིས་

བརྒྱ་ལྷག་ཙམ་བཅས་ཁྱོན་པོད་སུམ་བརྒྱ་

ལྷག་ཙམ་ཡོད་རེད།  དེ་ཆ་ཚང་བལྟ་ཐུབ་

མིན་གཅིག་རེད།  བལྟ་ཐུབ་པ་ཡིན་ནའང་

ནང་དོན་ཇི་ཙམ་རྟོགས་མིན་དེ་གཅིག་རེད། 

སྤྱི་ནོར་༧གོང་ས་༧སྐྱབས་མགོོན་ཆེན་པོ་

མཆོག་གིས་ནང་ཆོས་ལ་སྡེ་ཚན། ནང་ཆོས་

ཀྱི་ལྟ་གྲུབ་དང་། ནང་ཆོས་ཚན་རིག སྤྱིར་

བཏང་ནང་ཆོས་བཅས་གསུམ་ལ་ཕྱེ་ནས། 

སོ་སོར་བལྟ་ཐུབ་རྒྱུ་ཡོད་པ།  དེ་ལྟར་སྐུ་

ལས་བསྐྱོན་དགོས་པའི་རྒྱུ་མཚན་ནི།  དེ་

ཡུན་རིང་དུ་གནས་རྒྱུ་དང་། སྤྱི་ཚོགས་ལ་

ཕན་ཐོགས་ཐུབ་པ།  དོ་སྣང་སླེབས་ཐུབ་

པའི་ཆེད་དུ་རེད།  ༧གོང་ས་མཆོག་གི་

དགོངས་གཞི་དེ་ཆབ་སྲིད་གཅིག་པུ་ཙམ་

མ་ཡིན་པར་ཆོས་དང་། རིག་གཞུང་། སྐད་

ཡིག  སྤྱི་ཚོགས་བདེ་དོན་བཅས་ཚང་མའི་

ཐོག་ལ་དགོངས་པ་རྒྱ་ཆེན་པོ་བཞེས་ཡོད་

རེད།  དེ་ཚོའི་ཐོག་ལ་ང་ཚོས་ལག་ལེན་

བསྟར་དགོས་པ་གལ་ཆེན་པོ་རེད།

	 རྒྱལ་སྤྱིའི་ཆབ་སྲིད་ཐོག་ལ་བོད་

དོན་ཐོག་ལ་རྒྱབ་སྐྱོར་འཚོལ་རྒྱུར།  ཕྱི་ལོ་ 

༡༩༦༧ ལོར་ཉི་འོང་དང་། ཐའེ་ལན་ཌི་རྒྱལ་

ཁབ་ནང་ཆིབས་བསྒྱུར་དང་ །   ཕྱི ་ལོ ་ 

༡༩༧༣  ལོར་ཡུ་རོབ་རྒྱལ་ཁབ་ཁག་ནང་

ཆིབས་བསྒྱུར་དང་།  དེ་རྗེས་ཨ་རི་སོགས་

ཀྱི་ནང་ཆིབས་བསྒྱུར་མཛད་དེ་མི་དང་མི་

ཐུག་ནས་བོད་དོན་ཐོག་རྒྱབ་སྐྱོར་འཚོལ་

ཐབས་དང་། ཕྱི་ལོ་ ༡༩༨༧ ལོར་ཨ་རིའི་ཝ་

ཤིང་ཊོན་འགྲོ་བ་མིའི་ཐོབ་ཐང་ལྷན་ཚོགས་

ནང་ཞི་བའི་གྲོས་འཆར་དོན་ཚན་ལྔ་འདོན་

གནང་མཛད་པ་དང་། ༡༩༨༨ ལོར་ཕ་རན་

སི་སིཊ་སི་སྦག་ལ་ཡུ་རོབ་གྲོས་ཚོགས་

དཔེ་དེབ་དབུ་འབྱེད།

ནང་དེའི་དོན་ཡོངས་ཁྱབ་གསལ་བསྒྲགས་

གནང་བ། རྩ ་བའི་དབུ་མའི་ལམ་གྱི་སྲིད་

བྱུས་ཕྱི་ལོ་  ༡༩༧༤  ནས་བཀའ་བསྡུར་

གནང་ནས་ཡོང་བ་ཞིག་ལ་ངོས་འཛིན་

གནང་གི་ཡོད་ཀྱང་།  ཡིག་ཐོག་ལ་ཡོང་

བསྡད་པ་མང་བ་དེ་ཚོར་གཞི་བཞག་ནས་

མར་ཡོང་གི་ཡོད་རེད།  བོད་ཕྱི་ནང་གཉིས་

ཆགས་རྗེས་ཕྱི་ལོ་ ༡༩༥༩ ནས་ ༡༩༧༩ 

བར་ལོ་ཉི་ཤུ་ཙམ་གྱི་རིང་ཕན་ཚུན་འབྲེལ་

བ་བྱུང་ཐུབ་མེད་པ་དང་། ཕྱི་ལོ་ ༡༩༧༩ 

ནས་ ༡༩༨༥ བར་བོད་ནང་གི་དངོས་དོན་

རྟོག་ཞིབ་གཟིགས་སྐོར་སྔ་རྗེས་ཐེངས་བཞི་

ཕེབས་པ་དང་། དེའི་རྗེས་ལ་སྤྱི་ནོར་༧གོང་

ས་༧སྐྱབས་མགོན་ཆེན་པོ་མཆོག་གིས་

དབུ་ཁྲིད་པའི་བཙན་བྱོལ་བོད་གཞུང་དང་། 

རྒྱ་ནག་གཞུང་གི་དབར་འབྲེལ་བ་མ་བྱུང་

ནས་ཡུན་རིང་པོ་ཞིག་ལྷག་བསྡད་པ།  དེ་

རྗེས་ཕྱི་ལོ་ ༢༠༠༢ ནས་ ༢༠༡༠ བར་བོད་

རྒྱ་གྲོས་མོལ་ཐེངས་དགུ་བྱུང་བ་དང་། 

ཐེངས་བརྒྱད་པའི་སྐབས་སུ་བོད་རིགས་

ཡོངས་ལ་མིང་དོན་མཚུངས་པའི་རང་སྐྱོང་

ཡོང་ཐབས་ཀྱི་བསམ་འཆར་སྤྲད་པ་དང་། 

ཡིག་ཆ་དེའི ་ཐོག་རྒྱ་ནག་གཞུང་གིས་

འགྲེལ་བཤད་སྣ་ཚོགས་བརྒྱབ་པར་བརྟེན། 

གྲོས་མོལ་ཐེངས་དགུ་པའི་སྐབས་ལ་བསམ་

འཆར་ཡིག་ཆའི་ཐོག་འགྲེལ་བརྗོད་ཀྱི་ཡིག་

ཆ་བཅས་སྔ་རྗེས་ཡིག་ཆ་གཉིས་སྤྲད་ཡོད་

རེད། དེ་ནས་ད་བར་རྒྱ་ནག་གཞུང་གི་ཐོག་

ནས་འབྲེལ་བ་ཡོང་གི་ཡོད་མ་རེད། དེ་ཡིན་

དུས།  ༧གོང་ས་མཆོག་གི་ཆབ་སྲིད་ཀྱི་

དགོངས་པ་དང་མཛད་འཕྲིན་ཐོག་ནས་བོད་

ཕྱི་ནང་གཉིས་འབྲེལ་བ་བཙུགས་ཐུབ་པ་

དང་། ང་ཚོའི་སྒྲིག་འཛུགས་འདི་ཉིད་སྲ་ཐག་

ཐག་བྱུང་ཐུབ་པ།  རྒྱལ་སྤྱིའི་གཞུང་དང་

གྲོས་ཚོགས་དབར་འབྲེལ་བ་ཞིག་བཙུགས་

ཐུབ་པ།  ང་ཚོས་ད་ལྟའི་ཆར་མུ་མཐུད་

མཇུག་སྐྱོང་ཐུབ་དགོས་པ་གལ་ཆེན་པོ་

ཆགས་བསྡད་ཡོད་རེད། དཔེར་ན། གཉིས་

སྨན་དབུ་མའི་ལམ་གྱི་སྲིད་བྱུས་དེ་ཡང་

༧གོང་ས་མཆོག་གི་དགོངས་པ་དང་། བོད་

མིའི་སྒྲིག་འཛུགས་ཀྱིས་གཏན་ལ་ཕབ་པའི་

སྲིད་བྱུས་རེད་ཅེས་བཤད་པས་གཅིག་

པུས་འདང་གི་མི་འདུག དེའི་ཉེན་ཁ་དེ་ཡང་

མཉམ་དུ་འགྲེལ་བརྗོད་གནང་ཐུབ་ན་མ་

འོངས་པར་ཕན་ཐོགས་ཐུབ་ཀྱི ་མེད་ན་

བསམ་གྱི་འདུག ང་ཚོའི་སྲིད་བྱུས་འདི་ཡང་

དག་པ་ཆགས་བསྡད་ཡོད་རེད་དེ།  འབྲེལ་

བ་བྱེད་ས་དེ་རྒྱ་ནག་གཞུང་ཆགས་བསྡད་

ཡོད་དུས།  རྒྱ་ནག་གཞུང་གིས་ང་ཚོས་

དགོས་འདུན་བཏོན་པ་ནང་བཞིན་དེ ་ལ་

ཚུལ་མཐུན་གྱི་ཡ་ལན་མེད་པར་མ་ཟད་

དེའི་ལྡོག་ཕྱོགས་ཀྱི་ལས་ཀ་ཤ་སྟག་བྱེད་

བསྡད་ཀྱི་ཡོད་རེད། དེ་ང་ཚོས་ངོས་འཛིན་

བྱེད་ཐུབ་དགོས་པ་གལ་ཆེན་པོ ་ཞེ ་པོ ་

ཆགས་བསྡད་ཡོད་རེད། རྩ ་བའི་དབུ་མའི་

ལམ་གྱི ་སྲིད་བྱུས་དེ ་བཞིན་རྒྱ་ནག་མི ་

དམངས་སྤྱི་མཐུན་རྒྱལ་ཁབ་ཀྱི་རྩ་ཁྲིམས་

ཀྱི་སྒྲོམ་གཞིའི ་ནང་ལོགས་ལ་རང་སྐྱོང་

མཉམ་གནས་བྱེད་ཐུབ་རྒྱུའི་ཐོག་འགྲེལ་

བརྗོད་བྱེད་ཀྱི་ཡོད་རེད། དེང་སང་དེ་ཙམ་

བཤད་ཀྱི་མི་འདུག  བར་སྐབས་ཤིག་ལ་རྒྱ་

ནག་གཞུང་གི་འཐབ་ཕྱོགས་གཅིག་གྱུར་

ཁང་གི་འགོ་ཁྲིད་ཟུར་པ་ཀྲུའུ་ཝི་ཇུན་ཟེར་

བ་དེ་སྐུ་ཚབ་སྔ་རྗེས་ཐུག་ཡོད་རེད།  ཁོང་

ཚོས་རྩ་ཁྲིམས་ནང་གསལ་བའི་གྲངས་ཉུང་

མི་རིགས་ཀྱི་ཐོབ་ཐང་ཡོངས་རྫོགས་ཕྱིར་

བསྡུ་བྱེད་དགོས་ཀྱི་ཡོད་པ་དང་།  རྒྱ་ནག་

ཧན་མི་རིགས་ཟེར་བ་མི་རིགས་ཆེན་པོའི་

ལམ་ལུགས་དར་སྤེལ་གཏོང་དགོས་ཀྱི་

འདུག གྲངས་ཉུང་མི་རིགས་བོད་དང་།  ཡུ་

གུར་སོགས་ཀྱི་གནས་བབ་མེད་པ་བཟོ་

དགོས་ཀྱི་འདུག་ཅེས་པའི་གཞུང་འབྲེལ་

སྐད་ཆ་དེ་འདྲ་བྱུང་ཡོད་རེད།  དེ་འདྲའི་

མངོན་གསལ་དོད་པོ་བྱུང་ཡོད་དུས།  ང་

ཚོས་དེ ་ལ་དཔག་པའི ་སྲིད་བྱུས་ཀྱི ་ཁ་

ཕྱོ གས ་ཀྱང ་ འགྱུར ་ དགོ ས ་ ཀྱི ་ ཡོ ད ་

རེད།  མདའ་དེ་འབེན་ལ་ཕོག་གི་མེད་དུས། 

དུས་ནས་དུས་སུ་གནས་བབ་དེ་ངོ་སྤྲོད་

བྱེད ་ཐུབ་དགོས་པ་གལ་ཆེན ་པོ ་རེད། 

དཔེར་ན། ཕྲུ་གུ་ཆུང་ཆུང་གི་ཁ་ལག་མི་རྒན་

པས་བཟས་ན་དྲོ་བ་མེད་པ་དང་།  མི་རྒན་

པའི་ཁ་ལག་ཕྲུ་གུར་སྤྲད་ན་འཇུ་ཐུབ་ཀྱི་མ་

རེད་པཱ།  བབ་དང་མཐུན་པའི་ཟས་ཤིག་

སྤྲོད་དགོས་ཀྱི་ཡོད་རེད།  སྐབས་དུས་དང་

བསྟུན་ནས་འགྲོ་དགོས་པ་གལ་ཆེན་པོ་རེད་

འདུག  དཔེར་ན་སྟོན་པ་བཅོམ་ལྡན་འདས་

ཀྱིས ་ཆོས ་ཕུང ་བརྒྱད ་ཁྲི ་ བཞི ་ སྟོ ང ་

གསུངས་ཡོད་པ་དང་།  གདུལ་བྱའི་བློ་རིམ་

དང་མཐུན་པའི་ཆོས་འཁོར་རིམ་པ་གསུམ་

བསྐོར་ཡོད་པ་རེད།  བཀའ་དང་པོ་བདེན་

བཞིའི་ཆོས་འཁོར་དེ་ནོར་བ་རེད་ཅེས་ལབ་

ཐུབ་ཀྱི་མ་རེད་པཱ།  དེའི་སྐབས་ཀྱི་གདུལ་

བྱར་དཔག་པའི་གསུངས་ཡོད་པ་དང་། དེ་

བཞིན་བཀའ་བར་པ་མཚན་ཉིད་མེད་པའི་

ཆོས་འཁོར་དེ་ཡང་དེའི་སྐབས་ཀྱི་གདུལ་

བྱ་སུ་ཡིན་པ།  ནང་དོན་གང་ཡིན་པའི་ཐོག་

འགྲེལ་བཤད་རྒྱག་དགོས་པ་རེད། བཀའ་

མཐའ་མ་ལེགས་པར་རྣམ་པར་ཕྱེ ་བའི ་

བཀའ་དེ་ཡང་གདུལ་བྱ་དང་ནང་དོན་དེ་

བཞིན་འགྲེལ་བཤད་རྒྱག་དགོས་རེད།  ང་

ཚོའི་སྲིད་བྱུས་དེ་ཡང་དེ་ལྟར་འགྲོ་དགོས་

པ། ཆབ་སྲིད་ཀྱི་སྲིད་བྱུས་དེ་ཚོར་བསམ་

བློ་མང་པོ་བཏང་ནས་གོམ་སྟབས་སྤོ་དགོས་

པ་གལ་ཆེན་པོ་རེད་འདུག དེར་ཉེན་ཁ་འདྲ་

པོ་གཉིས་ཡོང་གི་ཡོད་རེད། གཅིག་དེ་བོད་

ཅེས་པ་དེ་ང་ཚོ་སེམས་ཤུགས་ཆག་ནས་

གང་ཡང་མེད་པ་འདྲ་པོ་མིས་གང་བཤད་

བཤད་འདྲ་པོ ་སོ ་སོའི ་ངོས་ནས་འབད་

བརྩོན་གང་ཡང་མ་བྱེད་མཁན་ཞིག་ཆགས་

སོང་ན་ང་ཚོར་རྒྱབ་སྐྱོར་བྱེད་མཁན་ཇི་

ཙམ་ཡོད་ཀྱང་ཕན་ཐོགས་མེད་པ་འདྲ་པོ་

ཆགས་ཀྱི་རེད།  དེ་བོད་ཕྱི་ནང་གཉིས་ཀར་

ཉེན་ཁ་འདུག  དེ་གཅིག་རེད་འདུག གཉིས་

པ་དེ། རྒྱལ་སྤྱིའི་ནང་རྒྱལ་ཁབ་སྟོབས་ཆེ་

ཆུང་དང་།  སོ་སོར་ཁེ་ཕན་ཡོད་མེད་ལ་

བལྟས་ནས།  འབྲེལ་བ་ཆགས་ཀྱི་ཡོད་ན་

རྒྱབ་སྐྱོར་དང་། འབྲེལ་བ་ཆགས་ཀྱི་མེད་ན་

བཏང་སྙོམས་སམ་ཡང་ན་སྣང་མེད་འཇོག་

རྒྱུའི་རྣམ་པ་དེ་ཤུགས་ཆེ་རུ་འགྲོ་བཞིན་

ཡོད་པ་རེད།  དེ་འདྲའི་གནས་སྐབས་སུ་ང་

ཚོ་བོད་ཀྱི་ཆབ་སྲིད་ཀྱི་གནས་བབ་དེའི་

ནང་ཚུད་ཐབས་གནང་དགོས་པ། ཉེན་ཁ་དེ་

ཚོར་ངོས་འཛིན་བྱེད་པའི་ཐོག་ནས་དེ་དག་

སེལ་ཐུབ་དགོས་པ་གལ་ཆེན་པོ ་རེད ་

འདུག  ཉེན་ཁ་དེ་ཚོ་སེལ་ཐུབ་པ་ཡིན་ན། 

སྤྱི་ནོར་༧གོང་ས་༧སྐྱབས་མགོན་ཆེན་པོ་

མཆོག་གི་དགོངས་གཞི་འགྲུབ་ཐུབ་རྒྱུར་བློ་

བསྐྱེད་དང་ཐབས་ལམ་འདྲ་པོ་གསར་པ་

ཐོབ་རྒྱུ་གལ་ཆེན་པོ་རེད་འདུག  མདོར་ན། 

དབུ་མ་འཇུག་པའི་ནང་གསལ་བ་ལྟར། བྱ ་

དེ་གནམ་ལ་ཕུར་ཡོང་དུས། ནམ་མཁའ་ཟད་

ནས་བྱ་དེ་ཕུར་ས་མེད་པ་ཆགས་ཀྱི་ཡོད་མ་

རེད། བྱ ་དེ་རང་ཉིད་ཀྱི་ནུས་པས་མ་འདང་

ནས་བབ་དགོས་པའི་གནས་སྟངས་ཆགས་

ཀྱི་ཡོད་རེད།  དེ་ལྟར་༧གོང་ས་མཆོག་གི་

མཛད་པ་འཕྲིན་ལས་ཧ་ལས་པའི་རྒྱ་ཆེན་

པོ་རེད།  ང་ཚོས་ཆ་ཚང་བ་ཞུ་ཐུབ་རྒྱུའི་

གནས་བབ་ཡོད་མ་རེད།  ང་ཚོས་ཞུ་མ་

ཤེས་པ་དང་། ཚིག་གིས་མ་འདང་བའི་ཐོག་

ནས་མཚམས་བཞག་དགོས་པ་ཆགས་ཀྱི་

ཡོད་རེད།  དངོས་གནས་བྱས་ན་༧གོང་ས་

མཆོག་གི་མཛད་པ་འཕྲིན་ལས་དཔེ་དེབ་

པར་བསྐྲུན་ཙམ་མ་ཡིན་པར་ད་ལན་དེའི་

ཐོག་བགྲོ་གླེང་གནང་ཐུབ་དགོས་པ་གལ་

ཆེན་པོ་རེད་འདུག་ཅེས་ཞུ་རྒྱུ་དང་། དེ་རིང་

སྐལ་བཟང་བོད་ཀྱི་སྲོལ་རྒྱུན་ཐང་བྲིས་སྒྱུ་

རྩལ་དར་སྤེལ་གླིང་དང་འབྲེལ་ཡོད་ཚང་

མར་ཐུགས་རྗེ་ཆེ་ཞུ་རྒྱུ་ཡིན་ཞེས་གསུངས་

གནང་སོང་།

	 དཔེ་དེབ་པར་བསྐྲུན་གྱི་ལས་གཞི་

འདིར་སྐལ་བཟང་བོད་ཀྱི་སྲོལ་རྒྱུན་ཐང་

བྲིས་སྒྱུ་སྩལ་དར་སྤེལ་གླིང་གིས་མཐུན་

འགྱུར་གནང་ཡོད་འདུག །

དཔེ་དེབ་དབུ་འབྱེད།

བོད་མི་མང་སྤྱི་འཐུས་བསྟན་འཛིན་འཇིགས་མེད་མཆོག་གིས་ཨ་རིའི་གྲོང་ཁྱེར་ཤཱི་ཁ་གྷོ་དང་།  མེ་ཌི་སན་གཉིས་ཀྱི་ནང་གཞུང་

འབྲེལ་ས་བགོས་ཕྱོགས་བསྐྱོད་ལེགས་གྲུབ་བྱུང་བ།

༄༅། །ཕྱི་ལོ་ ༢༠༢༤ ཟླ་ ༡༡ ཚེས་ ༡༥ 

ནས་  ༡༨  བར་ལྷོ་བྱང་ཨ་རིའི ་ཕྱོགས་

བཞུགས་བོད་མི ་མང་སྤྱི ་འཐུས་བསྟན་

འཛིན་འཇིགས་མེད་མཆོག་གིས་ཨི་ལི་ནོ་

ཡི ་མངའ་སྡེའི ་ཤཱི ་ཁ་གྷོ ་གྲོང་ཁྱེར་དང་། 

ཝིས་སི་ཁོན་སིན་མངའ་སྡེའི་མེ་ཌི་སན་

གྲོང་ཁྱེར་གཉིས་ཀྱི་ནང་ས་གནས་བོད་མི་

ན་གཞོན་དང་། མང་ཚོགས་བཅས་ལ་ཐུག་

འཕྲད་ཀྱིས་ཐེངས་འདིའི་གཞུང་འབྲེལ་ས་

བགོས་ཕྱོགས་བསྐྱོད་ཀྱི་ལས་རིམ་ཁག་

ལེགས་པར་གྲུབ་འདུག 

	 དེ་ཡང་ཕྱི་ལོ་ ༢༠༢༤ ཟླ་ ༡༡ 

ཚེས་  ༡༦  ཉིན་སྤྱི་འཐུས་བསྟན་འཛིན་

འཇིགས་མེད་མཆོག་གིས་ཤཱི་ཁ་གྷོའི་གྲོང་

ཁྱེར་ནང་གནས་སྡོད་བོད་མི་གཞོན་སྐྱེས་

རྣམས་ཐུག་འཕྲད་ཀྱིས་བོད་ཀྱི་བདེན་དོན་

འཐབ་རྩོད་ནང་གཞོན་སྐྱེས་ཚོས་འགན་འཁྲི་

ཁུར་ཕྱོགས་དང་།  མཉམ་ཞུགས་གནང་

རྒྱུའི་གལ་གནད་སྐོར་ལ་གསུང་བཤད་དང་། 

དེ་ཉིན་དགོང་མོར་སྤྱི་འཐུས་མཆོག་གིས་

ས་གནས་བོད་རིགས་མང་ཚོགས་རྣམས་

ལ་གསུང་བཤད་དང་།  མི་མང་གི་དོགས་

འདྲི་ཁག་ལ་ལན་འདེབས་གསལ་བཤད་

གནང་ཡོད་འདུག 

	 ཕྱི་ཚེས་ ༡༧ ཉིན་མེ་ཌི་སན་གྲོང་

ཁྱེར་ནང་ཕེབས་ཏེ། སྔ ་དྲོ་ས་གནས་གཟའ་

ཕྱི་ལོ་ ༢༠༢༤ ཟླ་ ༡༡ ཚེས་  ༡༦  ཉིན་སྤྱི་འཐུས་བསྟན་འཛིན་འཇིགས་མེད་མཆོག་གིས་ཤཱི་ཁ་གྷོའི་གྲོང་ཁྱེར་ནང་གནས་སྡོད་བོད་མི་གཞོན་
སྐྱེས་རྣམས་ཐུག་འཕྲད་སྐབས་དང་། ཕྱི་ཚེས་ ༡༧ ཉིན་མེ་ཌི་སན་གྲོན་ཁྱེར་ནང་ས་གནས་བོད་མི་མང་ཚོགས་རྣམས་ལ་གསུང་བཤད་གནང་
སྐབས་ཀྱི་འདྲ་པར་ཁག་ཅིག

མཇུག་སློབ་གྲྭའི ་སློབ་ཕྲུག་རྣམས་ཐུག་

འཕྲད་ཀྱིས་བོད་ཀྱི་སྐད་ཡིག་དང་།  མི་

རིགས་ཀྱི ་ངོ ་བོ ་སྲུང་སྐྱོབ་བྱ་རྒྱུའི ་གལ་

གནད་སྐོར་གསུང་བཤད་དང་། ཉིན་རྒྱབ་ས་

གནས་བོད་མི་མང་ཚོགས་རྣམས་ལ་གསུང་

བཤད་དང་།  མང་ཚོགས་ཀྱི་དོགས་འདྲི་

ཁག་ལ་ལན་འདེབས་གསལ་བཤད་གནང་

ཡོད་འདུག 

	 གཞུང ་འབྲེལ ་ཕྱོགས ་བསྐྱོད ་

སྐབས། བོད་མི་མང་སྤྱི་འཐུས་བསྟན་འཛིན་

འཇིགས་མེད་མཆོག་གིས་བོད་ཀྱི་བདེན་

དོན་འཐབ་རྩོད་ཀྱི་ནུས་པ་གོང་མཐོར་སྤེལ་

ཐབས་སུ།  ཚང་མས་མཐུན་སྒྲིལ་དང་། 

ནུས་པ་མཉམ་སྤུངས་གནང་དགོས་པ་གལ་

ཆེན་པོ་ཡིན་པའི་སྐོར་དང་།  དེ་བཞིན་བོད་

མི་མང་སྤྱི་འཐུས་ལྷན་ཚོགས་ཀྱི་སྒྲོམ་གཞི་

དང ་འཕེལ ་རིམ ་སྐོར ་སོགས་ཀྱི ་ཐོག ་

གསུངས་གནང་འདུག །

གཞུང་འབྲེལ་ཕྱོགས་ཕེབས།

“རྒྱ་དཀར་ནག་གི་འབྲེལ་ལམ་དང་བོད་ཀྱི་རང་དབང་ལས་འགུལ།”  ཞེས་པའི་བརྗོད་གཞིའི་ཐོག་རྒྱ་གར་བོད་དོན་རྒྱབ་སྐྱོར་བའི་

ཚོགས་འདུར་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་མཉམ་ཞུགས་དང་ཚོགས་འདུ་རྒྱལ་ཁའི་ངང་མཇུག་བསྒྲིལ་བ།

༄༅། །ཕྱི་ལོ་ ༢༠༢༤ ཟླ་ ༡༡ ཚེས་ ༡༦ 

དང་ ༡༧ བཅས་ཉིན་གྲངས་གཉིས་རིང་རྒྱ་

གར་བྷི་ཧར་མངའ་སྡེའི་རྒྱལ་ས་པཊ་ནར་

ཕྱི་ལོ་ ༢༠༢༤ ཟླ་ ༡༡ ཚེས་  ༡༦  ཉིན་ ”རྒྱ་དཀར་ནག་གི་འབྲེལ་ལམ་དང་བོད་ཀྱི་རང་དབང་ལས་འགུལ།” ཞེས་པའི་བརྗོད་གཞིའི་ཚོགས་
འདུའི་ཐོག་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་དང་། རྒྱ་གར་དབུས་གཞུང་གི་བློན་ཆེན་ཟུར་པ་འབུམ་རམས་པ་སན་ཇེ་ པ་ས་ཝན་
མཆོག་དང་། ཧིན་བོད་མཛའ་འབྲེལ་ཚོགས་པ་ཐོག་མར་གསར་འཛུགས་གནང་མཁན་གྲས་ཡིན་པ་སློབ་དཔོན་ཆེན་མོ་སྐུ་ཞབས་ཨ་ནན་ཌི་ ཀུ་
མར་མཆོག བྷི་ཧར་ RJD སྲིད་དོན་ཚོགས་པའི་ཚོགས་གཙོ་ཟུར་པ་འབུམ་རམས་པ་རཱ་མཱ་ཅན་དྷ་ར་ པུར་ཝེ་མཆོག བྷི་ཧར་ཧིན་བོད་མཛའ་
འབྲེལ་ཚོགས་པའི་ཚོགས་གཙོ་སྐུ་ཞབས་ཧ་རེན་དྷར་  ཀུ་མར་ལགས།  རྒྱ་གར་བོད་དོན་རྒྱབ་སྐྱོར་ཚོགས་པའི་སྡེ་ཚན་ནང་མའི་བྷི་ཧར་ཁུལ་
གྱི་ཚོགས་གཙོ་སྐུ་ཞབས་པདྨ་ མཁའ་འགྲོ་ བྷུ་ཊིཡ་ལགས་དང་བཅས་དབུ་འབྱེད་མཛད་སྒོའི་སྐབས། 

ཧིན་བོད་མཛའ་འབྲེལ་ཚོགས་པའི་གོ་སྒྲིག་

འོག  “རྒྱ་དཀར་ནག་གི་འབྲེལ་ལམ་དང་

བོད་ཀྱི་རང་དབང་ལས་འགུལ།” ཞེས་པའི་

བརྗོད་གཞིའི་ཐོག་རྒྱ་གར་བོད་དོན་རྒྱབ་

སྐྱོར་བའི་ཚོགས་འདུ་ཞིག་ཚོཌ་གནང་ཡོད། 

	 དེ་ཡང་ཕྱི་ཚེས་ ༡༦ ཉིན་དབུ་

འབྱེད་མཛད་སྒོ་ཚོགས་ཡོད་པ་དང་ཚོགས་

འདུའི་ཐོག་བོད་མི་མང་སྤྱི་འཐུས་བསྟན་པ་

ཡར་འཕེལ་མཆོག་དང་།  སྤྱི་འཐུས་སློབ་

དཔོན་ཐུབ་བསྟན་རྒྱལ་མཚན་མཆོག་རྣམ་

གཉིས་གདན་ཞུས་ལྟར་ཆེད་ཕེབས་ཀྱིས་

བོད་དོན་སྐོར་ལ་གཏམ་བཤད་གནང་ཡོད།

	 དེ ་ཡང་བོད་མི ་མང་སྤྱི ་འཐུས་

སློབ་དཔོན་ཐུབ་བསྟན་རྒྱལ་མཚན་མཆོག་

གིས་གསུང་བཤད་གནང་བའི་ནང་འཁོད་

དོན།  རྒྱ་གར་གཞུང་མང་གཉིས་ནས་བོད་

ཀྱི་གནད་དོན་ཐོག་ག་རེ་གནང་ཐུབ་བམ་ཞེ་

ན།  དང་པོ།  ཨིན་ཇིས་རྒྱ་གར་དབང་

བསྒྱུར་བྱེད་སྐབས་ཕྱི་ལོ་ ༡༩༡༤ ལོར་

ཤིང་སྟག་སིམ་ལའི་ཆིངས་ཡིག་བཞག་

ཡོད་པ་མ་ཟད། རྒྱ་གར་རང་བཙན་ཐོབ་མ་

ཐག་ཕྱི་ལོ་ ༡༩༤༧ ལོར་རྒྱལ་ས་ལྡི་ལིར་

ཨེ་ཤེ་ཡའི་ཚོགས་འདུ་ཆེན་མོ་ཞིག་བསྐོང་

ཚོགས་གནང་ཡོད་པ་དེར་བོད་གཞུང་གི་སྐུ་

ཚབ་ཚོགས་འདུའི ་ནང་རང་དབང་རང་

བཙན་ལྡན་པའི་རྒྱལ་ཁབ་ཀྱི་སྐུ་ཚབ་ངོ་བོའི་

ཐོག་ལྷན་ཞུགས་གནང་ཡོད་སྟབས།  བོད་

དེ་ལོ་རྒྱུས་ཐོག་ནས་རང་བཙན་གཙང་མ་

ཡིན་པའི་གནས་བབ་ཀྱི་དཔང་པོ་རྒྱ་གར་

གཞུང་མང་གཉིས་ནས་གནང་དགོས།

	 གཉིས་པ།  དེ་སྔ་བོད་རང་དབང་

རང་བཙན་ཡིན་པའི་གནས་སྐབས་སུ་རྒྱ་

གར་དང་བོད་ཀྱི་ས་མཚམས་ཁག་ཏུ་ས་

སྲུང་དམག་མི ་འགྲེམས་འཇོག་བྱེད་མི ་

དགོས་པར་ཞི་བདེའི་ངང་གནས་ཡོད་པ་

དང་།  འོན་ཀྱང་བོད་དེ ་རྒྱ་དམར་གྱིས་

བཙན་བཟུང་བྱས་རྗེས་རྒྱ་དཀར་ནག་གི་ས་

མཚམས་སུ་ས་སྲུང་འགྲོ ་གྲོན ་ཕོན ་ཆེ ་

གཏོང་དགོས་པ་དེ ་བཞིན་རྒྱ་གར་མང་

ཚོགས་ཀྱིས་མཁྱེན་པ་གནང་སྟེ། བོད་དེ་རྒྱ་

དཀར་ནག་གཉིས་ཀྱི་བར་གནས་ཞི་བདེའི་

བསྟི་གནས་ཤིག་བཟོ་ཐུབ་པ་ཡིན་ན།  རྒྱ་

དཀར་ནག་ཕྱོགས་གཉིས་ཀར་ཕན་ཐོགས་

ཡོད་པ་མ་ཟད། ཨེ་ཤི་ཡ་དང་འཛམ་གླིང་ཞི་

བདེ་ཡོང་རྒྱུར་ཡང་ཕན་ཐོགས་ངེས་ཅན་

ཡོད་སྟབས།  དེ་དོན་རྒྱ་གར་གཞུང་མང་

གཉིས་ནས་བོད་དེ ་བཞིན་ཞི ་བདེ ་བར་

གནས་ཀྱི་བསྟི་གནས་ཤིག་བཟོ་རྒྱུར་རྒྱབ་

སྐྱོར་གནང་དགོས།

	 གསུམ་པ། བོད་ཀྱི་ཆོས་བརྒྱུད་ནི་

རྒྱ་གར་གྱི་གནའ་བོའི་ཆོས་རིག་གཅིག་

ཡིན་པ་མ་ཟད།  ཧི་མ་ལ་ཡའི་རི་རྒྱུད་ཀྱི་

ཆོས་རིག་ཀྱང་དེ་ལ་ཐུག་ཡོད་སྟབས། ད་ལྟ་

བོད་བསྟན་སྲིད་ཉག་ཕྲ་བའི་དུས་སྐབས་

འདིར་བོད་མིའི་ཆོས་རིག་འཛིན་སྐྱོང་སྤེལ་

གསུམ་བྱས་དང་བྱེད་བཞིན་པར་རྒྱ་གར་

གཞུང་མང་གཉིས་ནས་སྔར་ལྷག་རྒྱབ་སྐྱོར་

དང་མཐུན་འགྱུར་ཞོག་འདེགས་གནང་

དགོས།

	 བཞི་པ། བཙན་བྱོལ་བོད་མིའི་མི་

འབོར་ཆེ་ཤོས་རྒྱ་གར་ནང་གནས་ཡོད་པ་

མ་ཟད།  ༧གོང་ས་མཆོག་དང་བོད་གཞུང་

གི་བསྟི་གནས་ཀྱང་རྒྱ་གར་ནང་གནས་ཏེ། 

བོད་མིའི་འཐབ་རྩོད་རྒྱུན་འཁྱོངས་བྱས་དང་

བྱེད་བཞིན་པ་མཁྱེན་གསལ་ལྟར།  བཙན་

ཕྱི་ལོ་ ༢༠༢༤ ཟླ་ ༡༡ ཚེས་  ༡༧  ཉིན་ ”རྒྱ་དཀར་ནག་གི་འབྲེལ་ལམ་དང་བོད་ཀྱི་རང་དབང་ལས་འགུལ།” ཞེས་པའི་བརྗོད་གཞིའི་ཚོགས་
འདུའི་ཐོག་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་དང་། མཇུག་བསྡོམས་མཛད་སྒོའི་ཐོག་སྐུ་མགྲོན་གཙོ་བོ་རྒྱ་གར་གྱི་ཆེད་ལས་སྨན་པ་
རྒན་པ་སྐུ་ཞབས་སཊི་ཡ་ཇི་ཏི་ ཀུ་མར་ སིངྒ་ (Dr. Satyajit Kumar Singh Consultant Senior Urologist & Managing Director 

MS, FRCS, Dip. Uro. (London)) མཆོག་ཆེད་ཕེབས་གནང་སྐབས།

བྱོལ་བོད་མིའི ་འཐབ་རྩོད་ཐོག་རྒྱ་གར་

གཞུང་མང་གཉིས་ནས་རྒྱབ་སྐྱོར་གནང་རྒྱུ་

ཤིན་ཏུ་ནས་གལ་གནད་ཆེ།

	 ལྔ་པ། སྤྱི་ནོར་༧གོང་ས་༧སྐྱབས་

མགོན་ཆེན་པོ་མཆོག་ནི་འཛམ་གླིང་སའི་

གོ་ལ་འདིའི་ནང་ཆེས་སྙན་གྲགས་ཆེ་བའི་

དབུ་ཁྲིད་ཅིག་ཡིན་པ་མ་ཟད།  རྒྱ་གར་

གནའ་བོའི ་ཆོས་རིག་འཛིན་སྐྱོང་སྤེལ་

གསུམ་ཐད་སྐུ་ལས་ཚད་མེད་སྐྱོན་དང་

བསྐྱོན་བཞིན་པར་གུས་བཀུར་མཚོན་སླད། 

རྒྱ་གར་གྱི་གཟེངས་རྟགས་ཆེ་ཤོས་བྷཱ་རཏ་ 

རཏྣཱ་  (Bharat  Ratna)  འབུལ་ཐུབ་

དགོས་རྒྱུ་དེ་ཤིན་ཏུ་ནས་གལ་འགངས་ཆེ་

བ་དང་། དེས་བོད་མི་ཙམ་མ་ཟད། ཧི་མ་ལ་

ཡའི་རི་རྒྱུད་དང་།  འཛམ་གླིང་ས་ཕྱོགས་

གང་སར་གནས་པའི་༧མགོན་པོ་མཆོག་གི་

རྗེས་འཇུག་པ་ཡོངས་ལ་དགའ་སྤོབས་སྐྱེ་

འོས་པ་ཞིག་ལ་འགྱུར་རྒྱུར་སོང་།  དེ་དོན་

རྒྱ་གར་མང་ཚོགས་དང་། ཚོགས་སྡེ་སྒྲིག་

འཛུགས་ཁག་ནས་རྒྱ་གར་དབུས་གཞུང་ལ་

འབོད་སྐུལ་ཞུ་གཏུག་གནང་གལ་ཆེ ་བ་

བཅས་ཀྱི་སྐོར་གསུང་བཤད་གནང་ཡོད་པ་

རེད།

	 དབུ་འབྱེད་མཛད་སྒོའི ་ཐོག་རྒྱ་

གར་དབུས་གཞུང་གི་བློན་ཆེན་ཟུར་པ་

འབུམ་རམས་པ་སན་ཇེ་ པ་ས་ཝན་ (Dr. 

Sanjay Paswan, Former Central 

Minister and Union Minister) 

མཆོག་དང་། ཧིན་བོད་མཛའ་འབྲེལ་ཚོགས་

པ་ཐོག་མར་གསར་འཛུགས་གནང་མཁན་

གྲས་ཡིན་པ་སློབ་དཔོན་ཆེན་མོ་སྐུ་ཞབས་

ཨ་ནན་ཌི་ ཀུ་མར་ (Professor Anand 

Kumar,  Patron  India  Tibet 

friendship Society) མཆོག བྷི་ཧར་ 

(RJD) སྲིད་དོན་ཚོགས་པའི་ཚོགས་གཙོ་

ཟུར་པ་དང་།  མངའ་སྡེའི་ཤེས་ཡོན་བློན་

ཆེན་ཟུར་པ།  མངའ་སྡེའི ་གྲོས་ཚོགས་

འཐུས་མི་ཟུར་པ་འབུམ་རམས་པ་རཱ་མཱ་ཅན་

དྷ་ར་ པུར་ཝེ་ (Dr. Ramachandra 

Purve, Former RJD President 

and Education Minister. For-

mer Member of the Bihar Leg-

islative Council) མཆོག བྷི་ཧར་ཧིན་

བོད་མཛའ་འབྲེལ་ཚོགས་པའི་ཚོགས་གཙོ་

སྐུ་ཞབས་ཧ་རེན་དྷར་  ཀུ་མར་  (Har-

endra Kumar, President of Bi-

har ITFS) ལགས། རྒྱ་གར་བོད་དོན་རྒྱབ་

སྐྱོར་ཚོགས་པའི་སྡེ་ཚན་ནང་མའི་བྷི་ཧར་

ཁུལ་གྱི་ཚོགས་གཙོ་སྐུ་ཞབས་པདྨ་ མཁའ་

འགྲོ་ བྷུ་ཊིཡ་ (Pema Khandu Bhu-

tia,  Regional  Convener  of 

CGTC-I) ལགས་བཅས་ཕེབས་ཡོད།

	 ཕྱི་ཚེས་ ༡༧ ཉིན་ཚོགས་འདུའི་

ཐོག་ས་གནས་མངའ་སྡེ་ཁག་གི་བོད་དོན་

རྒྱབ་སྐྱོར་འཐུས་མི་རྣམས་ནས་བོད་ཀྱི་རང་

དབང་དེ་རྒྱ་གར་གྱི་རྒྱལ་སྲུང་བདེ་འཇགས་

དང་ཐད་ཀར་འབྲེལ་བ་ཡོད་པ་མ་ཟད། བོད་

ཀྱི་རིག་གཞུང་ནི་རྒྱ་གར་གྱི་རིག་གཞུང་

ཡང་ཡིན་པས་དེ་དག་རྒྱུན་མཐུད་གནས་

ཐབས་ལ་བོད་ཀྱི་རང་དབང་དེ་ཧ་ཅང་གལ་

ཆེན་ཡིན་སྐོར་གཏམ་བཤད་གནང་ཡོད།

	 དེ་རྗེས་ད་ལན་ཚོགས་འདུ་ཉིན་

གཉིས་ཀྱི་མཇུག་བསྡོམས་མཛད་སྒོའི་ཐོག་

སྐུ་མགྲོན་གཙོ་བོ་རྒྱ་གར་གྱི་ཆེད་ལས་སྨན་

པ་རྒན་པ་སྐུ་ཞབས་སཊི་ཡ་ཇི་ཏི་  ཀུ་མར་ 

སིངྒ་ (Dr. Satyajit Kumar Singh 

Consultant Senior Urologist & 

Managing Director MS, FRCS, 

Dip. Uro. (London)) མཆོག་ཆེད་

ཕེབས་གནང་སྟེ། ཚོགས་འདུའི་བརྗོད་གཞི་

དང་འབྲེལ་བའི་གཏམ་བཤད་གནང་རྗེས། 

ཐེངས་འདིའི་ཉིན་གཉིས་རིང་གི་བོད་དོན་

ཚོགས་འདུ་དེ་བཞིན་རྒྱལ་ཁའི་ངང་གྲོལ་

ཡོད་འདུག

	 ཐེངས་འདིའི་ཚོགས་འདུའི་ཐོག་

འཕགས་བོད་འབྲེལ་མཐུད་ལས་ཁང་གི་

འབྲེལ་མཐུད་པ་བཀྲ་ཤིས་བདེ་སྐྱིད་ལགས་

ཀྱང་ཕེབས་ཡོད། །

གཞུང་འབྲེལ་ཕྱོགས་ཕེབས།

བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཡུ་རོབ་ལུག་སཾ་བྷག་རྒྱལ་ཁབ་ཏུ་བོད་དོན་ཞུ་སྐུལ་གྱི་ལས་རིམ་

ཁག་ལེགས་པར་གྲུབ་པ།

༄༅། །ཡུ་རོབ་ལུག་སཾ་བྷག་རྒྱལ་ཁབ་ཏུ་

བོད་དོན་ཞུ་སྐུལ་གྱི་ལས་འགུལ་ཆེད་བོད་

མི་མང་སྤྱི་འཐུས་དགེ་བཤེས་སྨོན་ལམ་

མཐར་ཕྱིན་མཆོག་དང་།  སྤྱི་འཐུས་ཀུན་

དགའ་བསོད་སྟོབས་མཆོག  སྤྱི་འཐུས་

ཆོས་གྲགས་རྒྱ་མཚོ་མཆོག་བཅས་སྤྱི ་

འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་

ཞིག་ཕྱི་ལོ་ ༢༠༢༤ ཟླ་ ༡༡ ཚེས་ ༡༧ ཐོ་

རངས་རྒྱ་གར་གྱི་རྒྱལ་ས་ལྡི་ལི་ནས་ཆེད་

ཐོན་གྱིས་ཕྱི་དྲོ་ལུག་སཾ་བྷག་གི་རྒྱལ་སའི་

གནམ་ཐང་དུ་ཕེབས་འབྱོར་སྐབས། སྦ ར་

སིལ་སྐུ་ཚབ་དོན་གཅོད་འགན་ཁང་རིག་

འཛིན་ཆོས་སྒྲོན་ལགས་དང་།  དོན་ཁང་གི་

ཡུ་རོབ་བོད་དོན་ཞུ་གཏུག་གི་འབྲེལ་མཐུད་

ཕྱི་ལོ་  ༢༠༢༤  ཟླ་  ༡༡  ཚེས་  ༡༨  ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་བྷེ་ཀྲམ་བྷོག་གྲོང་སྡེའི་སྤྱི་ཁྱབ་ 
(Mayor of Bettembourg) དང་། རྒྱལ་ཁབ་ཀྱི་ལྷོ་ཕྱོགས་མངའ་ཁུལ་གྱི་གྲོས་ཚོགས་འཐུས་མི་སྐུ་ཞབས་ལའོ་རན་ཊི་ ཛཡེ་མཊི་ (Lau-

rent Zeimet) མཆོག་དང་ལྷན།

པ་དྲུང་ལས་བསྟན་འཛིན་ཕུན་ཚོགས་

ལགས། ཁུལ་དེར་གནས་སྡོད་བོད་མིའི་སྐུ་

ཚབ་པ་སངས་སྒྲོལ་མ་ལགས་དང་། བསྟན་

པ་ལགས།  རྡོ་རྗེ་ལྷ་མོ་ལགས་བཅས་ནས་

ཕེབས་བསུ་དང་བཅས་བཞུགས་གནས་

མགྲོན་ཁང་དུ་གདན་འདྲེན་ཞུས་མཚམས་

བོད་དོན་ཞུ་གཏུག་འབྲེལ་མཐུད་པ་བསྟན་

འཛིན་ཕུན་ཚོགས་ལགས་ནས་བོད་དོན་ཞུ་

སྐུལ་གྱི་ལས་རིམ་ཁག་སྤྱན་འབུལ་དང་། 

དགོང་དྲོ་ས་གནས་བོད་རིགས་མི་མང་ལྷན་

ཐུག་འཕྲད་ཀྱིས་སྦར་སིལ་སྐུ་ཚབ་དོན་ཁང་

ནས་ཕེབས་བསུའི་དགོང་ཚིགས་འདེགས་

འབུལ་ཞུས་གནང་ཡོད།

	 ཕྱི་ཚེས་ ༡༨ སྔ་དྲོ་བྷེ་ཀྲམ་བྷོག་

གྲོང་སྡེའི་སྤྱི་ཁྱབ་ (Mayor of Bet-

tembourg)  དང་།  རྒྱལ་ཁབ་ཀྱི་ལྷོ་

ཕྱོགས་མངའ་ཁུལ་གྱི་གྲོས་ཚོགས་འཐུས་

མི ་སྐུ ་ཞབས་ལའོ ་རན་ཊི ་   ཛཡེ ་མཊི ་ 

(Laurent  Zeimet)  མཆོག་མཇལ་

འཕྲད་ཀྱིས་སྤྱི་ནོར་༸གོང་ས་༸སྐྱབས་

མགོན་ཆེན་པོ་མཆོག་གིས་བོད་མིའི་མང་

གཙོའི་ལམ་སྲོལ་གསར་གཏོད་མཛད་པའི་

རྒྱུད་རིམ་དང་འབྲེལ་བོད་མི་མང་སྤྱི་འཐུས་

ལྷན་ཚོགས་ངོ་སྤྲོད་དང་། སྤྱི་འཐུས་ཚོགས་

གཙོ་མཆོག་གི་མཚན་རྟགས་འཁོད་པའི་

བོད་དོན་ཞུ་སྐུལ་གྱི་ཡིག་ཆ་ནང་གསལ་

ལྟར་རྒྱ་ནག་དམར་པོའི་གཞུང་གིས་བོད་

ནང་དུ་བོད་མིར་དྲག་གནོན་གདུག་རྩུབ་

ཚད་ལས་འདས་པ་བྱེད་བཞིན་ཡོད་པའི་

སྐོར་དང་།  བོད་ཀྱི་ཆོས་དང་རིག་གཞུང་རྩ་

གཏོར ་ཇི ་ལྟར་བྱེད ་ཀྱི ་ཡོད ་པའི ་སྐོར ་

སོགས་ངོ་སྤྲོད་ཞུས་ཏེ།  ཡུ་རོབ་མཉམ་

འབྲེལ་དང་ལྷག་པར་ལུག་སཾ་བྷག་རྒྱལ་ཁབ་

ནས་བོད་དོན་ལ་རྒྱབ་སྐྱོར་སྔར་ལྷག་ཡོང་

བའི་ཞུ་སྐུལ་དང་། བོད་དོན་དང་འབྲེལ་བའི་

ཁྲིམས་འཆར་དང་གྲོས་ཆོད་སོགས་འཇོག་

གནང་ཡོང་བ། རྒྱ་ནག་དང་འབྲེལ་ལམ་རྩ་

འགོག་གམ། དེ་མིན་རྒྱུན་དུ་ཐུགས་གཟབ་

མ་གནང་ཚེ་ཉིན་ཞིག་དཀའ་ངལ་ཤུགས་ཆེ་

འཕྲད་རྒྱུ་ཡིན་པ་སོགས་ཕན་ཚུན་བཀའ་

མོལ་ལྷུག་པོ་བྱུང་བ་དང་། བོད་དོན་ཞུ་སྐུལ་

གྱི་ཡི་གེའི་ནང་གསལ་གནད་དོན་རྣམས་

ཁོང་ནས་ཡུལ་དེའི་སྲིད་བློན་སོགས་འབྲེལ་

ཡོད་གཞུང་འཛིན་མི་སྣ་ལྷན་འཛོམས་སར་

སྙན་སྒྲོན་གྱིས་རྒྱབ་སྐྱོར་ཡོང་ཐབས་གནང་

རྒྱུའི་ཞལ་བཞེས་ཐོབ།  ལོ་ལྟར་གསུམ་

བཅུའི་དུས་དྲན་ཉིན་ཡུ་རོབ་རྒྱལ་ཁབ་མང་

པོའི ་གྲོང་ཁྱེར་དང་གྲོང་སྡེ ་ལས་ཁུངས་

སོགས་ཀྱི་མདུན་དུ་བོད་ཀྱི་རྒྱལ་དར་སྒྲེང་

འཛུགས་གནང་སྲོལ་ཡོད་པ་ལྟར་བྷེ་ཀྲམ་

བྷོག་གྲོང་སྡེ་ལས་ཁུངས་ཀྱི་མདུན་དུ་བོད་

ཀྱི་རྒྱལ་དར་ད་ལྟ་ཡང་སྒྲེང་འཛུགས་གནང་

ནས་བཞག་ཡོད་འདུག

	 དེ་རྗེས་ལྗང་ཁུ་ཚོགས་པའི་གྲོས་

ཚོགས་འཐུས་མི་དང་། གྲོས་ཚོགས་ཀྱི་ཕྱི་

སྲིད་ཚོགས་ཆུང་གི་ཚོགས་མི་ལྕམ་སྐུ་སེམ་ 

ཊན་སན་ (Sam Tanson) མཆོག་དང་

མཇལ་འཕྲད་སྐབས་གོང་གསལ་བཞིན་

བོད་དོན་ཞུ་སྐུལ་དང་ལྷག་པར་དུ་རྒྱ་ནག་

མཉམ་འབྲེལ་ལམ་སོགས་གནང་སྐབས་

གནད་དོན་གང་གི་ཐད་ཐུགས་སྣང་གནང་

དགོས་པའི་གཞེན་སྐུལ་དང་།  བོད་དོན་

སྐོར་གླེང་སློང་ཡོང་ཐབས།  འཛམ་གླིང་

མཉམ་འབྲེལ་རྒྱལ་ཚོགས་ཀྱི་འགྲོ་བ་མིའི་

ཐོབ་ཐང་ལྷན་ཚོགས་སོགས་སུ་བོད་ནང་གི་

འགྲོ་བ་མིའི་ཐོབ་ཐང་དང་འབྲེལ་བའི་སྐོར་

ལ་གླེང་སློང་དང་རྒྱབ་སྐྱོར་ཡོང་ཐབས། 

བོད་ནང་རྒྱ་ནག་གིས་འཛུགས་སྐྲུན་འདྲ་

མིན་ལ་ཁ་གཡར་ནས་ཁོར་ཡུག་གཏོར་

སྐྱོན་དང་། ལྷག་པར་འབྲི་ཆུའི་ཆུ་མཛོད་དང་

འབྲེལ་བའི ་ཉེན ་ཚབས་རྣམས་ངོ ་སྤྲོད ་

བཅས་ཀྱི་སྐོར་ཞུས།  གོང་གསལ་དཔོན་

རིགས་གཉིས་ཀར་སྤྱི་འཐུས་ལྷན་ཚོགས་

ཀྱི་ཕྱག་རྟགས་དང་།  ༸གོང་ས་མཆོག་གི་

མཛད་རྣམ་དང་གསུང་རྩོམ་ཕྱག་དེབ།  ཞྭ་

སྒབ་པའི་ཕྱི་བསྐྱོད་ལམ་ཡིག་སོཌ་ཡིག་ཆ་

ཁག་འབུལ་ལམ་ཞུས།

	 སྐབས་དེར་སྦར་སིལ་སྐུ་ཚབ་དོན་

གཅོད་འགན་ཁང་རིག་འཛིན་ཆོས་སྒྲོན་

ལགས་དང་།  ཡུ་རོབ་བོད་དོན་ཞུ་གཏུག་

འབྲེལ་མཐུད་པ་བསྟན་འཛིན་ཕུན་ཚོགས་

ལགས།  ལུག་སཾ་བྷག་བོད་དོན་རྒྱབ་སྐྱོར་

ཚོགས་པའི་ཚོགས་གཙོ་པི་ཨེར་  (Mr. 

Pierre)  ལགས།  བོད་མིའི་སྐུ་ཚབ་པ་

སངས་སྒྲོལ་མ་ལགས་རྣམས་མཉམ་བཅར་

ཞུས་ཡོད་འདུག

	 ཕྱི ་ཚེས་  ༡༩ སྔ ་དྲོ ་ཆུ ་ཚོད ་ 

༡༠།༠༠ པའི་ཐོག་ལུག་སཾ་བྷག་གྲོས་ཚོགས་

ཕྱི་སྲིད་ཚོགས་ཆུང་གི་ཚོགས་གཙོ་དང་། 

བྷེ་ཀྲམ་བྷོག་གྲོང་སྡེའི་སྤྱི་ཁྱབ་གཞོན་པ་

གཅིག་ལྕོགས་སྐུ་ཞབས་གྷུ་སི་ཊི་  གྷ་ར་སེ་ 

(Mr.  Gusty Graas) མཆོག་མཇལ་

འཕྲད་ཀྱིས་སྤྱི་ལྷན་གྱི་ཕྱག་རྟགས་དང་། 

ཚོགས་གཙོའི་མཚན་རྟགས་འཁོད་པའི་ཞུ་

སྙན།  ༸གོང་ས་མཆོག་གི་ཕྱག་དེབ།  སྤྱི་

ལྷན་ངོ་སྤྲོད།  ཞྭ་སྒབ་པའི་ཕྱི་བསྐྱོད་ལམ་

ཡིག་སོགས་ཕུལ་བ་དང་།  རྒྱ་ནག་དམར་

པོའི་གཞུང་གིས་བོད་བཙན་བཟུང་བྱས་ཏེ་

བོད་མིའི་བླ་ན་མེད་པའི་དབུ་ཁྲིད་སྤྱི་ནོར་

༸གོང་ས་༸སྐྱབས་མགོན་ཆེན་པོ་མཆོག་

གིས་དབུས་བོད་མི་གྲངས་འབུམ་གཅིག་མ་

ཟིན་ཙམ་བཙན་བྱོལ་དུ་གྱར་དགོས་ཐུག་པ་

དང་།  གཞིས་ལུས་བོད་མི ་རྣམས་དྲག་

ཕྱི་ལོ་  ༢༠༢༤  ཟླ་ ༡༡ ཚེས་  ༡༨  ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ལྗང་ཁུ་ཚོགས་པའི་གྲོས་ཚོགས་
འཐུས་མི་དང་། གྲོས་ཚོགས་ཀྱི་ཕྱི་སྲིད་ཚོགས་ཆུང་གི་ཚོགས་མི་ལྕམ་སྐུ་སེམ་ ཊན་སན་ (Sam Tanson) མཆོག་དང་ལྷན།

གཞུང་འབྲེལ་བོད་དོན་ཞུ་གཏུག



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

85

གནོན་དང་གདུག་རྩུབ་ཅན་གྱི་སྲིད་བྱུས་

འོག་དཀའ་སྡུག་མྱོང་བཞིན་པའི་སྐོར་སྙན་

གསན་དང་།  བོད་ནི་བཙན་བཟུང་འོག་

གནས་པའི་རྒྱལ་ཁབ་ཅིག་ཡིན་པར་ངོས་

འཛིན་གནང་བ་ལས་རྒྱ་ནག་གི་ཆ་ཤས་སུ་

ངོས་བཞེས་གནང་ཐབས་མེད་པའི་སྐོར། ཡུ་

རོབ་མཉམ་འབྲེལ་ལམ་བྱེ་བྲག་རྒྱལ་ཁབ་

སོ ་སོ ་ནས་བོད་དོན་ལ་རྒྱབ་སྐྱོར་ཡོང་

ཐབས་ཀྱི ་གྲོས་ཆོད་དམ་ཁྲིམས་འཆར་

གཏན་འབེབས་གནང་ཐབས་དང་བོད་དོན་

དམིགས་བསལ་འབྲེལ་མཐུད་པ་བསྐོ ་

འཛུགས་ཡོང་ཐབས།  རྒྱ་ནག་གིས་བོད་

ནང་ཡར་རྒྱས་ཕྱིན་ཡོད་པའི་རྣམ་པ་སོགས་

དྲིལ་བསྒྲགས་རྫུན་མའི་རིགས་སྣ་ཚོགས་

ཁྱབ་སྤེལ་བྱེད་ཀྱི་ཡོད་ཀྱང་དོན་དངོས་བོད་

མི་རྣམས་ལ་ཉིན་རེའི་འགྲོ་བསྐྱོད་དང་གཞི་

རྩའི་རང་དབང་གི་ཐོབ་ཐང་གང་ཡང་མེད་

པའི་སྐོར། རྒྱ་གཞུང་གིས་བོད་ཀྱི་འབྲོག་པ་

གནས་སྤོའི ་སྲིད་བྱུས་དང་།  བོད་མིའི ་

རིགས་རྫས་བསྡུ་ལེན་བྱེད་དགོས་པའི་རྒྱུ་

མཚན།  བོད་ཕྲུག་རྣམས་རྒྱ་ནག་གི་བཅའ་

སྡོད་སློབ་གྲྭར་བཙན་གྱིས་གཏོང་བཞིན་

པའི་དམིགས་ཡུལ་སོགས་ཀྱི་སྐོར་ལ་ཕན་

ཚུན་བཀའ་མོལ་ལྷུག་པོ་བྱུང་བ་མ་ཟད། 

ཁོང་ནས་ཀྱང་ཕྱི་དྲིལ་ལས་དོན་ཚོགས་

ཆུང་སོགས་ཀྱི་ནང་བོད་དོན་སྐོར་གླེང་སློང་

གནང་རྒྱུའི་ཞལ་བཞེས་ཐོབ་ཡོད་འདུག

	སྔ ་དྲོ ་ཆུ་ཚོད་  ༡༡།༠༠  ཐོག་

ཁྲིམས་རྩོད་པ་དང་བོད་དོན་རྒྱབ་སྐྱོར་གྱི་

ཚོགས་མི་སྐུ་ཞབས་ཇི་མི་ སི་ཊིན་ མ་ཡེར་ 

(Mr.  Jimmy  Stryhn  Meyer) 

ལགས་ཀྱིས་སྣེ་ཤན་གནང་བའི་ཐོག་ཡུ་

རོབ་སྤྱི་མཐུན་གྱི་ཆེས་མཐོའི་ཁྲིམས་ཁང་ 

(COURT  OF  JUSTICE  OF  THE 

EUROPEAN  UNION)  གི་སྡེ་ཚན་

ཁག་ལ་གཟིགས་སྐོར་དང་།  ཁོང་ནི་ཕྱི་ལོ་ 

༡༩༩༤  ཙམ་ལ་བོད་ཀྱི་གཞོན་ནུ་ལྷན་

ཚོགས་དང་འབྲེལ་བ་ཆགས་པ་ནས་བཟུང་

ད་བར་བོད ་དོན ་སྐོར་ལ་རྒྱབ་སྐྱོར་མུ་

མཐུད་གནང་མཁན་ཞིག་ཡིན་འདུག་པ་མ་

ཟད།  ད་དུང་ཡང་བོད་དོན་སྐོར་ལ་ཁོང་གི་

ཕྱོགས་ནས་རྒྱབ་སྐྱོར་སྔར་ལྷག་གནང་

ཐབས་ཇི་དགོས་བཀའ་འདྲི་གནང་བ་ཁག་

ལ་སྐབས་བསྟུན་གྱི་རེ་སྐུལ་ཞིབ་ཕྲ་ཞུ་རྒྱུའི་

གོ་སྐབས་ཐོབ་འདུག

	 ཕྱི་དྲོ་ཆུ་ཚོད་  ༢།༡༥  ནས་ལུག་

སཾ་བྷག་རྒྱལ་སྤྱིའི་ཉེས་ཡངས་ཚོགས་པའི་

འགན་འཛིན་སྐུ་ཞབས་ཌེ་ཝི་ཌི་  པེ་རེ་རཱ་ 

(Mr. David Perreira) མཆོག་དང་། 

དྲ་རྒྱ་དང་འབྲེལ་བའི་གནད་དོན་ཁག་གི་

འགན་ཁུར་བ་དང་བོད་དོན་རྒྱབ་སྐྱོར་གྱི་

ཚོགས་མི་ལྕམ་སྐུ་མོར་གྷན་  (Ms. Mor-

gane Gury) མཆོག་རྣམ་གཉིས་མཇལ་

འཕྲད་ཀྱིས་སྤྱི་ལྷན་གྱི་ཕྱག་རྟགས་དང་། 

༸གོང་ས་མཆོག་གི་མཛད་རྣམ་སོགས་

ཡིག་ཆའི་རིགས་རྣམས་འབུལ་ལམ་ཞུས་

ཏེ་བོད་ནང་གི་ཛ་དྲག་གནས་སྟངས་སྤྱི་དང་

འགྲོ་བ་མིའི་ཐོབ་ཐང་གི་གནས་སྟངས་སྐོར། 

གཏེར ་ཁ ་སྔོག ་འདོ ན ་ དང ་ཆུ ་མཛོད ་

འཛུགས་སྐྲུན་སོགས་ཀྱིས་བོད་ཀྱི་རང་བྱུང་

ཁོར་ཡུག་ལ་རྒྱ་གཞུང་ནས་གཏོར་སྐྱོན་ཇི་

ལྟར་བཏང་དང་གཏོང་བཞིན་པའི་སྐོར། པཎ་

ཆེན་སྐུ་ཕྲེང་བཅུ་གཅིག་པ་ཆེན་པོ་མཆོག་

ཕྱི་ལོ་ ༢༠༢༤ ཟླ་ ༡༡ ཚེས་ ༡༩ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ལུག་སཾ་བྷག་གྲོས་ཚོགས་ཕྱི་སྲིད་
ཚོགས་ཆུང་གི་ཚོགས་གཙོ་དང་། བྷེ ་ཀྲམ་བྷོག་གྲོང་སྡེའི་སྤྱི་ཁྱབ་གཞོན་པ་གཅིག་ལྕོགས་སྐུ་ཞབས་གྷུ་སི་ཊི་  གྷ་ར་སེ་  (Mr.  Gusty 

Graas) མཆོག་མཇལ་འཕྲད་གནང་སྐབས། 

གིས་དབུས་བོད་མི་ཆབ་སྲིད་བཙོན་པ་

རྣམས་ཀྱི་གནས་སྟངས་སྐོར།  བོད་མི་རང་

ལུས་མེར་སྲེག་གཏོང་གནང་མཁན་རྣམས་

ཀྱི་དགོས་འདུན་དང་ནང་མི་སོགས་འབྲེལ་

ཡོད་རྣམས་ལ་རྒྱ་གཞུང་ནས་དཀའ་ངལ་ཇི་

ལྟར་སྤྲད་ཀྱི་ཡོད་པའི་སྐོར། བཅའ་སྡོད་སློབ་

གྲྭའི་གནས་སྟངས་སྐོར་སོགས་སྙན་གསན་

ཞུས་ནས།  གོང་གསལ་གནད་དོན་ཁག་

སེལ་ཐབས་ཀྱི་འབོད་སྐུལ་དང་། རྒྱལ་སྤྱིའི་

སྡིངས་ཆའི་སྟེང་གླེང་སློང་ཡོང་ཐབས། བོད་

ནང་དུ་རང་དབང་ལྡན་པའི་རྟོག་ཞིབ་སྐུ་ཚབ་

ཆེད་ཕེབས་གནང་ཡོང་བའི་སྐོར་སོགས་

ཕན་ཚུན་གླེང་མོལ་ཞིབ་ཕྲ་བྱུང་འདུག

	 ཕྱི་དྲོ་ཆུ་ཚོད་ ༤།༠༠ ནས་ལུག་

སཾ་བྷག་བོད་དོན་རྒྱབ་སྐྱོར་ཚོགས་པའི་

ཚོགས་གཙོ་སྐུ་ཞབས་པེ ་རེ ་རཱ་  (Mr. 

Pierre)  མཆོག་གིས་གཙོས་བོད་དོན་

རྒྱབ་སྐྱོར་ཚོགས་མི་རྣམས་དང་། བོད་དོན་

ལ་དོ་སྣང་ཅན་གཞུང་འབྲེལ་མིན་པའི་འགན་

ཁུར་བ་སོགས་ཀྱི་ལྷན་བཞུགས་མོལ་གནང་

སྟེ་ཁོང་རྣམ་པས་ད་བར་ཕྱག་ལས་ཇི་གནང་

སྐོར་དང་།  མ་འོངས་པར་བོད་དོན་རྒྱབ་

སྐྱོར་གནང་ཕྱོགས་དང་གཞོན་སྐྱེས་ནང་

བོད་དོན་རྒྱབ་སྐྱོར་བ་གསར་པ་ཞུགས་

ཕྱོགས་སྐོར་བཀའ་མོལ་ཞིབ་ལྷུག་བྱུང་

འདུག  ཁོང་རྣམས་ལ་སྤྱི ་ལྷན་གྱི ་ཕྱག་

རྟགས་དང་ཡིག་ཆ་གཞན་ཁག་འབུལ་ལམ་

ཞུས།

	 ལུག་སཾ་བྷག་བོད་དོན་རྒྱབ་སྐྱོར་

ཚོགས་པ་ (Friends of Tibet, Lux-

embourg)  ནི་ཕྱི་ལོ་  ༡༩༩༥  ལོར་

གསར་འཛུགས་དང་། ༡༩༩༦ ལོར་གཞུང་

འབྲེལ་མིན་པའི་ཚོགས་པའི་ངོ་བོར་  Les 

Amis du Tibet ཞེས་པའི་ཚོགས་པ་

དེབ་སྐྱེལ་ཡོད་པ་ཞིག་ཡིན་འདུག་པ་དང་། 

ཕྱི་ལོ་ ༢༠༢༤ ཟླ་ ༡༡ ཚེས་ ༡༩ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ལུག་སཾ་བྷག་བོད་དོན་རྒྱབ་སྐྱོར་ཚོགས་
པའི་ཚོགས་གཙོ་སྐུ་ཞབས་པེ་རེ་རཱ་  (Mr. Pierre)  མཆོག་་དང་མཇལ་འཕྲད་སྐབས།

ཕྱི་ལོ་  ༢༠༢༤  ཟླ་ ༡༡ ཚེས་  ༡༩  ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ལུག་སཾ་བྷག་རྒྱལ་སྤྱིའི་ཉེས་ཡངས་
ཚོགས་པའི་འགན་འཛིན་སྐུ་ཞབས་ཌེ་ཝི་ཌི་  པེ་རེ་རཱ་ (Mr. David Perreira) མཆོག་དང་། དྲ་རྒྱ་དང་འབྲེལ་བའི་གནད་དོན་ཁག་གི་འགན་
ཁུར་བ་དང་བོད་དོན་རྒྱབ་སྐྱོར་གྱི་ཚོགས་མི་ལྕམ་སྐུ་མོར་གྷན་  (Ms.  Morgane  Gury)  མཆོག་རྣམ་གཉིས་མཇལ་འཕྲད་སྐབས།

གཞུང་འབྲེལ་བོད་དོན་ཞུ་གཏུག

ཚོགས་པའི་ལས་དོན་གཙོ་བོ་ལུག་སཾ་བྷག་

རྒྱལ་ཁབ་ནང་བོད་དོན་དྲིལ་བསྒྲགས་

གནང་རྒྱུས་མཚོན་བོད་དང་རྒྱ་གར།  དེ་

བཞིན་བལ་ཡུལ་བཅས་ནང་སྤྱི་ཚོགས་བདེ་

དོན་དང་འབྲེལ་བའི་ཁྱོན་བསྡོམས་ལས་

འཆར་གྲངས་ ༤༢ སྐོར་ཞིག་སྤེལ་ཐུབ་པ་

བྱུང་འདུག་པ་དང་། ཕྱི་ལོ་ ༢༠༠༥ ལོར་

ཚོགས་པ་དབུ་བརྙེས་ནས་མི ་ལོ ་   ༡༠ 

འཁོར་བའི་རྟེན་འབྲེལ་མཛད་སྒོའི་ཐོག་སྤྱི་

ནོར་༸གོང་ས་༸སྐྱབས་མགོན་ཆེན་པོ ་

མཆོག་ཡུལ་འདིར་གདན་ཞུས་ཀྱིས་ཡུལ་

མི་  ༦༠༠༠  ལྷག་མཛད་སྒོའི་ནང་མཉམ་

ཞུགས་གནང་ཐུབ་པ་བྱུང་འདུག་ཅིང་།  ད་

ལྟའི་ཆར་ཚོགས་པའི་ནང་ཚོགས་མི་ ༣༠༠ 

ཡས་མས་ཤིག་ཡོད་འདུག

	 ད་ལན་གྱི་བོད་དོན་ཞུ་སྐུལ་ལས་

འགུལ་ནང་སྦར་སིལ་དོན་གཅོད་འགན་ཁང་

རིག་འཛིན་ཆོས་སྒྲོན་ལགས་དང་། འབྲེལ་

ཡོད་ལས་བྱེད་བསྟན་འཛིན་ཕུན་ཚོགས་

ལགས་གཉིས་མཉམ་བཅར་ཞུས་འདུག་པ་

བཅས་ཀྱིས་སྤྱི་འཐུས་སྐུ་ཚབ་ཚོགས་ཆུང་

གི ་བོད་དོན་ཞུ་སྐུལ་གྱི ་ལས་དོན་ཁག་

ཡོངས་སུ་ལེགས་གྲུབ་བྱུང་འདུག །

༄༅། །བོད་མི་མང་སྤྱི་འཐུས་དགེ་བཤེས་

ལྷ་རམས་པ་ཨ་ཀྲུག་ཚེ་བརྟན་མཆོག་དང་། 

སྤྱི ་འཐུས་བསྟན་འཛིན ་འཇིགས་བྲལ་

བོད་མི་མང་སྤྱི་འཐུས་དགེ་བཤེས་ལྷ་རམས་པ་ཨ་ཀྲུག་ཚེ་བརྟན་མཆོག་དང་།  སྤྱི་འཐུས་བསྟན་འཛིན་འཇིགས་བྲལ་མཆོག་རྣམ་

གཉིས་ནས་རྒྱ་གར་བྱང་ཤར་ཁུལ་གྱི་གཞུང་འབྲེལ་ལས་རིམ་ཡོངས་སུ་ལེགས་པར་གྲུབ་པ།

ཕྱི་ལོ་ ༢༠༢༤ ཟླ་ ༡༡ ཚེས་ ༨ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་བོད་མིའི་གཞིས་ཆགས་བསྟན་འཛིན་སྒང་
ས་གནས་ཚོགས་ཁང་ནང་གཞིས་མི་དང་ལྷན་མཇལ་འཕྲད་གནང་སྐབས། 

མཆོག་རྣམ་གཉིས་ནས་ཕྱི་ལོ་ ༢༠༢༤ ཟླ་ 

༡༡ པའི་ཚེས་ ༧ ནས་ ༨ བར་ཉིན་གྲངས་

གཉིས་རིང་རྒྱ་གར་བྱང་ཤར་ཨ་རུ་ན་ཅལ་

མངའ་སྡེའི་ནང་རྟེན་གཞི་བྱས་པའི་འབུམ་

ལ་བསྟན་འཛིན་སྒང་བོད ་མིའི ་གཞིས་

ཆགས་སུ་གཞུང་འབྲེལ་ས་བགོས་ཕྱོགས་

བསྐྱོད་ལེགས་གྲུབ་བྱུང་ཡོད།

	 དེ་ཡང་བོད་མི་མང་སྤྱི་འཐུས་རྣམ་

པ་གཉིས་ཕྱི་ཚེས་  ༧  ཉིན་གྱི་དགོང་མོ་

བསྟན་འཛིན་སྒང་བོད་མིའི་གཞིས་ཆགས་

སུ་ཕེབས་འབྱོར་སྐབས།  ས་གནས་འཐུས་

ཚོགས་ཀྱི་ཚོགས་གཙོ་ཕུན་ཚོགས་ཚེ་རིང་

ལགས་དང་།  ས་གནས་འགོ་འཛིན་རབ་

བརྟན་ཚེ་རིང་ལགས་ཀྱིས་གཙོས་ས་འགོ་

ལས་ཁུངས་ཀྱི་ལས་བྱེད།  ས་གནས་རང་

བདེན་ཚོགས་ཆུང་།  ས་གནས་མཉམ་

འབྲེལ་གྱི་དྲུང་ཆེ་དང་ལས་བྱེད། ས་གནས་

འཕྲོད་བསྟེན་ལས་ཁུངས།  སཾ་བྷོ་ཊ་སློབ་

གྲྭའི་དགེ་ལས་སློབ་ཕྲུག གཞོན་ནུ་དང་བུད་

མེད།  གཞིས་གྲོང་ཁག་གི་བརྒྱ་དཔོན་རྣམ་

པ།  དེ་བཞིན་མི་མང་བཅས་ནས་ཕེབས་

བསུའི ་སྣེ ་ལེན་གཟབ་རྒྱས་ཞུས་གནང་

འདུག

	 ཕྱི་ཚེས་ ༨ ཉིན་གྱི་སྔ་དྲོ་བོད་མི་

མང་སྤྱི་འཐུས་རྣམ་པ་གཉིས་༧དཔལ་ལྡན་

རྒྱུད་སྟོད་གྲྭ་ཚང་དུ་ཕེབས་ཤིང་།  སྐབས་

དེར་དགོན་པའི་ཕྱག་མཛོད་ནས་སྣེ་ལེན་

ཐོག་གྲྭ་ཚང་ནང་གནས་མཇལ་དང་།  དེ་

རྗེས་ས་གནས་ཚོགས་ཁང་ནང་མི་མང་

བརྒྱ་ཕྲག་འདུ་འཛོམས་ཐོག ས་གནས་འགོ་

འཛིན་རབ་བརྟན་ཚེ ་རིང ་ལགས་ཀྱིས་

ཕྱོགས་ཕེབས་སྤྱི་འཐུས་རྣམ་པ་གཉིས་ངོ་

སྤྲོད་དང་ཕེབས་བསུའི་གསུང་བཤད་གནང་

བ་དང་། དེ་ནས་བོད་མི་མང་སྤྱི་འཐུས་དགེ་

བཤེས་ལྷ་རམས་པ་ཨ་ཀྲུག་ཚེ ་བརྟན་

མཆོག་གིས་སྤྱི་ནོར་༧གོང་ས་༧སྐྱབས་

མགོན་ཆེན་པོ་མཆོག་གི་མཛད་འཕྲིན་དང་། 

བོད་མིའི་སྒྲིག་འཛུགས་ཀྱི་གནས་བབ་སྐོར་

གསུང་བཤད་དང་། སྤྱི་འཐུས་བསྟན་འཛིན་

འཇིགས་བྲལ་མཆོག་གིས་རྒྱལ་སྤྱིའི་ནང་

བོད་ཀྱི་གནས་བབ་དང་།  བོད་དོན་འཐབ་

རྩོད་ཐོག་སྤྱི ་ཡོངས་ཀྱི ་འགན་འཁྲི ་ཁུར་

ཕྱོགས་ཐོག་གསུང་བཤད་བཅས་གནང་

རྗེས།  མི་མང་གི་དོགས་འདྲི་ཁག་ལ་ལན་

འདེབས་གསལ་བཤད།  དེ་ནས་ས་འཐུས་

ཚོགས་གཙོ་ཕུན་ཚོགས་ཚེ་རིང་ལགས་

ཀྱིས་ཐུགས་རྗེ་ཆེ་ཞུའི་གསུང་བཤད་གནང་

སྟེ་མི་མང་གི་ཚོཌ་འདུ་ལེཌ་པར་གྲུབ་ཡོད།

	 དེ ་རྗེས་ས་གནས་འགོ ་འཛིན ་

གཙོས་པའི་ས་འགོ་ལས་ཁུངས་ཀྱི་ལས་

བྱེད ་རྣམ ་པ ་དང ་ །   ས ་གནས་འཐུས་

ཚོགས། ས་གནས་རང་བདེན་ཚོགས་ཆུང་

ས་གནས་མཉམ་འབྲེལ།  ས་གནས་འཕྲོད་

བསྟེན་ལས་ཁུངས། སཾ་བྷོ་ཊ་སློབ་གྲྭ། ས་

གནས་གཞོན་ནུ་དང་བུད་མེད།  གཞིས་

གྲོང་ཁག་གི་བརྒྱ་དཔོན་སོགས་ས་གནས་

ཀྱི་གནད་ཡོད་མི་སྣ་རྣམས་ལྷན་འཛོམས་

ཐོག་བཞུགས་མོལ་ཚོགས་འདུ་བསྐོངས་ཏེ། 

ས་གནས་ཀྱི་བདེ་སྡུག་དང་འབྲེལ་བའི་ཐོག་

བཀའ་བསྡུར་ལྷུགས་པོ་གནང་ཡོད་འདུག

	 ཉིན་གུང་ཆུ་ཚོད་ ༢།༠༠ པའི་ཐོག་

སྤྱི་འཐུས་རྣམ་པ་གཉིས་སཾ་བྷོ་ཊ་སློབ་གྲྭར་

འཚམས་གཟིགས་ཕེབས་སྐབས།  དེ་གའི་

དགེ་ལས་སློབ་ཕྲུག་རྣམ་པས་ཕེབས་བསུ་

གཟབ་རྒྱས་ཞུས་ཤིང་།  སློབ་གྲྭའི་འཛིན་

ཁང་ཁག་དང་།  ལྷག་པར་དུ་མངའ་སྡེའི་

གཞུང་གིས་མཐུན་འགྱུར་གནང་བའི་སློབ་

གྲྭའི་ཉལ་ཁང་ཐོག་རྩེག་གསུམ་ཅན་སོགས་

ལ་གཟིགས་ཞིབ་གནང་བ་དང་། མཐར་སློབ་

གྲྭའི་ཚོགས་ཁང་ནང་དགེ་ལས་སློབ་ཕྲུག་

ཡོངས་ལ་བཀའ་སློབ་གནང་རྗེས།  ས་

གནས་འཐུས་ཚོགས་ཀྱི་ཚོགས་ཁང་ནང་

གཟིགས་སྐོར་དང་།  ས་འཐུས་ཚོགས་

གཙོ་དང་ལྷན་ཚོགས་འདུ་ཚོགས་གནང་། 

དགོང་དྲོ་ས་གནས་ཀྱི་གཞིས་འགོ་དང་། 

མཉམ་འབྲེལ།  འཕྲོད་བསྟེན་ལས་ཁུངས་

བཅས་གསུམ་གཙོ་བོར་གྱུར་བའི་ས་གནས་

ཀྱི་ཚོགས་སྡེ་ཡོངས་ཀྱིས་སྤྱི་འཐུས་རྣམ་པ་

གཉིས་ལ་ཆེ་བསྟོད་ཀྱི་དགོང་དྲོའི་གསོལ་

སྟོན་བཤམས་གནང་སྟེ།  ཐེངས་འདིའི ་

ཕྱི་ལོ་ ༢༠༢༤ ཟླ་ ༡༡ ཚེས་ ༨ ཉིན་བོད་མིའི་གཞིས་ཆགས་བསྟན་འཛིན་སྒང་ས་གནས་མི་མང་ནས་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་
ཚབ་ཚོགས་ཆུང་ལ་དོགས་འདྲི་ཞུ་སྐབས། 

གཞུང་འབྲེལ་ས་བགོས་ཕྱོགས་ཕེབས།

བསྟན་འཛིན་སྒང་གཞིས་ཆགས་ཁུལ་གྱི་

གཞུང་འབྲེལ་ས་བགོས་ཕྱོགས་བསྐྱོད་

ལེགས་གྲུབ་བྱུང་ཡོད།

	 ཕྱི་ཚེས་ ༡༠ ཉིན་མོན་རྟ་དབང་

ཕྱོགས་སུ་ཕེབས་ཐོན་གྱིས་ལམ་བར་དུ། 

རིམ་པས་མོན་དཔལ་སྤུངས་བྱང་ཆུབ་ཆོས་

གླིང་དང་།  ༧རྒྱལ་བ་ཚངས་དབྱངས་རྒྱ་

མཚོ་མཆོག་གི་འཁྲུངས་གཞིས་ཨོ་རྒྱན་

གླིང་དགོན་པ་བཅས་ལ་གནས་མཇལ་དང་། 

གྲུབ་ཆེན་ཐང་སྟོང་རྒྱལ་པོས་བཙུགས་པའི་

ལྕགས་ཟམ་ལ་གཟིགས་སྐོར་བཅས་གནང་

རྗེས།  བཞུགས་གནས་རྟ་དབང་གཞུང་གི་

མགྲོན་ཁང་  (Circuit  House)  ནང་

ཕེབས་འབྱོར་མཚམས།  ས་གནས་རང་

བདེན་ཚོགས་ཆུང་གི་ཚོགས་གཙོ་དང་། ས་

གནས་སྨན་རྩིས་ཁང་གི་སྨན་པ་སོགས་

ཀྱིས་སྣེ་ལེན་ཕེབས་བསུ་ཞུས་གནང་ཡོད།

	 ཕྱི་ཚེས་ ༡༡ ཉིན་སྤྱི་འཐུས་རྣམ་

པ་གཉིས་ནས་རིམ་པས་སངས་རྒྱས་ཚལ་

གྱི་མཚོ་དང་། སྟག་ཚང་དགོན་པ། སྤྱི་ནོར་

༧གོང་ས་༧སྐྱབས་མགོན་ཆེན་པོ་མཆོག་

ཕྱི་ལོ་  ༡༩༥༩  ལོར་ཐོག་མར་རྒྱ་གར་

བཙན་བྱོལ་ལ་ཕེབས་ཡུལ་ས་མཚམས་ཆུ་

དྭངས་མོར་ཕེབས་ཏེ།  དེའི་སྐབས་༧གོང་

ས་མཆོག་རྒྱ་གར་དམག་མིས་ཕེབས་བསུ་

ཞུས་རྗེས།  ས་མཚམས་ལ་བཞུགས་སའི་

བྲག་གི་ཐོག་ཕྱག་རྟེན་བཞག་སར་ངོ་མཚར་

རང་བཞིན་སྐྱེས་པའི་ཤིང་སྡོང་།  གོར་ཟམ་

མཆོད་རྟེན།  སྒྲོལ་མ་ལྷ་ཁང་བཅས་ལ་

གནས་མཇལ་ཕེབས་ཡོད་འདུག

	 ཕྱི་ཚེས་ ༡༢ ཉིན་ལོ་རྒྱུས་རང་

བཞིན་ལྡན་པའི་རྟ་དབང་དགོན་པར་ཕེབས་

ཤིང་། སྐབས་དེར་རྟ་དབང་དགོན་པའི་ཕྱག་

མཛོད་དང་།  རྟ་དབང་ཧིན་བོད་མཛའ་

འབྲེལ་ཚོགས་པའི་ཚོགས་གཙོ་བླ་མ་བཀྲ་

ཤིས་ཆོས་རྒྱལ་ལགས་རྣམ་གཉིས་ཀྱིས་སྣེ་

ལེན་ཐོག་དགོན་པར་གནས་མཇལ་དང་། དེ་

བཞིན་སེར་བྱེས་མཁས་སྙན་གྲྭ་ཚང་གི་

སེར་བྱེས་འཇམ་དབྱངས་ཆོས་འཁོར་གླིང་

དགོན་པའི་ཕྱག་མཛོད་རྒན་གཞོན་དང་། 

དགེ་བསྐོས་བཅས་ཀྱི་སྣེ་ལེན་ཐོག་དེ་གའི་

དགོན་པའི་ནང་གནས་མཇལ་དང་།  དགོན་

པའི་སློབ་གྲྭར་གཟིགས་སྐོར་གནང་རྗེས་ས་

གནས་སྨན་རྩིས་ཁང་གི་ནང་གཟིགས་སྐོར་

ཕེབས་ཏེ།  དེ་གའི་སྨན་པ་དང་ལས་བྱེད་

རྣམས་ལ་ཐུག་འཕྲད་གནང་ཡོད་འདུག

	 དེ ་རྗེས ་ས་གནས་རང་བཙན་

ཚོགས་ཆུང་གི་ཚོགས་ཁང་ནང་རྟ་དབང་

ཁུལ་ལ་ཡོད་པའི་ཁ་འཐོར་བོད་མི་རྣམས་

འདུ་འཛོམས་ཀྱིས་ཚོགས་འདུ་བསྐོངས་

ཤིང་།  ཐོག་མར་རྟ་དབང་ས་གནས་རང་

བདེན་ཚོགས་ཆུང་གི་ཚོགས་གཙོ་རབ་

རྒྱས་ལགས་ཀྱིས་ཕེབས་བསུའི་གསུང་

བཤད་དང་།  རིམ་པས་སྤྱི་འཐུས་རྣམ་པ་

གཉིས་ཀྱིས་བརྗོད ་གཞི ་སོ ་སོའི ་ཐོག ་

གསུང་བཤད་དང་མང་ཚོགས་ཀྱི་དོགས་

འདྲི་ཁག་ལ་ལན་འདེབས་གསལ་བཤད། 

མཐར་ས་གནས་འགོ་འཛིན་གྱིས་ཐུགས་རྗེ་

ཆེ་ཞུའི་གསུང་བཤད་གནང་སྟེ་ཚོགས་འདུ་

གྲོལ་ཡོད་འདུག

	 ཕྱི་ཚེས་ ༡༣ ཉིན་སྤྱི་འཐུས་རྣམ་

པ ་གཉིས ་འཕགས་བོད ་གཉིས ་ཀྱི ་ས ་

མཚམས་ (Bumla Pass) དང་། ཆུ་མིག་

ཕྱི་ལོ་ ༢༠༢༤ ཟླ་ ༡༡ ཚེས་ ༡༡ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་མོན་རྟ་དབང་གི་དགོན་པར་མཆོད་
མཇལ་ཕེབས་སྐབས། 

བརྒྱ་རྩའི་ས་མཚམས་གཉིས་སུ་ཕེབས་ཏེ། 

རྒྱ་ནག་དམར་གཞུང་གི་དམག་མིའི་མདུན་

དུ་བོད་རྒྱལ་ལོ།  རྒྱ་གར་རྒྱལ་ལོ།  ཞེས་

སྐད་འབོད་གནང་འདུག  གཞི ་རྩའི ་ས་

མཚམས་ལ་ཕེབས་མཁན་རྣམས་ལ་འགྲེལ་

བརྗོད་གནང་མཁན་རྒྱ་གར་གྱི་དམག་མིས་

ས་མཚམས་སྐོར་ངོ་སྤྲོད་གནང་སྐབས། ས་

མཚམས་དེ་དག་ནི་བོད་དང་རྒྱ་གར་གྱི་ས་

མཚམས་ཡིན་པའི་སྐོར་དང་།  རྒྱ་ནག་

དམར་གཞུང་གིས་བརྩི་སྲུང་མ་བྱས་པར་ས་

མཚམས་ཀྱི་མཐའ་སྐོར་བརྒལ་ཐབས་བྱེད་

བཞིན་ཡོད་སྐོར། དེ་བཞིན་ས་མཚམས་ལ་

ཡོད་པའི་སྒོ་བྱང་ཐོག་བོད་ལ་ཀི་ལོ་མི་ཊར་ 

༡༠  ཡོད་ཅེས་པའི་ཡིག་ཐོག་བྲིས་ཡོད་པ་

དང་།  ཆུ་མིག་བརྒྱ་རྩའི་ས་མཚམས་སུ་

༧གོང་ས་མཆོག་གི་སྐུ་པར་ཆེན་པོ་གཉིས་

བཞག་ཡོད་འདུག

	 གཞན་ཡང་སྤྱི ་འཐུས་རྣམ་པ་

གཉིས་ནས་གུ་རུ་རིན་པོ་ཆེའི་གཏེར་ཆོས་

ཆུ་མིག་བརྒྱ་རྩ་དེའི ་འགྲམ་ལ་རྒྱ་གར་

གཞུང་དང་།  བོད་མིའི་སྒྲིག་འཛུགས་གང་

ལའང་འབྲེལ་བ་མེད་པར་ལྷག་བསྡད་པའི་

བོད་མི་ཁྱིམ་ཚང་དྲུག་ཡོད་པ་རྣམས་ཐུག་

འཕྲད་ཀྱིས་ཁོང་རྣམ་པའི་གནས་སྟངས་

རྒྱུས་ལོན་བཅས་གནང་རྗེས། ཐེངས་འདིའི་

རྟ་དབང་ཁུལ་གྱི་གཞུང་འབྲེལ་ས་བགོས་

ཕྱོགས་བསྐྱོད་ཀྱི་ལས་དོན་ཁག་ལེགས་

པར་གྲུབ་སྟེ། བསྟན་འཛིན་སྒང་བརྒྱུད་ཤིས་

ལོངས་ལ་ཕེབས་ཐོན་གནང་ཡོད།

	 ཕྱི་ཚེས་ ༡༤ ཉིན་སྔ་དྲོ་ཆུ་ཚོད་ 

༩།༠༠  པའི་ཐོག་བོད་མི་མང་སྤྱི་འཐུས་

དགེ་བཤེས་ལྷ་རམས་པ་ཨ་ཀྲུག་ཚེ་བརྟན་

མཆོག་དང་།  སྤྱི ་འཐུས་བསྟན་འཛིན་

འཇིགས་བྲལ་མཆོག་རྣམ་གཉིས་མོན་རྟ་

དབང་ནས་ཕེབས་ཐོན་གནང་སྟེ།  མཎྜལ་

སྒང་དུ་གསར་བཞེངས་གནང་བའི་མཆོད་

རྟེན་བརྒྱ་དང་བརྒྱད་ལ་མཆོད་མཇལ་དང་། 

༧སྐྱབས་རྗེ་གྲུབ་དབང་པད་ནོར་རིན་པོ་ཆེ་

མཆོག་གིས་ཕྱག་བཏབ་པའི་ཐུབ་བསྟན་

མདོ ་སྔགས་འོད་གསལ་དར་རྒྱས་གླིང་

དགོན་པར་ཕེབས་ཤིང་། སྐབས་དེར་དགོན་

པའི་ཕྱག་མཛོད་དང་།  སློབ་དགེ་གཉིས་

ཀྱིས་སྣེ་ལེན་ཐོག་མཆོད་མཇལ་དང་འབྲེལ་

དགོན་པའི་སྐོར་ལ་ངོ་སྤྲོད་ཞིབ་ཕྲ་གནང་།

	 དེ་ཡང་ཐོག་མར་འདི་གའི་ཡུལ་

མི་རྣམས་ལ་བཙན་བདུད་སོགས་ཀྱི་གནོད་

པ་ཚབས་ཆེན་བྱུང་སྟེ་རིན་པོ་ཆེ་མཆོག་ལ་

གསོལ་བ་བཏབ་པ་བཞིན།  བར་ཆད་ལྡོག་

ཐབས་སླད་གུ་རུའི ་ལྷ་ཁང་འདི ་གསར་

བཞེངས་གནང་བ་ཞིག་ཆགས་ཀྱི་འདུག་པ་

དང་། ལྷ་ཁང་འདི་བཞེངས་རྗེས་ཡུལ་འདིའི་

གནོད་འཚེ་ཞི་བ་དང་།  ཡུལ་མིའི་ཕྲུ་གུ་

རྣམས་ལའང་བོད་ཀྱི་ཆོས་དང་རིག་གཞུང་

སོགས་ཀྱི་ཤེས་ཡོན་སྤྲོད་པ་སོགས་ཕན་

ཐོགས་རྒྱ་ཆེན་པོ་བྱུང་དང་འབྱུང་བཞིན་

ཡོད་པ་རེད་འདུག ད་ལན་སྤྱི་འཐུས་རྣམ་པ་

གཉིས་གཞུང་འབྲེལ་ཐོག་འདིར་དངོས་སུ་

གཟིགས་རྟོག་སླད་ཕེབས་མཁན་ཐོག་མ་

ཆགས་ཀྱི་ཡོད་འདུག

	 ཕྱི ་དྲོ ་སྤྱི ་འཐུས་རྣམ་པ་གཉིས་

མོན་རྡོ་ར་སྤྱན་རས་གཟིགས་དགོན་པར་

མཆོད་མཇལ་ལ་ཕེབས་པ་དང་།  སྐབས་

དེར་དགོན་པའི་ཕྱག་མཛོད་དང་། དགེ་རྒན་

ཕྱི་ལོ་ ༢༠༢༤ ཟླ་ ༡༡ ཚེས་༡༢ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་མོན་རྟ་དབང་ས་གནས་ཀྱི་སྨན་རྩིས་ཁང་
དུ་གཟིགས་སྐོར་ཕེབས་སྐབས། 

གཞུང་འབྲེལ་ས་བགོས་ཕྱོགས་ཕེབས།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

རྣམ་པས་ཕེབས་བསུ་དང་། གསོལ་ཇ་ཞལ་

ཏོག་འདེགས་འབུལ། དེ་བཞིན་ཕྱག་མཛོད་

ཀྱིས་དགོན་པའི་སྐོར་ལ་ངོ་སྤྲོད་ཞིབ་ཕྲ་

གནང་འདུག

	 མོ ན ་ ཡུ ལ ་ རྡོ ་ ར ་ སྤྱ ན ་ ར ས ་

གཟིགས་དགོན་པ་འདི་ཉིད་ཕྱི་ལོ་  ༢༠༡༨ 

ལོར་དགའ་ལྡན་བྱང་རྩེ ་མཁན་ཟུར་རྗེ ་

བཙུན་བློ་བཟང་ཚེ་འཕེལ་རིན་པོ་ཆེ་མཆོག་

རྡི་རང་དགོན་པའི་དབུ་འབྱེད་མཛད་སྒོར་

ཕེབས་སྐབས། ས་གནས་འདི་རུ་དངོས་སུ་

ཞབས་སོར་འཁོད་ནས་ཡུལ་ལུང་འདི་ཉིད་

བོད་རིགས་ཀྱི་ནང་པ་ཤ་སྟག་ཡིན་པ་དང་། 

སྡེ་འདི་ལུང་པ་ཁུག་ཀྱོག་ཅིག་ཡིན་པ་མ་

ཟད།  ཡུལ་མི་ཉམ་ཆུང་གི་བྱིས་པ་མང་པོ་

ཞིག་ཤེས་ཡོན་ཡག་པོ་མ་ཐོབ་པའི་དཀའ་

ངལ་འཕྲད་བཞིན་པ་དངོས་སུ་གཟིགས་ཏེ། 

སྤྱི་ནོར་༧གོང་ས་༧སྐྱབས་མགོན་ཆེན་པོ་

མཆོག་གིས་དུས་ནས་དུས་སུ་བཀའ་སློབ་

ལམ་སྟོན་ཕེབས་པའི་ཆ་ཤས་ཙམ་བསྒྲུབ་

ཐུབ་ན་དགོངས་ནས་ལུང་པ་འདིར་དགོན་

པ་འདི་བཞེངས་པ་དང་། ཕྱི་ལོ་ ༢༠༢༢ ཟླ 

༡༠  ཚེས་  ༢༧  ཉིན་དགོན་པ་གསར་

བཞེངས་ལེགས་གྲུབ་ཀྱིས་དབུ་འབྱེད་

མཛད་འདུག

	 དུས་དེ་ནས་བཟུང་ད་བར་ལོ་ལྟར་

བྱིས་པ་བརྒྱ་ཕྲག་བརྒལ་བར་ཤེས་ཡོན་

དང་།  དགོན་པའི་སློབ་གྲྭའི་དགེ་རྒན་དང་། 

སློབ་དེབ། ཞལ་ལག་སོགས་ཀྱི་མཐུན་རྐྱེན་

ཡོངས་རྫོགས་མཁན་ཟུར་རིན་པོ་ཆེ་སྐུ་

སྒེར་ངོས་ནས་འགྲོ་གྲོན་གནང་གི་ཡོད་པ་མ་

ཟད།  སློབ་ཕྲུག་དེ་དག་ལོ་རེ་བཞིན་ཡིག་

ཚད་ཀྱི་ལམ་ནས་རྒྱུགས་སྤྲོད་གཏོང་བཞིན་

ཡོད་པ་དང་།  རྒྱུགས་འབྲས་རྩེར་སོན་

རྣམས་ལ་ཧིན་སྒོར་ ༣༠༠༠ རེ་སོགས་བྱ་

དགའ་གནང་བ་དང་། སློབ་མ་ཡོངས་རྫོགས་

ལ་ཧིན་སྒོར་  ༧༠༠  རེ་དང་།  སློབ་དེབ་

སོགས་གནང་གི་ཡོད་འདུག  ད་དུང་ཚེས་

བཅུ་ཉེར་ལྔ་དང་།  ཉ་སྟོང་བརྒྱད་གསུམ་

སོགས་ལ་དེ་གའི་མི་མང་རྣམས་ལ་དགེ་

བཤེས་རྣམ་པས་རེ་མོས་བཞིན་བླང་དོར་

གལ་གནད་དང་།  དགེ ་སྡིག་སྤང་བླང་

སོགས་ནང་ཆོས་ངོ ་སྤྲོད་གནང་གི་ཡོད་

འདུག དགོན་སྡེར་མཆོད་མཇལ་ལ་ཕེབས་

སྐབས།  བོད་མི ་མང་སྤྱི་འཐུས་རྣམ་པ་

གཉིས་དང་། ས་གནས་འགོ་འཛིན། ཁ་ལོ་བ་

བཅས་ལ་མགྲོན་ཁང་དང་།  ཞལ་ལག་

སོགས་རིན་མེད་ཀྱི་གོ་སྒྲིག་གནང་བར་མ་

ཟད།  དགོན་པ་འདིར་གཞུང་འབྲེལ་གྱི་སྐུ་

མགྲོན་ཕེབས་པ་ཐོག་མ་རེད་འདུག་པར། 

ཁོང་རྣམ་པས་དགའ་སྤྲོ་ཆེན་པོ་བྱུང་སོང་

ཞེས་གསུངས་གནང་འདུག

	 སྤྱི་འཐུས་རྣམ་གཉིས་ཀྱིས་མཁན་

ཟུར་རིན་པོ་ཆེ་མཆོག་གིས་བོད་མིའི་བླ་ན་

མེད ་པའི ་དབུ་ཁྲིད ་སྤྱི ་ནོར ་༧གོང ་ས ་

༧སྐྱབས་མགོན་ཆེན་པོ་མཆོག་གི་བཀའ་

དགོངས་ལྟར།  ས་འདིར་བོད་ཀྱི་ཆོས་དང་

སྐད་ཡིག  རིག་གཞུང་དར་སྤེལ་གྱི་མཛད་

པ་རླབས་ཆེན་བསྐྱངས་དང་སྐྱོང་མུས་ལ་

ཡི་རངས་ཞུས་པ་དང་། དགོན་སྡེའི་ལས་སྣེ་

རྣམས་ལ་མ་འོངས་པར་ས་གནས་འགོ་

འཛིན་དང་ལྷན་འབྲེལ་ལམ་གྱི་ཕན་ཚུན་

ཕྱི་ལོ་ ༢༠༢༤ ཟླ་ ༡༡ ཚེས་ ༡༧ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཤིས་ལོང་ས་གནས་ཀྱི་སཾ་བྷོ་ཊ་སློབ་གྲྭ་
དབུ་བརྙེས་ནས་ལོ་ངོ་ ༢༥ འཁོར་བའི་དུས་དྲན་སྲུང་བརྩིར་ཕེབས་སྐབས། 

གཅིག་ཕན་གཅིག་གྲོགས་གནང་དགོས་

གལ་སོགས་ཀྱི་ལམ་སྟོན་གནང་ཡོད་འདུག

	 ཕྱི་ཚེས་  ༡༥  ཉིན་གྷོ་ཝ་ཧ་ཀྲི་

བརྒྱུད་ཤིས་ལོངས་སུ་ཕེབས་ཐོན་གནང་བ་

དང་། གྷོ་ཝ་ཧ་ཀྲིར་ཕེབས་འབྱོར་མཚམས་

ཤིས་ལོངས་ས་གནས་འགོ་འཛིན་ནས་སྣེ་

ལེན་ཕེབས་བསུ་དང་། དེ་ནས་ཤིས་ལོངས་

སུ་ཕེབས་འབྱོར་སྐབས། ས་གནས་དགོན་

པའི་མཁན་རིན་པོ་ཆེ་མཆོག་དང་།  ས་

འཐུས་ཚོགས་གཙོ།  ས་གནས་རང་བདེན་

ཚོགས་ཆུང་གི་ཚོགས་གཙོ།  སཾ་བྷོ་ཊ་སློབ་

གྲྭའི ་དགེ ་ཆེ ་དང་དགེ ་རྒན་བཅས་ནས་

ཕེབས་བསུ་ཞུས་གནང་ཡོད་འདུག

	 ཕྱི་ཚེས་ ༡༧ ཉིན་ས་གནས་སཾ་བྷོ་

ཊ་སློབ་གྲྭའི ་ནང་དེ ་གའི ་བོད་སློབ་དབུ་

བརྙེས་ནས་ལོ་ངོ་ ༢༥ འཁོར་བའི་དུས་དྲན་

སྲུང་བརྩི་ཞུས་པའི་ཐོག་ཕྱོགས་ཕེབས་བོད་

མི ་མང་སྤྱི ་འཐུས་རྣམ་པ་གཉིས་དང་། 

ཕྱོགས་བཞུགས་སྤྱི་འཐུས་ཚེ་རིང་སྒྲོལ་མ་

མཆོག་སྐུ་མགྲོན་གཙོ་བོར་གདན་ཞུས་ལྟར་

ཆེད་བཅར་གནང་ཞིང་།  ཐོག་མར་མཛད་

སྒོའི་ཐོག་ཕེབས་པའི་སྐུ་མགྲོན་རྣམ་པ་དང་། 

ལས་བྱེད་དང་ལས་ཟུར་རྣམ་པ་བཅས་ལ་

དྲན་རྟེན་ཕྱག་རྟགས་ཕུལ་བ་དང་།  དེ་ནས་

མཛད་སྒོ་དངོས་གཞི་ཚོགས་པའི་ཐོག  སཾ་

བྷོ་ཊ་བོད་སློབ་སྐོར་ངོ་སྤྲོད་དང་། སློབ་གྲྭའི་

ལས་བསྡོམས་སྙན་སྒྲོན།  སློབ་ཕྲུག་རྣམ་

པས་སྙན་ངག་གྱེར་འདོན་དང་རིག་གཞུང་

གཞས ་སྣ ་ འཁྲབ ་སྟོ ན ་ བཅས ་གནང ་

རྗེས།  བོད་མི་མང་སྤྱི་འཐུས་དགེ་བཤེས་

ལྷ་རམས་པ་ཨ་ཀྲུག་ཚེ་བརྟན་མཆོག་གིས་

མ་འོངས་བོད་ཀྱི་སོན་རྩ་རྣམས་གལ་ཆེན་

པོ་ཡིན་པ་དང་།  ཁོང་རྣམས་ལ་ཤེས་ཡོན་

ཡག་པོ་སྤྲོད་རྒྱུ་དེ་བས་གལ་ཆེན་པོ་ཡིན་

ཕྱི་ལོ་ ༢༠༢༤ ཟླ་ ༡༡ ཚེས་ ༡༨ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཤིས་ལོང་ས་གནས་འགོ་འཛིན་ལས་
ཁུངས་དང་། དེ་གའི་ས་ཆ་ཞིག་ཡོད་པ་བཅས་ལ་གཟིགས་སྐོར་ཕེབས་སྐབས། 

པ།  ཤེས་ཡོན་སློབ་སྦྱོང་ཡག་པོ་སྤྲད་ཐུབ་

རྒྱུར་དགེ་རྒན་གལ་ཆེན་པོ་ཡིན་པ།  དགེ་

རྒན་གྱིས་སློབ་ཕྲུག་རྣམ་པར་སློབ་སྦྱོང་

ཚད་ལྡན་ཞིག་སྤྲད་ཐུབ་རྒྱུར་མཐུན་རྐྱེན་

གལ་ཆེན་པོ་ཡིན་པ་ངོས་འཛིན་བྱས་པའི་

ཐོག་ནས་བོད་མིའི་སྒྲིག་འཛུགས་ཀྱིས་བོད་

ཀྱི་ཐུན་མོང་མ་ཡིན་པའི་ཆོས་དང་།  རིག་

གཞུང་སྲུང་སྐྱོབ་བྱ་རྒྱུའི་ཆེད་དུ་མཐུན་

འགྱུར་རོགས་རམ་ཤུགས་ཆེན་པོ་གནང་གི་

ཡོད་པ་རྣམས་དགེ་ལས་སློབ་ཕྲུག་བཅས་

ཚང་མས་ཆུད་ཟོས་སུ་མ་འགྲོ་བ་གནང་

དགོས་པའི་སྐོར་གསུང་བཤད་དང་།  སྤྱི་

འཐུས་བསྟན་འཛིན་འཇིགས་བྲལ་མཆོག་

གིས་ཕ་མ་ནི་ཕྲུ་གུའི་དགེ་རྒན་དང་པོ་ཡིན་

སྟབས་ཕ་མས་སོ་སོའི་ཕྲུ་གུ་ཐོག་མ་ཉིད་

ནས་གསོ་སྐྱོང་ཡག་པོ་གནང་དགོས་པ་དང་

ཕ་མ་དང་དགེ་རྒན་ངོས་ནས་སློབ་ཕྲུག་

རྣམས་ལ་སློབ་སྦྱོང་སྤྲོད་པ་ཙམ་མ་ཡིན་

པར་སོ་སོའི་རྒྱལ་ཁབ་དང་།  མི་རིགས་ཀྱི་

ལ་རྒྱ་དང་།  ཞེན་ཁོག་ཡོད་མཁན་ཞིག་

བཟོ་ཐུབ་དགོས་པ་གལ་ཆེན་པོ་ཡིན་པའི་

སྐོར་གསུང་བཤད།  ཕྱོགས་བཞུགས་སྤྱི་

འཐུས་ཚེ་རིང་སྒྲོལ་མ་མཆོག་གིས་གསུང་

བཤད།  མཐར་སཾ་བྷོ་ཊ་སློབ་གྲྭའི་དགེ་ཆེས་

ཐུགས་རྗེ་ཆེ་ཞུའི་གསུང་བཤད་གནང་སྟེ་

མཛད་སྒོ་གྲོལ་བ་དང་།  དེ་ནས་སློབ་ཕྲུག་

ཚོས་སྤྱི་ནོར་༧གོང་ས་༧སྐྱབས་མགོན་

ཆེན་པོ་མཆོག་གི་མཛད་རྣམ་དང་།  དེ ་

བཞིན་བོད་ཀྱི་ཆུ་བོ་དང་། རི། བྲག་སོགས་

གཞུང་འབྲེལ་ས་བགོས་ཕྱོགས་ཕེབས།

དང་འབྲེལ་བའི་འགྲེམས་སྟོན་ཞིག་གནང་

བའི་ཐོག་སྤྱི་འཐུས་རྣམ་པ་གཉིས་གཟིགས་

སྐོར་ལ་ཕེབས་གནང་ཡོད།

	 ཉིན་རྒྱབ་སྤྱི་འཐུས་རྣམ་པ་གཉིས་

དང་།  ཕྱོགས་བཞུགས་སྤྱི་འཐུས་མཆོག་

བཅས་དགའ་ལྡན་ཆོས་འཁོར་གླིང་དགོན་

པར་གནས་མཇལ་ལ་ཕེབས་ཤིང་།  དེའི་

སྐབས་དགོན་པའི་མཁན་རིན་པོ་ཆེ་མཆོག་

གིས་གཙོས་པའི་དགེ་འདུན་པ་རྣམ་པས་

ཕེབས་བསུ་གཟབ་རྒྱས་དང་། ད་ལྟའི་ཆར་

དགོན་པའི་ནང་འབྲས་སྤུངས་བློ་གསལ་

གླིང་ནས་དགེ་བཤེས་བཅུ་དྲུག་ཕེབས་ཡོད་

པ་དང་།  དགེ་བཤེས་རྣམ་པས་དེ་གའི་

དགོན་པའི་ནང་གཞི་གསུམ་གྱི་ཉམས་ལེན་

ཚུལ་བཞིན ་གནང་གི ་ཡོད ་པ ་མ ་ཟད། 

༧གོང་ས་མཆོག་གི་དགོངས་བཞེད་ལྟར། 

ས་གནས་སུ་གནས་སྡོད་བོད་མི་ཙམ་མ་

ཡིན་པར་དོན་གཉེར་ཅན་ཡོངས་ལ་ནང་

ཆོས་ངོ་སྤྲོད།  ལྷག་པར་དུ་དེ་སྔ་སྤྱི་ནོར་

༧གོང་ས་༧སྐྱབས་མགོན་ཆེན་པོ་མཆོག་

དགའ་ལྡན་ཆོས་འཁོར་གླིང་དགོན་པའི་ནང་

ཆིབས་བསྒྱུར་བསྐྱངས་ཏེ།  མ་འོངས་པར་

ས་གནས་འདི་ནང་ཆོས་ཀྱི་བསྟི་གནས་

ཤིག་ཏུ་འགྱུར་དགོས་པ་གལ་ཆེན་པོ་ཡིན་

པའི་བཀའ་སློབ་ལམ་སྟོན་ཕེབས་པ་གཞིར་

བཟུང་གདན་ས་ཁག་ནས་མ་དངུལ་བསྡུ་

རུབ་ཀྱིས་ད་ལྟའི་ཆར་ས་གནས་དེ་བཞིན་

ནང་ཆོས་ཀྱི་བསྟི་གནས་ཤིག་འགྱུར་རྒྱུར། 

དགོན་སྡེ་ཆེན་པོ་ཞིག་གསར་བཞེངས་ཀྱི་

ལས་གཞི་འགྲོ་མུས་ཡིན་པར་གཟིགས་

ཞིབ་གནང་འདུག

	 ཕྱི་ཚེས་ ༡༨ ཉིན་སྔ་དྲོ་ས་གནས་

འཐུས་ཚོགས་ཀྱི་ཚོགས་ཁང་ནང་གཟིགས་

སྐོར་དང་།  དེ་ནས་ས་འཐུས་ཚོགས་གཙོ་

ཡིས་གཙོས་པའི་ས་འཐུས་རྣམ་པ་དང་། ས་

གནས་འགོ་འཛིན་བཅས་ཚང་འཛོམས་ཐོག་

ས་གནས་ཀྱི་ལས་དོན་རྒྱུས་ལོན་དང་། དེ་

རྗེས་ས་གནས་ཚོགས་ཁང་ནང་མི་མང་

ཚོགས་འདུ་ཚོགས་ཤིང་།  ཐོག་མར་ས་

གནས་འགོ་འཛིན་གྱིས་ས་གནས་ཀྱི་ལས་

དོན་ངོ་སྤྲོད་དང་སྦྲགས་ལས་བསྡོམས་སྙན་

སྒྲོན་དང་། དེ་ནས་སྤྱི་འཐུས་རྣམ་པ་གཉིས་

ནས་གསུང་བཤད་དང་།  མང་ཚོགས་ཀྱི་

དོགས་འདྲི་ཁག་ལ་ལན་འདེབས་གསལ་

བཤད་མཐིལ་ཕྱིན་གནང་རྗེས།  ས་འཐུས་

ཚོགས་གཙོས་ཐུགས་རྗེ་ཆེ་ཞུའི་གསུང་

བཤད་གནང་སྟེ་ཚོགས་འདུ་ལེགས་གྲུབ་

བྱུང་བ་དང་།  དེ་བཞིན་ས་གནས་ཀྱི་གནད་

ཡོད་མི་སྣ་རྣམས་དང་ལྷན་ས་གནས་མི་མང་

གི་བདེ་སྡུག་དང་འབྲེལ་བའི་ཐོག་བཞུགས་

མོལ་ཚོགས་འདུ་ཞིག་ཚོགས་རྗེས།  ས་

གནས་འགོ་འཛིན་ལས་ཁུངས་དང་། དེ་གའི་

ས་ཆ་ཞིག་ཡོད་པ་བཅས་ལ་གཟིགས་སྐོར་

ཕེབས་གནང་ཡོད་འདུག

	 དེ་ཉིན་དགོང་དྲོ་ས་གནས་མི་མང་

གི་ངོས་ནས་ཕྱོགས་ཕེབས་སྤྱི་འཐུས་རྣམ་

པ་གཉིས་ལ་ཆེ་བསྟོད་ཀྱི་དགོང་ཚིགས་

ཤིག་འདེགས་འབུལ་ཞུས་གནང་འདུག

	 ཕྱི་ཚེས་ ༡༩ ཉིན་བོད་མི་མང་སྤྱི་

འཐུས་རྣམ་པ་གཉིས་ཤིས་ལོངས་ནས་གྷོ་

ཝ་ཧ་ཀྲི་བརྒྱུད་རྒྱལ་ས་ལྡི་ལིར་ཕྱིར་ཕེབས་

དང་། ཕྱི་ཚེས་ ༢༠ ཉིན་རྒྱལ་ས་ལྡི་ལི་ནས་

བཞུགས་སྒར་རྡ་རམ་ས་ལར་ཕྱིར་ཕེབས་

ཀྱིས་ཐེངས་འདིའི་རྒྱ་གར་བྱང་ཤར་ཁུལ་

གྱི་གཞུང་འབྲེལ་ས་བགོས་ཕྱོགས་བསྐྱོད་

ཀྱི་ལས་དོན་ཁག་ཡོངས་སུ་ལེགས་གྲུབ་

བྱུང་ཡོད། །

“རྟ་དབང་གནས་སྐོར།” ཞེས་པའི་བོད་དོན་གོ་རྟོགས་ལས་འགུལ་ཐེངས་བཅུ་གསུམ་པའི་དབུ་འབྱེད་མཛད་སྒོར་ཕྱོགས་བཞུགས་

བོད་མི་མང་སྤྱི་འཐུས་ཚེ་རིང་སྒྲོལ་མ་མཆོག་ཆེད་ཕེབས་ཀྱིས་བོད་དོན་སྐོར་གསུང་བཤད་གནང་བ།

༄༅། །ཕྱི་ལོ་ ༢༠༢༤ ཟླ་ ༡༡ ཚེས་ ༡༩ 

ཉིན་རྒྱ་གར་འཕགས་བོད་འབྲེལ་མཐུད་

ཚོགས་པའི་གོ་སྒྲིག་འོག རྒྱ་གར་བྱང་ཤར་

ཨ་སམ་མངའ་སྡེའི་གྲོང་ཁྱེར་གྷོ་ཝ་ཧ་ཊི་ 

(Guwahati)  རུ་རྟ་དབང་གནས་སྐོར་ 

(Tawang Tirth Yatra) ཞེས་པའི་བོད་

དོན་དྲིལ་བསྒྲགས་ཀྱི་ལས་འགུལ་ཐེངས་

བཅུ་གསུམ་པ་དབུ་འབྱེད་གནང་འདུག

	 སྐབས་དེའི ་དབུ་འབྱེད་མཛད་

སྒོའི་ཐོག་རྒྱ་གར་རྒྱལ་ཡོངས་སྤྱི་ཚོགས་

ཞབས་ཞུ་ཚོགས་པའི་ཚོགས་མི་རྒན་པ་

དང་སློབ་སྟོན་པ།  འཕགས་བོད་འབྲེལ་

མཐུད་ཚོགས་པ་ཐོག་མར་གསར་འཛུགས་

གནང་མཁན་སྐུ་ཞབས་ཨིནྡྲེཤ་  ཀུ་མཱར་ 

(Indresh  Kumar)  མཆོག་དང་། 

ཕྱོགས་བཞུགས་བོད་མི་མང་སྤྱི་འཐུས་ཚེ་

རིང་སྒྲོལ་མ་མཆོག བྷི ་ཇེ ་པི ་སྲིད་དོན་

ཚོགས་པའི་ཏི་རི་པུ་རཱ་མངའ་སྡེའི་དྲུང་ཆེ་

སྐུ་ཞབས་ར་བྷིན་དྷར་ ར་ཇུ་ (Rabindra 

Raju Ji, Secretary BJP, Samme 

and Tripura) ལགས། འཕགས་བོད་

འབྲེལ་མཐུད་ཚོགས་པའི་སྤྱི་ཁྱབ་དྲུང་ཆེ་

སྐུ་ཞབས་པན་ཀཇཱ་ གྷོ ་ཡལ་  (Pankaj 

Goyal Ji, BTSM National Gen-

eral  Secretary)  ལགས།  ཨ་སམ་

འཕགས་བོད་འབྲེལ་མཐུད་ཚོགས་པའི་

ཚོགས་གཙོ་སྐུ་ཞབས་ཀེ་ལ་ཤ་  སར་མ་ 

(Kailash  Sarma,  President, 

BTSM Assam) ལགས། འཕགས་བོད་

འབྲེལ་མཐུད་ཚོགས་པའི ་འཛིན ་སྐྱོང ་

ཚོགས་མི་ལྕམ་སྐུ་ཨུར་ཝ་ཤི་  མཱ་ཧན་ཊ་ 

(Ms. Urvashi Mahanta, Execu-

tive National BTSM) ལགས། ཨ་

རིའི་སྨན་ལས་ཚན་རིག་པ་གྲགས་ཅན་སྨན་

པ་བྷི་ཀུལ་ དྷ་སེ་ (Dr. Bikul Das, 

World Famous Medical Scien-

tist, USA) ལགས། ཨ་རུ་ན་ཅལ་མངའ་

སྡེའི ་གྲོས་ཚོགས་འཐུས་མི ་ཟུར་པ་སྐུ་

ཞབས་རིན་ཆེན་མཁའ་འགྲོ་ཁེར་མེ་ (Rin-

chen Khando Khrimay, former 

MP, Arunachal Pradesh) ལགས། 

ཨ་སམ་འཕགས་བོད་འབྲེལ་མཐུད་ཚོགས་

པའི་སྤྱི་ཁྱབ་དྲུང་ཆེ་བྷི་ཆན་ སིང་གྷ་ (Dr. 

Bichan Kr. Singha, General Sec-

retary,  BTSM,  Assam  Prant) 

ལགས།  འཕགས་བོད་འབྲེལ་མཐུད་ལས་

ཁང་གི་འགན་འཛིན་བཀྲ་ཤིས་བདེ་སྐྱིད་

ལགས།  བོད་ཀྱི་གཞོན་ནུ་ལྷན་ཚོགས་ཀྱི་

ཚོགས་གཙོ་མགོན་པོ་དོན་གྲུབ་ལགས་

སོགས་ཆེད་ཕེབས་གནང་ཡོད་འདུག

	 ཐེངས་འདིའི་རྟ་དབང་གནས་སྐོར་

ཞེས་པའི་བོད་དོན་དྲིལ་བསྒྲགས་ཀྱི་ལས་

ཕྱི་ལོ་ ༢༠༢༤ ཟླ་ ༡༡ ཚེས་ ༡༩ ཉིན་ཕྱོགས་བཞུགས་བོད་མི་མང་སྤྱི་འཐུས་ཚེ་རིང་སྒྲོལ་མ་མཆོག་ནས་ “རྟ་དབང་གནས་སྐོར།” (Tawang 

Tirth  Yatra)  ཞེས་པའི་བོད་དོན་དྲིལ་བསྒྲགས་ཀྱི་ལས་འགུལ་ཐེངས་བཅུ་གསུམ་པ་དབུ་འབྱེད་མཛད་སྒོའི་ཐོག་གསུང་བཤད་གནང་སྐབས།

གཞུང་འབྲེལ་ཕྱོགས་ཕེབས།

ཕྱི་ལོ་ ༢༠༢༤ ཟླ་ ༡༡ ཚེས་ ༡༩ ཉིན་ཕྱོགས་བཞུགས་བོད་མི་མང་སྤྱི་འཐུས་ཚེ་རིང་སྒྲོལ་མ་མཆོག་དང་། འཕགས་བོད་འབྲེལ་མཐུད་ལས་
ཁང་གི་འགན་འཛིན་བཀྲ་ཤིས་བདེ་སྐྱིད་ལགས་རྣམ་གཉིས་ནས་སྤྱི་ནོར་༸གོང་ས་༸སྐྱབས་མགོན་ཆེན་པོ་མཆོག་གི་མཛད་རྣམ་  “ངོས་ཀྱི་
ཡུལ་དང་ངོས་ཀྱི་མི་མང་”  ཞེས་པའི་ཧིན་དྷིའི་ཐོག་པར་བསྐྲུན་ཞུས་པའི་ཕྱག་དཔེ་ཞིག་འཕཌ་བོད་འབྲེལ་མཐུད་ཚོགས་པ་ཐོག་མར་གསར་
འཛུགས་གནང་མཁན་སྐུ་ཞབས་ཨིནྡྲེཤ་  ཀུ་མཱར་  (Indresh Kumar) མཆོག་ལ་འབུལ་སྐབས།

འགུལ་ནང་རྒྱ་གར་མངའ་སྡེ་ཁག་མི་འདྲ་བ་ 

༢༣ ནས་མི་གྲངས་ ༢༧༥ ཙམ་མཉམ་

ཞུགས་ཐོག་ཨ་སམ་ནས་དབུ་འཛུཌ་ཀྱིས་

མོན་གྷལ་ཏའེ་ (Mongaldai) དང་། རའོ་

ཊ།  (Rowta)  འབུམ་སྡེ་ལ། (Bomdi-

la) སེ་ལ། (Sela Pass) བཅས་བརྒྱུད་དེ་

རྟ་དབང་དུ་འབྱོར་གྱི་ཡོད་འདུག

	 དབུ་འབྱེད་མཛད་སྒོའི་ཐོག་མར་

སྐུ་མགྲོན་རྣམ་པས་སྣང་གསལ་མར་མེ་ཞལ་

ཕྱེ་དང་། དེ་ནས་ཨ་སམ་གྱི་སྲོལ་རྒྱུན་རིག་

གཞུང་གཞས་སྣ་འཁྲབ་སྟོན་དང་། ཨ་སམ་

གྱི ་རྒྱལ་གཅེས་དཔའ་བོ ་དམག་དཔོན་ 

(Lachit Borphukan) མཆོག་ལ་གུས་

འདུད་དང་ཆེ་བསྟོད་ཀྱི་གླུ་གཞས་  (La-

chitar Ahban) ཞེས་པ་གཟིགས་འབུལ་

ཞུས་རྗེས། ཕྱོགས་བཞུགས་བོད་མི་མང་སྤྱི་

འཐུས ་ཚེ ་རི ང ་སྒྲོལ ་མ ་མཆོག ་དང ་ ། 

འཕགས་བོད་འབྲེལ་མཐུད་ལས་ཁང་གི་

འགན་འཛིན་བཀྲ་ཤིས་བདེ་སྐྱིད་ལགས་

རྣམ ་གཉིས ་ནས་སྤྱི ་ནོར ་   ༸གོང ་ས ་

༸སྐྱབས་མགོན་ཆེན་པོ་མཆོག་གི་མཛད་

རྣམ་  “ངོས་ཀྱི་ཡུལ་དང་ངོས་ཀྱི་མི་མང་” 

ཞེས་པའི་ཧིན་དྷིའི་ཐོག་པར་བསྐྲུན་ཞུས་

པའི་ཕྱག་དཔེ་ཞིག་འཕཌ་བོད་འབྲེལ་མཐུད་

ཚོགས་པ་ཐོག་མར་གསར་འཛུགས་གནང་

མཁན་སྐུ་ཞབས་ཨིནྡྲེཤ་  ཀུ་མཱར་  (In-

dresh Kumar) མཆོག་ལ་ཕུལ་འདུག

	 དེ་ནས་སྤྱི་འཐུས་ཚེ་རིང་སྒྲོལ་མ་

མཆོག་གིས།  རྒྱ་ནག་དམར་གཞུང་གི་

དབང་བསྒྱུར་འོག་བོད་ནང་གི་ད་ལྟའི་ཛ་

དྲག་གནས་སྟངས་དང་འབྲེལ། གཙོ་བོ་བོད་

ནང་རྒྱ་ནག་དམར་གཞུང་གིས་བོད་ཕྲུག་

རྣམས་རྒྱའི་བཅའ་སྡོད་སློབ་གྲྭའི་ནང་བཙན་

ཤེད་ཐོག་སློབ་འཇུག་བྱེད་བཅུག་སྟེ།  བོད་

རིགས་རྣམས་རྒྱ་རིགས་སུ་བསྒྱུར་རྒྱུའི་

དམིགས་ཡུལ་ངན་པ་འཛིན་བཞིན་ཡོད་

པའི་སྐོར་དང་།  རྒྱ་གར་གཞུང་མང་གཉིས་

ནས་བོད་མིའི ་དངོས་ཡོད་གནས་ཚུལ་

རྣམས་དྲིལ་བསྒྲགས་ཀྱིས་རྒྱབ་སྐྱོར་གནང་

སྐྱོང་ཡོང་བའི་འབོད་སྐུལ། བོད་དང་རྒྱ་གར་

དབར་ས་མཚམས་ཡོད་སྟབས།  བོད་ཀྱི་

དཀའ་རྙོག་དང་རྒྱ་གར་གྱི་བདེ་འཇགས་

ཐད་ཀར་འབྲེལ་བ་ཡོད་པ། བོད་རྒྱའི་དཀའ་

རྙོག་སེལ་བ་ཡིན་ན།  བོད་དང་རྒྱ་གར་

དབར་སྔ་མོ་ལྟར་སྤུན་ཟླའི་འབྲེལ་བའི་རྒྱུན་

འཁྱོངས་ཐུབ་ངེས་ཡིན་པ།  བོད་མིའི་བླ་ན་

མེད ་པའི ་དབུ་ཁྲིད ་སྤྱི ་ནོར ་༸གོང ་ས ་

༸སྐྱབས་མགོན་ཆེན་པོ ་མཆོག་དགུང་

གྲངས་ ༩༠ ལ་ཕེབས་ལ་ཉེ་བ་ཡིན་སྟབས། 

བོད་ཀྱི ་དཀའ་རྙོག་གང་མགྱོགས་སེལ་

ཐབས་གནང་དགོས་སྐོར་སོགས་ཀྱི་གསུང་

བཤད་གནང་འདུག

	 གཞན་ཡང་དབུ་འབྱེད་མཛད་

སྒོའི ་ཐོག ་འཕགས་བོད ་འབྲེལ ་མཐུད་

ཚོགས་པ་ཐོག་མར་གསར་འཛུགས་གནང་

མཁན་སྐུ་ཞབས་ཨིནྡྲེཤ་  ཀུ་མཱར་མཆོག་

དང་། ཨ་རུ་ན་ཅལ་མངའ་སྡེའི་གྲོས་ཚོགས་

འཐུས་མི་ཟུར་པ་སྐུ་ཞབས་རིན་ཆེན་མཁའ་

འགྲོ་ཁེར་མེ་ལགས།  འཕགས་བོད་འབྲེལ་

མཐུད་ཚོགས་པའི ་སྤྱི ་ཁྱབ་དྲུང་ཆེ ་སྐུ་

ཞབས་པན་ཀཇཱ་ གྷོ ་ཡལ་ལགས་བཅས་

ཀྱིས་གསུང་བཤད་གནང་འདུག །

དགའ་ལྡན་ཁྲི་ཐོག་ ༡༠༥ རྗེ་བཙུན་བློ་བཟང་རྡོ་རྗེ་དཔལ་བཟང་པོ་མཆོག་གི་ཁྲི་འདོན་མཛད་སྒོའི་ཐོག་བོད་མི་མང་སྤྱི་འཐུས་ཁག་

ཅིག་མཉམ་ཞུགས་དང་། རིན་པོ་ཆེ་མཆོག་ལ་མཇལ་བཅར་ཞུས་པ།

༄༅། །ཕྱི་ལོ་ ༢༠༢༤ ཟླ་བ་ ༡༡ ཚེས་ 

༢༦  ཉིན་རྒྱ་གར་ལྷོ་ཕྱོགས་མོན་གྷོ་འདོད་

རྒུ་གླིང་ནང་རྟེན་གཞི་བྱས་པའི་གདན་ས་

ཆེན་པོ་དགའ་ལྡན་ཚོགས་ཆེན་དུ་འཇམ་

མགོན་༸རྒྱལ་བའི་རྒྱལ་ཚབ་དགའ་ལྡན་ཁྲི་

ཐོག་ ༡༠༥ རྗེ་བཙུན་བློ་བཟང་རྡོ་རྗེ་དཔལ་

བཟང་པོ་མཆོག་གི་ཁྲི་འདོན་མཛད་སྒོ་དང་། 	

	 ཕྱི་ཚེས་ ༢༧ ཉིན་དགའ་ལྡན་ཁྲི་

རིན་པོ་ཆེ་མཆོག་དང་། དགའ་ལྡན་ཁྲི་ཟུར་

རིན་པོ་ཆེ་མཆོག་རྣམ་གཉིས་ལ་དགའ་ལྡན་

ཁྲི་ཐོག་ཁང་དང་།  བོད་མིའི་སྒྲིག་འཛུགས། 

ཨ་རིའི་དགེ་ལུགས་སྨོན་ལམ་ཚོགས་ཆུང་

བཅས་ཀྱི་ཐོག་ནས་བརྟན་བཞུགས་བསྟར་

དགའ་ལྡན་ཁྲི་ཐོག་ ༡༠༥ རྗེ་བཙུན་བློ་བཟང་རྡོ་རྗེ་དཔལ་བཟང་པོ་མཆོག་གི་ཁྲི་འདོན་མཛད་སྒོའི་ཐོག་བོད་མི་མང་སྤྱི་འཐུས་ཁག་ཅིག་མཉམ་
ཞུགས་གནང་སྐབས། 

འབུལ།

	 ཕྱི་ཚེས་  ༢༨  ཉིན་དཔལ་ལྡན་

འབྲས་སྤུངས་མཁས་མང་བློ་གསལ་གླིང་དུ་

ཁྲི་འདོན་མཛད་སྒོ་ཞིག་ཚོགས་པ་བཅས་ཀྱི་

ཐོག་བོད་མི་མང་སྤྱི་འཐུས་དགེ་བཤེས་ལྷ་

རམས་པ་གོ་བོ་བློ་བཟང་ཕན་བདེ་མཆོག་

དང་།  སྤྱི་འཐུས་དགེ་བཤེས་ལྷ་རམས་པ་

ཨ་ཀྲུག་ཚེ་བརྟན་མཆོག  སྤྱི་འཐུས་སློབ་

དཔོན་ཐུབ་བསྟན་རྒྱལ་མཚན་མཆོག སྤྱི་

འཐུས་མཁན་པོ་ཀཿབྲག་དངོས་གྲུབ་བསོད་

ནམས་མཆོག སྤྱི་འཐུས་དཀོན་མཆོག་ཡང་

འཕེལ་མཆོག  སྤྱི་འཐུས་ཆོས་འཕེལ་ཐུབ་

བསྟན་མཆོག་བཅས་མཉམ་ཞུགས་གནང་

ཡོད་པ་རེད།

	 མཛད་སྒོ་ཁག་གི་ཐོག་གདན་ས་

གྲྭ་ཚང་ཁག་གི་མཁན་ལས་ཟུར་རྣམ་པ་དང་

བོད་མིའི་སྒྲིག་འཛུགས་ཀྱི་དཔལ་ལྡན་སྲིད་

སྐྱོང་དང་ཆོས་རིག་བཀའ་བློན་གཅིག་

ལྕོགས་སྤེན་པ་ཚེ་རིང་མཆོག  དཔལ་ལྡན་

དགའ་ལྡན་ཕོ་བྲང་གི་དྲུང་ཆེ་ཡང་སྟེང་རིན་

པོ་ཆེ་མཆོག་སོགས་ཕེབས་འདུག

	 ཕྱི་ཚེས་ ༢༨ ཉིན་གྱི་སྔ་དྲོ་བོད་མི་

མང་སྤྱི་འཐུས་དགེ་བཤེས་ལྷ་རམས་པ་གོ་

བོ ་བློ ་བཟང་ཕན་བདེ་མཆོག་དང་།  སྤྱི་

འཐུས་དགེ་བཤེས་ལྷ་རམས་པ་ཨ་ཀྲུག་ཚེ་

བརྟན་མཆོག་རྣམ་གཉིས་ནས་དགའ་ལྡན་ཁྲི་

ཐོག་ ༡༠༤ རྗེ་བཙུན་བློ་བཟང་བསྟན་འཛིན་

དཔལ་བཟང་པོ་མཆོག་ལ་མཇལ་ཁ་ཞུས་པ་

དང་།  དེའི་སྐབས་སྤྱི་འཐུས་རྣམ་པ་གཉིས་

ནས་རི་བོ་དགེ་ལུགས་པ་ཡོངས་ཀྱི་ཚབ་

ཞུས་ཏེ།  དགའ་ལྡན་ཁྲི་ཟུར་རིན་པོ་ཆེ་

མཆོག་གིས་རྗེ་རིན་པོ་ཆེའི་བསྟན་པ་འཛིན་

སྐྱོང ་སྤེལ ་གསུམ་གྱི ་ཐོག ་མཛད་རྗེས་

རླབས་པོ་ཆེ་བཞག་གནང་བར་ཐུགས་རྗེ་

ཆེ་ཞུས་པ་དང་། མ་འོངས་པར་ཡང་བསྟན་

འགྲོའི་དོན་དུ་སྐུ་ཚེ་ཡུན་རིང་བཞུགས་རྒྱུའི་

གསོལ་འདེབས་ཞུས་པར།  རིན་པོ ་ཆེ ་

མཆོག་གིས་ཐུགས་མཉེས་ཆེན་པོས་སྐུ་

ཁྲི་འདོན་མཛད་སྒོ།

གཟུགས་ཀྱི་གནས་བབ་སྣང་དག་མེད་པའི་

སྐོར་དང་།  མུ་མཐུད་ཕྱག་ལས་ཧུར་ཐག་

གནང་དགོས་པའི་བཀའ་སློབ་ཕེབས།  དེ་

ནས་དགའ་ལྡན་ཁྲི་ཟུར་རིན་པོ་ཆེ་མཆོག་

སེ་ར་དགོན་པར་ཆིབས་ཐོན་མཛད་སྐབས། 

སྤྱི་འཐུས་རྣམ་པ་གཉིས་ནས་ཕེབས་སྐྱེལ་

ཞུས་གནང་ཡོད་འདུག

	 དེ ་རྗེས་བོད་མི ་མང་སྤྱི ་འཐུས་

རྣམ་པ་གཉིས་ནས་སེར་སྨད་མཁན་པོ་སྤྲུལ་

སྐུ་བསྟན་འཛིན་བདེ ་ལེགས་རིན་པོ ་ཆེ ་

མཆོག་ལ་གསར་མཇལ་དང་བཀའ་སློབ་

ལམ་སྟོན་ཞུས་པར།  རིན་པོ་ཆེ་མཆོག་

གིས་གཙོ་བོ་སྤྱི་ནོར་༧གོང་ས་༧སྐྱབས་

མགོན་ཆེན་པོ་མཆོག་གི་བཀའ་གསུང་ཅི་

སྒྲུབ་གནང་དགོས་རྒྱུ་གལ་ཆེ་ཤོས་ཡིན་པ་

དང་། སྟོ ན་པ་ཞལ་བྱོན་པའི་སྐབས་སུའང་

ཚང་མའི་འདོད་པ་བསྐོང་ཐུབ་མེད་པ་ལྟར། 

ཚང་མའི་ཐུགས་ལ་བབ་པ་ཞིག་ཡོང་རེ་

མེད་ཀྱང་ལས་དོན་གང་བྱས་ནའང་ལྷག་

བསམ་རྣམ་དག་དང་།  དྲང་པོ་དྲང་གཞག་

བྱེད་དགོས་པའི་ལམ་སྟོན་གནང་འདུག 

	 དེ་ཡང་མཁས་གྲུབ་ཐམས་ཅད་

མཁྱེན་པས།  དཔལ་ལྡན་ཡོན་ཏན་ཚོགས་

ཀྱི་བྱེད་པོ་ཡིས། །མི་འཇིགས་སེང་གེ་ཁྲི་ལ་

དབང་བསྐུར་བ། །རྒྱལ་བ་གཉིས་པའི་རྒྱལ་

ཚབ་ཆོས་ཀྱི་རྗེ།  །མི་ཕམ་བླ་མ་གཉིས་པ་

རྒྱལ་གྱུར་ཅིག  །ཤིས་ཚིག་སྙན་མོའི ་

དབྱངས་ཀྱི་སྡུན་བསུས་ཏེ། ཕྱི་ཚེས་ ༢༩ 

གཟའ་སྐར་འཕྲོད ་སྦྱོར ་དགེ ་བའི ་ཉིན། 

འཇམ་མགོན་རྒྱལ་བའི་གདུང་འཚོབ་དགའ་

ལྡན་ཁྲི་ཆེན་རྡོ་རྗེ་འཆང་རྗེ་བཙུན་བློ་བཟང་

རྡོ་རྗེ་དཔལ་བཟང་པོ་མཆོག་འབྲོག་རི་བོ་ཆེ་

དགའ་ལྡན་རྣམ་པར་རྒྱལ་བའི་གླིང་དུ་མི་

འཇིགས་གདོང་ལྔས་གཏེག་པའི་གསེར་གྱི་

ཁྲི་འཕང་མཐོན་པོར་ཞབས་ཟུང་གསེར་གྱི་

འཁོར་ལོ ་རེ ་ཁ་མངོན་པར་བཀོད་པའི ་

གསེར་ཁྲི་མངའ་གསོལ་གྱི་མཛད་སྒོ་ཁག་

ལེགས་པར་བསྐྱངས་ཏེ་འབྲས་སྤུངས་བློ་

གསལ་གླིང ་ཚུལ་ཁང་ཁམས་ཚན་དུ ་

ཆིབས་བསྒྱུར་བཀའ་དྲིན་མཛད་ནས་ཁྲི་

སྟོན་མཛད་སྒོ་ཞིག་ཚོགས་སྐབས་བོད་མི་

མང་དགེ་ལུགས་སྤྱི་འཐུས་དགེ་བཤེས་ལྷ་

རམས་པ་གོ་བོ་བློ་བཟང་ཕན་བདེ་མཆོག་

དང་།  བོད་མི་མང་དགེ་ལུགས་སྤྱི་འཐུས་

དགེ་བཤེས་ལྷ་རམས་པ་ཨ་ཀྲུག་ཚེ་བརྟན་

མཆོག་རྣམ་པ་གཉིས་མཉམ་ཞུགས་དང་། 

ཕྱི་དྲོ་ཆུ་ཚོད་ ༤།༣༠ ཐོག་འཇམ་མགོན་

རྒྱལ་བའི་གདུང་འཚོབ་དགའ་ལྡན་ཁྲི་ཆེན་

རྡོ་རྗེ་འཆང་རྗེ་བཙུན་བློ་བཟང་རྡོ་རྗེ་དཔལ་

བཟང་པོ ་མཆོག་ལ་མཇལ་བཅར་ཞུས་

ཏེ།  སངས་རྒྱས་བསྟན་པ་དང་འགྲོ་བའི་

དོན་དུ་སྐུ་ཚེ ་བསྐལ་བརྒྱར་བསྟན་པའི ་

གསོལ་འདེབས་ཀྱང་ཞུས་འདུག །

ཕྱི་ལོ་ ༢༠༢༤ ཟླ་ ༡༡ ཚེས་ ༢༩ ཉིན་འཇམ་མགོན་རྒྱལ་བའི་གདུང་འཚོབ་དགའ་ལྡན་ཁྲི་ཆེན་རྡོ་རྗེ་འཆང་རྗེ་བཙུན་བློ་བཟང་རྡོ་རྗེ་དཔལ་
བཟང་པོ་མཆོག་འབྲས་སྤུངས་བློ་གསལ་གླིང་ཚུལ་ཁང་ཁམས་ཚན་དུ་ཆིབས་བསྒྱུར་བཀའ་དྲིན་མཛད་ནས་ཁྲི་སྟོན་མཛད་སྒོ་ཞིག་ཚོགས་
སྐབས་བོད་མི་མང་དགེ་ལུགས་སྤྱི་འཐུས་དགེ་བཤེས་ལྷ་རམས་པ་གོ་བོ་བློ་བཟང་ཕན་བདེ་མཆོག་དང་དགེ་ལུགས་སྤྱི་འཐུས་དགེ་བཤེས་ལྷ་
རམས་པ་ཨ་ཀྲུག་ཚེ་བརྟན་མཆོག་རྣམ་གཉིས་ནས་རིན་པོ་ཆེ་མཆོག་ལ་མཇལ་བཅར་ཞུ་སྐབས། 

༄༅། །ཕྱི་ལོ་ ༢༠༢༤ ཟླ་ ༡༡ ཚེས་ ༡༨ 

ཉིན་སྐབས་ ༡༧ པའི་བོད་མི་མང་སྤྱི་འཐུས་

ལྷན་ཚོགས་ཀྱི་དཔལ་ལྡན་ཚོགས་གཙོ་

མཁན་པོ ་བསོད ་ནམས་བསྟན་འཕེལ་

མཆོག་གིས་སྣེ་ཁྲིད་པའི་བོད་མི་མང་སྤྱི་

འཐུས་སྐུ་ཚབ་ཚོགས་ཆུང་ཞིག་ཨིན་ཡུལ་

རྒྱལ་ཁབ་ཀྱི་གྲོས་ཚོགས་ནང་ཆེད་ཕེབས་

གནང་སྟེ་གནད་ཡོད་མི་སྣ་སོགས་མཇལ་

འཕྲད་ཀྱིས་ཐེངས་འདིའི་གཞུང་འབྲེལ་ལས་

དོན་དབུ་འཛུགས་གནང་ཡོད་པ་རེད།

	 དེ ་ཡང་བོད་མི ་མང་སྤྱི ་འཐུས་

ལྷན་ཚོགས་ཀྱི་སྐུ་ཚབ་ཚོགས་ཆུང་ནས་

དཔལ་ལྡན་ཚོགས་གཙོ་མཆོག་གིས་སྣེ་ཁྲིད་པའི་བོད་མི་མང་སྤྱི་འཐུས་ལྷན་ཚོགས་ཀྱི་སྐུ་ཚབ་ཚོགས་ཆུང་ནས་ཨིན་ཡུལ་དང་སི་

ཀོཊ་ལེན་ཌིའི་ནང་གཞུང་འབྲེལ་ཕྱོགས་ཕེབས་ལེགས་གྲུབ་བྱུང་བ། 

ཕྱི་ལོ་ ༢༠༢༤ ཟླ་ ༡༡ ཚེས་ ༡༨ ཉིན་དཔལ་ལྡན་བོད་མི་མང་སྤྱི་འཐུས་ཚོགས་གཙོ་མཁན་པོ་བསོད་ནམས་བསྟན་འཕེལ་མཆོག་ནས་ཨིན་
ཡུལ་གྲོས་ཚོགས་འོག་མའི་མང་ཚོགས་རྩིས་ཁྲའི་ཚོགས་ཆུང་གི་ཚོགས་གཙོ་དང་།  རྙིང་ཞེན་སྲིད་དོན་ཚོགས་པའི་གྲོས་ཚོགས་འཐུས་མི་སྐུ་
ཞབས་ཇེ་ཕི་རི་ ཁི་ལིབ་ཊོན་ བྷ་རོན་ (Sir Geoffrey Clifton Browne, Conservative Party M.P, Chairperson of the Public 

Accounts Committee (PAC) of the House of Commons) མཆོག་དང་ལྷན་མཇལ་འཕྲད་གནང་སྐབས། 

ཨིན ་ཡུལ་གྲོས་ཚོགས་འོག་མའི ་མང་

ཚོགས་རྩིས་ཁྲའི་ཚོགས་ཆུང་གི་ཚོགས་

གཙོ་དང་། རྙིང་ཞེན་སྲིད་དོན་ཚོགས་པའི་

གྲོས་ཚོགས་འཐུས་མི་སྐུ་ཞབས་ཇེ་ཕི་རི་ 

ཁི་ལིབ་ཊོན་ བྷ་རོན་ (Sir Geoffrey 

Clifton Browne, Conservative 

Party M.P, Chairperson of the 

Public Accounts Committee 

(PAC) of the House of Com-

mons)  མཆོག་དང་ལྷན་མཇལ་འཕྲད་

གནང་ཞིང་།  དེའི་སྐབས་ཨིན་ཡུལ་གྲོས་

ཚོགས་ཀྱི་མང་ཚོགས་རྩིས་ཁྲའི་ཚོགས་

ཆུང་དང་།  བོད་མི ་མང་སྤྱི་འཐུས་ལྷན་

ཚོགས་ཀྱི་སྐུ་ཚབ་ཚོགས་ཆུང་དབར་ཕན་

ཚུན་སོ་སོའི་སྒྲིག་འཛུགས་ཀྱི་སྒྲོམ་གཞི་

དང་། སྒྲིག་གཞི་དང་བརྒྱུད་རིམ། ལས་དོན་

གནང་ཕྱོགས་བཅས་ཀྱི་ཐོག་ཕན་ཚུན་གོ་

རྟོགས་སྤེལ་རེས་དང་། དེ་བཞིན་སྤྱི་ལྷན་སྐུ་

ཚབ་ཚོགས་ཆུང་ལ་དེ་གའི་མང་ཚོགས་

རྩིས་ཁྲའི་ཚོགས་ཆུང་འཚོགས་བཞིན་པ་

དངོས་སུ་གཟིགས་ཞིབ་གནང་རྒྱུའི ་གོ ་

སྐབས་བྱུང་བ་སོགས་ཨིན་ཡུལ་གྲོས་

ཚོགས་ཀྱི་ལས་དོན་བྱེད་ཕྱོགས་དང་། ཐག་

གཅོད་གནང་སྟངས་སོགས་ཀྱི་ཐོག་རྒྱུས་

ལོན་གནང་ཡོད་འདུག

	 དེ ་རྗེས་བོད་མི ་མང་སྤྱི ་འཐུས་

ལྷན་ཚོགས་ཀྱི་སྐུ་ཚབ་ཚོགས་ཆུང་ནས་

གཞན་གནད་ཡོད་མི་སྣ་ཁག་ཅིག་དང་ལྷན་

མཇལ་འཕྲད་ཀྱིས་ཕན་ཚུན་བཀའ་བསྡུར་

ལྷུགས་པོ་གནང་ཞིང་། དེའི་སྐབས་གཙོ་བོ་

ཨིན་ཡུལ་གྲོས་ཚོགས་གོང་མའི་སྒྲོམ་གཞི་

དང་། ཁྲིམས་བཟོའི་ལས་དོན་གནང་ཕྱོགས། 

གྲོས་ཚོགས་གོང་མའི་འཐུས་མི་རྣམ་པའི་

འགན་དབང་སྐོར་དང་། དེ་བཞིན་ཨིན་ཡུལ་

རྒྱལ་ཁབ་དང་བོད་མི་མང་སྤྱི་འཐུས་ལྷན་

ཚོགས་ཀྱི་ཁྲིམས་བཟོའི་ལས་དོན་གནང་

ཕྱོགས་དང་།  འཛིན་སྐྱོང་གི་སྒྲོམ་གཞི་

གཞུང་འབྲེལ་ཕྱོགས་ཕེབས།

སོགས་ཀྱི་ཐོག་ཕན་ཚུན་མཚུངས་བསྡུར་

ཡང་གནང་ཡོད་འདུག

	 གཞན་ཡང་བོད་མི་མང་སྤྱི་འཐུས་

ལྷན་ཚོགས་ཀྱི་སྐུ་ཚབ་ཚོགས་ཆུང་ནས་གོ་

སྐབས་དེ་བརྒྱུད།  ད་ལྟའི་བོད་ནང་གི་འགྲོ་

བ་མིའི་ཐོབ་ཐང་དང་འབྲེལ་ཏེ། བོད་ནང་རྒྱ་

ནག་དམར་གཞུང་གིས་བོད་ཀྱི་ཆོས་དང་། 

རིག་གཞུང་། སྐད་ཡིག མི་རིགས་ཀྱི་ངོ་བོ་

དང་བཅས་པ་རྩ་མེད་བཟོ་རྒྱུའི་སྲིད་བྱུས་

ལག་བསྟར་གྱིས་གཞིས་ལུས་བོད་མི ་

རྣམས་སྡུག་སྦྱོང་མནར་གཅོད་མྱོང་བཞིན་

པ་སོགས་ད་ལྟ་མུ་མཐུད་འཕྲད་བཞིན་པའི་

དཀའ་ངལ་ཁག་གསལ་སྟོན་གྱིས་རྒྱལ་

སྤྱིའི་སྟེང་བོད་ནང་གི་ད་ལྟའི་ཛ་དྲག་གནས་

སྟངས་ཐོག་སྔར་ལྷག་དོ་སྣང་དང་རྒྱབ་སྐྱོར་

དགོས་སྐོར་སོགས་གསུངས་གནང་འདུག

	 ཕྱི་ཚེས་ ༡༩ ཉིན་ཨིན་ཡུལ་གྲོས་

ཚོགས་འོག་མའི་ཚོགས་གཙོ་སྐུ་ཞབས་

ལེན་ཌི་སི་  ཧོ་ཡེལ་  (Sir  Lindsay 

Hoyle, Speaker of the House of 

Commons) མཆོག་དང་། ཨིན་ཡུལ་

གྲོས་ཚོགས་འོག་མའི་འཐུས་མི་དང་།  གུ་

ཡངས་མང་གཙོ ་སྲིད་དོན་ཚོགས་པའི ་

མགྲིན་ཚབ་པ་ལྕམ་སྐུ་ཇུ་ལེ ་  སི ་མིཏ་ 

(Baroness Julie Smith, Liberal 

D e m o c r a t   S p o k e s p e r -

son  on  Defence (House of 

Lords) and Member of the 

Federal Executive Committee) 

མཆོག གྲོས་ཚོགས་གོང་མའི་འཐུས་མི་སྐུ་

ཞབས་ཌེ་ཝི་ཌི་  ཨལ་ཊོན་ (David Al-

ton, Member of the House of 

Lords) མཆོག གུ་ཡངས་མང་གཙོ་སྲིད་

དོན་ཚོགས་པ་ནས་ཡིན་པ་གྲོས་ཚོགས་

འོག་མའི་འཐུས་མི་སྐུ་ཞབས་བྷོ་བྷེ་  ཌིན་ 

(S i r   Bobby  Dean,   L iberal 

DemocratMember of Parlia-

ment)  མཆོག་བཅས་དང་ལྷན་རིམ་པས་

མཇལ་འཕྲད་གནང་ཡོད་འདུག

	 མཇལ་འཕྲད་སྐབས།  ཨིན་ཡུལ་

གྲོས་ཚོགས་ནང་ཁྲིམས་བཟོའི་ལས་དོན་

གྱི་བརྒྱུད་རིམ་སྟེ།  ཐོག་མར་སྲིད་དོན་

ཚོགས་པའི་སྲིད་བྱུས་གཏན་འབེབས་དང་། 

དེ ་ནས་གྲོས་ཚོགས་གོང་མའི་ནང་སྲིད་

བྱུས་བསྐྱར་ཞིབ།  མཐའ་མ་གྲོས་ཚོགས་

གོང་འོག་གཉིས་ཀྱི་ནང་གྲོས་ཆོད་སྙན་སྒྲོན་

དང་།  བགྲོ་གླེང་།  གཏན་འབེབས་གནང་

ཕྱོགས་བཅས་ཀྱི་བརྒྱུད་རིམ་ཐོག་ངོ་སྤྲོད་

གནང་བ་དང་།  དེ་བཞིན་ཨིན་ཡུལ་གྲོས་

ཚོགས་འོག་མའི ་ཚོགས་གཙོའི ་འགན་

དབང་བཅས་ཀྱི་ཐོག་རྒྱུས་ལོན་གནང་འདུག

	 སྐབས་དེར་དཔལ་ལྡན་ཚོགས་

གཙོ་མཆོག་གིས།  ད་ལྟའི་རྒྱ་ནག་དམར་

གཞུང་འོག་བོད་ནང་གི་འགྲོ་བ་མིའི་ཐོབ་

ཐང་ཇེ་ཞན་ཇེ་སྡུག་ཏུ་འགྲོ་བཞིན་ཡོད་པའི་

གནས་སྟངས་དང་འབྲེལ་ཏེ། བོད་པའི་སློབ་

གྲྭ་ཁག་བཙན་ཤེད་ཐོག་སྒོ་བརྒྱབ་བཅུག་པ་

དང་།  བོད་ཕྲུག་རྣམས་རྒྱའི་གཏན་འཇགས་

སློབ་གྲྭའི་ནང་སློབ་འཇུག་བྱེད་བཅུག་པ། 

ཕྱི་ལོ་ ༢༠༢༤ ཟླ་ ༡༡ ཚེས་ ༡༩ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་དཔལ་ལྡན་ཚོགས་གཙོ་མཁན་པོ་བསོད་ནམས་བསྟན་འཕེལ་
མཆོག་གིས་སྣེ་ཁྲིད་པའི་བོད་མི་མང་སྤྱི་འཐུས་སྐུ་ཚབ་ཚོགས་ཆུང་ནས་ཨིན་ཡུལ་གྲོས་ཚོགས་འོག་མའི་ཚོགས་གཙོ་སྐུ་ཞབས་ལེན་ཌི་
སི་  ཧོ་ཡེལ་  (Sir  Lindsay Hoyle, Speaker of the House of Commons) མཆོག་དང་མཇལ་འཕྲད་གནང་སྐབས། 

བོད་མི་རྣམས་ཀྱི་རིགས་རྫས་བསྡུ་ལེན་

སོགས་ཀྱི་གནས་སྟངས་གསལ་སྟོན་གྱིས་

བོད་ཀྱི་ཆོས་དང་། རིག་གཞུང་། སྐད་ཡིག 

མི་རིགས་ཀྱི་ངོ ་བོ་དང་བཅས་པ་ཉམས་

དམས་རྩ་བརླག་ཏུ་གཏོང་རྒྱུའི་གདུག་རྩུབ་

ཅན་གྱི་སྲིད་བྱུས་ལག་བསྟར་གྱིས་བོད་

རིགས་རྣམས་རྒྱ་རིགས་ནང་མཉམ་བསྲེས་

གཏོང་བཞིན་ཡོད་པའི་སྐོར་སོགས་ད་ལྟའི་

བོད་ནང་གི་ཛ་དྲག་གནས་སྟངས་སྐོར་ཞིབ་

ཕྲ་ངོ་སྤྲོད་དང་། བོད་རྒྱའི་དཀའ་རྙོག་སེལ་

ཐབས་སུ་ཕྱོགས་གཉིས་ཕན་ཚུན་འབྲེལ་

མོལ་གནང་རྒྱུ་གལ་ཆེན་པོ་ཡིན་པ།  ཨ་

རིའི་གཞུང་ནས་བོད་རྒྱའི་རྩོད་རྙོག་སེལ་

བར་སྐུལ་འདེད་ཀྱི ་ཁྲིམས་ཡིག་གཏན་

འབེབས་གནང་བ་ལྟར་ཨིན་ཡུལ་གྲོས་

ཚོགས་ནས་ཀྱང་དེ་ལྟར་ཁྲིམས་ཡིག་གཏན་

འབེབས་གནང་སྐྱོང་ཡོང་བའི་སྐོར་སོགས་

ཞུས་གནང་འདུག

	 ཕྱི་ཚེས་  ༢༠  ཉིན་ཨིན་ཡུལ་

གཞུང་གི་སློབ་སྟོན་པ་སྐུ་ཞབས་ཌེ་ཝིཌ་ ཊོ་

རན་སི་ (David Torrance, Govern-

ment Advisor) མཆོག་དང༌། གྲོས་

ཚོགས་ཀྱི་ཕྱི་འབྲེལ་ལས་དོན་ཚོགས་ཆུང་ 

(Foreign Affairs Committee) གི་

ཚོགས་མི་གྲོས་ཚོགས་འཐུས་མི་ཌན་ ཀར་

ཌེན་ (MP Dan Carden) མཆོག་དང་། 

ཚོགས་མི་གྲོས་ཚོགས་འཐུས་མི་བེ་ལེར་ 

མེག་ཌོ་གྷལ་ (MP Blair McDougall) 

མཆོག་བཅས་དང་ལྷན་རིམ་པས་མཇལ་

འཕྲད་དང།  དེ ་བཞིན་ཨིན་ཡུལ་གྲོས་

ཚོགས་འོག་མའི་ནང་གི་ཚོགས་གཙོའི ་

གྲོས་ཚོགས་ཀྱི ་ལས་རིམ་གཟིགས་ས་ 

(Speaker’s Gallery) ནང་བོད་མི་མང་

སྤྱི་འཐུས་སྐུ་ཚབ་ཚོགས་ཆུང་གི་ཚོགས་མི་

རྣམ་པ་གདན་ཞུས་ཀྱིས་ཨིན་ཡུལ་སྲིད་

བློན་མཆོག་གིས་དྲིས་ལན་གྱི་གྲོས་ཚོགས་

ལས་རིམ་ཁག་གཟིགས་ཞིབ་དང་།  དགོང་

དྲོ་ཨིན་ཡུལ་གྱི་སྲིད་དོན་ཚོགས་པ་ཡོངས་

ལས་གྲུབ་པའི ་གྲོས་ཚོགས་ཀྱི ་ཚོགས་

པ་  (All-Party  Parliamenta-

ry  Group (APPG)) ཞེས་པའི་ཚོགས་

མི་རྣམས་དང་ལྷན་བོད་དང་། ཧོང་ཀོང་། ཡུ་

གུར་སོགས་འགྲོ་བ་མིའི་ཐོབ་ཐང་གི་གནད་

དོན ་དང་འབྲེལ་བའི ་ཐོག ་ཚོགས་འདུ་

ཚོགས་འདུག

	 ཨིན་ཡུལ་གཞུང་གི་སློབ་སྟོན་པ་

མཆོག་དང་ལྷན་མཇལ་འཕྲད་སྐབས། ཨིན་

ཡུལ་གཞུང་གི་འཛིན་སྐྱོང་གི་འགྲོ་སྟངས་

དང་། དེ་གའི་དབུས་གཞུང་དང་། སི་ཀོཊ་

ལེན་ཌི། ཝེལ་སི། བྱང་ཨར་ལེན་ཌི་བཅས་

ཀྱི་རང་སྐྱོང་གཞུང་སོ་སོའི་དབར་འབྲེལ་

ལམ་གནང་ཕྱོགས་སྐོར། དབུས་སའི་སྲིད་

བྱུས་གཅིག་མཚུངས་ཡོང་ཐབས་དང་། རྩོད་

རྙོག་སེལ་ཐབས་ཀྱི་ཐབས་ལམ། གཞུང་གི་

རིམ་པ་སྟེང་འོག་གི་འཛིན་སྐྱོང་གི་སྒྲོམ་

གཞིའི་ནང་མཐུན་ལམ་ཡོང་རྒྱུར་གདོང་

ལེན་ཞུ་དགོས་ཁག  ཨིན་ཡུལ་གཞུང་གི་

ཐོག་ནས་ས་གནས་སྲིད་གཞུང་ཁག་ལ་རང་

སྐྱོང་གི་གནས་བབ་ཚགས་ཚུད་བསྐྲུན་པའི་

ཐོག་རྒྱལ་ཁབ་གཅིག་གི་མཐུན་སྒྲིལ་རྒྱུན་

སྐྱོང་ཡོང་བའི་འགྲོ་ལུགས་སྐོར་སོགས་ཀྱི་

ཕྱི་ལོ་ ༢༠༢༤ ཟླ་ ༡༡ ཚེས་ ༡༩ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་དཔལ་ལྡན་ཚོགས་གཙོ་མཁན་པོ་བསོད་ནམས་བསྟན་འཕེལ་
མཆོག་གིས་སྣེ་ཁྲིད་པའི་བོད་མི་མང་སྤྱི་འཐུས་སྐུ་ཚབ་ཚོགས་ཆུང་ནས་ཨིན་ཡུལ་གྱི་གྲོས་ཚོགས་གོང་མའི་འཐུས་མི་སྐུ་ཞབས་ཌེ་ཝི་
ཌི་  ཨལ་ཊོན་ (David Alton, Member of the House of Lords) མཆོག་དང་མཇལ་འཕྲད་གནང་སྐབས། 

གཞུང་འབྲེལ་ཕྱོགས་ཕེབས།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

ཐོག་གསུངས་འདུག

	 གྲོས་ཚོགས་ཀྱི་ཕྱི་འབྲེལ་ལས་

དོན་ཚོགས་ཆུང་གི་ཚོགས་མི་གྲོས་ཚོགས་

འཐུས་མི་རྣམས་དང་མཇལ་འཕྲད་སྐབས། 

རྒྱལ་སྤྱིའི་འབྲེལ་ལམ་ཐོག་ཕྱི་འབྲེལ་ལས་

དོན་ཚོགས་ཆུང་གི་འགན་འཁྲི་དང་། རྒྱལ་

སྤྱིའི་གྲོས་ཚོགས་ཀྱི་ཚོགས་ཆུང་གཞན་

ཁག་དང་མཉམ་འབྲེལ་གནང་ཕྱོགས། དེ་

བཞིན་རིག་གཞུང་སྲུང་སྐྱོབ་དང་། རང་ཐག་

རང་གཅོད་ཀྱི་ཐོབ་ཐང་སོགས་འཛམ་གླིང་

སྤྱིའི་དཀའ་ངལ་སེལ་རྒྱུའི་ཐབས་ལམ་སྐོར། 

བོད་ཀྱི་གནད་དོན་ཨིན་ཡུལ་གྲོས་ཚོགས་

ཕྱི་འབྲེལ་ལས་དོན་ཚོགས་ཆུང་གི་སྲིད་

བྱུས་ནང་འཇུག་ཐབས་སྐོར་སོགས་ཀྱི ་

བཀའ་བསྡུར་གནང་འདུག

	 ཨིན་ཡུལ་གྱི་སྲིད་དོན་ཚོགས་པ་

ཡོངས་ལས་གྲུབ་པའི ་གྲོས་ཚོགས་ཀྱི ་

ཚོགས་པ་  (All-Party  Parliamen-

tary  Group  (APPG))  ཞེས་པའི་

ཚོགས་མི་རྣམས་དང་མཇལ་འཕྲད་སྐབས། 

བོད་དོན་ཐོག་རྒྱབ་སྐྱོར་གྱི་མཉམ་ལས་

གནང་ཕྱོགས་དང༌།  བོད་དོན་ཞུ་སྐུལ་གྱི་

ཐབས་ལམ་སྐོར།  རྒྱ་དམར་གཅིག་སྡུད་

དབང་འཛིན་འོག བོད་མི་དང༌། ཧོང་ཀོང་། 

ཡུ་གུར་མི་རིགས་བཅས་ཀྱིས་མྱངས་དང་

མྱོང་བཞིན་པའི་དཀའ་སྡུག་སྐོར།  འགྲོ་བ་

མིའི་ཐོབ་ཐང་སྤྱི་དང་ལྷག་པར་དུ་བོད་དང་། 

ཧོང་ཀོང་། ཡུ་གུར་བཅས་ཀྱི་ཛ་དྲག་གནས་

སྟངས། ཨིན་ཡུལ་གྲོས་ཚོགས་ཀྱི་ཐོག་ནས་

ཁྲིམས་བཟོའི་ལས་དོན་དང་།  ཞུ་སྐུལ་གྱི་

ཐོག་ནས་དེ་འབྲེལ་དཀའ་ངལ་སེལ་ཐབས་

ཇི་ཡོད་ཐོག་བཀའ་བསྡུར་གནང་འདུག

	 ཕྱི་ཚེས་ ༢༡ ཉིན་སློབ་སྟོན་པ་ཨ་

ཡན་ གྷིལ་ (Ian Gill) ལགས་ཀྱིས་ཆབ་

སྲིད་ཀྱི ་འབྲེལ་ལམ་གོང་མཐོར་གཏོང་

ཐབས་དང་།  འཆར་གཞི་བཟོ་རྒྱུར་དཔྱད་

ཞིབ་དང་འབྲེལ་བའི་ཐོག་ལྷན་ཚོགས་ཤིག་

ཚོགས་རྗེས། ཐེངས་འདིའི་ལོན་ཊོན་ནང་གི་

ཤེས་ཡོན་ལས་འཆར་དང་འབྲེལ་བའི་ལས་

རིམ་ཁག་མཇུག་བསྒྲིལ་ཡོད་འདུག

	 ཚོགས་ཐེངས་དང་པོའི་ཐོག་ཆབ་

སྲིད་ཀྱི་འབྲེལ་ལམ་ཚགས་ཚུད་ཡོང་རྒྱུའི་

གཞི་རྩའི་དོན་གནད་ཁག་དང་། བརྡ་འཕྲིན་

གྱི་ཐབས་བྱུས།  སྒེར་དང་ཆེད་ལས་ཐོག་

མཐོང་སྣང་ཡག་པོ་བཟོ་རྒྱུ།  ཚད་ལྡན་གྱི་

སྲིད་བྱུས་གཏན་འབེབས་ལག་བསྟར་བྱ་

ཐུབ་ཐབས་བཅས་ཀྱི་ཐོག་འགྲེལ་བརྗོད་

དང་།  ཚོགས་འདུའི་ནང་མཉམ་ཞུགས་

གནང་མཁན་ཡོངས་ནས་དམིགས་སའི་

མང་ཚོགས་ལ་དཔག་པའི་གནས་ཚུལ་ཡང་

དག་པ་འགྲེལ་བརྗོད་གནང་ཐུབ་རྒྱུའི་ཐོག་

གོ་བསྡུར་དང་། དེ་ཡང་གཙོ་བོ་བོད་དོན་

སྐོར་འགྲེལ་བརྗོད་དང་། བོད་ཀྱི་རྩ་དོན་ཐོག་

རྒྱབ་སྐྱོར་བ་བཅས་བརྒྱུད་བོད་ཀྱི་གནད་

དོན་རྒྱལ་སྤྱིའི་ཐོག་ཤུགས་ཆེར་སྤེལ་ཏེ། 

རྒྱ་ནག་དམར་གཞུང་འོག་དཀའ་སྡུག་

མྱངས་དང་མྱོང་བཞིན་པའི་གནས་ཚུལ་

རྣམས་འགྲེལ་བརྗོད་ཚད་ལྡན་ཐུབ་རྒྱུའི་

ཐོག་བགྲོ་གླེང་གནང་འདུག

ཕྱི་ལོ་ ༢༠༢༤ ཟླ་ ༡༡ ཚེས་ ༢༠ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་དཔལ་ལྡན་ཚོགས་གཙོ་མཁན་པོ་བསོད་ནམས་བསྟན་འཕེལ་
མཆོག་གིས་སྣེ་ཁྲིད་པའི་བོད་མི་མང་སྤྱི་འཐུས་སྐུ་ཚབ་ཚོགས་ཆུང་ནས་ཨིན་ཡུལ་གྲོས་ཚོགས་ཀྱི་ཕྱི་འབྲེལ་ལས་དོན་ཚོགས་ཆུང་ (Foreign 

Affairs Committee) གི་ཚོགས་མི་གྲོས་ཚོགས་འཐུས་མི་ཌན་ ཀར་ཌེན་ (MP Dan Carden) མཆོག་དང་། ཚོགས་མི་གྲོས་ཚོགས་
འཐུས་མི་བེ་ལེར་ མེག་ཌོ་གྷལ་ (MP Blair McDougall) མཆོག་དང་མཇལ་འཕྲད་གནང་སྐབས། 

	 ཚོ ག ས ་ ཐེ ང ས ་ ག ཉི ས ་ པ འི ་

སྐབས།  འདས་པའི་བདུན་ཕྲག་ནང་གོ་

བསྡུར་བྱུང་བའི་གལ་གནད་ཆེ་བའི་གནས་

ཚུལ་ཁག་གི་ཐོག་བསྐྱར་ཞིབ་དང་།  གནས་

སྟངས་ལ་དཔག་པའི་ཇི་ལྟར་ལག་བསྟར་

གནང་ཐུབ་ཐབས།  ཞུ་སྐུལ་དང་ཐབས་

བྱུས་ཀྱི་ལས་དོན་ཚགས་ཚུད་དང་ནུས་པ་

ལྡན་པ་ཡོང་སླད་སྐབས་མཚམས་དཔྱད་

ཞིབ་བྱ་རྒྱུའི་ཐབས་ལམ་འདྲ་མིན་ཐོག་ལ་

བགྲོ་གླེང་གནང་འདུག

	 མཐའ་མ་ཞུ་སྐུལ་དང་འབྲེལ་ལམ་

གནང་ཕྱོགས་ཀྱི་ནུས་པ་གོང་མཐོར་ཡོང་

ཐབས་དང་།  དེ་དག་ནུས་པ་དང་ལྡན་པ་

ཞིག་ཡོང་བར་གནད་དོན་གང་ཞིག་ཡིན་

རུང་དེའི་ཐོག་འགྲེལ་བརྗོད་ཚད་ལྡན་ཐུབ་

རྒྱུ་དང་། མུ་མཐུད་སློབ་སྦྱོང་བྱ་རྒྱུ། བསྐྱར་

ཞིབ་བྱ་རྒྱུ་སོགས་ཀྱི་གལ་གནད་ཐོག་བགྲོ་

གླེང་གནང་འདུག

	 ཕྱི་ཚེས་ ༢༢ ཉིན་སྔ་དྲོ་དཔལ་

ལྡན་ཚོགས་གཙོ་མཆོག་གིས་སྣེ་ཁྲིད་པའི་

སྤྱི་འཐུས་སྐུ་ཚབ་ཚོགས་ཆུང་གི་ཚོགས་མི་

རྣམ་པ་སྐུ་ཚབ་དོན་གཅོད་ཁང་ལ་ཕེབས་

སྐབས། ཨིན་ཡུལ་སྐུ་ཚབ་དོན་གཅོད་ཚེ་

རིང་དབྱངས་སྐྱིད་ལགས་ཀྱིས་གཙོས་པའི་

ལས་བྱེད་རྣམས་ཀྱིས་ཕེབས་བསུའི་སྣེ ་

ལེན་དང་། དེ་ནས་ཨིན་ཡུལ་ནང་གི་བོད་

དོན ་རྒྱབ་སྐྱོར་ཚོགས་པའི ་ཚོགས་མི ་

རྣམས་དང་ལྷན་ཚོགས་འདུ་ཞིག་ཚོགས་

གནང་འདུག

	 དེའི ་སྐབས་དཔལ་ལྡན་ཚོགས་

གཙོ་མཆོག་གིས་འདས་པའི་ཉིན་གྲངས་

བཞིའི ་རིང་གི་ལས་རིམ་ནང་ཨིན་ཡུལ་

གྲོས་ཚོགས་ཀྱི་དབུ་ཁྲིད་དང་མཁས་དབང་

སོགས་མཇལ་འཕྲད་གནང་བའི་ཉམས་མྱོང་

བརྒྱུད་ལེགས་ཆ་གང་བྱུང་བ་དང་།  ལས་

རིམ་དེ་དག་དོན་ཕན་ལྡན་པ་བྱུང་བའི་སྐོར་

གསུངས་པ་དང་། དེ་བཞིན་ཨིན་ཡུལ་གྲོས་

ཚོགས་འཐུས་མིའི ་བོད་དོན་རྒྱབ་སྐྱོར་

ཚོགས་པ་དང་། ཧོང་ཀོང་། ཡུ་གུར་ཚོགས་

པ་བཅས་ཀྱི་དབར་ཐུན་མོང་གི་དམིགས་

ཡུལ་བསྒྲུབ་ཆེད་མཉམ་རུབ་ཐོག་ནས་ཨིན་

ཡུལ་གྲོས་ཚོགས་ནང་དེ ་དོན ་སྐོར་གོ ་

རྟོགས་སྤེལ་ཐུབ་ཐབས་བྱ་རྒྱུ་གལ་ཆེན་པོ་

ཡིན་པའི་སྐོར་དང་།  བོད་ཀྱི་གནད་དོན་

ཨིན་ཡུལ་གྱི་ཁྲིམས་བཟོའི་ལས་རིམ་ནང་

གི ་གནད་དོན་གལ་ཆེན་ཞིག་ཏུ་འགྱུར་

ཐབས་སུ་ཚང་མས་ནུས་པ་མཉམ་སྤུངས་

གནང་དགོས་སྐོར། བོད་ཀྱི་རྩ་དོན་གྱི་ནུས་

པ་གོང་མཐོར་གཏོང་ཆེད་འབྲེལ་ཡོད་གྲོས་

ཚོགས་ཀྱི་ཚོགས་ཆུང་ཁག་དང་འབྲེལ་བ་

གནང་སྟེ །  ཨ་རིའི ་གཞུང་གིས་གཏན་

འབེབས་གནང་བའི་བོད་རྒྱའི་རྩོད་རྙོག་

སེལ་བར་སྐུལ་འདེད་ཀྱི་ཁྲིམས་ཡིག་ལྟ་བུ་

ཞིག་དེ་གའི་གྲོས་ཚོགས་ནས་ཀྱང་གཏན་

འབེབས་ཡོང་ཐབས་གནང་དགོས་སྐོར་

སོགས་ཀྱི་ཐོག་གསུངས་འདུག

	 གཞན་ཡང་ཚོགས་འདུའི ་ཐོག 

རྒྱལ་སྤྱིའི་ནང་བོད་དོན་ཞུ་སྐུལ་གྱི་ནུས་པ་

གོང་མཐོར་གཏོང་རྒྱུའི་ཐབས་ལམ་དང་། 

བོད་ཀྱི་རྩ་དོན་གྱི་ནུས་པ་གོང་མཐོར་ཡོང་

བར་བོད་མིའི་སྒྲིག་འཛུགས་དང་། ཚོགས་

སྡེ་ཁག མི་མང་བཅས་ཀྱི་དབར་འབྲེལ་བ་

དམ་ཟབ་དགོས་རྒྱུའི་གལ་གནད། བོད་ཀྱི་

རྩ་དོན་ཐོག་ཚང་མས་མཉམ་རུབ་ཀྱི་ནུས་

པ་སྤུང་རྒྱུ་དང་རྒྱལ་སྤྱིའི་མཐུན་ཕྱོགས་

ཚོགས་སྡེ་ཁག་དང་མི་མང་རྣམས་མཉམ་

ཁྲིད་ཐུབ་རྒྱུའི་ཐབས་ལམ་བཙལ་རྒྱུའི་གལ་

གནད་སྐོར།  བོད་མི་མང་སྤྱི་འཐུས་ལྷན་

ཚོགས་དང་། ཨིན་ཡུལ་གྲོས་ཚོགས་དབར་

ཕན་ཚུན་འབྲེལ་བ་སྲ་བརྟན་དང་།  དེ་གའི་

གྲོས་ཚོགས་ནས་བོད་དོན་ཐོག་རྒྱབ་སྐྱོར་

བརྟན་པོ་ཡོང་ཐབས་བྱ་རྒྱུ།

	 གཞན་ཡང་རྒྱ་ནག་དམར་གཞུང་

གིས་བོད་ཀྱི་གནས་ཚུལ་རྫུན་སྒྲིག་འཁྱོག་

བཤད་རིགས་ལ་གདོང་ལེན་གནང་ཕྱོགས་

དང་། རྒྱལ་སྤྱིའི་ནང་བོད་ཀྱི་དངོས་ཡོད་

གནས་ཚུལ་འགྲེལ་བརྗོད ་གནང་ཐུབ་

དགོས་རྒྱུའི་གལ་གནད་སོགས་ཀྱི་ཐོག་

བཀའ་བསྡུར་གནང་འདུག

	 དེ་ཉིན་དགོང་མོར། ལོན་ཊོན་ནང་

རྟེན་གཞི་བྱས་པའི་འཇམ་དབྱངས་ཆོས་

ཚོགས་ནས་དཔལ་ལྡན ་ཚོགས་གཙོ ་

མཆོག་གིས་སྣེ་ཁྲིད་པའི་སྤྱི་འཐུས་རྣམ་པ་

གདན་ཞུས་ལྟར་དེ་གའི་ཆོས་ཚོགས་སུ་

ཕེབས་ཤིང་། དེའི་སྐབས་འཛིན་སྐྱོང་འགན་

འཛིན་བཙུན་མ་ཐུབ་བསྟན་སྒྲོལ་མ་ལགས་

དང་།  དགེ་རྒན་དགེ་བཤེས་བསྟན་འཛིན་

གཞུང་འབྲེལ་ཕྱོགས་ཕེབས།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

རྣམ་དག་ལགས།  སྐུ་གཞོགས་དབང་རྒྱལ་

ལགས།  སྤེན་པ་ལྷ་མོ་སེ་མོལ་སི་ལགས། 

དེ་བཞིན་ཨིན་ཡུལ་གནས་སྡོད་བོད་མི་

རྣམས་ནས་ཕེབས་བསུ་དང་།  དེ ་ནས་

དཔལ་ལྡན་ཚོགས་གཙོ་མཆོག་གིས་སྣེ་

ཁྲིད་པའི་བོད་མི་མང་སྤྱི་འཐུས་སྐུ་ཚབ་

ཚོགས་ཆུང་ནས། བོད་ཀྱི་ཐུན་མོང་མ་ཡིན་

པའི་རིག་གཞུང་དང་། སྐད་ཡིག་སྲུང་སྐྱོབ་

བྱ་རྒྱུར་ཚང་མས་མཉམ་རུབ་ཀྱི་ནུས་པ་

སྤུང་དགོས་པ་སོགས་ཀྱི་ཐོག་གསུངས་

གནང་ཡོད།

	 ཕྱི་ཚེས་ ༢༥ ཉིན་སྔ་དྲོ་སི་ཀོཊ་

ལེན་ཌི་ཤེས་ཡོན་ལས་འཆར་དང་འབྲེལ་

བའི་ལས་རིམ་དབུ་འཛུགས་ཀྱིས་ཐོག་མར་

སྐུ་ཞབས་ཨ་ཡན་ གྷིལ་ (Ian Gill) ལགས་

ཀྱིས་སྤྱི ་འཐུས་ལྷན་ཚོགས་ཀྱི ་སྐུ་ཚབ་

ཚོགས་ཆུང་གི་ཚོགས་མི་རྣམས་ལ་སི་ཀོཊ་

ལེན་ཌིའི་གྲོས་ཚོགས་སྐོར་ཞིབ་ཕྲ་ངོ་སྤྲོད་

དང་།  དེ་ནས་སི་ཀོཊ་ལེན་ཌིའི་ངལ་རྩོལ་

སྲིད་དོན་ཚོགས་པ་ནས་ཡིན་པའི་གྲོས་

ཚོགས་འཐུས་མི་དང་།  བློན་ཆེན་ཟུར་པ་

ལྕམ་སྐུ་ས་རཱ་ བྷོ ་ཡག་  (Sarah  Boy-

ack, Scottish Labour MSP and 

former Minister for Devolution 

– Scottish/UK Relations) མཆོག་

དང་ལྷན་མཇལ་འཕྲད་གནང་ཞིང་། སྐབས་

དེར་ལྕམ་སྐུ་མཆོག་གིས་ཨིན་ཡུལ་དང་། 

སི་ཀོཊ་ལེན་ཌི་གྲོས་ཚོགས་གཉིས་ཀྱི་འོས་

བསྡུའི་ལས་རིམ་གྱི་ཁྱད་པར་དང་།  སི་

ཀོཊ་ལེན་ཌི ་རང་སྐྱོང་གི ་འགན་དབང་

བརྒྱུད་སྤྲོད་ཀྱི་ལས་རིམ།  སི་ཀོཊ་ལེན་ཌི་

གྲོས་ཚོགས་གསར་འཛུགས་དང་འགན་

དབང་ཆ་བགོས།  རང་སྐྱོང་གི་ལས་དོན་

དང་།  དབུས་གཞུང་གི་གནང་དགོས་ཀྱི་

ལས་དོན་ཁག་གི་དབྱེ་བ།  སི་ཀོཊ་ལེན་ཌི་

གྲོས་ཚོགས་ནང་སྲིད་བྱུས་གཏན་འབེབས་

གནང་རྒྱུའི་བརྒྱུད་རིམ།  རྒྱལ་ཁབ་སྤྱི་

ཡོངས་ཀྱི་ཁྲིམས་བཟོའི་ལས་དོན་ཐོག་སི་

ཀོཊ་ལེན་ཌི་གྲོས་ཚོགས་འཐུས་མིའི་འགན་

འཁྲི་ཞུ་ཕྱོགས་སྐོར་གསུངས་འདུག 

	 དེ་རྗེས་དཔལ་ལྡན་ཚོགས་གཙོ་

མཆོག་གིས་སྣེ་ཁྲིད་པའི་སྤྱི་འཐུས་སྐུ་ཚབ་

ཚོགས་ཆུང་གི་ཚོགས་མི་རྣམ་པ་སི་ཀོཊ་

ལེན་ཌིའི་གྲོས་ཚོགས་ནང་གཞུང་འབྲེལ་

གཟིགས་སྐོར་སྣེ་ཁྲིད་གནང་བའི་ཐོག  སི་

ཀོཊ་ལེན་ཌིའི་མང་གཙོའི་འགྲོ་ལུགས་སྤྱི་

དང་། གྲོས་ཚོགས་ཀྱི་ལས་རིམ།  སྲིད་དོན་

དང་རིག་གཞུང་གི་རྒྱབ་ལྗོངས་ལོ་རྒྱུས་

སོ གས ་ལ ་རྒྱུས ་ལོ ན ་ བཅས ་གནང ་

རྗེས།  སི་ཀོཊ་ལེན་ཌི་གྲོས་ཚོགས་འཐུས་

མིའི ་བོད ་དོན ་རྒྱབ་སྐྱོར ་ཚོགས་པའི ་

ཚོགས ་གཙོ ་སྐུ ་ཞབས ་རཱོ ་སི ་  གྷི  ར ་

(Ross  Greer) མཆོག་དང་ལྷན་མཇལ་

འཕྲད་ཀྱིས་མུ་མཐུད་སི་ཀོཊ་ལེན་ཌི་གྲོས་

ཚོཌ་ཀྱི་མང་གཙོའི་འགྲོ་ལུཌ་དང་།  རྒྱལ་

སྤྱིའི་གནད་དོན་ཐོག་སྲིད་དོན་ཚོགས་པ་སྣ་

མང་ལས་གྲུབ་པའི་གྲོས་ཚོགས་འཐུས་

མིའི་ཚོགས་པའི་འགན་འཁྲི་ཞུ་ཕྱོགས་སྐོར་

སོགས་ཀྱི་ཐོག་ལ་འགྲེལ་བརྗོད་གནང་།

ཕྱི་ལོ་ ༢༠༢༤ ཟླ་ ༡༡ ཚེས་ ༢༥ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་དཔལ་ལྡན་ཚོགས་གཙོ་མཁན་པོ་བསོད་ནམས་བསྟན་འཕེལ་
མཆོག་གིས་སྣེ་ཁྲིད་པའི་བོད་མི་མང་སྤྱི་འཐུས་སྐུ་ཚབ་ཚོགས་ཆུང་ནས་སི་ཀོཊ་ལེན་ཌི་གྲོས་ཚོགས་འཐུས་མིའི་བོད་དོན་རྒྱབ་སྐྱོར་ཚོགས་
པའི་ཚོགས་གཙོ་སྐུ་ཞབས་རཱོ་སི་ གྷི ར་  (Ross  Greer)  མཆོག་དང་།  གྲོས་ཚོགས་ཀྱི་ཚོགས་གཞོན་ཟུར་པ་ལྕམ་སྐུ་ལིན་ཌ་  ཧྥ་བྷཡེ་ནི་ 
(Linda Fabiani, Former Deputy Presiding Officer of the Scottish Parliament) མཆོག སྐུ་ཞབས་ཨ་ཡན་ གྷིལ་ (Ian Gill) 
ལགས་བཅས་མཇལ་འཕྲད་གནང་སྐབས། 

	 དེ ་ནས་སི ་ཀོཊ ་ལེན ་ཌི ་གྲོས ་

ཚོགས་ཀྱི་ཚོགས་གཞོན་ཟུར་པ་ལྕམ་སྐུ་

ལིན་ཌ་ ཧྥ་བྷཡེ་ནི་ (Linda Fabiani, 

Former Deputy Presiding Offi-

cer of the Scottish Parliament) 

མཆོག་དང་ལྷན་མཇལ་འཕྲད་གནང་བ་དང་། 

དེའི་སྐབས་ལྕམ་སྐུ་ལིན་ཌ་མཆོག་གིས་དེ་

གའི་གྲོས་ཚོགས་ཀྱི་ཚོགས་གཞོན་གྱི་ལས་

འགན་དང་།  སི་ཀོཊ་ལེན་ཌི་གྲོས་ཚོགས་

སྤྱིའི་ལས་དོན་གནང་ཕྱོགས་སྐོར་ངོ་སྤྲོད་

དང་། དྲི ་བ་དྲིས་ལན་གྱི་ཐོག་ནས་དེ་གའི་

གྲོས་ཚོགས་ཀྱི་ལས་དོན་གནང་ཕྱོགས་

ཐོག་ཕན་ཚུན་བཀའ་བསྡུར་ལྷུགས་པོ ་

གནང་འདུག 

	 དེ་ཉིན་དགོང་དྲོ་སྤྱི་འཐུས་སྐུ་ཚབ་

ཚོགས་ཆུང་ནས་དེ་གའི་སྲིད་དོན་ཚོགས་

པ་སྣ་མང་ལས་གྲུབ་པའི ་གྲོས་ཚོགས་

འཐུས་མིའི་བོད་དོན་རྒྱབ་སྐྱོར་ཚོགས་པའི་

ཚོགས་མི་རྣམས་དང་ལྷན་ཚོགས་འདུ་ཞིག་

ཚོགས་པ་དང་།  གཙོ་བོ་ཚོགས་པའི་ངོ་བོ་

དང་།  ལས་དོན་གནང་ཕྱོགས།  དཔལ་

འབྱོར་སྙན་ཐོ་དང་ལས་བསྡོམས་ཐོག་བགྲོ་

གླེང་གནང་འདུག

	 དེའི ་སྐབས་དཔལ་ལྡན་ཚོགས་

གཙོ ་མཆོག་གིས་བོད ་ནང་གི ་ཛ ་དྲག་

གནས་སྟངས་ཐོག་གསུངས་ཤིང་།  དེ་ཡང་

གཙོ་བོ་རྒྱ་ནག་དམར་གཞུང་གིས་བོད་པའི་

སློབ་ཕྲུག་རྣམས་རྒྱའི་གཏན་འཇགས་སློབ་

གྲྭའི་ནང་བཙན་ཤེད་ཐོག་སློབ་འཇུག་བྱེད་

བཅུག་ནས་བོད་ཀྱི་སྐད་ཡིག་དང་།  རིག་

གཞུང་།  མི་རིགས་ཀྱི་ངོ་བོ་དང་བཅས་པ་

ཉམས་དམས་རྩ་བརླག་ཏུ་གཏོང་རྒྱུའི ་

དམིགས་ཡུལ་བཟུང་བའི་ཐོག་བོད་རིགས་

རྣམས་རྒྱ་རིགས་ནང་མཉམ་བསྲེས་གཏོང་

བཞིན་ཡོད་པའི་སྐོར་དང་།  བྱིས་པ་ཚུན་

ཆད་ཀྱི་རིགས་རྫས་བསྡུ་ལེན།  འགྲོ་བ་

མིའི་ཐོབ་ཐང་བརྡལ་བཤིག ཆོས་དད་རང་

དབང་ཐོག་དམ་བསྒྲགས་ཤུགས་ཆེ་བྱས་

དང་བྱེད་བཞིན་པའི་གནས་སྟངས་སྐོར་

གསལ་སྟོན་གནང་འདུག

	 དེ་བཞིན་ཛ་དྲག་ཅན་གྱི་གནད་

དོན་དེ་རྣམས་ལ་རྒྱལ་སྤྱིའི་ནང་མུ་མཐུད་

ཞུ་སྐུལ་དང་།  རྒྱལ་སྤྱིའི་ཐོག་ནས་ཀྱང་དེ་

དག་ལ་གདོང་ལེན་གནང་དགོས་པ་ངོས་

བཟུང་བའི་ཐོག  སི་ཀོཊ་ལེན་ཌི་དང་རྒྱལ་

སྤྱིའི་གྲོས་ཚོགས་གཞན་གྱི་ནང་གནད་དོན་

དེ ་དག་ཐོག་ཐུགས་སྣང་ཡོང་ཐབས་ཀྱི ་

ཐབས་ལམ་ཇི་ཡོད་ཐོག་ཚོགས་བཅར་བ་

ཕན་ཚུན་བཀའ་བསྡུར་ལྷུགས་པོ་གནང་

འདུག ཚོགས་འདུ་དེའི་ནང་ས་གནས་བོད་

མི་རྣམས་ཀྱང་མཉམ་ཞུགས་གནང་འདུག

དགོང་དྲོ་དཔལ་ལྡན་ཚོགས་གཙོ་མཆོག་

གིས་སྣེ་ཁྲིད་པའི་སྤྱི་འཐུས་སྐུ་ཚབ་ཚོགས་

ཆུང་གི་ཚོགས་མི་རྣམ་པར་གསོལ་སྟོན་

ཞིག་གོ་སྒྲིག་ཞུས་པའི་ཐོག་མུ་མཐུད་བོད་

དོན་ཐོག་བཀའ་བསྡུར་གནང་འདུག

	 ཕྱི་ཚེས་  ༢༦  ཉིན་སི་ཀོཊ་ལེན་

ཌི་སྲིད་བྱུས་ཉམས་ཞིབ་པ་སྐུ་ཞབས་ཀེ་མེ་

རོན་ གྷ་རེ་ཊི་ (Cameron Garrett) 

ལགས་དང་། སི་ཀོཊ་ལེན་ཌི་གྲོས་ཚོགས་

འཐུས་མིའི་བོད་དོན་རྒྱབ་སྐྱོར་ཚོགས་པའི་

ཕྱི་ལོ་ ༢༠༢༤ ཟླ་ ༡༡ ཚེས་ ༢༥ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་དཔལ་ལྡན་ཚོགས་གཙོ་མཁན་པོ་བསོད་ནམས་བསྟན་འཕེལ་
མཆོག་གིས་སྣེ་ཁྲིད་པའི་བོད་མི་མང་སྤྱི་འཐུས་སྐུ་ཚབ་ཚོགས་ཆུང་ནས་སི་ཀོཊ་ལེན་ཌི་ཡི་སྲིད་དོན་ཚོགས་པ་སྣ་མང་ལས་གྲུབ་པའི་གྲོས་
ཚོགས་འཐུས་མིའི་བོད་དོན་རྒྱབ་སྐྱོར་ཚོགས་པའི་ཚོགས་མི་རྣམས་དང་ལྷན་ཚོགས་འདུ་ཞིག་ཚོགས་པ་དང་། གཙོ་བོ་ཚོགས་པའི་ངོ་བོ་དང་། 
ལས་དོན་གནང་ཕྱོགས། དཔལ་འབྱོར་སྙན་ཐོ་དང་ལས་བསྡོམས་ཐོག་བགྲོ་གླེང་གནང་སྐབས། 

གཞུང་འབྲེལ་ཕྱོགས་ཕེབས།

ཚོགས་གཙོ་སྐུ་ཞབས་རཱོ་སི་ གྷིར་ (Ross 

Greer)  མཆོག་རྣམ་གཉིས་ནས་བོད་མི་

མང་སྤྱི ་འཐུས་ལྷན་ཚོགས་ཀྱི ་སྐུ་ཚབ་

ཚོགས་ཆུང་གི་ཚོགས་མི་རྣམས་ལ་དེ་གའི་

གྲོས་ཚོགས་ཀྱི་སྔོན་རྩིས་ཚོད་དཔག་དང་

འཛིན་སྐྱོང་རྟོག་ཞིབ་ཚོགས་ཆུང་  (Fi-

nance and Public Administra-

tion Committe) གི་སྒྲིག་གཞི་དང་། ངོ་

བོ། ལས་འགན་བཅས་ཀྱི་ཐོག་འགྲེལ་བརྗོད་

དང་།  ཚོགས་ཆུང་འཚོགས་སྐབས་ཟུར་

ཉན་དུ་ཆེད་བཅར་ཞུས་གནང་ཡོད་འདུག

	 དེ ་རྗེས ་སི ་ཀོཊ ་ལེན ་ཌི ་གྲོས ་

ཚོགས་ཀྱི་འདྲ་མཉམ་དང་།  འགྲོ་བ་མིའི་

ཐོབ་ཐང་ཚོགས་ཆུང་གི་ལས་དོན་སྐོར་ངོ་

སྤྲོད་དང་།  ཚོགས་ཆུང་འཚོགས་སྐབས་

ཟུར་ཉན་དུ་ཕེབས་པ།  དེ་བཞིན་སི་ཀོཊ་

ལེན་ཌི་གྲོས་ཚོགས་འཐུས་མིའི་བོད་དོན་

རྒྱབ་སྐྱོར་ཚོགས་པའི ་ཚོགས་གཙོ ་སྐུ་

ཞབས་རཱོ་སི་ གྷི ར་  (Ross  Greer) 

མཆོག་དང་།  སྲིད་བྱུས་ཉམས་ཞིབ་པ་སྐུ་

ཞབས་ཀེ་མེ་རོན་  གྷ་རེ་ཊི་ (Cameron 

Garrett) ལགས། སི་ཀོཊ་ལེན་ཌི་གྲོས་

ཚོགས་འཐུས་མིའི ་བོད་དོན་རྒྱབ་སྐྱོར་

ཚོགས་པའི་དྲུང་ཆེ་ཨི་ལི་ནོར་ བྷེ ་ཡར་ནེ་ 

རོ་སེན་གྷི་རེན་  (Eleanor  Byrne-

Rosengren)  ལགས་བཅས་དང་ལྷན་

མཇལ་འཕྲད་གནང་ཞིང་།  དེའི་སྐབས་ཁོང་

རྣམ་པས་སྤྱི་ཚོགས་འདྲ་མཉམ་དང་།  འགྲོ་

བ་མིའི་ཐོབ་ཐང་གོང་མཐོར་ཡོང་བར་དེ་

གའི་ཚོགས་ཆུང་གི་འགན་ཁུར་ཞུ་ཕྱོགས་

དང་། ཕྱོགས་ཡོངས་མཉམ་ཁྲིད་ཐུབ་ཐབས་

སུ་ཚོགས་ཆུང་གི་ངོས་ནས་ལས་དོན་ཇི་

སྤེལ་སྐོར་སོགས་ཀྱི་ཐོག་འགྲེལ་བརྗོད་

གནང་འདུག

	 གཞན་ཡང་བོད་མི་མང་སྤྱི་འཐུས་

སྐུ་ཚབ་ཚོགས་ཆུང་ནས་སི་ཀོཊ་ལེན་ཌི་

གཞོན་སྐྱེས་གྲོས་ཚོགས་ཀྱི་འཛིན་སྐྱོང་

འགན་འཛིན་ཇེ་མི་  ཌན་ལོབ་  (Jamie 

Dunlop)  ལགས་དང་ལྷན་མཇལ་འཕྲད་

གནང་བ་དང་།  དེའི་སྐབས་གཙོ་བོ་གཞོན་

སྐྱེས་གྲོས་ཚོགས་ཀྱི་ཐོག་ནས་སི་ཀོཊ་ལེན་

ཌིའི་གཞོན་སྐྱེས་ཚོས་སོ་སོའི་ཐོབ་ཐང་

ལོངས་སྤྱོད་བྱ་རྒྱུའི་ནུས་སྟོབས་གོང་སྤེལ་

དང་།  ཁོང་ཚོའི་བསམ་ཚུལ་རྣམས་ཐག་

གཅོད་བྱེད་མཁན་ཚོའི་མདུན་དུ་སླེབས་

ཐབས་བྱ་རྒྱུ་སོགས་ཚོགས་པའི་ལས་དོན་

སྐོར་ངོ་སྤྲོད་དང་། འཛིན་སྐྱོང་འགན་འཛིན་

གྱིས་ཚོགས་པའི་ཉིན་རེའི་ལས་དོན་ལྟ་རྟོག་

དང་།  གཞོན་སྐྱེས་གྲོས་ཚོགས་ཀྱི་འགན་

འཛིན་ལྷན་ཚོགས་དང་། ལས་བྱེད་རྣམ་པའི་

དབར་འབྲེལ་མཐུད་གནང་རྒྱུ།  འཛིན་སྐྱོང་

ཚགས་ཚུད་ཡོང་ཐབས། མང་གཙོའི་ལས་

རིམ་ཐོག་གཞོན་སྐྱེས་ཚོས་ཆ་ཤས་གང་

མང་ལེན་རྒྱུའི་ཐབས་བྱུས་ལག་བསྟར་བྱ་

རྒྱུ་སོགས་ཁོང་ཉིད་ཀྱི་ལས་དོན་སྐོར་ངོ་

སྤྲོད་གནང་འདུག

	 དེ་རྗེས་སི་ཀོཊ་ལེན་ཌི་ལྗང་ཁུ་

སྲིད་དོན་ཚོགས་པའི་དབུ་ཁྲིད་པེ ་ཊྲིག་ 

ཧར་ཝི་ (Patrick Harvie) མཆོག་དང་། 

ལོར་ནཱ་  སི་ལེ་ཊར་  (Lorna  Slater) 

མཆོག  མེ་གྷི་  ཆེབ་མན་  (Maggie 

ཕྱི་ལོ་ ༢༠༢༤ ཟླ་ ༡༡ ཚེས་ ༢༦ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་དཔལ་ལྡན་ཚོགས་གཙོ་མཁན་པོ་བསོད་ནམས་བསྟན་འཕེལ་
མཆོག་གིས་སྣེ་ཁྲིད་པའི་བོད་མི་མང་སྤྱི་འཐུས་སྐུ་ཚབ་ཚོགས་ཆུང་ནས་སི་ཀོཊ་ལེན་ཌི་ལྗང་ཁུ་སྲིད་དོན་ཚོགས་པའི་དབུ་ཁྲིད་དང་ལྷན་མཇལ་
འཕྲད་གནང་སྐབས། 

Chapman) མཆོག ཨ་རཡེ་ནེ་ བུར་

གྷེས་ (Ariane Burgess) མཆོག གྷི་ལི་

ཨན་  མེག་ཀཡེ་  (Gillian  Mackay) 

མཆོག  མར་ཀི་  རཱ་སཱ་ཀེལ་  (Mark 

Ruskell) མཆོག་བཅས་དང་ལྷན་མཇལ་

འཕྲད་ཀྱིས། ལྗ ང་ཁུ་སྲིད་དོན་ཚོགས་པའི་

ངོས་ནས་གོ་ལའི ་གནམ་གཤིས་འགྱུར་

ལྡོག་དང་འབྲེལ་བའི ་ལས་འགུལ་དང་

བསྐྱར་སྤྱོད་རུང་བའི་ནུས་ཤུགས་བེད་

སྤྱོད།  སྤྱི་ཚོགས་འདྲ་མཉམ་ཡོང་ཐབས་

བཅས་ཀྱི་ཐོག་འབད་བརྩོན་གནང་བའི་སྐོར་

དང་། དེ་བཞིན་ཁོང་རྣམ་པའི་ཐོག་ནས་གྲོས་

ཚོགས་ནང་བོད་ཀྱི་གནད་དོན་གླེང་སློང་

ཡོང ་ཐབས་སྐོར ་ལ་གསུངས་པ་དང་ ། 

དཔལ་ལྡན་ཚོགས་གཙོ་མཆོག་གིས་བོད་

ནང་གི་ད་ལྟའི་ཛ་དྲག་གནས་སྟངས་དང་། 

བཙན་བྱོལ་བོད་མིའི་མང་གཙོའི་འཕེལ་

རིམ་སྐོར་ལ་འགྲེལ་བརྗོད་གནང་འདུག

	 དེ ་ ཉི ན ་དགོང ་དྲོ ་ དཔལ ་ལྡན ་

ཚོགས་གཙོ་མཆོག་གིས་སྣེ་ཁྲིད་པའི་བོད་

མི་མང་སྤྱི་འཐུས་སྐུ་ཚབ་ཚོགས་ཆུང་ནས་

སི་ཀོ་ཊ་ལན་ཌིའི་གྲོས་ཚོགས་ནང་བཙོན་

བཀྲོལ ་གཏོང ་ཕྱོགས་དང་འབྲེལ ་བའི ་

ཁྲིམས་འཆར་   (The  Prisoners 

(Early Release)  (Scotland Bill) 

ཞེས་པའི་བརྗོད་པ་གཉིས་པའི་ལས་རིམ་

འགྲོ་བཞིན་པའི་ཐོག་གཟིཌ་ཞིབ་དང་།  ཛ་

དྲག་ལ་ངོས་འཛིན་གནང་བའི་ཁྲིམས་བཟོའི་

ལས་རིམ་འདི་ལྟ་བུས་གྲོས་ཚོགས་ཀྱི་ཐོག་

ནས་ཛ་དྲག་གི་དཀའ་ངལ་ཁག་ལ་ཚད་དང་

ལྡན་པའི་ངང་དུས་ཐོག་སེལ་ཐུབ་རྒྱུའི་ནུས་

པ་བསྟན་གྱི་ཡོད་པ་དང་།  དེ་གའི་གྲོས་

ཚོགས་འཐུས་མི་རྣམ་པས་ཁྲིམས་འཆར་

ཐོག་བགྲོ་གླེང་དང་བསྐྱར་བཅོས།  གཏན་

འབེབས་བཅས་ཀྱི ་བརྒྱུད་རིམ་ཁག་ལ་

གཟིགས་ཞིབ་དང་རྒྱུས་ལོན་གནང་རྒྱུ་བྱུང་

ཡོད་འདུག

	 མདོར་ན་དེ་ཉིན་སི་ཀོཊ་ལེན་ཌི་

གཞུང་གི་སྒྲོམ་གཞི་དང་།  ཁྲིམས་བཟོའི་

ལས་དོན།  གལ་ཆེའི་ཐག་གཅོད་ཁག་གི་

ཐོག་ལ་གྲོས་ཚོགས་ཀྱི་ཚོགས་ཆུང་ཁག་གི་

ལས་འགན་ཞུ་ཕྱོགས་སོགས་ཀྱི་ཐོག་ལ་

རྒྱུས་ལོན་གཏིང་ཟབ་གནང་འདུག

	 ཕྱི་ཚེས་ ༢༧ ཉིན་ལས་རིམ་ཐོག་

མའི་སྐབས་གཙོ་བོ་སྒྲིག་འཛུགས་དབར་

འབྲེལ་བ་སྲ་བརྟན་བཟོ་ཐབས་དང་། འཛིན་

སྐྱོང་ཚགས་ཚུད་དང་ཞུ་སྐུལ་གྱི་ཐབས་

ལམ་ཐོག་བཀའ་བསྡུར་ལྷུགས་པོ་བྱུང་ཞིང་། 

སྲིད་བྱུས་ཉམས་ཞིབ་པ་སྐུ་ཞབས་ཀེ་མེ་

རོན་ གྷ་རེ་ཊི་ (Cameron Garrett) 

ལགས་དང་། སི་ཀོ་ཊ་ལན་ཌི་གྲོས་ཚོགས་

འཐུས་མིའི་བོད་དོན་རྒྱབ་སྐྱོར་ཚོགས་པའི་

ཚོགས་གཙོ་སྐུ་ཞབས་རཱོ་སི་ གྷིར་ (Ross 

Greer)  མཆོག་རྣམ་གཉིས་ཀྱིས་ཤེས་

ཡོན་དང་། ཕྲུ་གུ། གཞོན་སྐྱེས་ཚོགས་སྡེ་

ཁག་གིས་འགན་ཁུར་ཞུ་ཕྱོགས་ཐོག་འགྲེལ་

བརྗོད་དང་། དེ་རྗེས་གྲོས་ཚོགས་འཐུས་མི་

སྒེར་གྱིས་ཕྱི་ལོགས་ཀྱི་ཤེས་ཡོན་ (Out-

door Education) དང་འབྲེལ་བའི་

ཁྲིམས་འཆར་ཞིག་འབྲེལ་ཡོད་ཚོགས་ཆུང་

ནང་ངོ་སྤྲོད་གནང་བ་བརྗོད་པ་དང་པོའི ་

མཐའ་མའི་གཏན་འབེབས་སྐབས་དཔལ་

ལྡན་ཚོགས་གཙོ་མཆོག་གིས་སྣེ་ཁྲིད་པའི་

སྤྱི་འཐུས་སྐུ་ཚབ་ཚོགས་ཆུང་གི་ཚོགས་མི་

རྣམ་པ་ཉན་ཞིབ་ཏུ་ཆེད་བཅར་གནང་སྟེ། སི་

ཀོ་ཊ་ལན་ཌི་གྲོས་ཚོགས་ཀྱི་ཁྲིམས་བཟོའི་

ལས་རིམ་ཐོག་གཟིགས་ཞིབ་དང་རྒྱུས་ལོན་

གནང་རྒྱུ་བྱུང་ཡོད་པ་དང་།  ཉིན་གུང་སྐུ་

ཞབས་རཱོ་སི་ གྷི ར་ལགས་དང་།  ཁོང་གི་

ཕྱག་རོགས་ཁག་ཅིག་དང་ལྷན་གསོལ་

ཚིགས་མཉམ་བཞེས་ཐོག་ཕན་ཚུན་བཀའ་

བསྡུར་ལྷུགས་པོ་གནང་ཡོད་འདུག

	 ཉིན་རྒྱབ་སི་ཀོ་ཊ་ལན་ཌི་གྲོས་

ཚོགས་ཀྱི་ཕྱི་འབྲེལ་ལས་ཁུངས་ཀྱི་འགན་

འཛིན་ཇེ ་ནེ ་  ཅི ་ནེམ་བྷི ་རི ་   (Jennie 

Chinembiri, Head of Interna-

tional Relations) མཆོག་དང་ལྷན་

ཚོགས་འདུའི་ལས་རིམ་བསྐྱངས་ཤིང་། 

དེའི་སྐབས་སི་ཀོ་ཊ་ལན་ཌི་གྲོས་ཚོགས་ཀྱི་

ཕྱི་འབྲེལ་ཐབས་བྱུས་དང་། རྒྱལ་སྤྱིའི་ནང་

མཉམ་ལས་གནང་ཕྱོགས་བཅས་རྒྱལ་ཁབ་

གཉིས་དབར་འབྲེལ་བ་སྲ་བརྟན་དང་གོང་

མཐོར་གཏོང་ཐབས་སྐོར་ལ་གསུངས་པ་

དང་།  ཕྱི་འབྲེལ་ལས་ཁུངས་ཀྱིས་སྟངས་

འཛིན་འོག་སི་ཀོ་ཊ་ལན་ཌི་གྲོས་ཚོགས་ཀྱི་

ཕྱི་འབྲེལ་ཐབས་བྱུས་དང་།  མཉམ་འབྲེལ་

གྱི་ཐོག་ནས་འཛིན་སྐྱོང་གི་འགན་ཁུར་ཞུ་

གཞུང་འབྲེལ་ཕྱོགས་ཕེབས།

ཕྱོགས་དང་།  རྒྱལ་སྤྱིའི་འབྲེལ་ལམ་གོང་

མཐོར་གཏོང་བཞིན་ཡོད་པའི་ཐོག་ལ་རྒྱུས་

ལོན་གནང་འདུག

	 དེ་རྗེས་གྲོས་ཚོགས་ཀྱི་ཚོགས་

གཙོ་ཟུར་པ་སྐུ་ཞབས་ཀེན་ མེག་གྷིན་ཊོ་ཤི་ 

(Ken Macintosh, former Presid-

ing  Officer)  ལགས་དང་ལྷན་མཇལ་

འཕྲད་གནང་ཞིང་། དེའི་སྐབས་དཔལ་ལྡན་

ཚོགས་གཙོ་མཆོག་གིས་སྣེ་ཁྲིད་པའི་སྤྱི་

འཐུས་སྐུ་ཚབ་ཚོགས་ཆུང་ནས་བཙན་བྱོལ་

བོད་མིའི་མང་གཙོའི་འཕེལ་རིམ་སྐོར་དང་། 

རྒྱལ་སྤྱིའི་ནང་བོད་ནང་གི་ཛ་དྲག་གནས་

སྟངས་ཐོག་ཞུ་སྐུལ་གནང་རྒྱུའི་བོད་མི་མང་

སྤྱི་འཐུས་ལྷན་ཚོགས་ཀྱི་ལས་རིམ་སྐོར་

གསུངས་པ་དང་།  སྐུ་ཞབས་ཁོང་གིས་སི་

ཀོ་ཊ་ལན་ཌི་གྲོས་ཚོགས་ཀྱི་ཚོགས་གཙོ་

གནང་བའི་ཉམས་མྱོང་སྐོར་དང་ལམ་སྟོན་

ཁག་ཅིག་གནང་བ་མ་ཟད།  བོད་དོན་ཐོག་

ཐུགས་འཚབ་དང་། བོད་ཀྱི་བདེན་དོན་ཐོག་

རྒྱབ་སྐྱོར་ཡོད་སྐོར་གསུངས་འདུག

	 ལས་རིམ ་མཐའ་མ་སྲིད ་དོན ་

ཐབས་བྱུས་སློབ་སྟོན་པ་སྐུ་ཞབས་ཨ་ཡན་ 

གྷིལ་ (Iain Gill) ལགས་ཀྱིས་འདས་པའི་

ཉིན་གྲངས་གསུམ་རིང་གི་ཤེས་ཡོན་ལས་

འཆར་གྱི་ལས་རིམ་ཁག་གི་ཐོག་ལ་བསྐྱར་

ཞིབ་དང་།  བོད་ཀྱི་ད་ལྟའི་གནས་བབ་དང་

འབྲེལ་བའི་ཐོག་ལག་བསྟར་རུང་བ་ཇི་ཡོད་

གསལ་སྟོན་གནང་བ།  ཞུ་སྐུལ་དང་ཐབས་

བྱུས་ཀྱི་ལས་དོན་ཚགས་ཚུད་དང་ནུས་པ་

ལྡན་པ་ཡོང་བར་སྐབས་མཚམས་དཔྱད་

ཞིབ་བྱ་རྒྱུའི་ཐབས་ལམ་འདྲ་མིན་ལག་

བསྟར་བྱས་ཏེ་ལས་དོན་དེ་དག་གི་གྲུབ་

འབྲས་ཐོན་ཐབས་སོགས་ཀྱི ་ཐོག་ལྷན་

ཚོགས་ཤིག་ཚོགས་རྗེས། ཐེངས་འདིའི་སི་

ཀོ ་ཊ ་ལན་ཌིའི ་ནང་གི ་ཤེས་ཡོན་སྐོར་

བསྐྱོད་དང་འབྲེལ་བའི ་ལས་རིམ་ཁག་

ཡོངས་སུ་ལེགས་གྲུབ་བྱུང་ཡོད་འདུག

	 གཞུང་འབྲེལ་ཕྱོགས་ཕེབས་ཀྱི་

ལས་རིམ་དེ་བཞིན་ཨ་རིའི་རྒྱལ་ཡོངས་

མང་གཙོ་ལྟེ་གནས་ཁང་ (NDI) དང་། ཨ་

རིའི་རོགས་ཚོགས་  (USAID)  བཅས་

ནས་མཐུན་འགྱུར་གནང་ཞིང་།  ལས་རིམ་

དེའི་ཐོག་ཨ་རིའི་རྒྱལ་ཡོངས་མང་གཙོ་ལྟེ་

གནས་ཁང་དང་།  ཨ་རིའི་རོགས་ཚོགས་ 

(USAID)  དེ་བཞིན་ཚོགས་དྲུང་ལས་

ཁུངས་བཅས་ཀྱི་ལས་བྱེད་མཉམ་བཅར་

ཞུས་འདུག ། 

ཕྱི་ལོ་ ༢༠༢༤ ཟླ་ ༡༡ ཚེས་ ༢༧ ཉིན་བོད་མི་མང་སྤྱི་འཐུས་ལྷན་ཚོགས་ཀྱི་དཔལ་ལྡན་ཚོགས་གཙོ་མཁན་པོ་བསོད་ནམས་བསྟན་འཕེལ་
མཆོག་གིས་སྣེ་ཁྲིད་པའི་བོད་མི་མང་སྤྱི་འཐུས་སྐུ་ཚབ་ཚོགས་ཆུང་ནས་གྲོས་ཚོགས་ཀྱི་ཚོགས་གཙོ་ཟུར་པ་སྐུ་ཞབས་ཀེན་  མེག་གྷིན་ཊོ་ཤི་ 
(Ken Macintosh, former Presiding  Officer)  མཆོག་དང་མཇལ་འཕྲད་གནང་སྐབས། 



སྐབས་བཞི་པའི་བོད་མི་མང་སྤྱི་འཐུས་རྣམ་པ།

༡༩༦༩-༡༩༧༢

མདུན་གྲལ། གཡོན་ནས་གཡས། 		 ཚོགས་གཙོ་རྙིང་མ་སྟག་ལུང་ཉི་མ་བཟང་པོ། ཚོགས་གཞོན་མདོ་སྟོད་ཏྲེ་ཧོར་ཚེ་དབང་འཕྲིན་ལས།

རྒྱབ་གྲལ། གཡོན་ནས་གཡས།		  དབུས་གཙང་གྲ་ཕྱི་ཕུན་རབ་པ་བློ་བཟང་དར་རྒྱས། དབུས་གཙང་སྐྱིད་གྲོང་ནོར་བུ་ཚེ་རིང་། མདོ་སྨད་ཅོ་ནེ་འཕགས་	

				    པ་ཚེ་རིང་། དབུས་གཙང་རྒྱལ་རྩེ་རི་ཞིང་རྩ་ཕུ་ཚེ་དབང་རིན་ཆེན། མདོ་སྨད་རེབ་གོང་དགོན་ཆེན་ཨ་ལགས་		

				    འཇིགས་མེད་ལྷུན་གྲུབ། དགེ་ལུགས་བློ་བཟང་དཔལ་འབྱོར། མདོ་སྨད་ལྟག་མཚེར་དགའ་བ་དབྱངས་སྒྲོལ།

				    མདོ་སྨད་མགོན་པོ་བཀྲ་ཤིས། ས་སྐྱ་ཀླུ་ལྡིང་ཞབས་དྲུང་འཇིགས་མེད་རྒྱལ་མཚན། མདོ་སྟོད་སྡེ་དགེ་ཕུ་མ་རིན་ནམ། 	

				    དབུས་གཙང་ས་སྐྱ་རྗེ་བཙུན་འཆི་མེད་སྒྲོལ་དཀར། མདོ་སྟོད་ལི་ཐང་ཨ་འབྲུག་ཚང་རྟ་མགྲིན་ཆོས་སྐྱིད། 

སྐུ་པར་ནང་མེད་པ། 			   བཀའ་བརྒྱུད་འབྲུག་ཆེན་ཐུགས་སྲས་ངག་དབང་བདེ་ཆེན།  མདོ་སྟོད་རྒྱལ་ཐང་པ་མཁར་ཆེན་ཕྱག་མཛོད་ཐུབ་		

				    བསྟན་དགེ་ལེགས།



བོད་མི་མང་སྤྱི་འཐུས་ལྷན་ཚོགས་ཀྱི་གནས་འཕྲིན།

